
 پێشەكی

بۆچی ئایدیۆلۆژیا، لەكاتێكدا زۆر كەس دەڵێن سەردەمی ئایدیۆلۆژیا 
كۆتا هاتووە!؟  جێگەی سەرنجە خودی چەمكی بەكۆتا هاتنی سەرچووەو بەبە

ئایدیۆلۆژیاش، وەك چەمكی بەكۆتا هاتنی مێژوو بەشێكە لەشەڕێكی 
ز ئایدیۆلۆژی، لەبەرئەوەی ئایدیۆلۆژیا بە بیركردنەوەی مرۆڤەوە بەندە وهەرگی

بەكۆتا نایە، تاوەكو مرۆڤ بمێنێت ئایدیۆلۆژیا بەشێوەیەك لە شێوەكان 
دەمێنیت، بەڵام رۆڵی ئایدیۆلۆژیا، واتە ئەو رۆلەی دەدرێتە ئایدیۆلۆژیاكان لە 

 كی تر دەگۆڕێت!ێۆناغێك ولەسەردەمێكەوە بۆ سەردەمقۆناغێكەوە بۆ ق

ێیەكی چڕ لەبیرمە كاتیك تازە دەستمان بەخوێندنەوە كردبوو، ململان
لەنێوان گەنجەكانی نەوەی ئێمەدا هەبوو، زۆرینەی گەنجانی ئەو سەردەمە 
خۆیان بە چەپ وماركسی دەزانی، گفتوگۆ لەسەر بابەتی وا سەیر دەكرا، كە 

زۆر گەورەتر بوو، بەشێكی زۆر لەو  لە ئاستی تیگەیشتن وبیركردنەوەی ئێمە
شەڕانەش نە شەڕی ئێمە بوو نە پەیوەندی بە ئێمەوە هەبوو، چونكە لە بنەڕەتدا 
لە ئایدیۆلۆژیای ماركسی نەگەیشتبووین، ژمارەیەكی زۆر كەمیشمان 
كتێبەكانی ماركس ولینین و ماوی بە تەواوی خوێندببووەوە، ئەگەرچی 

رد، تەنانەت گرەومان لەسەر ئازادی هەمووان سەرەڕۆییەكی زۆرمان دەك
 وژیانی خۆمان دەكرد بۆ ئەوەی ئەو كتێبانە بەدەست بێنین!. 

سەیرە مرۆڤ ژیانی خۆی لەپیناو كتێبێكدا بخاتە مەترسییەوە، بەڵام 
دواتر حەوسەلەی نەبێت بۆ چەند كاتژمێرێك كاتی پێببەخشێت وبەوردی 

تەوەزلییە دەگەڕێتەوە بۆ،  بیخوینێتەوە، هۆكاری سەرەكی ئەم كەمتەرخەمی و
لەلایەك جدی نەبووین و بەشێوەیەكی ورد لە ئەركی ئەو قۆناغەدا 

نەگەیشتبووین، لەلایەكی تر مرۆڤ بە سروشتی خۆی، حەزی لەشتی ئاسان تێ
و ئامادە كراوە، بۆیە زۆربەی گەنجەكان ئەو شتانەی باسیان دەكرد، زانیاری 

ەردەگرت، كە خۆیان بە بەرپرس و خۆیان نەبوو، لە زاری ئەو كەسانەیان و
شۆڕگێڕ دەزانی، كەواتە ئەو زانیاریانەی شەڕە دەنووكیان لەسەر دەكرا، 

و دەستی سێ وچوار بوون، لە كەسانێكەوە   زانیاری دەستی دوو
 وەرگیرابوون، كە خۆیان لە بنەڕەتدا لەو ئایدیۆلۆژیایانە نەگەیشتبوون!.

چایخانەكاندا دووبارە ئەو دیمەنە سواوەی رۆژانە لە گازینۆ و
دەبووەوە، نمایشێكی دزێو لاسایكردنەوەیەكی كوێرانە بوو، هەمووی لاسایی 
ئەوەی تری دەكردەوە، لاسایكردنەوە ئەو كۆسپە گەورەیە بوو رێگەی لە 
پێشوەچوون وخۆپێگەیاندنی جدی دەگرت! رێگەی نەدەدا ئێمە بە دروستی 

ێگەل بەدوای گاڕان كەوتبووین! لەكێشەی نەتەوەكەی خۆمان تێبگەین و وەكو م
هەر بۆیە بەشێكی زۆر لەو گەنجانە، كە بەداخەوە زۆرینەیان كەسانی نیشتمان 
پەروەرو خەڵكانی دڵسۆز بوون، بوونە قوربانی ئەو شۆڕشەی، كە جگە لە 
نەوەكانی خۆی كەسیتری نەخواردەوە، بەشێكی زۆر لەو گەنجە شارستانیانە، 

ربانی شەڕی ناوەخۆ، بەداخەوە بەشێكیان مرۆڤ لە كێو ودۆڵەكاندا كرانە قو
كوژو تاوانباری گەورەیان لێدەرچوو، كە تاوەكو ئێستا بارن بەسەر كۆمەڵگەی 
كوردییەوە، دیارە بەشێكیشیان بوونە قوربانی ئەو شەڕەو لە پەنا شاخەكاندا 
تیرۆر كران، یاخود هەر بواری ئەوەیان بۆ نەڕەخسا بگەنە شاخەكان، 

ڕشگێڕەكانی چیا، خەبەریان لێدراو لە زیندانەكانی بەعس بە بەچاوساخی شۆ
 دڕندانەترین شێوە ئەشكەنجە دران ودواتر لە سێدارە دران.

لەگەڵ كتێب وكایە  تەمەن بەسەر بردن چەندین ساڵ دوای
چ كاریگەرییەكی ترسناكی چییەو ئەكادیمییەكان، تێگەیشتم، كە ئایدیۆلۆژیا 

چۆن ئایدیۆلۆژیا وەك چەكێك  هەیە،لەسەر تاكی كوردیدا هەبووە و 

بەكارهێنراوە بۆ فریودانی مرۆڤی كوردو دوورخستنەوەی لە رێگە 
ئەو فریودانە تاوەكو ئێستاش درێژەی هەیەو  راستەقینەكەی ژیان وخەبات،

گەنجانی ئێستا زۆر ترسناكتر كەوتوونەتە ژێر كاریگەری بەردەوامە، 
امادە كراون، بۆئەوەی هەموو جۆرە ئایدیۆلۆژیاكان و وەك كێڵگەیەكی لەبار ئ

تاقیكردنەوەیەكی ئایدیۆلۆژی و چۆنییەتی پووچەڵكردنەوەی بەهاكانیان لەسەر 
ئەنجام بدرێت، بۆیە بەپێویستم زانی بەگژ ئەو هەڵە بەكارهێنانەی 
ئایدیۆلۆژیاكان دابچمەوە و لەروانگەی خۆمەوە خوێندنەوەی بۆ بكەم، 

ەوتم، بەڵام لەكۆتاییدا هێڵێكم راكێشاو ئەگەرچی لەم كارەدا كەمێك دوا ك
كۆمەڵێك خاڵم دانا، وەك بیرۆكە سەرەتاییەكان بۆئەوەی گفتوگۆیان لەسەر 

یەكەم بەشی ئەو زنجیرە وتارەم بڵاوكردەوە، پلانە  2022\1\3بكەم، لە 
بەش پێكبێت، بەڵام لەكۆتایدا لەكاتی  50سەرەتاییەكە وابوو، كەنووسینەكە لە 

بەش بەكۆتا  45خەستبوونەوەی هەندێك لە بیرۆكەكان، بە  كاركردن، بەهۆی
لە  2023\1\21هات، بەڵام بەشەكان درێژترو چڕتر بوون، دوابەشیشم لە

پێگەكەی خۆم لە تۆڕی كۆمەڵایەتی فەیس بووك بڵاوكردەوە، هەرچەندە 
ماوەیەك بەر لەو كاتە تەواوم كردبوو، لە دواجاردا بەشەكانم لە چوارچێوەی 

ەكاندا و لە چوارچێوەیەكی ئەكادیمیدا رێكخستنەوە و ئەو كتێبەیان بەش و باس
لێدەرچوو، كە ئێستا لەبەردەستی ئێوەی بەڕێزدایە، هیوادارم سوودی هەبێت 
و خوێندنەوەیەكی جیاواز بێت بۆ مێژووی كورد لە روانگەی ئایدیۆلۆژیاوە، 

یاكان بۆئەوەی تاكی كورد بتوانێت بەشێوەیەكی تەندروست لە ئایدیۆلۆژ
 تێبگات ومامەڵەیان لەگەڵدا بكات.

 د. كامەران مەنتك

22\1\2023 

 دەروازە

 بەردەوام ێكیداگیركردنی ئاوەزو بەكۆیلەكردن
 

 نەهێشتنی تایبەتمەندییەكانی بیركردنەوە
 

ئایدیۆلۆژیا كۆمەڵێك بیرۆكەو بیروباوەڕە، كە كاریگەری لەسەر دنیابینی 
مرۆڤ دروست دەكات ووای لێدەكات لەچوارچێوەیەكی دیاریكراو ولەژێر رۆشنایی 
ئەو بیروباوەڕانەدا بیر بكاتەوە، كەواتە ئایدیۆلۆژیا هەرچیەك بێت، لە هەوسارێك 

نی دەكات، ئەوانەی دەكەونە ژێر زیاتر نیە، كە توانای بیركردنەوەی مرۆڤ زیندا
كاریگەری ئایدیۆلۆژیایەكی دیاریكراوەوە، بەرلەهەموو شتێك ئازادی ورەسەنایەتی 
بیركردنەوەی خۆیان لەدەست دەدەن و وەكو هەموو كەسێكیتر بیر دەكەنەوە، وەكو 
خۆیان نەبێت! شێلگیرانە بەرگری لە بۆچوونە دروستكراوەكانی خۆیان دەكەن 

جارانیش گیانی خۆیانی لەپێناودا بەخت دەكەن، كەچی وا دەزانن ئەوان  وتەنانەت زۆر
لەپێناو خۆیان وبیركردنەوەی خۆیاندا ئەو كارە دەكەن، بێئەوەی هەست بكەن، 
دەكەونە ژێر كاریگەری بیروباوەڕێكی دیاریكراوەوە وتەنانەت رەنگ بێت ئەو 

 بیروباوەڕە دژی بەرژەوەندیەكانی خۆشیان بێت!. 
ایدیۆلۆژیاكان، ئەگەرچی لەروخساردا وانیشان دەدەن، كە مامەڵە هەموو ئ

لەگەڵ ئاوەز وئەقڵێ مرۆڤ دا دەكەن، بەڵام بەشێوەكی بنەڕەتی هەست وسۆزی 
مرۆڤ دەبزوێنن و وەكو خۆشەویستیەكی تاكلایەنە، وای لێدەكەن، جگە لە 

ێت، چاوی خۆشەویستەكەی، واتە ئەو بۆچوونانەی ئایدیۆلۆژیاكە بەسەریدا دەسەپێن
هیچی تر نەبینینێت! بۆیە راست وچەپ هێڵی رەش وسپی بەسەر دەوروبەرەكەی 
خۆیدا دێنێت، ئایدلۆژیا ئاینیەكان بەرامبەر بەكافرو مورتەد دەچوێنن وئایدیۆلۆژیا 

سیاسیەكان كار لەسەر بە دوژمن كردنی بەرامبەر دەكەن! ئەمە زۆر جاران پێی 
هۆشمەندیەكی ساختە، واتە لێكدانەوەیەكی  دەگوترێت شێوانی ئایدیۆلۆژی یاخود

 ناڕاست بۆ دەوروبەر!.
لەمللانێیە سیاسیە   (Soft Power ئایدیۆلۆژیا لە بنەڕەتدا وەك هێزی نەرم )

ناوخۆیی و نێودەوڵەتی وجیهانیەكاندا بەكاردەهێنرێت، هەوڵدەدرێت لەرێگای 
ئایدیۆلۆژیاوە رووی راستەقینەی سیاسەت وستراتیژەكان بشاردرێتەوە، بۆ نمونە 

لینینینی، واتە ماركسزمێكی –ساڵ، ئایدیۆلۆژیای ماركسی  70روسەكان نزیكەی 
پاساو بۆ فراوانخوازیە جیۆپۆلەتیكیەكانیان بهێننەوە،  خۆماڵیان بەكارهێنا بۆئەوەی

هتلەر ئایدیۆلۆژیای نازی وپوختی رەگەزی ئەڵمانی بەشێوەیەكی كارامە لەپێناو 
دروستكردنی سیستەمێكی جیهانی بەكارهێنا، كە خۆیان تیایدا باڵا دەست بن، 

وونی جیهانی رۆژئاواییەكان ئایدیۆلۆژیای لیبڕاڵیان خستۆتە خزمەت سەپاندنی هەژم
و باڵا دەستی سەرمایەداری جیهانی! لەكاتێكدا ئەگەر بەراوردێك لەنێوان چەمكەكانی 
لیبڕالیزم وسیاسەتی ریالیستانەی رۆژئاوا بكەین، دەبینین ئاسمان ورێسمانی بەینە، 
بۆ نمونە لەكاتێكدا ئەوان باس لە ئازادی ومافی مرۆڤ دەكەن، خۆیان پاڵپشتی 

اتۆرەكانی جیهان دەكەن وهەموو ئامڕازێكیان دەخەنە زۆربەی سیستەمە دیكت
بەردەست بۆئەوەی ئازادی و مافەكانی مرۆڤی هاوڵاتیانی خۆیان سەركوت بكەن! 
لەزۆربەی كاتدا ئایدیۆلۆژیا كارەساتی گەورەو ترسناك بەسەر میللەتان دێنێت، 

فتاری لەگەڵدا بەتایبەتی ئەگەر بەنەزانیەوە مامەڵەی لەگەڵدا بكرێت و بەپیرۆزیەوە رە
بكرێت، واتە هەوڵبدرێت خۆیان بەرژەوەندیەكانی خۆیان لەگەڵ ئایدیۆلۆژیاكە 

 بگونجێنن، نەك ئایدیۆلۆژیاكە بخەنە خزمەتی خۆیان.
ئایدیۆلۆژیا، بە هەموو جۆرەكانیەوە شتێكی پیرۆز نیەو نابێت مرۆڤ  

یقەدار بێت و دەروێشانە بكەوێتە ژێر كاریگەرییەوە، هەرچەندە ئایدیۆلۆژیاكە بر
لێكدانەوە وشرۆڤەكردنێكی وردو لۆژیكیانە بۆ دیاردە كۆمەڵایەتی وسیاسی 
وئابووری وئاینیەكان پێشكەش بكات، چونكە لەبنەڕەتدا ئایدیۆلۆژیا هەرچەندە 

لۆژیكیش بێت، لەگەڵ بنەمای بیركردنەوەی لۆژیكیانە ناگونجێت! بیركردنەوەی 
تێك مرۆڤ خاوەنی خۆی بێت ووەكو خۆی لۆژیكیانە واتای ئەوەیە بەرلەهەموو ش

بیر بكاتەوە، نەك وەك خەڵكانی تر، ئایدیۆلۆژیاكان ئەو تایبەتمەندیە رەسەن 
وخۆڕسكە لە مرۆڤەكان دەسەننەوە، واتە وابەستبوونی تەواو بەئایدیۆلۆژیا، 
بەشێوەیەك لەشێوەكان جۆرە كۆیلایەتیكی شاردراوەو ئارەزوومەندانە لای مرۆڤ 

، بەجۆرێك شێلگیرانە بەرگری لەو كۆیلایەتیە دەكات وهەموو هەوڵێك دروست دەكات
 دەدات بۆئەوەی بەكۆیلەتی بمێنێتەوە وئەو كۆیلایەتیە بپارێزێت!.

 جۆرێكی نوێ لە كۆیلەبوون

 
كۆیلایەتی لەبنەڕەتدا ئەگەرچی دژی سروشتە، بەڵام لەرێگای ئایدیۆلۆژیاوە 

ەزۆر حاڵەتادا دەبێتە بنەمایەك بۆ دروست بوونی رتووش دەكرێت وتەنانەت ل
پڕەنسیپەكان لای مرۆڤ، ئەو كارە مرۆڤەكە بەتەواوی پەلبەست دەكات، لەبەرئەوەی 
پڕەنسیپەكان لەبنەڕەتدا كۆمەڵێك یاساو رێسای ئەخلاقین وشێوازی ژیان 
وبیركردنەوەی مرۆڤ دیاری دەكەن، كەواتە ئایدیۆلۆژیەكان لێرەدا بەشێنەیی 

شێوەیەكی ناڕاستەوخۆ دەچنە ناو هەموو وردەكاریەكانی ژیانی مرۆڤەوە، بەو وبە
پرەنسیپانەشەوە، كە بنەما سەرەكیەكانی شێوازی ژیانی دیاری دەكات! بۆیە دەبێت 
تاكی كورد زۆر بەوریایی وبەشێوەیەكی ئاوەزمەندانە مامەڵە لەگەڵ ئایدیۆلۆژیاكاندا 

ستیەكانی خۆی بەكاریان بێنێت، نەك ببێتە بكات، وەك خۆی دەیەوێت بەگوێرەی پێوی
 ئامڕازێك بەدەست ئایدیۆلۆژیاكانەوە!.

گەر بڵێین مرۆڤ دەتوانێت بەیەكجاری خۆی لە ئایدیۆلۆژیاكان دابڕێت 
وتووڕیان هەڵبدات، ئەمە لەرۆژگارێكی وەكو ئەمڕۆدا، كە میدیاو سۆشیال میدیاكان 

ازادانە مامەڵە لەگەڵ بچووكترین چوونە ناو هەموو كونج وقوژبنێكی خێزانەكان وئ
وردەكاریەكانی ژیانیدا دەكەن، كاریكی ئەستەمە، هاوكات مرۆڤ ناتوانێت خۆی 
لەدەوروبەرەكەی بەیەكجاری دابڕێت و كاریگەرییەكانی دەوروبەر لەسەر خودی 
خۆیدا بسڕێتەوە، بۆیە مرۆڤ وەك بوونەوەرێكی ئاوەزمەند بەشێوەیەكی راستەوخۆ 

وبەڕووی شاڵاوی دەیان شەپۆڵ لەئالنگاری وكاریگەریەكانی وناراستەوخۆ رو
دەرەوەی خودی خۆی دەبێتەوە ولەرێگای هەستەكانیەوە وەریان دەگرێت، ئەو 
هەستكردنە هەندێكیان بێویستی خۆی، تەنانەت لە زۆر كاتدا بێئەوەی هەستیشیان 

سیپانەش پێبكات لەناخیدا دەچەسپێن ودەبنە بنەمای كۆمەڵێك پڕەنسیپ، ئەو پڕەن
پێكهاتەیەك سەرەكی بزوێنەری رەفتارەكانن و كۆمەڵێك رەفتاریان لێدەكەوێتەوە، 

رەنگدانەوەیان لەسەر رۆڵ وپێگەی ئەو لەناو كۆمەڵگادا دەبێت! بۆیە چەندەی تاك 
هوشیار بێت و هەوڵبدات بەشێوەیەكی بەرجەستە مامەڵە لەگەڵ شەپۆڵی فشارەكانی 

ەتوانێت كەسایەتی رەسەنی خۆی بپارێزێت وئەو دەوروبەری بكات، هێندە زیاتر د
شتانەشی وەریدەگرێت، شتێك بێت بەبێژنگی زهنی ئەودا رەتبووبن ولەگەڵ 

 بیركردنەوە وبەرژەوەندیەكانی ئەودا هاوسەنگ كرابن!.
ئاشكرایە هەندێك پرەنسیپ هەیە مۆركێكی گشتگیری و چەسپاویان 

ئەوانەی كاریشی پێناكەن رێزی خۆی وەرگرتووە ولای هەموو مرۆڤەكان، تەنانەت 
هەیە، وەك پرەنسیپەكانی چاكە ویارمەتیدانی خەڵك وخراپی ئەنجامدانی تاوان و ... 
هتد، بەڵام كێشەكە بەتەنیا لە خودی ئەو پرەنسیپانەدا نیە، كێشەدا لەوەدایە، كاتێك 
 ئایدیۆلۆژیا دێت و ئەوپڕەنسیپانە بۆ مەبەستێكی تایبەتی خۆی بەكاردەهێنیت

وبەسیاسی دەكات! ئاسان نیە مرۆڤ لەناو كۆمەڵگایەكدا بژیت وبتوانێت كەسایەتیەكی 
رەسەنی تایبەت بەخۆی دروست بكات، بەڵام زۆر گرنگە مرۆڤ بتوانێت نەبێتە 
مرۆڤێكی خاوەن كەسایەتیەكی دروست كراو، واتە خرابێتە ناو پڕۆسەیەكی بەرهەم 

 ەكی لەگەڵ خودی خۆیدا نەمابێت!هێنان و بەپیشەسازی كرابێت وهیچ پەیوەندی
ئەوەی جێگای مەترسیە، مرۆڤی ئەم سەردەمە ئاسانتر دەخرێتە دووتوێی 
تاقیگە كۆمەڵایەتی ودەروونی وسیاسیەكان ووەك هەموو بەرهەمێكی تر، كاڵایەكی 
لێ دروست دەكرێت، كە بەشێوەی كاڵاكانی تر بەكاردەبرێت وبەگوێرەی 

زب وگرووپ ولایەنێكی دیاریكراوەوە پێویستیەكانی كۆمەلگا، یاخود ح
بەكاردەهێنرێت، زۆرن ئەوانەی لەسەر بیروباوەڕێكدا خۆیان بەكوشتن دەدەن، كەچی 
بێئەوەی هەست بكەن، بیروباوەڕەكە هی خۆیان نیەو دەروون وكەسایەتی ئەوان بە 
پیشەسازی كراوە! تێگەیشتن لەم دۆخە، بۆ مرۆڤ، بەتایبەتیش كاتێك دەكەوێتە ناو 

نەی ئەو كارانەی بۆی دانراوە ئاسان نیە، لەبەرئەوەی وای لێكراوە لەناو خودی باز
خۆیدا بخولێتەوە ونەتوانێت چوارچێوەی ئەو بازنەبە بشكێنێت، كە بۆی دانراوە، 
بەواتایەكی تر لەكونی بیرێكەوە سەیری ئەو ئاسمانە دەكات، كە بۆی دەست نیشان 

ێكی رزگاركردنیش دەبنەوە ودژی كراوە... تەنانەت رووبەڕووی هەموو هەوڵ
دەوەستنەوە، چونكە كۆیلایەتی بەشێوەیەك رەگی لەدەروونیان دادەكوتێت، كە 

 هەرگیز نەتوانن لەگەڵ ئازاد بووندا هەڵبكەن!.

 بەرگریكردن لە خودكۆیلەیی

 
رزگاركردنی مرۆڤ لە ستەمی هەژموونی و بەكۆیلە كردنی ئایدیۆلۆژیادا، 
كارێكی دژوارە، چونكە مرۆڤ خۆی دەبێتە گەورەترین بەرگریكار لەكۆیلایەتیەكەی 
وبەهەموو توانایەكی بەرگری لێدەكات، لەبەرئەوەی بەتێپەڕبوونی كات دۆخی 

ەك ئاماژەی پێكرا تێكەڵ كۆیلایەتی زیاتر لەناخی دەچەسپێت و رەگ دادەكوتێت، و
بە پڕەنسیپەكانی دەبێت وداب ونەریتێكی وا بەرهەم دینێت، كە رزگاربوون لێی 
ئەستەم بێت، بەواتایەكی تر كۆیلایەتی دەبێتە شیوازێكی ژیان ومانەوە 
وبەرژەوەندیەكانی خۆی لەو كۆیلایەتیەدا دەبینێتەوە، راستە كۆیلایەتی ئازادی 

ەوە، بەڵام لە بەرپرسیاریەتیەكانی بەرپرسیاریەتیش وویست وئیرادەی لێدەسەنێت
دەیپارێزێت وكەمترین رادەی ژیانی بۆ مسۆگەر دەكات! رازی بوونیش بەكەمترین 
رادەی ژیان واتە گەڕاندنەوەی مرۆڤ بۆ دۆخی شمەك وبوونەوەرێكی سروشتی، 

لە مرۆڤی ئیرادە زەو تكراو، بەشێك دەبێت لەژمارەكانی خاوەن كۆیلە، بۆ نمونە 
یاسای كۆنی رۆمانیەكاندا هیچ جیاوازیەك لەنێوان ژمارەی ئەو سەر ئاژەلانەی 
خاوەن كۆیلەكان هەیانبوو، لەگەڵ ژمارەی ئەو سەر كۆیلانەی هەیانبوو نەدەكرا! 
لەشێوازی بەخێوكردن وەبەرهێنانیشدا بەهەمان شێوە مامەڵەیان لەگەڵ كۆیلەكان 

كاریان دەهێنان، چۆن مامەڵەیان بە دەكرد، بۆ زگ وزان وكاركردن ... هتد بە
ئاژەڵەكانیان دەكردو لەكاتی پێویستیدا دەیانفرۆشتن، تەنانەت دەیانكوشتن، یاخود 
بەكوشتنیان دەدان، بەهەمان شێوە رەفتاریان لەگەڵ كۆیلەكانیش دەكرد، لەگەڵ 
ئەوەشدا قۆناغی كۆیلایەتی یەكێكە لەقۆناغە درێژەكانی مێژووی مرۆڤایەتی!. 

ەوەی هەرگیز نابێت ئەوە فەرامۆش بكرێت، كە كۆیلایەتیش سیحرو كاریگەری لەبەرئ
خۆی هەیە، بەتایبەتی داشۆرین لە بەرپرسیاریەتی وا لەمرۆڤ دەكات، ئیرادەكەی 
ژەنگ هەڵبێنێت، لەهەموو شتێكدا پشت بەكەسانی تر ببەستێت وچاوەڕی بكات ئەوان 

ە بەقازانجی تێدەگات، لە نێوان ژیانی بۆ دابین بكەن، واتە جۆرە مامەڵەیەكە، ك
لەدەستدانی ئازادی و مرۆڤ بوونی خۆی، بەرامبەر بە رزگاربوون لەبەرپرسیاریەتی! 
ئەو رزگاربوون لە بەرپرسیاریەتیەكەی لەخودی ئازادیەكەش لاگرنگتر دەبیت، چونكە 

دا ژیانێكی تا رادەیەك ئاسانی بۆ دابین دەكات!  هەر ئەمەش وایكردووە، لە كۆیلایەتی
ی كاركردن هەڵگرن، نوێدا ئەو كەسانەی كاریان پیناكرێت وناتوانن بەرپرسیاریەت

، كە یادەخرێنە ناو شەڕو وەكو هەموو ئامێرێكی تر بەناوی نیشتمان دەچنە سەربازی
وكۆمەڵێك دروشمی بریقەدارەوە خەڵكیان پێ دەكوژن ویا بەكوشتیان دەدەن، یاخود 

ری هەموو سوپاكان ئەوەیە،یا لەشەڕدایە، یا خۆی بۆ شەڕ ئامادەیان دەكەن، دیارە كا
 بۆ شەڕ ئامادە دەكات!.

بەم چەشنە مرۆڤ كاتێك لەرێگای ئایدیۆلۆژیەكانەوە، ئاوەزی كۆت دەكرێت 
دنیا بەو رەنگە دەبینێت، كە بۆی كێشراوە، بەر لەهەموو كەسێك دژی خودی خۆی 

ێنێت، دەبێتە مۆڵكی ومرۆڤ بوونی خۆی دەوەستێتەوە و چیتر وەك موڵكی خۆی نام
ئایدیۆلۆژیاكەو خاوەن ئایدیۆلۆژیاكان، یاخود وردتر بەكارهێنەرانی ئایدیلۆژیاكان، 
كە بە هەمان شێوەی كۆیلەكانی سەردەمی كۆنی رۆمانیەكان مامەڵەی لەگەڵدا دەكەن، 
ئەویش تەنیا ئەوەی بەدەست دەمێنێتەوە، وەك كورد دەڵێت شانازی بەوەوە بكات 

 بڵێت )سەیە(، واتە سەگە!. خاوەنەكەی پێی
رزگاركردنی مرۆڤێك لەوەی شانازی بەدۆخێكی لەو شێوەیە بكات، بەر  

لەهەموو شتێك دەبێت لەشێوازی بیركردنەوە و هەست وسۆزی خۆی بپارێزرێت، 
دەبێت بەرچاوەكانی بەشێوەیەك روونبكرێتەوە، چیتر لەتیشكی خۆر رانەكات، وەك 

ەفڵاتووندا هاتووە، ئەفڵاتوون باسی ئەوە دەكات، ئەوەی لە چیرۆكی ئەشكەوتەكەی ئ
كە كۆمەڵێك مرۆڤ دوای ئەوەی بۆ ماوەیەكی زۆر لە تاریكایی ئەشكەوتێكدا زیندانی 
دەكرێن، كاتێك ئازاد دەكرێن، چاویان بەرگەی بینینی خۆر ناگرێت وداوا دەكەن 

ۆ مرۆڤ بیانگەڕێننەوە بۆ ناو ئەشكەوتەكە، دیارە مەترسیدارترین زیندانیش ب
ئایدیۆلۆژیایە، كە بەتەواوی هزری داگیر دەكات ودەیكاتە بوونەوەرێكی بێ ئاوەزو 

بێ سۆز وفریوخواردو، تەنانەت تا رادەیەكی زۆر وەك ئاماژەی پێكرا، مۆركی مرۆڤ 
بوونیش لەدەست دەدات دەبێتە كاڵایەكی چرووك وشەڕ بۆ ئازادی وپاراستنی 

ات، بە بێئەوەی ببینێت وهەست بەخۆی بكات، بەرژەوەندیەكانی گەورەكانی خۆی دەك
كە لەچ قوژبنێكی تاریكی ئایدیۆلۆژیاوە ئاخنراوە وچۆن ئایدیۆلۆژیا رەفتارەكانی دیار 

 دەكات و وەك ئامێرێك كاری پێدەكرێت!.

 ونبوون لەنێوان زانین ونەزانیدا

 
سڕ بوون بە تای سەیر لەوەدایە، لە دووتوێی ئەو نەزانیەو كوێربوون و 

ئایدیۆلۆژیا، مرۆڤ خۆی وەك زانایەك دەبینێت و وا لەخۆی دەگات، كە چارەسەری 
هەموو كێشەكانی كرمەڵگا، تەنیا لە بۆچوون ودنیابینیەكانی ئەودایە، واتە تەنیا لە 
رەهەندی خودی خۆیەوە سەیری ژیان دەكات ودەبێتە مرۆڤێكی تاك رەهەند، 

ەمووی رەتدەكاتەوە، كە ئەمە بەر لەهەموو كەسێك، بۆچوون وتێگەیشتنەكانی تر ه
مەترسیەكی گەورە لەسەر خودی خۆی دروست دەكات، دووچاری چەق بەستوویی 
وبەدۆگما بوونێك دەبێت، بەشێوەیەك لەشوێنی خوی دەچەقێت وناتوانێت تاكە 
 هەنگاوێك بۆ پێشەوە هەڵێنێت، كەچی شێلگیرانەش شەڕ لەسەر رێزی پێشەوە دەكات!
لەراستیدا ئایدیۆلۆژیا سەرچاوەیەكی باشە بۆ دروستكردنی دۆگمایەكی 
بەهێز لە ئاوەزی مرۆڤدا، لەبەرئەوەی زۆرینەی ئەوانەی بە ئایدیۆلۆژیایەكی 
دیاریكراوەوە دەنازن و شەڕی لەسەر دەكەن، زانیاریەكی سەرپێی وروكەشانەیان 

ایدیۆلۆژیاكەیان دەربچن، لەسەریدایە هەیەو نەیانتوانیوە لە چوارچێوەی مەعریفی ئ
واتە تەنیا بەدوای ئەو پرسیارو وەڵامانەن، كە ئایدیۆلۆژیاكە كاری لەسەر كردووە 
وچارەسەری بۆ دۆزیوەتەوە، بیروبۆچوونەكانی خۆیان وەك دەقێكی پیرۆز سەیر 
دەكەن وبەرامبەر ئەمەش هەموو بیروبۆچوونەكانی تر بەدزێو وناحەز دەبینن و 

واتایەكی تر توانای داهێنانی پرسیاری نوێ وگەڕان بەدوای وەڵامی رەتیدەكەنەوە! بە 
نوێدا لەدەست دەدەن، دیارە مەلەكردنیش لەناو مەعریفەدا، دەبێتە هۆی چەق بەستن 
وخولانەوە لەنێو بازنەی ئەو زانیاریانەی، كە رۆژ بە رۆژ كۆن دەبن وبەهایان 

یشە بەدوای درروستكردنی  نامێنێت. بەپێچەوانەی مرۆڤی هوشیار وئازاد، كە هەم
پرسیاری نوێ وگەڕان بەدوای وەڵامی نوێوەیە، واتە  هەردوو بەشی مێشكی خۆی 
بەكاردەهێنێت، چونكە مێشكی هەموو مرۆڤێك لەرووی مامەڵەكردن لەگەڵ 

دەوروبەردا دەكرێتە دووبەش، بەشێكیان هەمیشە بەدوای ئەو پرسیارو وەڵامانەدایە، 
تە كار لەسەر مەعریفە دەكات، دیارە ئایدیۆلۆژیاكان كار كە بۆی ئامادە كراون، وا

لەسەر ئەوە دەكەن وهەمیشە مرۆڤی كۆپیكراو بەرهەم دەهێنن، بەشەكەی تریش 
بەردەوام لە هەوڵی ئەوەدایە خۆی لە قاوغە كۆنەكان رزگار بكات وبەدوای پرسیاری 

پێشوەچوون نوێ ووەڵامی نوێدا دەگەڕێت، واتە فەلسەفە، كە ئەمە دەبێتە هۆی 
وگۆڕینی دنیابینی مرۆڤەكان بەشێوەیەكی بەردەوام، چونكە ئاستی رۆشنبیری 
وبیركردنەوەی مرۆڤ لە بنەڕەتدا وەكو گۆمە ئاوێكە، ئەگەر بەردەوام پڕ نەكرێتەوە 
ولەهەندێك شوێندا بەری بۆنەكرێتەوە بۆگەن دەكات، بەم چەشنە ئایدیۆلۆژیاكان 

 كان هەرگیز نەگۆڕێن وبۆگەن بكەن!.وادەكەن بیرو بیركردنەوەی مرۆڤە
هەڵگری ئایدیۆلۆژیاكان، یاخود بەواتایەكی تر دەروێشی ئایدیۆلۆژیاكان 
هەمیشە لە وەسفی شێخەكەیانن ولەئەشقی ئەودا دەتلێنەوە، لەدەرەوەی شێخەكەیان 
توانای بیركردنەوەیان نامێنێت وهەموو شتێك رەتدەكەنەوە، بەم چەشنە 

ك بۆ ئاسۆی بینینیان دروست دەكات ورێگا نادات لە یەك خۆشەویستی چوارچێوەیە
ئاراستە زیاتر ببینن، وەك ئەوەی هەوساركرابن، ناتوانن لەیەك ئاڕاستە، ئەویش 
ئاڕاستەی شێخەكەیانە زیاتر ببینن. رەنگ بێت هۆی سەرەكی ئەمەش ئەوە بێت، 

لەرووی ئەوانەی بەم چەشنە دەكەونە ژێر كاریگەری ئایدیۆلۆژیاكان، تەنانەت 
مەعریفیەوەش زانیاریەكی روكەش، تەنان خوێندەواریەكی روكەشیشیان هەبێت، 
هەرچەندە كۆگایەكی گەورەیان لە پرسیارو وەڵامە ستۆكەكان لەمێشكی خۆیان 
عەمبار كردبێت، چونكە زانین وزانیاری راستەقینە چەندە زۆر بێت رێگە لە لاسایی 

یان وەك دەروێشی یەكێك لە كردنەوە دەگرێت، بەشێكی زۆری ئەوانەی خۆ
ئایدیۆلۆژیاكان دەزانن، بەشێوەیەكی توند دەكەونە ژێر كاریگەری لاسایی كردنەوە 
ولەهەموو شتێكدا، تەنانەت لەشێوازی خواردن وجل لەبەر كردنیشیاندا لاسایی 

 شێخەكانیان دەكەنەوە...

 بەشی یەكەم
 لاسایكردنەوە و وەبەرهێنانی نەزانی

 

 خۆڕسكەوە بۆ لاسایكردنەوەلە بیركردنەوەی 
 

ئایدیۆلۆژیستەكان، كەمینەیەكی ئێجگار كەمیان نەبێت، كە لەئایدیۆلۆژیاكە 
تێدەگەن ولەپێناو بەرژەوەندیەكانی خۆیاندا بەكاری دەهێنن، زۆرینەی هەرە زۆری 
ئەوانەی تر لاسایی كەرەوەن ولەژێر كاریگەری ئەو كەمینەیەدان، بەجۆرێك توانای 

ێت، بۆ چركەیەكیش لەگەڵ خودی خۆیاندا ئاشت ببنەوەو وەك ئەوەی ئەوەیان نامێن
خۆیان دەیانەوێت بیربكەنەوە و لەدنیاو دەوروبەر رامێنن، ژیان لای ئەوانە دەبێتە 
پڕۆسەی زنجیرەیەكی نەپساوە لەدووبارە بوونەوە وكاوێژ كردنەوە، ئەو جۆرە 

ان لە برەودا بوو، مۆدێلە لە هەشتاكانی سەدەی رابردوودا لەباشوری كوردست
زۆرینەی گەنجەكانی ئەو قۆناغە، بەراست وچەپەوە بەدوای ئایدیۆلۆژیای ماركسی 
وهەندێكیان ماركسی لینینی كەوتبوون، بە بێئەوەی یەك لاپەڕەشیان لەكتێبەكانی 

 ماركس ولینین خوێندبێتەوە، شەڕیان لەسەر ئەو بیرو باوەڕە دەكرد!.
 دەستبوون وخۆیان بەشرۆڤەكارو هەڵگری سەیر لەوەدایە ئەو كەمینەی باڵا 

ئەو ئایدیۆلۆژیایە دەزانی و سەركردایەتیان دەكرد و رۆشنبیرە شۆڕگێڕەكان 
لاساییان دەكردنەوە، وەك دەڵێن فڕیان بەسەر ئایدیۆلۆژیای ماركسیەوە نەبوو 
وكۆمەڵێك كەسی ساختەچی وبەرژەوەندیخوزار بوون ولەپەنای ئەو 

ەوەندیەكانی خۆیان دەهێنایە دی، رووی راستەقینەی ئەوانە ئایدیۆلۆژیایانەوە بەرژ
تەنیا ئەو كاتە بۆ خەڵكی كوردستان روون بووەوە، كاتێك هاتنە ناوشارەكان 

وحكومەتی بەناو كوردی دامەزرا، هەموومان بینیمان چۆن وەك كوللە داروبەری ئەو 
 وڵاتەیان هەڵلوشی ووێرانیان كرد!.

تەوە، كە تەنانەت خودی لاسایكردنەوەش ئەمە ئەوەمان بۆ روون دەكا 
لەرووی تیووریەوە، لە رەوگەی رێبازی خۆی دەربچێت وهیچ شرۆڤەكرنێكی چەمكی 
لاسایكردنەوە، لەرووی زانستیەوە بەخۆوە هەڵنەگرێت، چونكە لەرووی هزریەوە 
هەمیشە ئەو كەسانەی دەكەونە ژێر كاریگەری هزر وكەسایەتی كەسانی ترەوە، 

كی تێگەیشتنی راستەقینەیان هەبێت، بەڵام لەباشووری كوردستان، دەبێت  ئاستێ
هەردوو لا كۆڵەوار بوون، جیاوازیەكەیان تەنیا لەوەدابوو، كەمینەی بەناو سەركردە 
دەیانزانی چی دەكەن وچۆن بەرژەوەندیەكانی خۆیان دێننە دی ودەیپارێزن، بۆ ئەم 

وەك كاڵایەكی چرووك  مەبەستەش دەستیان لەگەڵ داروبەرد تێكەڵ كردبوو و
ئامادەگی خۆیان بۆ هەموو داگیركەرانی كوردستان خستبووە روو، هەر تەنیا 
بەرووخانی رژێمێكی وەك سەدام حوسێنیش، واتە تاكە رژێمێك لە مەنزومەی 
هەرێمی ناوچەكە، دەركەوت، كە نیوەیان سیخوڕو داردەستی دوژمنانی میللەتەكەی 

ەكانی تری ناوچەكەش بڕوخێن، ئەو كاتە كارەساتە خۆیان بوون، بێگومان ئەگەر رژێم
 گەورەتر دەبێت وكۆی ئەو دیمەنە باشتر روون دەبێتەوە وبەرچاو دەكەوێت،

بەرامبەر ئەو كەمینە سەركردە زانایە!!! مێگەلێكی فریوخواردووی بەناو  
شۆڕشگێڕ هەبوو، كە سەرباری مەست بوونیان بە ئایدیۆلۆژیای چەپ گەرایی، 

ئایدیۆلۆژیایەكی ناسیونالیستانەوە كاریان دەكرد، زۆرینەی ئەوانە نەك لەروانگەی 
پێشەنگی كۆمەلگا نەبوون، بگرە كەسانی ساویلكە وفریوخواردوو بوون وكەوتبوونە 
ژێر كاریگەری ئایدیۆلۆژیاكانەوە، جا یەكێك لەكێشەكانی ئایدیۆلۆژیستەكانی 

كە لاسایكردنەوەی ئایدیۆلۆژی، لەوجۆرە، خولانەوەیە لە بازنەی دروشمەكانەوە، چون
دروشمبازی بەرهەم دێنێت وگفتۆكان، یا راستتر بڵێین گەڕەلاوژەكان لەسەر 
دروشمەكان دەبێت نەك كرۆكی ئایدیۆلۆژیاكان، لەبەرئەوەی خۆیان لەبنەڕەتەوە لە 

 ئایدیۆلۆژیاكە نەگەیشتوون!!!.

 متبوون ولەدەستدانی توانای بیركردنەوە
 

پڕۆسەی لاسایكردنەوە لە بنەڕەتدا لەسەر كەمتەرخەمی وناهوشیاریەوە 
بەندە، ئەوانەی لاسایی دەكەنەوە، ئەوانەن، كە ئامادەنین خۆیان ماندوو بكەن وبچنە 
بنج وبناوانی شتەكان، بۆیە لەروانگەی كەسانی ترەوە سەیری رووداوەكان دەكەن 

ای ئەوەیە كەسانی رووكەش وبەچاویلكەی ئەوانەوە دنیا دەبینن، ئەمەش وات
وناهوشیارن بەئاسانی فریودەخۆن، بۆیە ئایدیۆلۆژیا زیاتر لەگەڵ ئەو جۆرە 
كەسانەدا، واتە كەسانی ناهوشیار مامەڵە دەكات، چونكە ئەوانە ئاسانتر فریو دەخۆن، 
لەپاڵ ئەمەشدا نابێت كەسانی ساویلكەو خۆش باوەڕیش لەیاد بكەین، كە مەبەستی 

لۆژیاكە نیە وئەو بۆ شتێكی گەورەتر كار دەكات، بەڵام نازانێت سەرەكی ئایدیۆ
فریودراوە، تا بۆی دەردەكەوێت كاتەكە درەنگ دەبێت وهەموو شتێكی لەدەست 

 دەچێت، لەوانە رەنگ بێت خودی ژیانی خۆشی لەدەست بدات! 
بوونی مەسەلەیەكی رەوا كار ئاسانی زۆر بۆ ئادیۆلۆژیا وئایدیۆلۆژیستەكان 

دەرفەتی لەباریان دەڕەخسێنێت، بۆئەوەی بەسەركەوتوویی كارەكانی خۆیان دەكات و
بكەن، بۆ نمونە وەكو بوونی مەسەلەیەكی نەتەوەیی، واتە چەوسانەوەی نەتەوەیی 
یاخود چینایەتی یا هەر جۆرە چەوسانەوەیەكی تر، دەبێتە هۆی ئەوەی زۆر كەس 

و وەریانبگرێت، چونكە ئەو بەهەست وسۆزەوە مامەڵە لەگەڵ ئایدیۆلۆژیاكان بكات 
لەبنەڕەتدا بەدوای رزگار بوون لەو دۆخە بن دەستیەدا دەگەڕێت، كە تێیدا كەوتووە، 
بە واتایەكی تر دۆخی ناو كۆمەڵگاو ئەو قەیرانانەی مرۆڤ رووبەڕووی دەبێتەوە، 
دەرفەتێكی لەبار بۆ ئایدیۆلۆژیاكان دەڕەخسێنێت، كە بەكارامەیی كاری خۆیان بكەن، 

رئەوەی ئەركی ئایدیۆلۆژیا لە خودی خۆیدا شیكردنەوەی كێشەیەك ودۆخێكی لەبە
دیاریكراو دەگرێتە ئەستۆو هەوڵدەدات چارەسەری بۆ بدۆزێتەوە، جا ئەگەر خودی 
قەیرانەكە بوونی نەبێت، ئایدیۆلۆژیا مامەلە لەگەڵ چی بكات!؟ ئەگەر مەسەلەی كوردو 

چۆن ئایدیۆلۆژیا جیاوازەكان  چەوساندنەوەی نەتەوەیی نەبوایە لەكوردستان
 دەیانتوانی بەم شێوەیە یاری بەئاوەزی تاكی كورد بكەن!.

زۆربەی ئەوانەی دەكەونە داوی ئایدیۆلۆژیاوە بە سروشتی خۆیان كەسانی  
خۆڕسكن و هەستێكی پاك ومرۆڤانەیان هەیەو خۆیان بە بەرگریكاری مەسەلەیەكی 
رەوا دەزانن، راستیش دەكەن، وەك ئاماژەی پێكرا دەبێت مەسەلەیەكی رەوا لە ئارادا 

وەكو هەر مرۆڤێكی ئاسایی ژیان بێت، ئەگینا ئەوان خەریكی ژیانی خۆیان دەبن و
دەكەن! ئەگەر قەیرانێكی دنیایی نەبێت وخەڵك لەسەر زەوی چارەسەری كێشەكانی 
بۆ نەدۆزرێتەوە، چۆن ئایدیۆلۆژیا ئاینیەكان، بە مەبەستیكی سیاسی ولەپێناو 
بەرژەوەندی كەمینەیەك، لەرێگای دنیایەكی ترەوە دەتوانن خەڵك ئامادە بكەن بۆ 

ەقێنیتەوە!؟ ئەو كەسەی ئامادەیی ئەوەی دەبێت خۆی بتەقێنیتەوە ئەوەی خۆی بت
وژیانی سەر دنیای بكاتە قوربانی ژیانی ئەو دنیا، واتە دونیایەكی میتافیزیكی تر، 
زۆرینەی ئەوانەن، كە بەهۆی نا دادپەروەری وچەوساندنەوەكانی ناو كۆمەلگاوە 

یچ رۆچنەیەك بەدی ناكەن ژیانی ئەو دنیایەیان لەدەست داوە، رەشبین بووینە وه
رووناكی خۆری تیا ببینن، واتە دەروازەیەكی كراوە بەدی ناكەن ئومێدی ئەو ژیانە 
وئایندەی ئەو ژیانەی لەسەر هەڵچنن، بۆیە ئایدیۆلۆژیا ئاینیەكان پەنجەرەكی 
رووناكیان لەو دنیا )بەهەشت( بۆ دەكەنەوە وبەئاسانی دەتوانن فریویان بدەن، كە 

ئاینەكە خۆی وەكو باوەڕداری ئەم كارە قبوول ناكات، بەڵام كاتێك  زۆر جار خودی
ئەو باوەڕداریە دەبێتە ئایدیۆلۆژیا ورەوایەتی پیدەدرێت، ئەوە كەسیك قیت دەبێتەوە 

 ولەجیاتی خواو پێغەمبەر بڕیار دەدات ویاری بە چارەنووسی مرۆڤەكان دەكات!.
ئایدیۆلۆژیاكان لە بنەڕەتدا دەتوانین بڵێین زۆربەی ئەوانەی دەبنە قوربانی  

بەدەست كێشەیەكەوە دەناڵێنن، هەر بۆ بەرچاو روونی ئەگەر سەیری ئەوانە بكەین، 
كە لەرێگای ئایدیۆلۆژیایەكدا دەبنە پێشمەرگە، كە تێینەگەیشتوون، لە ناخی خۆیاندا 
كاریان بۆ مەسەلەیەكی رەوا كردووە، متمانەی تەواویان هەبووە، كە مەسەلەكەیان 

ایە و لەراستیشدا خاوەنی مەسەلەیەكی رەوابووینە، بەڵام ئەگەر سەرنج بدەین، رەو

زۆربەی ئەوانەی لەرێزی پیشەوە بووینە وشێرو خەتیان لەسەر ژیانی خۆیان 
كردووە، ئەوانە بوون، كە لەخێزانێكی هەژارو كەم دەرامەتدا هاتبوون، ئەوان زیاتر 

نیایەكی جوانتر بۆ نەوەكانی ئایندە ئامادەبوون خۆیان بكەنە قوربانی بۆئەوەی د
بونیات بنێن، ئەوانە كەسانی لەخۆ بوردوو ودڵسۆز بوون، بەڵام ئەگەر سەیری 
ژمارەی پێشمەرگەی هەموو حیزبەكان بكەیت، زۆر كەم كەسانێكت بەرچاو دەكەوێت، 

 كە نازو نیعەمتیكیان جیهێشتبێت ورێزی پێشەوەی بەرەكانی شەڕیان گرتبێت!.
ەمەند، كە لەسەر ئەم دنیایە توانیویەتی ئارامی ورادەیەكی باش كەسێكی دەوڵ

لەخۆش گوزەرانی بۆ خۆی دابین بكات، زۆر ئاگای لەخەلكانی تر نیەو كەمتر هەست 
بەمەسەلەكان دەكات، بۆیە ئامادە نیە لەپێناو دنیایەكی تری گریمانە كراودا ژیانی 

ناوداعشدا خۆیان دەتاقەندەوە  خۆی بخاتە مەترسیەوە، لەنێو هەموو ئەو كەسانەی لە
چەند كەسی لەو بابەتە بەرچاو دەكەوێت، بێگومان ناڵێم هیچ بەڵام رێژەی رەهای 
ئەوانەی خۆیان دەتەقاندەوە منداڵی خێزانە بەد ەخت وهەژارەكان بوون، كە خەونیان 

 بەئایندەیەكی باشتر بۆ خۆیان وخێزانەكەیان دەبینی...

 یەتییەكی ئاڵۆزدروستبوونی كەسا
بوونی مەسەلەیەكی رەوا لەپاڵ پڕۆسەی حەزی مرۆڤەكان بەلاسایی 
كردنەوە، كەسایەتیەكی زۆر ئاڵۆز دروست دەكات، كە زۆرجار خۆی لەخۆی تێناگات 
وبەدوای دۆزینەوە خۆیدا دەگەڕێت، جار ئەگەر ئاستێكی هوشیاری راستەقینەی 

شتێكدا دەگەڕێت، كە هەرگیز تاماوە نەبێت، لەو گەڕانەیدا هەڵوەدا دەبێت بەدوای 
تووشی نابێت ونایدۆزێتەوە! ئەو كەسانەی بەدوای خودی خۆیان دەگەڕێن ولەرێگای 
هەستەكانیانەوە دەیانەوێت ئەو خودە بدۆزنەوە، ئەوە نەك هەر ناتوانن بگەنە 
ئامانجەكانیان، بەڵكو بەئاسانی دەكرێنە ئامڕاز وكەرەستەیەكی خاو بۆ هێنانەدی 

جەكانی كەسانی ترەوە، بێگومان ئەمەش لەپەنای مەسەلە رەواكەدا، چونكە وەك ئامان
ئاماژەی پێكرا، ئەوە مەسەلە رەواكەیە، كەرەوایی بەهەندێك كەس دەدات بەناوی 
شۆڕش وبزووتنەوەی رزگاریخوازیەوە كەسانی تر بەكاربهێنن وبیخەنە خزمەت 

 بەرژەوەندیەكانی خۆیانەوە!.
ە قوربانی، تا لەژیاندان واتێدەگەن وبڕوای تەواویان زۆربەی ئەوانەی دەبن 

بەوە هەیە، كە ئەوان لەپێناو مەسەلە رەواكەدا كاردەكەن، كەچی رەنگ بێت لە بنەڕەتدا 
هەنگاوەكان وشێوازی كاركردنی ئەوان هەرگیز لە خزمەت خودی مەسەلە رەواكەشدا 

ەیاردەكرێن ولەپەنای نەبێت! چونكە وەك چۆن لە ناوەوەی كۆمەڵگاكاندا تاكەكان ت
ئەو مەسەلە رەوایانەوە دەخرێنە خزمەت ئەجێندایەك، كە تا دەشمرن دركی پێناكەن، 
بە هەمان شێوە مەسەلە رەواكان ئامڕازێكی گرنگن لە سیاسەتی نێودەوڵەتی وزلهێزە 
هەرێمی ونێودەوڵەتیەكان لەپێناو بەرژەوەندیەكانی خۆیاندا بەكاریان دەهێنن، بۆ 

كی ورۆژئاواییەكان كورد ومەسەلەی كوردیان لەهەموو پارچەكاندا زۆر نمونە ئەمری
بەئاسانی ولە پەنای رزگاری ومافی ئۆتۆنۆمی ودامەزراندنی دەوڵەتی نەتەوەیدا 
بەكارهێناوە، هەر كاتێكیش بەرژەوەندیەكانی خۆیان بەدی هێنا بێت، پشتیان لەكورد 

ژئاوای كوردستان بەم دواییە كردووە، ئەمە لەوەی ناونراوە شۆڕشی ئەیلوول ورۆ
 زۆر بەروونی بەدیاردەكەوێت!.

سەیر لەوەدایە، وەك گەمەیەكی هەرێمیش، دەوڵەتە هەرێمیەكانی وەك توركیا 
وئێران وئێراق وسوریا، بەهەمان شێوە یاریان لەسەر ئەو مەسەلەیە كردووە ولەگەمە 

فێكی  كوردەكانی خۆی هەرێمیەكاندا بەكاریان هێناوە! بۆ نمونە ئێران دژی هەموو ما
بووە، كەچی یارمەتی كوردەكانی ئیراقی داوە، بۆئەوەی فشار بخاتە سەر حكومەتی 

 14ئیراق وبەرژەوەندیە جیۆپۆلەتیەكانی خۆی مسۆگەر بكات، ئێمە بینیمان دوای 
( لەگەل حكومەتی ئێراق گەیشتە رێككەوتن، پشتی كوردی 1975ساڵ، كاتێك لەساڵی )

خوێنە بەفیڕۆ چوو، كە گەلی كورد لەپێناو ئازادی  بەرداو ئەو دەریایە
وسەربەخۆییەكەی خۆیدا بەخشی، ئایدیۆلۆژیستەكانیش، یا دروستتر بڵێین 
بازرگانەكانی سیاسەت ومەسەلەی كوردیش، وەك بەرزەكی بانان بۆی دەرچوون 
وتەنانەت بەشێك لەسەركردەكان لەخودی ئەو ئەمریكایە داوای پەناهەندەییان كرد، 

بەخیانەت كردن لەكوردو عەرابی رێككەوتننامەی جەزائیر تۆمەتباریان دەكرد!. كە 
بەهەمان شێوە حكومەتی ئێراقیش، كە هیچی بە كوردەكانی ژێر دەسەلاتی خۆی رەوا 
نەدەبینی، كەچی كوردەكانی رۆژهەلاتی دەلاواندەوە ولەپێناو بەرژەوەندیەكانی خۆیدا 

توركیاش راستە، بۆ نمونە توركیا لەكاتیكدا بەكاریدەهێنان، هەمان شت بۆ سوریا و
شەڕی لەناوبردنی هەموو كوردی دەكرد، لەژێرەوە پەیوەندیەكی باشی لەگەڵ 
حیزبەكانی باشوور هەبوو وتەنانەت لە ساڵانی هەشتاكاندا، بزووتنەوەی بەناو 
كوردی نەیدەتوانی بەیاننامەیەك دژی رژێمی بەعس دەربكات، ئەگەر بەدڵی توركەكان 

بووایە، سوریا مافی هاوڵاتی بوونی بەكوردەكانی خۆی رەوا نەدەبینی، كەچی نە
دەستی بەسەری كوردەكانی باكوور وباشوور دادەهێناو دژی حكومەتی توركیاو 

 ئێراق سوودی لێوەردەگرتن!.
بەم چەشنە مەسەلەی كورد، كەمەسەلەیەكی رەوای میللەتێكە و تا ئێستاش  

ئەو مەسەلەیەش بەردەوامە و كراوەتە ئامڕازی گەمەیەكی هەرێمی وجیهانی، 

بەشێوەیەك تا ئێستاش تاكی كوردو تەنانەت خێڵە سیاسەكانی كوردیش، كە ناوی 
ەدان جار، دووچاری حیزبیان لەخۆیان ناوە، لەو گەمەیە تینەگەیشتوون! بۆیە س

هەمان هەڵە بووینەوە ودەبنەوە، ئەگەر بتوانینن ناوی هەڵەی لێبنێن، چونكە ئەو 
رەفتارانەی بەرامبەر میللەتەكەی خۆیان و مەسەلەی رەوای میللەتەكەیان كردوویانە، 
هەرگیز ناكەوێتە چوارچێوەی هەڵەوە، بەڵكو دەكەوێتە چوارچێوەی خیانەتێكی زەقی 

 نیشتمانیەوە!.
جێگای سەرنجە، هەموو ئەو لایەنانەش، كە لەلایەن ئەو دەولەتانە 
بەكارهێنراون، چ ئەوانەی لەگەل حكومەتەكاندابووینە وباوەڕیان بەو بزووتنەوەیە 
نەبووە، كە ناوی شۆڕشی لێنراوە، چ ئەوانەی چوونەتە دەرەوەی ئەو رژێمانە 

ۆش تاوانبار كردووە، كە وچەكییان دژیان بەرز كردۆتەوە، یەكتریان بە جاش وخۆفر
ئەگەر بە وردی لێی بكۆڵینەوە، كۆی پڕۆسەكە، پڕۆسەیەكی جاشایەتی 
وكرێگرتەییەكی گەورە بووە لەپەنای مەسەلەیەكی رەواوە گوزەراوە، هەر لەبەر ئەم 
هۆیەشە لەماوەی زیاتر لە حەفتا ساڵی دواییدا، سەرباری ئەوەی تاكی كورد ئەو 

نی، كەچی نەك رزگاری نەبووە، بگرە رۆژ بەرۆژ زیاتر هەموو خوینەی كردۆتە قوربا
خاكەكەی لەدەست داوەو بەناوی سەركەوتن وخەباتی نەپساوەوە، شكست لەدوای 

 شكستی تۆمار كردووە!.

 بەشی دووەم
 ۆتۆپیایلە وەهمەوە بۆ 

 
 سەنگی پڕەنسیپە چرووكەكان
نیمچە خوێندەوارو بەناو كێشەی لاسایكردنەوە لە ئایدیۆلۆژیا، بە تەنیا یە 

شۆڕشگێرەكانەوە ناوەستێت، بەڵكو لەرێگەی ئەوانەوە دەپەڕێتەوە ناو كۆمەڵگا، وەك 
پڕەنسیپێك مامەڵەی لەگەڵ دەكرێت ولەزۆربەی كاتدا وەك هۆكارێك بۆ مانەوە 
وبەردەوام بوون سەیری دەكرێت وبەخودی ژیان خۆیەوە دەبەسترێتەوە! چونكە 

نەوە بۆ ماوەیەكی زۆر بەردەوام دەبێت، دەچەسپێت ووەكو كاتێك ئەو لاسایی كرد
كەلتوورێكی بۆماوەیی لێدێت، بە تایبەتی لەو كۆمەڵگایانەی تا ئێستا لە قۆناغی بەر 
لە مۆدێرنێتەدا دەژین، لەو كۆمەڵگایانەدا وەك ئاماژەی پێكرا بەشێوەیەكی 

رم دەبێت دەست سۆزداریەوە مامەلە لەگەڵ ئایدیۆلۆژیاكاندا دەكرێت وپێیان شە
بەرداری بن، تەنانەت ئایدیۆلۆژیا وایان لێدەكات راستیەكان نەبینن وئەو 
راڤەكردنانەی سیاسەتمەدارەكان بۆ رووداوەكان ودۆخی ولاتەكەیان دەیكەن، 
هەرچەندە خودی سیاسەتمەدارەكان خۆشیان نەخویندەوار بن ولە ئایدیۆلۆژیاكە 

كەن، دیارە لەدەقە پیرۆزەكانیشدا، قبووڵ تێنەگەیشتبن، وەك دەقێكی پیرۆز سەیر ب
نەكردن، یاخود رەتكردنەوەی بیرۆكەكان زۆر سەختە، تەنانەت زۆر گرانیش 
دەوەستێت، ئەمە وا دەكات، چۆن ئاینیەكان بەهێواشی ولەسەرەخۆ بەرەو پێشەوە 
دەچن، ئەو پێشوەچوونە بازنەییەی ، كە هەمیشە مەیلی بەگەڕانەوە بۆ دواوە هەیە، 

 هەنگاوێك بۆ پێشەوە ودەیان هەنگاو بۆ دواوە.واتە 
تەنانەت خودی ئاینیەكانیش كاتێك وەك بیروباوەڕ دەگۆڕدرێن بۆ 
ئایدیۆلۆژیا، دوچاری هەمان كێشە دەبنەوە! هەمیشە بە خەونی زیندوو كردنەوەی 

یۆتۆپیاكانی رابردوو دەتلێنەوە، دەیانەوێت ئەو وێنەیە زیندوو بكەنەوە، كە 
ە لەقۆناغێك لە قۆناغەكانی رابردوودا بۆی دروست كردوون، هەرچەندە ئایدیۆلۆژیاك

ئەو وێنەیە لە بنەڕەتدا تابلۆی شكستێكی گەورە بێت وئایدیۆلۆژیاكە وەك سەركەوتن 
وینای كردبێت!. بە واتایەكی تر شكست دەبێتە نمونەی باڵاو یۆپۆپیایەكی رابردووی 

، خۆی لەخۆیدا شكستێكی گەورەیە!. لێ بەرهەم دەهێنرێت، كە ئەگەر سەریش بكەوێت
بۆ نمونە لەمێژووی كورددا چەندین كەسایەتی وسیاسەتمەدار دروستكراون ووەك 
كەسایەتیەكی پیرۆز سەیر دەكرێن، كە ئەگەر بەوردی لە رابردووی ئەو كەسایەتیانە 
وئەو قۆناغە بكۆڵینەوە، كە تیادیا ژیاون وبەراوردێك لەنێوان ئەو دەستكەوت 

دانانە بكەین، كە لەژێر سایەی ئەواندا دراوە وبەدەست هاتووە، بەروونی وقوربانی
بۆمان دەردەكەوێت، كە قوربانی دانەكان بێ بەرهەم بووەو دەستكەوتی قوربانیەكان 
تەنیا قوربانی وماڵوێرانی زیاتر بووە! بەڵام كاتێك كۆمەڵێك فاكتەر تێكەڵ بە 

، ئەو كاتە دیمەنی قێزەون وپڕ ئایدیۆلۆژیایەكی ناسیونالیستی سەقەت دەكرێت
لەشكستی ئەو كەسایەتیانە، كە چارەنووسی میلەتێكیان كردۆتە قوربانی 
بەرژەوەندیەكانی خۆیان، رتووش دەكرێت خەڵكی سادە، تەنانەت لە هەندێك كات 
خوێندەوارە نەخوێندەوارەكانیش، لەكاتی باس كردنی ئەو رابردووە پڕ لەشكستەدا 

ۆ دەڕێژن، ئاخی بۆ بەبادەدەن وخەون بەزیندووكردنەوەی حاڵ دەگرن وفرمێسكی ب
دەبینن، هەموو رەفتارە بێهەڵوێستیەكانی بەلاوە دەنێن وئیخەی خاڵیكی بچووك 
لەژیانی دەگرن وگەورەی دەكەن وبەسەری دا هەڵدەڵێن، ئەمەش هاوسەنگی نێوان 

خاڵە خاڵە نەرێنی وئەرێنیەكان تێكدەدات وخاڵە ئەرێنیەكانی لەسەر حیسابی 
نەرێنیەكانی بەرز دەكاتەوە!. دەبێتە هۆی ئەوەی خەڵك واتێبگات، كە ئایدیۆلۆژیاكان 
مرۆڤی خاوەن پڕەنسیپ بەرهەم دێنن، لەكاتێكدا ئەو مرۆڤانەی، كە لەپەنای ئەو جۆرە 
بیركردنەوانەدا وەكو مرۆڤی راستگۆ وخاوەن پڕەنسیپ دەردەكەون، یا كەسانی نەفام 

ردەن، یاخود كەسانێكی ساختەچی وبازرگانن وبازرگانی ونەخویندەوارو فریوخوا
 بەدیمەنی ئەو راستگۆیی وپڕەنسیپانەوە دەكەن!. 

لەو جۆرە كۆمەڵگایانەدا لەیەكتر جیاكردنەوەی خەڵكی بەهەڵوێست وخاوەن 
پرەنسیپ لەخەڵكی بێهەڵوێست بێ پڕەنسیپ زۆر بەزەحمەت لەیەكتر جیا دەكرێتەوە، 

كە لە ئێستادا كۆمەڵگای كوردی بەدەستیەوە دەناڵێنێت! ئەمە رێك ئەو حالەتەیە، 
چونكە هیچ كەسێك گومانی لەوە نیە، كە مێژووی ئەو حەفتا ساڵەی دوایی كورد لەو 
بەشەدا، مێژووێكی قێزەون وپڕ لەشكستەو ماڵوێرانیەكی زۆر گەورەی بۆ میللەتی 

نازیەكی نیشتمانی كورد هێناوە، كەچی تا ئێستا رێژەیەكی باش لە تاكی كورد وەك شا
سەیری ئەو قۆناغە دەكات وتەنانەت دوای ئەو ماوە زۆرە، نەیتوانیوە خۆی 
لەهەوساری دروشمە ناڕاست وسواوەكانیش رزگار بكات، تا ئێستاش لە هەندێك 
لەخۆپیشاندانەكاندا، بە شانازیەوە دروشمەكانی بەر لەحەفتا ساڵ بەر لە ئێستا 

 مە راستیەكی بچووكیشی تیدا بێت!.دەگوترێتەوە، بەبێئەوەی ئەو دروش

 كێشەی رۆنەچوون لە كرۆكی ئایدیۆلۆژیادا

 
تێگەیشتن لەوەی ئایدیۆلۆژیا جگە لەهێزێكی نەرم، كە لەدووتوێی ستراتیژێكی 
راستەقینەی پەنهاندا حەشاردەدرێت كارێكی ئاسان نیە، لەبەرئەوەی ئایدیۆلۆژیاكان 

مرۆڤەكان دروست دەكەن، واتە كار لەسەر پڕ كردنەوەی دەرفەتی یۆتۆپی گەورە لای 
ئەو بۆشاییانە دەكەن، كە مرۆڤ بەدەستیەوە دەناڵێنێت، ئایدیۆلۆژیای ماركسیزم، كار 
لەسەر دروستكردنی دنیایەك دەكات، كە چەوسانەوەی چینایەتی تیادا نیەو هەموو 

زەوی، كە ئایدیۆلۆژیا مرۆڤەكان یەكسانن تیایدا، واتە وێنای بەهەشتێك دەكات لەسەر 
ئاینیەكان ئەو بەهەشتەیان پەڕاندووەتەوە دنیای ئەو لا، وەك تۆینبی دەڵێت 
پێغەمبەری ئیسلام لە دەوارنشینینێكی بیابانەكان، سەربازێكی دروست كرد، ئەگەر 
لەشەڕدا سەركەوێت، دەستكەوتی گەورەی دەبێت وژیانی سەر زەوی دەگۆڕێت، 

 بەهەشتێك لەچاوەڕوانیدا دەبێت!.ئەگەر كوژراش، ئەوا لەولا 
هەوڵدان بۆ رزگاركردنی تاك لەكاریگەرییە نەرێنیەكانی ئایدیۆلۆژیا، بەر 
لەهەموو شتێك وەك ماركسیستەكان خۆشیان دەڵێن، گۆڕینی ژێر خانی كۆمەڵگایە، 
بۆ ئەوەی تاكەكان بتوانن لەسەر زەمینەیەكدا كار بكەن، بەرچاو روونانەتر لە 

مێنن و لەململانێكان ورد بنەوە وەك ئەوەی هەیە، نەك وەك ئەوەی دەوروبەریان را
لەرێگەی ئایدیۆلۆژیاكانەوە بۆیان وێنا دەكرێت. لەبەرئەوەی ئایدیۆلۆژیاكان 
پەیوەندیەكی پوختیان بە ململانێ فراوانەكانی ژیانەوە هەیە، رۆڵێكی گەورەش لە 

ارەیەوە رەنگ بێت شاردنەوەی رووی راستەقینەی ململانێكاندا دەبینن. لەمب
ئەزموونی سۆڤیەتیەكان نمونەیەكی لەبار بێت بۆ شیكردنەوە و شرۆڤەكردنی ئەو 
بیرۆكەیە، چونكە لەكاتێكدا ئەو لەسەر بنەمای بەرەنگاربوونەوەو ململانێ لەگەڵ 
سەرمایەداری جیهانیدا سەری هەڵدا، دواتر خۆی بووە بەشێك لەگەمەیەكی جیهانی 

ساڵ دوای شۆڕشی ئۆكتۆبەر، لینین ناچار بوو سەرمایەداری! هەر چوار 

رێككەوتننامەی بازرگانی لەگەڵ بەریتانیا، وەك دەڵێن عەرابی سەرمایەداری جیهانی 
لەو قۆناغەدا ئیمزا بكات، هاوكات چەند ساڵێك دواتر، بەوردیش لە جەنگی دووەمی 

یەوە، جیهانیدا، وەك هاوپەیمانی سەرمایەداری جیهانی، چووە ناو جەنگی جیهان
ئەمەش لە پەنای مەترسی تەشەنەسەندنی هزری نازیەكان. لەكاتێكدا بەشداریكردنی 
سۆڤیەت لەشەڕ هیچ پەیوەندیەكی بەشەڕی سەرمایەداری جیهانی، واتە 
ئایدیۆلۆژیاوە نەبوو، بەڵكو شەڕ بوو لەسەر داڕشتنەوەی سیستەمی جیهانی 

ان! یاخود ململانێیەك بوو ودابەشكردنەوەی جوگرافیا لەسەر بنەما جیۆستراتیژیەك
 لەنێوان ئەمریكا و ئەڵمانیا بۆ دابەشكردنی میراتی ئیمپراتۆریای بەریتانی.

سەیرەكە لەوەدایە مێژووی مرۆڤایەتی لە ماوەی نزیكەی یەك سەدە، واتە  
لەسەدەی بیستەم دا، وەك مێژووی ململانێی نێوان بیری سوسیالیزم ولیبڕاڵیزم 

دەدرێت، بە دەیان وبگرە بەهەزاران كتێب لەم بوارەدا  نیشانی مرۆڤایەتی دەدراو
نووسرانەوە وشیكردنەوەیان بۆ بنەماكانی ئەو ململانێیە ئابووریە، یاخود بە واتایەكی 
تر ئەو ململانێیە چینایەتیە دەكرد، تەنانەت دوای بەكۆتا هاتنی شەڕی ساردو 

ان بانگەشەیان بۆ كرد، راگەیاندنی سەركەوتن بۆ بەرەی لیبڕاڵیزمی جیهانی وەك خۆی
باس لەكۆتایی مێژوو كرا، واتە مێژوو لە بەرژەوەندی سەرمایەداری یەكلابووەوە، 
لەكاتێكدا وەك ئێستا روسەكان خۆیان دانی پیادەنێن، رووخانی یەكێتی سۆڤیەت 

لینینی نەبوو، بەڵكو شكستێكی جیۆپۆلەتیكی بوو. -رووخانی ئایدیۆلۆژیای ماركسی 
ەرباری ئەوەی بەهیچ شێوەیەك بانگەشەی كۆمۆنیستی وبەرگری ئێستاش روسیا، س

لە پڕۆلیتاریا ناكات، بەڵام دیسان دەبینین لەشەڕی ئۆكرانیادا، بەشێوەی جەنگی 
دووەمی جیهانی، دروشمی شەڕ دژی  نازیسیتە تازەكانی ئۆكرانیای  بەرز كردۆتەوە، 

ە لەسەر هێشتنەوە، لەكاتێكدا شەڕی ئۆكرانیا شەڕێكی جیۆستراتیژی پوختەو شەڕ
 یاخود داگیر كردنی ئەو دەروازەیەی روسیا بە ئەوروپاوە دەگەیەنێت.

بەم چەشنە دەبێت لەوە تێبگەین، كە ئایدیۆلۆژیا، جگە لەوەی رۆڵێكی 
یارمەتیدەر دەگێڕێت لە تەیاركردنی مرۆڤەكان  بۆ شەڕێكی جیۆستراتیژی وسەپاندنی 

لای تاكەكان، رێزبەندی یەكەمی پێدەدرێت هەژموونی جیهانی، زیاتر نیە، هەرچەندە 
ودەخرێتە پێشەوە، لەبەرئەوەی ئەگەر لەرێگەی ئایدیۆلۆژیاوە خەونەكانی بۆ 
نەڕازێنرێتەوە، مرۆڤ هەرگیز ئامادە نابێت خۆی لە چوارچێوەی شەڕێكی وا فراواندا 

ان بزر بكات، واتە ئەگەر بەرژەوەندی تاك بە تاكی مرۆڤەكان، راستەوخۆ بەرووداوەك
نەبەسترێتەوە، ئەو ئامادەییە بەهێزە، ئەو گوڕوتینە دەروونیەی نابێت شەڕێكی وا 
ترسناك وگەورە بەڕێوە بەرێت، جا ئەو شەڕە لە پەنای ئاین، یاخود ناسیونالیوم، 
یاخود خەباتی چینایەتی، یا لەپەنای ئازادی ورزگاربوونەوە بێت، هیچ لەو بابەتە 

دا شەڕی جیۆستراتیژین، خودی ئەو چەمكانەش، كە ناگۆڕێت، كە شەڕەكان لە بنەڕەت
ئایدیۆلۆژیاكان دەیڕازێننەوە، هەڵقوڵاوی ئەو ململانێیە جیۆستراتیژیەن! وەك چەمكی 
ئازادی، چەمكی رزگاری، كە لەروانگە ریالیتسیەكەیدا، واتای رزگاربوون لەشێوازێك 

ەكی تاڵ، كەچی لەشێوازەكانی فەرمانڕەوایی وسیستەمی جیهانی، واتە راستەقینەی
 وەك ئاماژەی پێكرا لەرێگەی ئایدیۆلۆژیاكانەوە دەڕازێنرێنەوە ورتوش دەكرێن.

 لە وەهمەوە بۆ یۆتۆپیا

 
ئایدیۆلۆژیەكان كار لەسەر ئەوە دەكەن لەرێگەی وەهمەوە یۆتۆپیایەك 
دروست بكەن، خەونێكی جوان دروست بكەن، كە ئەو خەونە نەبێتە دی و نە توانای 
هاتنەدیشی هەبێت، تەنیا هێندە هەیە خەونێكی جوان وسەرنجڕاكێشەو بەشێوەیەك 
لەشێوەیەكان وەڵامی ئەو پێویستیە دەروونیانەی مرۆڤەكان دەداتەوە، كە لە زەمەنی 
ئێستاداو لەبواری كردەیدا ناتوانێت بە دەستیان بێنێت، ئەمە وا دەكات هەرچەندەی 

یایە كارێكی ئاسان نیە، لەگەڵ ئەوەشدا هەوڵدەدات دڵنیابێت لەوەی هاتنە دی ئەو یۆتۆپ
باوەڕ بەخۆی بهێنێت، یاخود بەشێوەیەكی راشكاوانەتر خۆی فریو بدات و تەنانەت 
چێژیش لەو خۆ فریودانە ببینێت وئومێدیشی لەسەر هەڵچنێت، ئەم پارادایمەی تاكەكان 

ن بەدەست ئاسانكاری زۆر پێشكەش بە چینی باڵادەست دەكات بۆئەوەی سەركەوت
بێنن لە گۆڕینی وەهمەكان بۆ راستەقینە، بەم چەشنە بەشێكی گرنگ لە خەباتی چینی 
دەسەڵاتدارو سەردەستە بەدرێژایی مێژوو بریتی دەبێت لە دروستكردنی وەهم 
وهەوڵدان بۆ گۆڕینی ئەو وەهمانە بۆ راستەقینە! ئەمەش دەمانگەیەنێتە ئەو 

ەقینانەی سیستەمی سیاسی بانگەشەیان سەرئەنجامەی، كە بەشێكی زۆر لەو راست
بۆ دەكات ومامەڵەیان لەگەڵدا دەكات، لە بنەڕەتدا كۆمەڵێك وەهمن و توانای هاتنەدیان 
نییە، یاخود زۆر لاوازە، لەگەڵ ئەوەشدا چەندین دامودەزگایان بۆ دەخرێتە گەڕ، 

لەبەر بۆئەوەی لەرێگەی چەند میكانیزمێكی سەردەمیانەوە، بەرگی راستەقینانەیان 
 بكرێت.

بۆ ئەوەی وەهمەكان بگۆڕدرێنە راستەقینە، هەرگیز ناتوانن مامەڵە لەگەڵ 
چركە ساتەكانی ئێستا دا بكەن، لەبەرئەوەی  بەرگەی ئێستا ناگرن وئێستای چینی 
دەسەڵاتدار رەهەندێكی چەسپاوی نیە، بەپێچەوانەوە سیفەتێكی جیوەیی هەیەو 

دەیڵێن وئەوانەی وا نیشان هەمیشە لەگۆڕاندایە، بەشێكی ئێجگار كەمی ئەوانەی 

دەدەن دەیانەوێت بیكەن، لە توانای ئەواندا نیە! بۆیە بەناچاری پەنا بۆ یەكەكانی 
رابردوو وداهاتووی زەمەن دەبەن، واتە پەنا بۆ نمونەیەكی مردوو، كەزیندووە لە 
یاددانی خەڵك وبەجوانی ماوەتەوە، دەبەن وئەو نمونەیە تەوزیف دەكەن ودەیكەنە 

ك بۆ دروستكردنی وێنەیەكی جوان وهەوڵدان بۆ زیندوو كردنەوە بنەمایە
وبونیاتنانەوەی ئەو چركەساتانەی، كە لە ئایندەدا دێت لەسەر بنەمای ئەو وێناكردنە 
جوانە، بە هەمان شێوە پەنا بۆ چركەساتەكانی ئایندەش دەبەن   دروست دەكەن، كە 

یۆتۆپیایەك بۆ ئایندە بەرهەم هەمووان خەونی پێوە دەبینن، بە دەستەواژەیەكی تر 
دێنن و ئێستای تاكەكانی پێدەكوژن، ئەو ئێستایەی ئەمڕۆ لە ئارادایە وتیایدا دەژیت، 

 دەخەنە خزمەت بەرژەوەندیەكانی خۆیانەوە!
ئەوەی جێگەی سەر سوڕمانە، ئەو وەهمانەی لە رێگەی ئایدیۆلۆژیاوە 

ردەگرێت، كە زۆر دەكرێنە راستەقینە، ئەو راستەقینەیە، مۆركێكی وا وە
سەرنجڕاكێشترە لەو راستەقینەی بەكردەیی تیایدا دەژین، واتە ئەو چركە ساتانەی 
بەكردەیی ژیانی رۆژانەیان تیایدا بەسەر دەبەن، ئەمەش ئەوە دەگەیەنێت لە بواری 
كردەیدا مرۆڤ مامەڵە لەگەڵ دوو جۆر لە راستەقینە دەكات، راستەقینەیەك، كە 

سەر بنەمای ئایدیۆلۆژیاكانەوە بۆی دروست دەكرێت، لەگەڵ لەرێگەی وەهمەكان ولە
ئەو راستەقینە ئاساییەی، كە تیایدا دەژی ودەرهاویشتەی ئەو گۆڕانكارییە ئابوری 
وكەلتووری سیاسیانەیە، كە لەكۆمەڵگاكەیدا دەگوزەرێت، واتە ئەو راستەقینە تاڵەی، 

دوو بوون وچەوساندنەوە ژیانی مرۆڤەكانی تیادا گوزەر دەكات، كە پڕیەتی لە مان
وخەم وئازار، مرۆڤ بۆ ئەوەی لەو راستەقینە كردەییە رابكات، پەنا بۆ ئەو 
راستەقینەیە دەبات، كە لەرێگەی وەهمەكانەوە  دروست دەكرێت و هەموو دەزگاو 
ئامڕازەكانی سیستەمی بۆ دەخرێتە گەڕ بۆئەوەی جوانتر نیشان بدرێت، هەر بۆیە 

ە زیاتر سەرنجی مرۆڤەكان رادەكێشێت ومامەڵەی لەگەڵدا ئەو راستەقینە داتاشراو
دەكەن، جا ئەگەر ئەو وەهمانە پەیوەندیان بە رابردووەوە هەبوو، هەموو توانایەكیان 
دەخەنە گەڕ بۆ ئەوەی ئەو رابردووە زیندوو بكەنەوە، دیارە زیندوو كردنەوەی ئەو 

وجار لە رووبارێكدا رابردووەش ئاسان نیە، وەك ئەپیوكرات دەڵێت ناتوانین دو
بپەڕینەوە، بەڵام لەگەڵ ئەوەشدا هەندێك جار ئەو رابردووە لە دیمەنێكی نوێدا 
دەكەوێتەوە بەرچاو، ئەكتەرەكان جلی هەزاران ساڵ بەر لەئێستا لەبەر دەكەن 
وهەوڵدەدەن هەمان رووداوەكانی رابردوو دروست بكەنەوە بەهەمان ئاوەزەوە 

دا دەكەن، ئەمەیە هیگل ناوی ناوە مەكری ئاوەز)مكر مامەڵە لەگەڵ سەردەمی ئێستا
العقل(، واتە مێژوو رووداوەكان دووبارە دەكاتەوە، بۆئەوەی بەیەكجاری لە یاددانی 
تاكەكانی بسڕێتەوە، پاشان تووڕی هەڵدەداتەوە ناو مێژوو، بەشێوەیەك جارێكی تر 

ۆڤەكردنە توانای گەڕانەوەی نەبێت! رەنگ بێت باشترین نمونەش بۆ ئەم شر
سەرهەڵدانی رێكخراوی داعش بێت، كە فلیمی دیمەنێكی هەزارو پێنج سەد ساڵ بەر 
لەئێستای لێدەدایەوە ودووبارە دەكردەوە، رووداوەكان ومامەڵە كردن لەگەڵ 
رووداوەكان، بەگوێرەی دەقی ئەو كتێبانە بوو، كە تەپ وتۆزی رۆژگاریان لەسەر 

مان جلوبەرگی ئەو سەردەمە مێژووییەیان نیشتووە، سەربازەكان هەمان بچم و هە
لەبەر دابوو، ئەو رووداوانەی داعش لەسەردەمی ئێستادا دروستی دەكردن، رێك 

 زیندوو كردنەوە وهێنانەدی یۆتۆپیای رابردوو بوو.
بەپێچەوانەی ئەو وەهمانەی لە رابردووەوە دەیانەوێت راستەقینە 

یایانەی، كار لەسەر دروستكردنی مۆزائیكیكەی ئێستا دروست بكەن، ئەو ئایدیۆلۆژ
وەهمی ئایندە دەكەن، بە هەموو شێوەیەك رابردوو دەسڕنەوە، تەنات شەڕی بونیادی 
راستەقینەی خۆیان دەكەن ودانی پیا نانێن! واتە لەوحالەتەدا نەك هەر بەتەواوی 
بنەچەی خۆیان لەیاد دەكەن، بگرە بەهەموو شێوەیەك شەڕی ئەو بنەچەیەش دەكەن 

لەو راستەقینە وەهمدارە دەكەن، كە رەنگ بێت هەندێكجار لەرێگەی خوێن  وبەرگری
وتیغی شمشێرەوە بەسەریاندا سەپێنرابێت! بۆئەوەی باشتر لەو شرۆڤەكردنە تێبگەین، 
رەنگ بێت بەشێك لە توركە ناسیونالیستە توندڕەوەكانی ئێستا باشترین ولەبارترین 

 نمونە بن!

كان لە ناوەڕاستی ئاسیاوە هاتوون، واتە لای زۆرینەمان روونە، كە توركە
شێوەی روخساری توركە رەسەنەكان مەنگۆلی ئاسیاییە، كاتێك توركە عوسمانیەكان 
قوستەنتینەو وڵاتەكانی تری ئەوروپایان داگیر كرد، دەستیان بەسەر خاك 
وخەڵكەكەدا گرت، گەورەترین پڕۆسەی تواندنەوەی نەتەوەییان دەست پێكرد، 

ی چەند ساڵێك توركێك هاتە بەرهەم، كەوا قژی زەردو چاوی شین بەشێوەیەك دوا
بێت، بەواتایەكی تر توركێكی ئەوروپی هاتە بەرهەم، كە ئەمانە ئەو هاوڵاتیە 
ئەوروپیانە بوون، كە لە بۆتەی نەتەوەی توركدا توێنرانەوە، واتە زوڵمێكی زۆر 

ەكی تر كەلتوورو زمانیان گەورەیان بەرامبەر كرا، لەلایەك وڵاتیان داگیر كرا، لەلای
سڕایەوە، كەچی ئێستا هەمان ئەو ئەوروپیە بە تورك كراوانە، لەرێگەی ئایدیۆلۆژیای 
ناسیونالیستی توندڕەوی توركەوە، شەڕی ئەوڕوپیەكان دەكەن، لەوەش سەیرتر 
ئەوە، كە خودی زۆرینەی ئەو تیوروانانەی ئایدیۆلۆژیای  ناسیونالیستی توركیان 

 ەبوون!.داتاشی، تورك ن

 هاوردەكردن وەك بەرهەمی خود

 
ئایدیۆلۆژیاكان بەشێوەیەكی گشتی بەرهەمی بێگانەن، بەتایبەتیش بەرهەمی 
هزری كۆمەڵگە رۆژئاواییەكانە، كەچی زۆرینەی ئەو نەتەوانەی دەكەونە ژێر 

نزیكەی كاریگەری ئەو ئایدیۆلۆیانە، وەك بەرهەمی خۆماڵی مامەڵەی لەگەڵدا دەكەن! 
سەدەیەكە كورد بەدەست ئەو وەهمانەوە دەناڵێنێت وقوربانی دەدات، كە ئایدیۆلۆژیای 
ناسیونالیستی هاوردەكراوی كوردی دروستیكردووە، لەبەرئەوەی دەڵێم 
ئایدیۆلۆژیای هاوردە كراو، لەبەرئەوەی ناسیونالیستی كوردی بەهیچ شێوەیەك 

ی كۆمەڵگەی كوردی نەبووە، وەك رەنگدانەوەی دۆخی ئابووری وسیاسی ورۆشنبیر
چۆن رەنگدانەوەی كۆمەڵگەكانی تری ئاسیا بەگشتی ورۆژهەڵاتی ناوەڕاست بە 
تایبەتی نەبووە! دوای ئەوەی رۆژئاواییەكان دوای شۆڕشی پیشەسازی ئایدیۆلۆژیای 
ناسیونالیستیان بەرهەم هێنا، تۆوی ناسیونالیستی رۆژئاوا پەڕییەوە رۆژهەڵات، ئیتر 

گری ناوپووش بەخێرایی تەشەنەی سەندو لەرێگەی لاسایكردنەوە وهاندانی وەكو ئا
لاسایكردنەوەوە، چینی خوێندەوار وبەناو رۆشنبیر ئەو ئایدیۆلۆژیایە ترسناكەیان 
خزاندە نێوكۆمەڵگاكانیان، لە عەرەبی عروبە ولەناو تورك تورانیزم ولەناو كوردیش 

ووە هۆی ئەوەی بۆ ماوەیەكی زۆر تاكی كوردایەتی هاتە بەرهەم، ئەو كوردایەتیەی ب
كوردی دەروێشانە مامەڵە لەگەڵ ئەو پرسانە بكات، كە وەك پرسی نەتەوەیی 

 ونیشتمانی لەلایەن بەناو دەستەبژێری كوردیەوە وێنا دەكرا.
جێگەی داخە بەشێكی زۆری ئەو دەستبژێرەش، وەك دەستەبژێری تورك  

ستكراو بوون ولەدەرەوەی وعەرەب ونەتەوەكانی تر، دەستەبژێركی درو
سنورەكانەوە ئاڕاستە دەكران، بۆیە ئایدیۆلۆژیای كوردایەتی لەماوەی نزیكەی یەك 
سەدەدا، كە تاوەكو ئێستاش بەردەوامە، جگە لە ماڵوێرانی وسەرگەردانی هیچی تری 
بۆ كورد نەهێنا، لەبەرئەوەی كورد بنەمایەكی خێڵەكی بەهێزی هەبوو، ئەو 

ی ناسیونالیستی كوردی مامەڵەی لەگەڵ دەكراو دەكرێت، كوردایەتیەی بەناو
لەبنەڕەتدا، جگە لەروخسارەكەی، هیچ كرۆكێكی ناسیونالیستی بەخۆوە نەگرتووە، 
ئەو كەسانەی لافی كوردایەتیان لێدەدا وسەركردایەتیان دەكرد، شێخ وبەگ ومنداڵە 

یشیان دانەبوو، دەرەبەگە خوێندەوارەكان بوون، كە نەیانتوانیبوو، لە بەرژەوەند
بەیەكجاری بەرگی چین وتوێژەكانی خۆیان تووڕ هەڵدەن،  ئەوان كوردایەتیان تەنیا 
بۆ ئەوە  بەكارهێنا، تاوەكو وەكو مۆدە جلەكە كۆنەكەی خۆیان بگۆڕن، واتە 
كوردایەتی بۆ ئەوان پڕۆسەیەكی جل گۆڕین بوو، وەك چۆن مار ناوە ناوە جلی 

ەو كوردایەتیەی كورد، كە بەهەڵە وەك بزووتنەوەیەكی دەگۆڕێت ئەوانیش ئاوا، بۆیە ئ
ناسیونالیستی كوردی خوێندنەوەی بۆ كراوە، بزووتنەوەیەكی دەروێشانەی كۆن 
بووە، كە جلێكی نوێی وەبەردا كراوە، ئەگینا لە ناسیونالیستدا میراتگری سیاسی نیەو 

ی بۆرژوای بنەماڵەی سیاسی بوونی نییە، بەڵكو چینێكی تەكنۆكرات، واتە چین
گەشەسەندوو سەركردایەتی دەكات و بەگوێرەی تواناكان رۆڵ وپۆستەكان دابەش 
دەكرێن، لەكوردستاندا تا ئێستاش ئەوە بەدیناكرێت، حیزبەكانی كوردستان بەچەپ 
وراست وئیسلامی وسیكیولارەوە، كرۆكێكی خێلگەڕایی وگواستنەوەی دەسەڵاتیان 

 ی خۆیاندا هەڵگرتووە.لەباوكەوە بۆ منداڵەكانیانیان لەناخ
با راشكاوانەترو وردتر شیكردنەوە بۆ ئەو بزووتنەوەیە بكەین، كە ناوی 
كوردایەتی لەخۆی ناوەو وەك ئاماژەی پێكرا، بە هەڵە بەرگی ناسیونالیستی كراوەتە 
بەر، ئەو بزووتنەوەیە لە كرۆكیدا بزووتنەوەیەكی كرێگرتەیی بووەو سەركردایەتیەكی 

بەڕێوەی بردووە، خاوەنی هیچ ستراتیژێكی نیشتمانی نەبووەو داردەستی بێگانە 
تەنانەت ئەو داوایانەی بەناوی مافی كوردیشەوە بەرزیكردۆتەوە، لەلایەن خەڵكانی 
ترەوە بۆی داڕێژراوە، ئەمە ئەوە ناگەیەنێت، كە ئەو حكومەتەی مافەكانی كوردی 

رەنگدانەوەی زەوت كردووەو كوردی چەوساندۆتەوە، حكومەتێكی نیشتمانی و
خواست و ویستی خەڵكەكەی بووە، نەخێر حكومەتەكانیش لە بنەڕەتدا لەچوارچێوەی 
هاوسەنگیەكی هێزو دابەشكردنی هەژموونیەوە لەناوچەكە دانراون، ئەگەر بەناوی 

كوردایەتیەوە ئەوانەی سەركردایەتی كوردیان كردووە رۆڵی بزووتنەوەیەكی 
نەش بەناوی جكومەتدارییەوە رۆڵی هاوسەنگی چەكداریان دیبێت، ئەوە ئەو حكومەتا

لاكەی تریان بینیوە، بەم چەشنە زلهێزەكان لەسەر ئەو هاوسەنگیەی نێوان حكومەتی 
ناوەندو بزووتنەوەی چەكداری كوردی یاریان كردووەو بەگوێرەی پێویستی 
وبەرژەوەندیەكانی خۆیان هەرجارەی یارمەتی لایەكیان داوە وئەو لایەنە، 

)كوردایەتی( و حكومەتی ناوەندیان بەیەكتر ترساندووە ولەئەنجامی ئۆپۆزسیۆن
ئەوەشدا بەرژەوەندیەكانی خۆیان مسۆگەر كردووە، زۆر راشكاوانە دەتوانم بڵێم، 
ئەگەر بەوردی مێژووی ئەو حەفتاساڵەی دوایی كورد لە باشووری كوردستان 

لوول، یاخود گوڵان، بخوێنینەوە، بەو بزووتنەوە چەكداریانەی، كە ناوی شۆڕشی ئەی
یاخود شۆڕشی نوێی گەلەكەمانیان هەڵگرتووە، تەنانەت وەك دەڵێن یەك 
قونەشەڕیش نیە دەستی دەرەكی تێدا نەبوو بێت! شۆڕشی ئەیلوول لەماوەی چواردە 
ساڵ دا، هەموو دانووستان وشەڕەكانی لەگەڵ حكومەت دەستی دەرەكی لەپشت بوو، 

هەرێمیانە بوو. كە لەناوچەكەدا دەگوزەرا، ئەو  رەنگدانەوەی هاوسەنگی و ئەو گەمە
شەڕو شانازیانەی لەمێژووی ئەو قۆناغەدا تۆمار كراون، لەراستیدا جگە لە 
شەرمەزاراییەكی گەورەو بەفیڕۆدانی خوێنی خەڵكی هەژارو دڵسۆزی كورد زیاتر 
نەبووە، تەنانەت مانەوەی شۆڕشەكەش پەیوەندی بەو گەمە هەرێمیەوە هەیە، كە 

ۆناغی یەكەمی، یا لەشەڕی یەكەمی سارددا لەناوچەكە گوزەراوە، بۆ نمونە لەساڵی لەق
( ئەو شۆڕشە بەكۆتا هاتبوو، كە ناوی ئەیلوولی لێنرابوو، ئەوەی پێی 1972)

دەگوترێت رێككەوتننامەی جەزائیر، یا لەژێر هەر ناوێكی تر، لەو ساڵەدا تەواو ببوو 
( تەمەنی ئەو 1973عەرەبی )-ئیسرائیلی  وتەنیا راگەیاندنی مابوو، بەڵام شەڕی

بزووتنەوە چەكداریەی درێژ كردەوە بۆئەوەی كورد وەكو كارتێكی فشار دژی ئێراق 
بەكاربهێنن وباری ئیسرائیل لەو بەرەیدا سووكتر بكەن، جارێ ئەوەی پێی دەگوترێت 
شۆڕشی گوڵان، یاخود شۆڕشی نوێی گەلەكەمان مەهزەلەیەكی بێوێنەیە لەمێژووی 

ورددا، مەسەلەی جاشایەتی و كرێگرتەییەكە بۆ هێزە هەرێمی ونێودەوڵەتییەكان لەو ك

قۆناغەدا روونتر بەرچاو دەكەوێت، ئەو هێزانەی دروشمی رزگاریان بەرزكردبووەوە، 
خەریكی بازرگانی شەڕ بوون لەنێوان ئێراق وئێران وتوركیادا، یەكێتی هێزەكانی 

تیش پێش سوپای پاسداران دەكەوت بۆ ئەوەی ئێرانی دەهێنا لە كەركوك بدەن وپار
ناوچە ستراتیژیەكانی ئێراق لەسەر سنوورەكان داگیر بكەن، هەموو حیزبەكانی تریش 
هەریەكەیان بەگوێرەی قەبارەی خۆیان رۆڵیان لەو بازرگانیە ترسناك وپڕ 
شەرمەزاریەدا هەیە، دەستكەوتی ئەو بازرگانیەش دەوڵەمەند بوونی بەرپرسەكانی 

حیزبانەو جینۆسایدی بارزانیەكان وكیمیابارنكردنی هەڵەبجەو شێخ وەسانان ئەو 
 وئەنفالكردنی نەتەوەی كورد بوو!

كاریگەری ئایدیۆلۆژیای كوردایەتی تاوەكو ئێستا بەهێزەو توانای بیركردنەوە 
وبڕیاردانی لای بەشێكی گرنگی كۆمەڵگە نەهێشتووە، اهەر ئەمەشە وایكردووە، كە 

ەی ئێمەدا تا رادەیەكی زۆر نەك هەر چەق بەستوو بێت، بگرە زۆر ژیان لەكۆمەڵگ
بەخێرایی بۆ دواوەش بگەڕێتەوە! تا ئێستا دروشمەكانی پەنجا تا شەست ساڵ 
لەمەوبەر، بەردەوامن وخەڵك بە حەماسەتەوە دووبارەیان بكاتەوە، رەنگ بێت یەكێك 

یدیۆلۆژیای كوردایەتیە لە هۆكارەكانی ئەمەش ئەوە بێت، ئەوانەی بەرهەڵستی ئەو ئا
دەكەن، جگە لە تەسلیم بوون بەداگیركەران شتێكی تریان پێنەبێت، بە واتایەكی تر، 
 ئۆپۆزسیۆنەكەش هەڵگری هەمان ئایدیۆلۆژیای كوردایەتیە، بەڵام بەپێچەوانەكەی...!!!.

 بەشی سێیەم

 خێڵگەرایی لەسێبەری ئایدیۆلۆژیادا
 

 بەهێزكردنی خێڵگەرایی
لە راستیدا كێشەی سەرەكی لەخوێندنەوەی ئەو بزووتنەوەی، كە ناوی 
بزووتنەوەی كوردایەتی لێنراوە، بەستنەوەیەتی بە بزووتنەوەی ناسیونالیستی كوردی 
وخەباتی نەتەوایەتی ونیشتمانی كوردیەوە، ئەم هەڵە ستراتیژیە بۆتە بنەمایەك بۆ 

ەوانەی رەخنە لە رەفتارو شیكردنەوەی هەڵەو پەرچەكرداری هەڵە، لەلایەن ئ
سیاسەتەكاتی ئەو دەستەبژێرەی كوردایەتی دەگرن! ئەو بەرچاو ناروونیە، بۆتە 
بنەمایەك بۆ زۆر كێشەی لۆژیكی وستراتیژی لە مێژووی نوێی كوردی، بۆیە 
بۆئەوەی شیكردنەوەیەكی زانستی بۆ مەسەلەی ناسیونالیستی كوردی بكەین، دەبێت 

ەمایانە تێبگەین، كە ئەو مەسەلەیەی لەسەر بونیاتنراوە، بۆ بەر لەهەموو شتێك لەو بن
ئەم مەبەستەش سەرەتا دەبێت بە پشت بەستن بەمێژووی هاوچەرخی كورد لە 
باشوور، بە شێوەیەكی وردتر لەدوای جەنگی دووەمی جیهانیەوە پێناسەیەكی 
 ئاوەزمەندانە بۆ كوردایەتی بكەین وئەو كاتە لە بزووتنەوەی ناسیونالیستی
 ونەتەوەیی كوردی جیای بكەینەوە، كە بە بۆچوونی ئێمە هێشتا دەستیپێنەكردووە! 

بزووتنەوەی كوردایەتی، وەك ئاماژەی پیكرا، رێك رەنگدانەوەی ئەو 
بزووتنەوانەیە، كە لە وڵاتانی دەوروبەرو لەژێر كاریگەری ناسیونالیستی رۆژئاوا 

سیونالیستی هەڵگرتووە، هاتە بەرهەم، بزووتنەوەیەكە، هەموو سیماكانی نا
لەبەرئەوەی هەموو ئەو ئامڕازانەی بەكارهێناوە، كە بزووتنەوە ناسیونالیستیەكان 
بەكاریان هێناوە، وەك دروشمی نەتەوەیی، یاریكردن لەسەر هەست وسۆزی 
نەتەوەیی خەڵك، بەڵام هەموو ئەوانە لاسایكردنەوەیەكی كوێرانەی ناسیونالیزمی 

ر بووەو لەلایەن هاوپەیمانیەك لەنێوان چینێكی ئەفەندی نەتەوەكانی دەوربەرو بە
كوردی، كە بەشێكی زۆریان لە خێزانە دەرەبەگ وبنەماڵە سیاسی وئاینیەكانی 
كوردستانەوە هەڵقووڵابوون و هەندێكیان ئاستی زانكۆیان بڕیبوو ئەگەر بەشێوەیەكی 

ەو سەرۆك رووكەشانەش بوو بێت تێكەڵ بە رۆشنبیری سەردەەم ببوون، لەگەڵ ئ
خێل ودەرەبەگانەی، كە كرۆكی هێزی چەكداری كوردیان لەبەردەست دابوو، ئەو 
هاوپەیمانیە لەو مێژووەی رابردوودا هەموو ئامانجێكیان بەدەستهێنانی بەرژەوەندی 
كەسی وخێڵەكی خۆیان بووە، تا ئەو كاتە لەگەڵ بەرژەوەندیە نەتەوەییەكان دا بووینە، 

ەواندا گونجا بێت و وناكۆك نەبوو بێت، بەڵام هەر كاتێك لەگەڵ بەرژەوەندیەكانی ئ
بەرژەوەندیەكانی ئەوان لەگەڵ بەرژەوەندیە نەتەوەیی ونیشتمانییەكان رووبەڕوو 
بووبێتەوە، ئەوا بێ هیچ سڵكردنەوە و دوودڵیەك بەرژەوەندیەكانی خۆیان 

ەڵكی رەپێشخستووە ولە چركە ساتە چارەنووس ئامێزەكاندا پشتیان لە خەڵك، خ
 سادەو دڵسۆزی كوردستانكردووە،  كە كەرەستە وئامڕازی بزووتنەوەكەیان بووە!.

ئەو هاوپەیمانیە نەك هەر نەیهێشتووە دامودەزگای ناسیونالیستی كوردی 
گەشە بكات وكاروبارەكانی وڵات لەسەر بنەمای دامودەزگایی بەڕێوە ببرێت، بەڵكو 

امودوزگایكردنی مۆدێرنیتە بوونەتەوە بە هەموو توانایەكیشیانەوە رووبەڕووی بە د
ودامودەزگاكانی خێڵیان پاراستووە، لەبەرئەوەی تەنیا دامودەزگا خێڵەكیەكان 
توانیویتەتی بەرژەوەندیەكانی ئەوان بپارێزێت، رەنگ بێت باشترین نمونەش بۆ ئەم 
شیكردنەوە ئەزموونی سی ساڵەی هەرێمی كوردستان بێت، كە تاوەكو ئێستا هەموو 

سەرەكیەكانی هەرێم، هەر لەسووپا وپۆلیس و تەنانەت كایە ئەكادیمیەكانیش  هێزە
لەسەر بنەما خێڵەكان رێكخراون. لە هەموو شەڕەكانیشدا، لە دوای راپەڕین، مەبەستم 
شەڕەكانی  ناوخۆیە، هێزەكان لەسەر بنەمای هێزی خێڵەكان دابەش دەكران، نەك 

ەن دیسپیلینی سەربازی! دیارە لەسەر بنەمای هێزێكی سەربازی مۆدێرن وخاو
ئەمەش هەر لەبەرژەوەندی ئەو دەستەبژێرەی كوردایەتی نەبووە، بەڵكو لە خزمەتی 
داگیركەرانی كوردستان وئەو دەوڵەتە هەرێمیانەشدا بووە، كە كوردیان بەسەر 

دابەشكراوە، لەو خاڵەدا، كە بەرژەوەندیەكانی ئەو دەستەبژێرە كوردیە، كە زیاتر لە 
ێكی شەڕ دەچن، لەگەڵ بەرژوەندی داگیركەرانی كوردستان یەكدەگرێتەوە!. بازرگان

بۆ نمونە توركیا وئێران باشترین سوودیان لەم دۆخە وەرگرتووە، لەلایەك وەك 
چەكێك لەپێناو بەرژەوەندیە ستراتیژی وسەربازیەكانی خۆیان بەكاریان هێناوە، 

ی رێكخراوو دامودەزگایی لەلایەكی تر رێگەیان لە دروستبوونی هێزێكی سەرباز
( دژی پارتی كرێكارانی 1992كوردی گرتووە، رەنگ بێت ئەو شەڕەی لە ساڵی )

كوردستان بەڕێوە چوو نمونەیەكی لەبار بێت بۆ روونكردنەوەی ئەم شرۆڤە كردنە، 
كاتێك پەرلەمانی كوردستان بەكارهێنرا بۆ شەرعیەت دان بەو تاوانە گەورەیە، كە 

ی بزووتنەوەی كوردی لە دوای راپەڕین، بەڵام هێزەكانی بووە كرۆكی لەرێدان
حكومەت، لە شەڕەكانی دژ بە پارتی كرێكاران، كە دەبوایە هێزیكی نیزامی 
ودامودەزگایی بێت،  لەسەر بنەمای خێڵەكان دابەش كرابوو و ژەنەڕاڵە توركەكان 

، یاخود ئیدارەیان دەكرد، ئەمە سەرباری بوونی كەسانی وڵاتپارێزی فریوخواردوو
تێوەگلاو لە ریزی ئەو هێزانە! ئەمە دەرفەتی بۆ توركیا رەخساند بوو، كە بە 
سەركەوتوویی مامەڵە لەگەڵ هاوسەنگی ئەو خێڵانە بكات و هەموویان بەرامبەر 

 یەكتر بەگومان بكات ولەسەر بنەمای ئەو گومانەش ئیدارەی شەڕەكە بكات!. 
ا خێڵەكیە، كە بنەمای رەوتی ساڵ ئەو بنەم 30تا ئێستاش دوای زیاتر لە 

كوردایەتی لەسەر بەندە كاریگەری خۆی هەیەو رێگە نادات سوپاسەكی نیشتمانی 
دروست بێت، كە ئەمە یەكێكە لە ئامانجە سەرەكیەكانی بزووتنەوەی ناسیونالیزمی 
لە هەموو وڵاتێكدا، بۆ هەمووان روونە، كە ئێستا هەرێم دوو هێزی پێشمەرگەی 

ارتی ویەكێتی وهەندێك وردە هێزی تری نهینی وئاشكرا، كە ناوە سەرەكی سەر بە پ
ناوە مانۆری سەربازی دەكەن.... هەیە، سەرباری ئەو هەوڵانەی دەدرێت ناتوانرێت 
لەبۆتەی هێزێكی نیششتمانی كۆبكرێنەوە، نەك خەڵكی كوردستان دەیەوێت، بەڵكو 

رێكبخرێت ویەكبگرێتەوە، لەرووكەشدا هاوپەیمانی نێودەوڵەتیش دەیانەوێت ئەو هێزە 
تەنانەت هەڕەش دەكەن بە بەكۆتاهێنانی ئەزموونی هەرێم، ئەگەر هێزی پێشمەرگە 

رێكنەخریتەوە، كەچی ئەوان گوێ بەهیچ نادەن وبەرژەوەندیەكانی خۆیان پێش 
بەرژەوەندی مانەوەی هەرێمیش دەخەن! چونكە بنەمای مانەوەی ئەو هێزانە لەسەر  

ێزە چەكداریانەوە بەندە، هەر كاتێك ئەو هێزانەیان لەدەست لە بندەستبوونی ئەو ه
نەمێنێت، ئەوە خەلكی كوردستان رووبەڕوویان دەبێتەوە، بۆیە ئەوەی چاوەروانی 
یەكگرتتنەوەی هێزی پێشمەرگەو دروستبوونی سوپایەكی نیشتمانی بكات لەدۆخێكی 

 ان تێبگات.سیاسی وادا، بەدوای تراویلكە كەوتووەو نەیتوانیوە لە راستیەك
بزووتنەوەی ناسیونالیستی دەرهاویشتەی قۆناغێكی دیاریكراوە، كار بۆ 
هەموو چین وتوێژەكانی كۆمەلگە دەكات بە پلەی سەرەكیش لەلایەن چینی مام 
ناوەندەوە، بە چەمكە ماركسیەكەی وردە بۆرژواوە بەڕێوە دەبرێت، بەڵام وەك 

بنەمالە سیاسی وخێڵەكانەوە بەڕێوە ئاماژەی پێكرا، بزووتنەوی كوردایەتی لەلایەن 
بردراوە، بزووتنەوەی ناسیونالیستی بزووتنەوەیەكی شۆڕشگێری ئازادیخوازە، بەڵام 
بزووتنەوەی كوردایەتی بزووتنەوەیەكە زیاتر لە بزووتنەوەیەكی چەتەگەرایی دەچێت  
وحەزو ئارەزووی كەسەكان لەبڕیارەكانیدا رۆلی سەرەكی دەبینێت. ئەگەر سەیری 

ڕیارەكانی ئەو مێژووەی باسمان كرد، واتە دوای جەنگی دوەمی جیهانی بكەین، ب
هەموو بڕیارەكان لەسەر بنەمای حەزو میزاجی ئەو كەسانە دراوە، كە خۆیان بە 
رابەرو سەركردەی ئەو بزووتنەوەیە زانیوە، گەل وتەنانەت دەستەبژێری رۆشنبیری 

وسۆزی نەتەوەییەوە بەدوای كوردیش بە بێبیركردنەوە ولەسەر بنەمای هەست 
بڕیارەكانیان كەوتووە، ئەمەش جۆرە ستەمكاری وتاكڕەویەكی لە بڕیاردان بەرهەم 
هێناوە، كە كاریگەریەكی ئیجگار نەرێنی لەسەر كۆمەڵگەی كوردی هەبووە، شۆڕش 
بكەن، خەڵك رایكردۆتە چیاكان، چەك دابنێن خەڵك وەك مێگەل ملی كەچكردووەو 

 تەسلیم بۆتەوە.

 وەبەرهێنانی خێڵگەرایی
بەهێزبوونی بنەمای خێڵگەرایی لەكوردستان، بۆتە هۆی ئەوەی ئەو توێژە 
رۆشنبیرەی لەناو ئەو خێڵانەش هەڵكەوتوون ولە قۆناغێك لە قۆناغەكاندا وایان 
نیشانداوە، كار بۆ مەسەلەی ناسیونالیستی وتێكشكاندنی رەگەكانی خێڵگەرایی دەكەن، 

امێزەكاندا رووی راستەقینەیان بەدیار بكەوێت وجارێكی تر لە چركە چارەنووس ئ
پەنا بۆ دامودەزگای خێڵگەرایی بەرنەوە! گەڕانەوەش بۆ دامودەزگای خێڵەكیەكان، 
واتای رێگرتن وكۆسپ دروستكردنە بۆ دامودەزگا یاسایی وئیداریانەی مۆدێرنێتە، 

ز نەكرێن، تاك هەرگیز تاوەكو ئەو دامودەزگا یاسایی وئیداریانەی مۆدێرنیتەش بەهێ
ناتوانێت دەستبەرداری پەیوەندیە خێلەكیەكانی بێت، لەبەرئەوەی لە دواجاردا ئەو 

 هەمیشە پێویستی بە دامودەزگایەك دەبێت، كە بیپارێزیت!
بەم چەشنە ئەو هێزانەی لەكوردستان كاریان كردووە، نەك بە تەنیا ئەوانەی 
دروشمی كوردایەتیان بەرزكردۆتەوە، بەڵكو ئیسلامیەكان وماركسیست وچەپەكانیش 
بەشێوەكی گشتی، لە بۆتەی دامودەزگا خێڵەكیەكاندا تواونەتەوە، ئەوانیش رێگر 

بۆیە مەسەلەی بۆ ماوەیی لە بووینە لە دروستكردنی دامودەزگای مۆدێرنیتە، 
دەسەڵات، تا رادەیەكی زۆر لای هەڵگرانی ئەو ئایدیۆلۆژیایانەش دروست بووە 
وبەشێوەیەك لە شێوەكان پەیڕەو دەكرێت، ئەمەیە وایكردووە بزووتنەوە چەپگەرایی 
وئیسلامیەكانی كوردستان، زۆر جیاوازتر دەركەون لەبزووتنەوە چەپگەراو 

انی دەوروبەر، لەبەرئەوەی ئەوان بەشێوەیەك لەشێوەكان ئیسلامیەكانی نەتەوەك
لینكێكیان لەگەڵ روحی ناسیونالیستی نەتەوەكانیان ئاوێتە بووە، بۆیە هەمیشە 
هەوڵیانداوە ئەو ئایدیۆلۆژیایانە بخەنە بەرژەوەندی نەتەوەكانی خۆیان، بۆ نمونە 

كانی خۆیان توركەكان، فارسەكان، ئیسلامیان لەگەڵ بەرژەوەندیە نەتەوەییە
گونجاندووەو خستوویانەتە خزمەت خۆیانەوە، كەچی ئیسلامیە كوردەكان هەموو 
بەرژەوەندییە نەتەوەییەكانی خۆیان خستۆتە خزمەت ئایدیۆلۆژیای ئیسلامی 

نەتەوەكانی دەوروبەر، ئەمە یەكێكە لەو هۆكارانەی، كە پیاوە ئاینیەكانی كوردی، لە 
كەئاینیان تێكەڵ بە بنەمای هزری نەتەوەیی  ماوەی چەند دەیەكێك بەر لەئێستا،

كوردی كردبوو وئەوان هەڵگری رەوتی گەشەسەندنی زمان و كەلتووری كوردی 
بوون، جیاوازیەكی زۆریان لەگەڵ ئەو مەلاو بەناو بانگخوازانەی ئێستا هەبێت، كە 

 بانگەشەی بانگخوازی و رێبەرایەتی ئیسلام دەكەن.
یە كوردیەكان بكەین لە ئێستادا،  بەتەواوی ئەگەر سەیری بزووتنەوە ئیسلام

مۆركی بزووتنەوە ئیسلامیەكانی نەتەوەكانی دەوروبەریان گرتووە، لە ئیسلامی 
هەموو نەتەوەكانی تر دەچن، لە ئیسلامی  كوردی  نەبێت، تەنانەت كار گەیشتۆتە 
ئەوەی لە زۆر بۆنەدا، لە پەنای رۆشنبیری وئاینی ئیسلامدا، سووكایەتی بە 

رۆزیەكانی نەتەوەكەی خۆشیان بكەن، رۆژانە لەلایەن ئەوانەی بە بانگخواز پی
ناودەبرێن وئەو مەلا مۆدێرنانەی دەرچووی قوتابخانە ئاینیە سیاسیەكانن 
سووكایەتی بە كورد و خاكی كوردستان دەكرێت، كەچی ئەمە لای بانگخوازو پیاوە 

ەكانی نێوان مزگەوت ئاینیەكانی تورك وفارس نابینرت، لای ئەوان پەیوەندی
وناسیونالیزم وا رێكخراوە، كە بتوانن شان بەشانی یەكتر كار بكەن وئاوێتەی یەكتر 
بن، رەنگ بێت هاوپەیمانی ئاكپارتی لەگەڵ مەهەپە لەتوركیا باشترین نمونە بێت، 
سەرئەنجامی  ئەو هاوپەیمانیەش مزگەوت بە تەواوی خراوەتە خزمەت ناسیونالیستی 

هەزار مزگەوت  95ە بینیمان لەكاتی داگیركردنی عەفریندا لە زیاتر لە توركیەوە، ئێم
سورەتی فەتح خوێندراو نزایان بۆ سەركەوتنی سوپای وڵاتەكەیان كرد، واتە 
بەشێوەیەك لەشێوەكان تەپڵی غەزاو بانگی شەڕی كافران بەرز كرایەوە، لەكاتێكدا 

موسڵمانی هاوسێی ژیان شەڕی عەفرین شەڕێكی داگیركاری وپەلاماردانی گەلێكی 
دۆست بوو، ئەمە جگە لەوەی ئەو شەڕە لە ژێر چەتری ناتۆو بزووتنەوە كریستیان 
وماسۆنیەتی جیهانیدا بەڕێوە دەچوو، كە دوژمنی راستەقینەی ئیسلامن، كەچی 
ئیسلامیستی كوردو، ئەو هەموو بەناو بانگخوازو پیاوە ئاینیانەی ئەوەی بێتە 

ەوەو نیشتمانەكەی خۆیان  دەیڵێن ودەیكەن، بە بێئەوەی سەردەمیان، بەرامبەر نەت

رەچاوی بەرژەوەندیە نەتەوەیی ونیشتمانیەكان بكەن، تاك وتەرا ولەسەر ئاستی 
كەسی نەبێت، كەسێك بەرامبەر ئەو داگیركاری وزوڵم وزۆرەی توركەكان نەك هەر 

ستەوخۆ لەژێر نقەی لێوە نەهات، بگرە لە زۆربەی كاتدا بەشێوەیەكی راستەوخۆو نارا
پەردەی شەڕی ئایدیۆلۆژیاوە، گوایە رۆژئاوای كوردستان لەژێر دەستی 
بزووتنەوەیەكی ماركسی كافردایە، پاڵپشتی داگیركاریەكانی توركیایان دەكرد، بەم 
شێوەیە بەشێك لەپیاوانی ئاینی فرمێسكیان بۆ كوژرانی سەربازە داگیركەرە 

ان ژن ومنداڵەی رۆژئاواو باكوورو توركەكان دەڕشت، كەچی چاویان ئەو هەزار
تەنانەت باشووری كوردستانیش نەدەبینی، كە بەدەستی ئەو ناسیونالیستە 

 توندڕەوانەی تورك دەكوژران، كە خۆیان لەژێر  پەردەی ئایندا حەشار دابوو! 
ئەم راستیە تەنیا لەسەر بزووتنەوە ئیسلامیەكانی كوردستان پراكتیزە نابێت، 

انی كوردستانیش بە دروستی پراكتیزە دەبێت، باشترین بەڵكو لەسەر چەپەك
كۆمۆنیستەكان ئەوانە بوون، كە بە زمانێكی عەرەبی پاراو قسەیان دەكرد، تەنانەت 
ئەگەر كوردێك بە زمانی دایكی خۆی ئاخاوتایە، بە كۆنەپەرست وقەومچی تاوانباریان 

انی حزبی كۆمۆنیست دەكرد،، هەر بۆیە دەبینین، ئەگەرچی بەشێكی زۆر لە سكرتێرەك
كورد بوون، كەچی كوردەكان لەناو ئەو حیزبەشدا بە كەمتر سەیر دەكران 
ودووچاری جۆرە دونیەت وخۆ بەكەمزانینینێك ببوون، ئەم كێشە لەقۆناغەكانی 
ناوەڕاست وكۆتایی هەشتاكانی سەدەی رابردوودا بە زەقی لەناو پارتی كۆمۆنیستی 

 ئێراقی دەركەوت وبەدیدەكرێت.
شرۆڤەكردنە ئەوەمان بۆمان رووندەكاتەوە، كە لە كوردستاندا  ئەم

ئایدیۆلۆژیا هەمیشە وەك ئامانج سەیر كراوە و ژیانی تاكەكانی كراوەتە قوربانی، 
كەچی ئایدیۆلۆژیا، بە واتا فراوانەكەیەوە، لای ئەو نەتەوەو دەوڵەتانەی كوردستانیان 

ەوەندیە نیشتمانی بەسەر دابەشكراوە، وەك ئامڕازێك لە پێناو بەرژ
وجیۆستراتیژیەكاندا بەكارهاتووە، ئەمە رێگەی لە مەلایەكی تورك، یاخود فارس 
گرتووە، كە هەرچەندە جیاوازی لەگەڵ دەسەڵات وحكومەتەكەیدا هەبێت، دەسەڵاتەكە 

هەڵگری هەر ئایدیۆلۆژیایەك بێت، لەسەر هەندێك مەسەلەی ستراتیژیدا لەگەڵیدا 
سوور نەبەزێنن، سەیری توركیا بكە، هەموو حیزبەكانی  رێكبكەون وهەرگیز هێڵی

توركیا، بە چەپ وراست وئیسلامی، لەسەر مەسەلە ستراتیژیەكان كۆكن ولەكاتی 
تەنگانەدا پشتی ئەو حكومەتە دەگرن، كە ئەوان ئۆپۆزسیۆنن تیایدا وبەهەموو 

یاخود  شێوەیەك شەڕی دەكەن، بۆ نمونە كاتێك توركیا هێرشێك دەكاتە سەر هەرێم،
رۆژئاوای كوردستان، لەگەل راگەیاندنی بانگی شەڕ هێزە ئۆپۆزسیۆنەكان خێرا 
پاڵپشتی خۆیان بۆ حكومەت دەردەبڕن، تەنانەت ئامادە نابن، لە هاوپەیمانیەكانیاندا 
بۆ گۆڕینی حكومەت، جێگەی ئەوحزبە كوردیانەش بكەنەوە، كە بانگەشەی ئاشتی 

 وبرایەتی دەكەن.
لەو هاوكێشە ئاڵۆزو سادەیە تێنەگات، ناتوانێت لە قووڵایی  تاكی كورد تاوەكو

ئایدیۆلۆژیاو كاریگەریە ترسناكەكانی ئایدیۆلۆژیا تێبگات، دەبێت چەپەكان جیاوازی 
بكەن لەنێوان بیروباوەڕی چەپگەرایی وئایدیۆلۆژیای چەپگەرایی، هاوكات 

ئاین، لەگەڵ ئیسلام  ئیسلامیەكانیش جیاوازی بكەن، لەنێوان ئیسلام وەك بیروباوەڕو
 وەك ئایدیۆلۆژیا، كە جێگەی داخە چەندین ساڵە بۆ فریودانی كورد بەكاردەهێنرێن.

 درێژەكێشانی خێڵگەرایی

 
بنەمای خێڵگەرایی لە كوردستان لەلایەك بۆتە كۆسپێكی گەورە لەرێگەی 

ەن هێزە پێشكەوتنی كۆمەڵگەی كوردی، لەلایەك تر بۆتە داردەستێكی لەبار لەلای
هەرێمیەكانەوە بۆئەوەی بەگوێرەی بەرژەوەندیەكانی خۆیان بەكاریبێنن، دیارە 
هێنانەدی بەرژەوەندی ئەو دەوڵەتانەش، كە كوردستانیان بەسەردا دابەشكراوە، واتە 
تەفروتوناكردنی بەرژەوەندییە نەتەوەییەكانی كورد، ئەو هاوسەنگیە ترسناكەی 

ادە كراوە، تەمەنی زیاتر لە یەك سەدەیەو میراتی لەنێوان خێڵەكانی كوردستاندا پی
بەریتانیەكانە، كاتێك ساندمان لە ئەفغانستان هەوڵیدا هاوسەنگیەك لەنێوان خێڵە 
گەورەو بچووكەكاندا بێنێتە ئارا، بەشێوەیەك هەردوولا بخاتە مەداری خزمەتی 

باشووری  بەریتانیەكانەوە ولەسەردەمی شێخ مەحمودیشدا ئەو بیرۆكەیان گواستەوە
كوردستان. لە وتاری پیشەسازی دروستكردنی بنەماڵە سیاسیەكان لە كوردستان دا 
بەوردی گفتوگۆمان لەسەر ئەو بیرۆكەیە كردووە، بۆیە لێرەدا نامانەوێت دووبارەی 
بكەینەوە، هێندە نەبێت ئەو هاوسەنگیەی لەنێوان خێڵەكانی كوردستاندا دروستكراوە، 

ێزە هەرێمیەكاندایەو زانایانە دژی هەموو گەشەسەندنێكی ئێستا جڵەوەكەی لەدەست ه
دۆسیەی نەتەوایەتی كوردی بەكاریدەهێنن، وەك لە بەشەكانی پێشووتردا ئاماژەی 
پێكرا، بینیمان چۆن دوای راپەڕین، كە دەرفەتێكی مێژوویی دانسقە بۆ كورد هاتە 

ریان ناوی حیزبی پێشەوە، ئەو خێڵە سیاسیانەی لە كوردستان، كە ئێستا بەشێكی زۆ
 سیاسی هەڵگرتووە، بە ئاسانی بۆ تێكشكاندن ولەباربردنی ئەو دەرفەتە بەكارهێنران!. 
بەروونی دەركەوتووە، كە ئەو هێزە سیاسیانەی لەسەر گۆڕەپانی سیاسی 
كوردستان خۆیان دەنوێنن، خۆیان گەورەترین كۆسپ بووین لە رێگەی بەرەو 

اكێكی سادەی كورد لە ئێستادا درك بەوە پێشوەچوونی مەسەلەی كورد، هەموو ت
ساڵی رابردوودا، هێندەی ئەو هێزە خێڵەكییە سیاسیانەی كورد  30دەكات، لەماوەی 

زیانیان لە مەسەلەی كورد داوەو دوژمنداری هەموو پێشوەچوونێكییان كردووە، 
هۆی دوژمنانی كورد هێندەیان نەكردووە، تەنانەن گەیاندویانیەتە قۆناغێك، كە كورد بە

ئەوانەوە پێویستی بەهیچ دوژمنێك نەمێنیت، تەنانەت دوژمنەكانیش لەدوورە وە 
سەیری رووداوەكان بكەن وئەوەی ئەوان دەیانەوێت بەو هێزانەی ئەنجام بدەن، 
ئێستا  ئاشكرایە، كە كوردستانیان كردۆتە  لانكەی سیخوڕێتی نێودەوڵەتی  ورۆژانە 

ی بازرگان وچەرچیە سیاسەكانی باشوور گەنجی پارچەكانی تری كوردستان بەدەست
 تیرۆرو شەهید دەكرێن.

ناكرێت لەژێر رۆشنای بنەمایەكی كۆمەڵاییەتی لەو شێوەیەدا، لەدەرەوەی 
بواری لێكدانەوە وتیووریزەكردندا باس لە ئایدیۆلۆژیای ناسیونالیستی 
وبزووتنەوەیەك بەناوی بزووتنەوەی ناسیونالیستی كوردی بكرێت، تا ئێستا 

ووتنەوەی ناسیونالیستی لە كوردستان لەرووی پراكتیكیەوە نەهاتۆتە بەرهەم، بز
ئەگەر سەریشی دەرهێنابێت، ئەوا خێرا لەلایەن دەرەبەگ وسەرۆك خێڵەكانی 
كوردستاندا سەركوتكراوە، رەنگ بێت یەكێك لە نمونە لە بارەكانیش كۆمەڵەی ژێكاف 

ڵاتی كوردستان لە دایك بوو، بێت ، لەماوەی جەنگی دووەمی جیهانیدا لە رۆژهە
هەرچەندە ژێكافیش ستراتیژێكی روونی نەبوو ودروشمەكانی زیاتر لەسەر هەست 
وسۆزی نەتەوایەتیەوە بەند بوو، لەگەڵ ئەوەشدا كرایە قوربانی ولەژێر كاریگەری 
سۆڤیەتیەكاندا، پارتی دیموكراتی كوردستانی رۆژهەڵات ودواتریش هی باشوور 

اڵەدا دروشمی دیموكراسی بۆ ئێران.... ئێراق وئۆتۆنۆمی بۆ دامەزرا، كە لەو خ
كوردستان لەدایك بوو، كەیەكەمین وەرچەرخان وپاشەكشە بوو لەهزری نەتەوایەتی 

 وكاركردن بۆ دامەزراندنی قەوارەیەكی سیاسی كوردی!.
ئەگەر لە هەزارەی سێیەمدا، واتە لە ماوەی فەرمانڕەوایی دەسەڵاتی هەرێمدا 

 70)دیمەكراسی بۆ ..... ئۆتۆنۆمی بۆ ...( بكۆڵینەوە، ، دوای زیاتر لە لەو دروشمە
ساڵ، ئنجا تێدەگەین، كە چ مەهزەلەیەكی گەورەبووە، نەتەوەیەكی بچووك، كە خۆی 
لە بنەڕەتدا هیچ بنەمایەكی دیموكراسیی تیادا نەبێت، هەوڵ بدات دەوڵەتێكی وەكو 

ئنجا دوای ئەو هەنگاوەش، كە هەرگیز  ئێران، یاخود وەك ئێراق بە دیموكراسی بكات!
لە توانایدا نەبووە هەڵینێت، مافی ئۆتۆنۆمیەكی ئیداری بەخۆی بدات، ئەو دروشمە 
بەوردی واتای خەباتكردن لەپێناو بندەستی ودژی رزگاربوونە، تۆ وڵاتێك بكەیتە 
 دیموكراسی، كە لەتوانای تۆ دانیە، تاوەكو لەژێر سایەیدا بتوانیت مافێكی كەمی

ئۆتۆنۆمی بەدەست بێنیت، لەكاتێكدا خۆت نەك لەچوارچێوەی هەرێمەكەی خۆتدا، 
بگرە لەچوارچێوەی خێڵ وخێزانەكەی خۆتدا باوەڕت بەدیموكراسی نەبێت! ئەمەیە 
ئەو خەباتی كوردایەتیەی، كە لەدوای جەنگی دووەمی جیهانیەوە دەیان و بگرە سەدان 

یای ناسیونالیستیەوە لە پێناو كرایە هەزار گەنجی كوردی  بە عەرابی ئایدیۆلۆژ
 قوربانی. 

ئەو قۆناغە نەك قۆناغی رزگاریخوازی نیە، بەڵكو قۆناغی خۆبچووك 
كردنەوە ودوونیەتە لە مێژووی نەتەوەی كورد، ئەو خۆبچووك كردنەوە وخۆ بەكەم 
زانینەش، رێك لە ناواخنی خێڵگەرایی كوردستاندا چەقی بەستووە، بۆیە كاتێك 

ەوڵیاندا جێگەی شێخ وبنەماڵە ئاینیەكان لەكوردستاندا بگرنەوە، نەیانتوانی ئەوانەی ه
بە یەكجاری خۆیان لە بن عەبای ئەو شێخانە رزگار بكەن، بەم چەشنە دەسەڵاتی 
فعلی كۆمەڵگە لە دەست شێخ ومەلایەكان ولەبەرژەوەندی سەرۆك خێڵە سیاسیەكان 

یەكەم مایەوە، ئەو خۆ بە كەمزانین بە پلەی دووەم وداگیركەرانی كوردستان بەپلەی 
ودوونیەتە سیاسیە) دیموكراسی ... بۆ ... ئۆتۆنۆمی بۆ ....( تا ئێستا لەناخی دەسەڵاتی 
سیاسی وهێزە سیاسیەكانی كوردستاندا ماوە، جگە لە پارتی كرێكارانی كوردستان 
 نەبێت، هیچ هێزێكی تر لە كوردستان هەوڵی تێكشكاندن وچارەسەركردنی ئەو خۆ

بەكەم زانین ودونیەتە سیاسیەی نەداوە، كە من لە نووسینێكدا ناوی بتپەرستی 
سیاسیم لێناوە، ئەو بتپەرستیە سیاسیە بوو وایكرد دوای راپەڕین، لەكاتێكدا هەموو 
خەڵكی كوردستان ئاوارەی كێو وهەندەران ببوو و مەسەلەی كورد میدیاكانی دنیای 

وە جوولە، لەو كاتە هەستیارەدا سەرۆك خێڵە تەنی بوو وویژدانی مرۆڤایەتی هێنابو
سیاسیەكانی كورد خۆیان خستەوە بن عەبای سەدام وروومەتە ژاراوایەكەیان ماچ 

كرد، دوای رووخانی ئەو رژێمەش، لە ناسیونالیستە توندڕەوەكانی عەرەب خراپتر، 
. لە پەنای دروشمێكی سەقەتی وەك فیدڕاڵیدا، كە هیچی لە دروشمی )دیموكراسی ..

بۆ ئۆتۆنۆمی بۆ كوردستان( زیاتر نەبوو، كەوتنەوە دروستكردنەوەی ئەو ئێراقەی، 
 كە چەندین ساڵ گەنجی كوردیان دژی بە كوشتندا.

 خێڵگەرایی دوژمنی سەر سەختی كورد

 
یەكەم دوژمنی كورد، ئەو بیركردنەوە سیاسیەیە، كە رەنگدانەوەی ئەو بنەما 
خێڵگەراییە سەرسەختەیە، كە لەكوردستاندا چەقی بەستووەو تا ئێستا نەتوانراوە 
هەڵتەكێنرێت، لەبەرئەوەی وەك ئاماژەی پێكرا لە دوولاوە پاڵپشتی دەكرێت، لەلایەك 

ن، كە بەرژەوەندیان لە مانەوەی ئەو لەلایەن چینی دەستەبژێری سیاسی كوردستا
ژێرخانە كۆمەڵایەتیەدا هەیە، لەبەرئەوەی رەگی خۆیان لەو پێكهاتە كۆمەڵایەتیە 
هەڵقوڵاوە و لەسەر ئەو بنەمایە جڵەوی دەسەڵاتیان لەبەردەست دایە وحوكمی هەرێم 

رانە دەكەن، لەلایەكی تر ئەو دەوڵەتانەی، كە كوردستانیان بەسەر دابەشكراوە، شێلگی
كار لەسەر مانەوەی ئەو ژێرخانە كۆمەڵایەتی ودواتریش سیاسی وئابووری وئەو 
دەستەبژێرە سیاسیەش دەكەن، كە ئەو كۆمەڵگایە بەڕێوە دەبات، لەو رێگەیەوە 
دەتوانن بەشێوەیەكی ناڕاستەوخۆ حوكمی ئەو هەرێمۆكەیە بكەن، كە لە ئەنجامی 

رهەم، نەبوونی بیركردنەوەیەكی گۆڕانكاریەكانی سیاستەمی جیهانی هاتۆتە بە
سیاسی سەربەخۆ، بۆتە هۆی تێنەگەیشتن لە هاوكێشە ئاڵۆزەكانی سیاسەتە هەرێمی 
وجیهانیەكان وئەو گۆڕانكارییە جیۆپۆلەتیكیانەی لەسیستەمی جیهانیدا روودەدات، 
هەر هێزێكیش ئەو بنەما هزری  فەلسەفە سیاسیەی نەبێت، ناتوانێت ببێتە خاوەنی 

كی روون ولەسەری لووتی خۆی زیاتر نابینیت، ناچار دەبێت سیاسەتی رۆژ ستراتیژێ
بەڕێكردن ودرێژەدان بە مانەوە پەیڕەو بكات، تەنانەت ئەگەر ئەو مانەوەیەش دژی 
بەرژەوەندییە نەتەوەییەكانی خۆیشی بێت، بۆیە كاتێك بەرژەوەندییە نەتەوەییەكان 

، بێ هیچ دوودڵییەك خێڵە رووبەرووی بەرژەوەندییە خێڵەكییەكان دەبنەوە
سیاسیەكان بەرژەوەندیە خێڵەكیەكان رەچاو دەكەن ودەیخەنە پێشەوە، زۆرجاران 
بەرژەوەندییە نەتەوەییەكانیش لەپێناو بەرژەوەندییە خێڵەكییەكانی خۆیاندا 
بەكاردەهێنن، تەنانەت ئەو هێزانەش، كە بەشێكن لە دەزگای نەتەوەیی 

مەت خێڵەكانەوە، باشترین نمونەش ئەو ونیشتمانییەكانەوە دەخرێتە خز
شەڕوململانێیانە بووە، كە لەسەر باڵادەستی خێلەكان لە هەرێمی كوردستاندا 
بەڕێوەچووە و هێزی پێشمەرگە بۆ یەكلاخستنەوەی ئەو ململانێیانە بەكارهاتووە، 
لەكاتێكدا بەشێكی زۆری هێزی پێشمەرگە ئەو گەنجە نیشتمان پەروەرانە بووە، كە 

ی ناسیونالیستی ونیشتمانپەروەری  گۆشكراون ولەپێناو مەسەلەی نەتەوەو بەبیر
نیشتمانەكەیاندا چەكیان كردۆتە شان وژیانی خۆیان كردۆتە قوربانی، كەچی بێئەوەی 
هەست بكەن، زۆر زانایانە لە ئامانجە بنەڕەتییەكانی خۆیان دوورخراونەتەوە 

 !.وخراونەتە خزمەت بەرژەوەندی خێڵە سیاسیەكانەوە
لە هەشتاكانی سەدەی رابردوودا بەهەزاران گەنجی نیشتمان پەروەرو وڵات 
پارێز، كە سامانێكی راستەقینەی نیشتمانی ونەتەوەیی بوون، كرانە قوربانی ئەو 
هاوسەنگیە وخۆیان لەنێو شەڕێكدا دۆزییەوە وتێیەوە گلان، كە هەرگیز رۆژێك بە 

چەشنە ئەو هێزە نیشتمانیە لە بۆتەی خەیاڵیان دانەدەهات وكاریان بۆ نەكردبوو! بەم 
ئەو دۆخە بۆگەنەی ململانێیە خێڵەكیەكاندا توانەوە ولەپەنای ئایدیۆلۆژیە 
جیاوازەكاندا، كە بەزانایی لەلایەن خێڵە سیاسیەكاندا بەكاردەهێنرا ولەلایەن خودی 
ئەو رژێمانەوە پاڵپشتی دەكرا، كە گوایە خەبات دژیان دەكرێت، بوونە ماشێنی 

كی خۆتڕێن، كە لەمێژووی نوێدا ناوی شەڕی ناوەخۆ، یاخود براكوژی لێنراوە، شەڕێ
كە لەبنەڕەتدا شەڕی هاوسەنگی ویەكتر سڕینەوەی خێڵە سیاسیەكانی كوردستان 
بوو، بەڵام بەدێوجامەیەكی مۆدێرن وئایدیۆلۆژیای جیاوازەوە، ئەمەش بووە هۆی 

ەو قوربانیانەی لەو شەڕانەدا ئەوەی گەورەترین زەرەر بە مەسەلەی كورد بگات، ئ
كەوتەوە، زۆر زیاتروگەورەتر بوو لەو قوربانیانەی لەشەڕەكانی دژی رژێمە 
داگیركەرەكاندا بەڕێوە دەچوو، بۆیە ئەگەر توێژینەوەیەكی ورد بۆ ئەو قوربانیانە 

( كەوتنەوەو ئامارێكی ورد پێشكەش 1988-1975بكرێت، كە لەنێوان ساڵانی )
زۆرینەی ئەو توانا راستەقینەو شۆڕشگێڕانەی، واتە ئەو هێزە  بكرێت، دەردەكەوێت

بزوێنەرە راستەقینەی، كە دەكرا بۆ خزمەتی نەتەوەیی بەكاربهێنرێت، كرایە قوربانی 

شەڕە بازرگانیەكانی ئەو خێڵە سیاسیانەی، كە وەك ئاماژەی پێكرا، لەژێر زۆر 
نەڕەتیشدا ململانێیەكی پەردەی جیاوازی ئایدیۆلۆژیدا خۆیان نمایش دەكرد، لە ب

دواكەوتووانەی خێڵەكیانە بوو ومەبەست تیایدا تەنیا تێكدانی مەسەلەی كوردو 
سووتماك كردنی كوردستان وهێشتنەوەی ئەو خێڵە سیاسیانە نەبوو، كە بەناوی 
شەرعیەتی شۆڕشگێڕییەوە جڵەوی ئیدارەی مەسەلەی كوردیان خرابووە بەردەست، 

راستەقینە نەبوون وئەو هێزانەش، كە لەسەر بنەمای  لەكاتێكدا ئەوانە شۆڕشگێڕی
ئەو شەرعیەتە شۆڕشگێڕییە مامەڵەی لەگەڵ دەكردن، دەستێكی نادیاری هەرێمی 
ونێودەوڵەتی بوو، كە لەچوارچێوەیەكی جیۆستراتیژی جیهانی زۆر فراوانترەوە یاری 

هاتە ئارا،  دەكرد! ئەمە بووە هۆی سەرباری ئەو گۆڕانكارییە گەورانەی لە ناوچەكە
كورد نەك هەر نەتوانێت تاقە هەنگاوێك بچێتە پێشەوە، بەڵكو بەسەدان ساڵ گەڕایەوە 

 دواوەو بەهەزاران كیلۆمەتری چوارگۆشە خاكی كوردستان لەدەست درا.
دوای راپەڕین بەروونی پەردە لەسەر كرۆكی ئەو ململانێیە هەلماڵرا، بەڵام 

نووی شۆڕش وگۆڕانكاری بوون لەو گەمە تازە كار لەكار ترازابوو، ئەوانەی كوا
قێزەونە تێوە گلابوون ونەیاندەتوانی بەئاسانی لێی دەرباز بن، لەلایەكی تر 
بەرژەوەندی مادی گەورەییان دەست كەوت ئەوانیش هەوڵیاندا لاسایی خێڵە سیاسیە 
گەورەكانی كوردستان بكەنەوە، بەم جۆرە لەدوای راپەڕین لەجیاتی ئەوەی كار بۆ 

مودەزگایی كردن و دامەزراندنی بنەمای دامودەزگایی نیشتمانی ونەتەوەیی بەدا
بكرێت، كەوتنە دروستكردنی یەكەو قەوارەی بچووك وئەو یەكانە وەك كۆمپانیایەكی 
بچووك، كەوتنە دادۆشین وداڕماندنی كوردستان، لەسەر ئەو بنەمایەش لەرووی 

دەڵێین هەپڕوون بەهەپڕوون  ئابووری وكۆمەڵایەتیەوە، ئەو چینی سێیەمەیان وەك
كرد، كە جێگەی ئومێدی خەڵكی كوردستان بوو، واتە بە چەمكە ماركسیەكەی ئەو 
وردە بۆرژوا نیشتمانیە شۆڕگێڕەیان تواندەوە، كەبنەمای دامەزراندنی قەوارەی 
نەتەوەیی ودەوڵەتی نەتەوەییە، كۆمەڵگەی كوردی كرایە دووبەش، بەشێكی كەمی 

ی، لەرێگەی تاڵان وبازرگانیكردنی بە مەسەلە نەتەوەییەكاندا سەرمایەداری ناشەرع

لە پڕێكدا هەڵتۆقان بوونە خاوەنی ملیاران دۆلار، لەگەل زۆرینەیەكی داماڵراو لەهەموو 
مافێكی ئابووری وسیاسی، ئاشكرایە هەر كۆمەڵگایەك چینی سێیەمی تیادا بگاتە ئەو 

یوەندیەكانی نێوان شوان ومەڕەكانی ئاستە، كۆمەڵگەیەكی مێگەلیەو لەسەر بنەمای پە
بەڕێوە دەچێت، كە مەڕەكان متمانەیان بەخۆیان لەدەستداوەو هەموو هیوایەكیان 
خستۆتە سەر ئەو شوانانەی، كە ئەوان خۆیان لێی دڵنیان ومێژووش بۆی 

 سەلماندوون، لەكاتی تەنگانەدا یا سەریان دەبڕن، یاخود دەیانفرۆشن.

 رەمبەشی چوا

 راسیسزم وتێكشكاندنی كەسایەتی
 

 راسیسزم لە بۆتەی خێڵگەراییدا
 

لە دابەشكردنەوەی ئابووری كوردستان ودروستبوونی چین وتوێژی نوێدا، 
بە تەواوەتی بنەماكانی ململانێی خێڵگەرایی لە هەرێمی كوردستاندا بە دیدەكرێت، 

گۆڕەپانی پەرتەوازەو نا تەنانەت ئەو گۆڕەپانانەی ململانێشیان لەسەر دەكرێت، 
هەماهەنگن، هۆی ئەمەش بە پلەی یەكەم دەگەڕێتەوە بۆئەوەی، كە هەر لەبنەڕەتەوە، 
هێزە سیاسیەكانی كوردستان، لەچوارچێوەی خێڵەوە سەیری ململانێكانی 
كوردستانیان كردوەو  لەسەر بنەمای خێڵگەرایی هەڵتۆقیون، جگە لە دروشم 

وڵاتەكەیان، تاوەكو لە پەنای نیشتمان پەروەری  وهەوڵدان بۆ فریودانی گەنجانی
ولاتپاریزیەوە ، تاوەكو لە پەنای ئەو دروشمە زەق وگەورانەوە بەرژەوەندییە 
خێڵەكیەكانی خۆیانیان بەدیبێنن، زیاتر نەبووە، هەر هێزێك ئەگەر لەسەر بنەمای 

ێك رزگاری ودروستكردن وبونیاتنانەوەی نیشتماندا كاری كردبێت، هیچ دەرفەت
بەفیڕۆ نادات، كەچی لە هەرێمی كوردستان، هێزە دیموكراتخوازو ناسیونالیست و 
..... ، كە گەڕانەوە وڵات، وەكو نیشتمانێكی رزگار بوو سەیری خاكیان نەكرد، بەڵكو 

و دامەزراندنی  وەكو دەستكەوتێكی شەڕ مامەڵەیان لەگەڵ كردو لەجیاتی بونیاتنانەوە
دێرن، كەوتنە دزین وتاڵانكردنی سەرخان وژێر خانی بناغەی قەوارەیەكی سیاسی مۆ

وڵاتەكەیان، تەنانەت بەشێك لەو پڕۆژە ستراتیژیانەشیان ئاودیوی سنوورەكان كردو 
پەكیانخست، كە ئەو رژێمە دروستیكردبوو، كە بەدوژمن وداگیركەری كوردستانیان 

دونیا بووە  وەسف دەكرد وگوایە خەباتی رزگاریخوازیان دژی ئەنجام دەدا! لەكوێی

هێزێكی رزگاركەر، حزبێكی نەتەوەیی ونیشتمانی، لەگەڵ یەكەم دەرفەتیدا وەكو 
غەنیمەی شەڕ مامەڵە لەگەڵ وڵاتەكەی خۆیدا بكات!؟ خەڵكی كوردستان ناحەقی نییە 
زۆرجاران ئەوانە بەوە دەچوێنێت، كە نەك شۆرشگێڕ نەبوون، بەڵكو رەوە كوللەیەك 

یان خزاندەوە ناو نیشتمان وهەموو ئەو كارانەیان كرد، بوون ولەشەوێكی تاریكدا خۆ
كە دوژمنان وداگیركەران سڵیان لێدەكردەوە، سەیر نییە، كە گوێمان لەسەركردە 
سیاسیەكان بێت، سەرچاوەكانی هێزی خۆیان بەوە لێكبدەنەوە، كە چەند هەزار 

ە لە خزمەتی پیاویان هەیە، نەك چەند پاڵپشتی جەماوەریان هەیەو پڕۆژەكانیان چەند
 وڵاتەكەیاندا بووە!؟.

ئەمە ئەو راستیە تاڵەمان بۆ دەچەسپێنێت، كە تاوەكو ئێستا هیچ 
بزووتنەوەیەكی رزگاریخوازی لە باشووری كوردستان نەبووە، جێگەی داخە خوێنی 
ئەو دەیان وسەدان هەزار گەنجەیش، كە بەناوی رزگاری نیشتمانەوە رژێنرا، جگە لە 

تاقمێك، بنەماڵەیەكی سیاسی زیاتر نەبووە، لە ئەنجامی خزمەتكردنی دەستەو 
ئەوەشدا زۆرینەی خەلك برسی وكەمینەیەكیش هەڵتۆقی، كە هیچ پیرۆزیەكی 
نیشتمانیان نەهێشت وهەموو شتێكیان بۆ خۆیان حەڵاڵ كردو بۆ خەڵكیش حەرام، 

ڵاندو ئەمە وایكرد، كە ئەگەر پێشتر تاكی كورد بەدەست راسیزمی نەتەوەییەوە دەینا
خەمی داگیركرانی ولاتەكەی هە بوو، لەسەردەمی درۆینەی ئازادیدا راسیسزمیكی 
تری ترسناكتر هاتە كایەوە، ئەویش راسیسزمی خێلگەرایی بوو، كە لەپەناو لەژیر 
ناوی راسیسزمی حزبایەتیدا خۆی وێناكردووە، ئەگەر تاكی كورد لەسەردەمی رژێمی 

وەی نەتەوەیی وئەو شەڕوشۆڕانە دەینالاند، بەعسدا، تا رادەیەك بەدەست چەوسانە
كە بەعس رووبەڕووی دەكردەوە، لەسەردەمی دەسەلاتی كوردیدا، جگە لەوانەی 
ملكەچی رێساكانی خێڵن، واتە رێساكانی بەناو حیزبن، ئەوانەی تر لە مافی هاولاتی 

ر یوونیش داماڵڕاون، دۆخەكە بەشێوەیەكە ئەوانەی نەیانتوانیبێت خۆیان بخەنە ژێ
چەتری یەكێك لەو خێڵە سیاسیانەوە، لەهەموو مافێك بێبەش كراون، بۆیە كۆمەڵگەی 
كوردی لەئێستادا لە جیاتی رەش وسپی، لەجیاتی داگیركار وبن دەست، بۆ حیزبیەكان 

وناحیزبیەكان دابەش كراوە، حیزبیەكانیش، ئەو هەڵپەرستانەن، كە وەكو حەربا لەگەڵ 
ەری ئەوە بوون، كە لەگەڵ هەموو سەردەمێكدا رۆژگارەكان دەگۆڕێن وفێری هون

خۆیان بگونجێنن ورێزی پێشەوە بگرن، تەنانەت ئەو كەسە دڵسۆزە حیزبیانەش، كە 
لە رۆژگارێكدا بە دروشمەكانی نەتەوەیی ورزگاری فریویان خواردبوو، چیتر 

نی جێگەیان نابێتەو ئاوارەو نامۆ دەبن، ئەو دیاردەیە بە زەقی لەناو هەموو حیزبەكا
 هەرێمی كوردستان بەدیدەكرێت.

لەراستیدا ئەو كەسە هەلپەرست و بەرژەوەندیخوازو بێپڕەنسیپانە رێز 
پێشەوە جیزبەكانیان گرتووە، ئەوانە ئەو كەسانەن، كە لە دواڕۆژدا دەبنە هۆكاری 
یەكەمی روخان وداڕمانی خودی حیزبەكانی خۆشیان، هەركاتێك بزانن، 

ەگەڕێن بۆئەوەی بەرژەوەندیەكانیان دەكەوێتە مەترسیەوە، لە پەنجەرەیەكی تر د
سەیری ژیانی تیادا بكەنەوە، ئەوانەش بەپلەی یەكەم بەشێك لەخەڵكە هەلپەرستەكەی 
شاران و ئەو خێڵە بچووكانەن، كە ناتوانن راستەوخۆ رووبەڕووی هێزی خێڵە 
گەورەكان، واتە حیزبە سیاسیەكان ببنەوە و بەناچاری بۆ ماوەیەك خۆیانی لەگەڵیدا 

كانی خۆیانی پێدەپارێزن، بەڵام هەر كاتێك دەرفەتێكیان بۆ دەگونجێنن وبەرژەوەندیە
بڕەخسێت لێی هەڵدەگەڕێنەوە ولە دواوە خەنجەری لێدەدەن، ئەوە ئەركی هەموو ئەو 
خێڵە بچوكانەیە، كە بە دەست هەژموونی خێڵە گەورەكان دەناڵێنێت، رەنگ بێت 

چەندین خێڵی كۆماری مەهاباد نمونەیەكی باش بێت، كە دوای روخانی دەركەوت 
گەورە ژێر بەژێر پەیوەندیان بە رژێمی شاهەنشاهی ئێرانەوە كردبوو!. هۆی ئەمەش 
دەگەڕێتەوە بۆئەوەی خێڵی گەورە هەمیشە لەسەر بنەمای  گەورەو بچووكی، مامەڵە 
لەگەڵ خێڵە بچووكەكاندا دەكات، هەژموونی خێڵگەرایی بە پلەی یەكەم لەسەر 

ەندە وهەمیشە كار لەسەر ئەوە دەكات بیانخاتە ژێر بچووككردنەوەی بەرامبەرەكەی ب
كۆنتڕۆڵی خۆیەوە و پلەیەك، یاخود چەندین پلە لەخوار خۆیەوە لێیان بڕوانێت، ئەم 
بیركردنەوە و كەلتوورە كلاسیكیە، گەورەترین كۆسپە بۆ دروستكردنی هاوڵاتی، 

شێك لە یاخود كۆیلەی مۆدێرن، كە دەتوانێت لەژێر سایەی كۆمەڵێك یاسادا بە

مافەكانی خۆی بپارێزێت، بۆیە لەژێر كاودانێكی سیاسی هاوشێوەی هەرێمی 
كوردستان، هەرگیز ناكرێت چاوەڕێی ئەوە بكرێت هاوڵاتییەك بێتە بەرهەم، كە 
لەئەرك ومافەكانی خۆی تێبگات ووەكو دامودەزگایەكی نیشتمانی سەیری حكومەت 

ەڕەتەوە ئەو دەزگایانە، ئەگەرچی ودامودەزگا یاساییەكانی تر بكات، چونكە لە بن
دەزگای مۆدێرنن وبەرهەمی قۆناغێكی جیاوازن لە قۆناغی خێڵگەرایی، بەڵام بە 
ناوەڕۆك لە هەموو رێساكانی خۆیان داماڵراون و لەسەر كەلتوورێكی تر 
رێكخراونەتەوە، كە پێش قۆناغی مۆدێرنیتەو دروستبوونی هاوڵاتیەكی نوێیە، بۆیە 

وەندیە خێڵەكیەكان كار دەكات و لەسەر ئەو بنەمایەش تاك لەسەر بنەمای پەی
 دەتوانێت مافەكانی خۆی بەدەست بێنێت.

ئەمە یەكێك لەو هۆكارە گرنگانەیە، كە لەماوەی سی ساڵی رابردوودا  
نەتوانرابێت هاوڵاتییەك بهێنرێتە بەرهەم، لەجیاتی حیزب ودامودەزگا خێڵەكیەكان 

هەبێت، تاوەكو ئەو جۆرە  هاوڵاتیەش لە دایك  ئینتیمای بۆ نیشتمان ووڵاتەكەی
نەبێت، ناتوانرێت باس لە دروستكردنی دامودەزگای دەوڵەتی بكرێت، ئەگەر گریمانی 
ئەوەش بكەن، توانرا ئەو دامودەزگایانە دروست بكرێت، ئەوە لە كۆمەڵگایەكی لەو 

دروستی  شێوەدا ئەو دامودەزگا دەوڵەتیانە نەك هەر ناتوانێت كارەكانی خۆی بە
رایی بكات، بەڵكو بەچاوێكی سووكیشەوە سەیر دەكرێت، دەزگا كۆمەڵایەتیەكان 
كاریگەریان لە دادگاكان زیاتر دەبێت، دەرچووە نەخوێندەوارەكانی حزبەكان، جێگەی 
پسپۆڕو ئەكادیمیستەكان دەگرنەوە، بەم چەشنە خەڵك لەجیاتی ئەوەی پەنا بۆ 

وكەسایەتیەكانی حیزب دەبات، كە لەو دەزگا  دادگاكان بەرێت، پەنا بۆ سەرۆك خێڵ
كۆمەڵایەتیانە كۆكراونەتەوە، لەجیاتی ئەوەی بخوێنێت وشەونخوونی بۆ پێگەیاندنی 
خۆی بكات، لەرێگەی تەزكیەی نەخوێندەوارێكی حزبەوە دەچێتە زانكۆ وخوێندنی باڵا 

امودەزگاكانی بە پلەی بەرزو نایاب وەردەگرێت، كە ئەمە زیاتر ئادگاری راستەقینەی د
دەوڵەت دەشێوێنێت، وەكو دەڵێن نامۆبوونێكی شارستانی وا دروست دەكات، كە 
نەتوانرێت بەئاسانی رۆڵی تاكەكان بناسێنرێت وخویندنەوەی بۆ بكرێت! كاتی خۆی 

هیتلەر بۆ ژوورەكانی ئازاردانی خەلك ناوی جیاجیای دانابوو، بۆ نمونە لەسەر 
راهێنانی وەرزشی نووسیبوو، لەم رێگەیەوە  ژووری لە سێدارەدان ناوی ژووری

نەیدەهێشت كرۆكی دەزگا داپلۆسێنەرەكانی ئاشكرابێت، بە هەمان شێوە و كەمێك 
جیاوازتر، ئەمڕۆ لە هەریمی كوردستان رۆلی تاكەكان بە تەواوی شێواوە، لە 
زانكۆیەكدا بە روخسار لەگەڵ پڕۆفیسۆرێك دادەنیشی، لە راستەقینەدا لەگەڵ 

ك، یاخود سەركارێك، یاخود كرێگرتەیەكی ئاغایەك یاخود سەرۆك خێڵێكی كێخوایە
گەورەی كوردستان دانیشتووی، كە ئەگەرچی بە روخسار گۆڕاوە وجلێكی مۆدێرنی 
پۆشیوە و پێگەیەكی دەزگایی داگیر كردووە، بەڵام كاتێك داخێوێت ورەفتار دەكات، 

 رووی راستەقینەی كەسایەتیەكەت بۆ دەردەكەوێت!.

 دروستكردن وتێكشكاندنی كەسایەتی

 
تێكشكاندنی رۆڵ وسڕینەوەی كەسایەتی راستەقینەی تاكەكان، هەر 
لەخۆیەوە دروست نابێت وپڕۆسەیەكی دروستكراوە، هەوڵێكە بۆ گۆڕینی سروشتی 
كۆمەڵگەو بەلاڕیدا بردنی، بۆئەوەی هەرگیز نەتوانێت لە ئامانجە راستەقینەكانی خۆی 

گەر كۆمەڵگەیەكیش نەتوانێت لە ئامانجەكانی خۆی تێبگات، ئەو كاتە چۆن  تێبگات،
دەتوانێت ئەو ئامانجانەی بێنێتە دی، تەنانەت دەتوانین بڵێین چۆن دەتوانێت 
ئامانجەكانی دیاریبكات وببێتە خاوەنی ئامانجی تایبەتی خۆی، ئامانجیش خۆی لە 

بەڵكو ئامانج لە رێگەی دانانی دروشمی گەورەو زەبەلاح وبێناوەڕۆك نادۆزێتەوە، 
ستراتیژێكی نیشتمانییەوە بە وردی و لەئەنجامی توێژینەوەی ریالیستی وزانستیەوە 
دادەنرێت، كەواتە ئامانج بەرهەمی ئاوەزی دەستەبژێرێكی راستەقینەی كۆمەڵگەیەو 
بەبەردەوامی دەگۆڕێت ونوێ دەبێتەوە، هیچ ئامانجێك نییە تا سەر بەردەوام بێت، 

دی یەكێكیان دەبێتە پەیژە   رئەوەی ئامانجەكان كۆمەڵێك یەكەی بچوكن و هاتنەلەبە
بۆ گەیشتن بە ئامانجێكی تر، دەبێت ئەو ئامانجانەش روون وراستەقینە بن، توانای 
هاتنەدیان هەبێت، یاخود بەلایەنی كەمەوە، ئەگەری هەبێت لە داهاتوودا بێتە دی، 

تەمومژاویكردنی ئامانجەكانە، بۆئەوەی خەڵك ئەركی ئایدیۆلۆژیا هەمیشە شێواندن و
لە جیاتی ئامانجە راستەقینەكان، بەدوای ئەو ئامانجە وەهمیانە بگەڕێت، كە 

 ئایدیۆلۆژیاكە بۆی دیاریدەكەن!.
ئەگەر كۆمەڵگەیەك بیەوێت پێشبكەوێت داهاتووێكی گەش بۆ خۆی دابین 

انی خۆی دیاریبكات ولەو بكات، پێویستی بەوە هەیە بەشێوەیەكی ریالیستی ئامانجەك
ئامانجانەش تێبگات، وەك ئاماژەی پێكرا دانانی ئەو ئامانجەش لەرێگەی ستراتیژێكەوە 
دەبێت،  كە بەرهەمی ئاوەزی سیاسی كۆمەڵگەیە لە قۆناغێكی مێژوویی دیاریكراودا، 
ئەگەر ئەو ئاوەزە كۆت وبەند كرابێت، بە هیچ شێوەیەك ناتوانرێت باس لە ئامانج و 

ی ستراتیژێك بكرێت، ئەوەی تێبینی دەكرێت لەمبارەیەوە، لە هەرێمی كوردستان بوون
ئاوەزی كۆمەڵگەی كوردی بە ئاشكرا ، لەرێگە راسیسزمی حزبایەتتیەوە زیندانی 
كراوە و توانا  نیشتمانی وراستەقینەكانی كوردی فەرامۆشكراوە، ئەو بزووتنەوە 

وە، لەبەرئەوەی لە ئاوەزی راستەقینەی خێڵەكییەی ناوی بزووتنەوەی كوردایەتی لێنرا
كۆمەڵگەی نەك هەر دابڕاوە، بگرە دوژمنداریشی دەكات، نەیتوانیوە ستراتیژێكی 
نیشتمانی دابڕێژێت، هەموو جولەو رەفتارەكانی بەگوێرەی ستراتیژێكی هەرێمی 
وجیهانی فراوانترە بووە، كە لەلایەن ئەو دەوڵەتانە دانراوە، یا كوردستانیان 

كردووە، یاخود كوردستانیان بەسەر دابەشكراوە، ئەمەش وایكردووە جگە دابەش
لەئامانجێكی بریقەدار وفشۆڵ، كە زیاتر لە دروشمێكی سیاسی وهەوڵێك بۆ فریودانی 
خەڵك دەچێت، هیچ شتێكی تری نەبێت، ئەمەش ئەو دێوجامەیە، كە لەرێگەیەوە 

ەی ئامانجە نیشتمانی ستراتیژی خێڵە باڵادەستەكانی كوردستانی تیادا ئاوێت
 ونەتەوەییەكان كراوە!.

بەشێوەیەكی وردتر ستراتیژی راستەقینەی بزووتنەوەی كوردایەتی، كە  
ساڵ وەك بزووتنەوەیەكی رزگاریخوزای  70بەداخەوە بەهەڵە بۆ ماوەی زیاتر لە 

نەتەوەیی خۆی نیشانداوە وكۆمەڵگەی كوردیش بەهۆی دڵسۆزی بۆ نیشتمانەكەی 
ەو ئازادیەی، كە تێینەگەیشتووەو نەیزانیوە چیە، بەئاسانی كەوتۆتە ئەو تینوێتی بۆ ئ

داوەو فریوی خواردووە، لەبنەڕەتدا ستراتیژی چەند خێڵێكی سیاسی بووە، كە هەموو 
ئامانجێكیان ئەوە بووە هەژموونی خۆیان بەسەر یەكتردا بسەپێنن، ئەو ئامانجە لەگەڵ 

بەهیچ شێوەیەك یەكناگرێتەوە، رەنگ بێت ئامانجی نیشتمانی وستراتیژی نەتەوەیی 
یەكێك بپرسێت، ئەگەر خێڵێكی گەورە بتوانێت هەژموونی خۆی بەسەر هەموو 
خێڵەكانی تر بسەپێنێت ویەكیەتیەكی نیشتمانی بێنێتە ئاراوە چ زیانێكی هەیە؟ ئەو 

ی پرسیارە لە جێگەی خۆیدایە، تەنانەت لەو وڵاتانەی پەرتەوازە بوون ودواتر دەوڵەتێك
یەكگرتوویان دروست كردووە، سەرەتا هەوڵدراوە هەموو هێزەكانی ناوخۆ، لەرێگەی 
سیاسەت، یاخود هێزەوە یەكبخرێت، هەر سێ یەكێتی ئەڵمانیاو ئیتاڵیا و یەكێتی 

ئەمریكا لە سەدەی هەژدەو نۆزدەدا بەو شێوەیە دروست بوو، بەڵام ئەو هێزانەی 
هێزی نیشتمانی و خاوەنی ئیرادەی خۆیان توانیان یەو سەركەوتنانە بەدەست بێنن، 

بوون، بەڵام لە كوردستان بەهۆی ئەو پێگە جیۆپۆلەتیكیە سەخت وئاڵۆزەی لە 
ئارادایە، هێزە كوردیەكان لە ماوەی سەد ساڵی رابردوودا وەكو داردەستێك لە 
ململانێیە هەرێمی وجیهانیەكاندا، لە ژێر ناوی بزووتنەوەی كوردایەتیەوە 

ن وبەهیچ شێوەیەك خاوەنی ئیرادەی خۆیان نەبووینەو نوێنەرایەتی بەكارهێنراو
راستەقینەی خەونەكانی كۆمەڵگەی كوردیان نەكردووە! ئەو خێڵە گەورانەی 
كوردستان، راستە جلی مۆدێرنیان پۆشیوەو لە پایتەختە گەورەكانی وڵاتە 

رزگار بكەن، پێشكەوتووەكان ژیاون، بەڵام نەیانتوانیوە خۆیان لە بیری خێڵگەرایی 
یاخود بە واتایەكی وردتر هێندەی بیرە خێڵگەراییەكە خزمەتی بەرژەوەندی ئەوانی 
كردووە، هێندە بزووتنەوە نیشتمانییەكە، كە بزووتنەوەیەكی سەخت وپڕ هەورازو 
نشێو بووە خزمەتی ئەوانی نەكردووە، هەر بۆیە ئەو سەركردە خێڵەكییانە هەرگیز 

ن نەبووین، هێندەی رۆڵی سەركارێكیان بینیوە، كە لە سەركردە نەتەوەیی و نیشتما
خەمی بەدەستهێنانی بەرژەوەندییەكانی خۆیدا بوو بێت ولەدواوە دەستێك 

 بیانجولێنێت، هێندە لە خەمی نیشتمانەكەیان دا نەبووینە!.
ئەگەر سەیری مێژووی نوێی كورد بكەین، بە تایبەتی لە باشووری 

خۆیان یا مناڵەكانیان زیانی گەورەیان  كوردستان، زۆر كەم سەركردەكان،
بەركەوتووە، یاخود كوژراون، لە ماوەی هەردوو ئەو بزووتنەوە خێڵگەراییەی ناوی 
ئەیلوول وگوڵان، یاخود شۆڕشی نوێی گەلەكەمانی لێنرا، كە تەنیا ناوەكەی نوێ بوو 

سایی وهیچ شتێكی نوێی نەك تیا نەبوو، بگرە بەشێوەیەكی قێزەونتر وزۆر خراپتر لا
قۆناغە رەش وتاریكەكانی كوردی تیا كرایەوە، هەزاران رۆڵەی كورد بووە قوربانی، 
كەچی كەسێك لەو سەركردانە، نەخۆیان ونەمناڵەكانیان پەنجەیەكی بەخوێن دانەهات، 
تەمەنی خەباتی عەبدوللا ئۆجەلان نیو هێندەی تەمەنی خەباتی باشوور نەبوو، كەچی 

ەسەرداكراو خرایە كونجی زیندانەوە! باشە نابێت تاكی گەلەكۆمەیەكی نێودەوڵەتی ب

كورد لەخۆی بپرسێت بۆچی دەوڵەتانی داگیركەری كوردستان بەدوای تاك بەتاكی 
دڵسۆزانی كۆمەڵگەی كوردیەوەن و لەهەر شوێنێك بۆیان بلوێت پاكتاویان دەكەن و 

گانیدان لەناویان دەبەن، كەچی ئەو خێڵە سیاسیانەی كوردستان، لەگەرمەی بازر
لەگەڵیانداو كەوتوونەتە دڵداریەكی شێتانە! لەوە سەیر تر هەیە رۆژانە لە وڵاتەكەت 
گەنجی كورد تیرۆر بكرێت، كەچی راگەیاندنەكانی ئەو خێڵە سیاسیانە وەك 
راگەیاندنی دەوڵەتانی داگیركەر  باسی ئەو رووداوانە بكەن وسەركردەكانیشیان 

ركردەیەكی نیشتمانی ئەوە قبووڵ دەكات، بەو نەپیكیان بێت نەبەڵا، ئایا هیچ سە
شێوەیە رۆڵەكانی خەڵتانی خوێن بكرێت وخاكەكەی لاقە بكرێت، كەچی ئەو نەك هەر 
دەنگی لێوە نەیەت، بەڵكو لەژوورە تاریكەكانیشدا، لە پێناو مانەوەی خۆیدا شان 

ا هێزێكی بەشانی ئەو دوژمنانە بەشداری لە پلانی كوشتنی رۆڵەكانی خۆیدا بكات؟ ئای
نیشتمانی ئەوە قبووڵ دەكات؟ قبووڵی بەروو بوومی نیشتمانی چرووك بكرێت 
وبەرهەمی جوتیارو كاسبكارانی لەسەر شەقەمەكان فڕی بدرێت، كەچی بەرهەمی 
ئەو دەوڵەتانەی خاكەكیان داگیر كردووە بازاڕەكانی كۆنتڕۆڵ كردبێت، چ هێزێكی 

یەكی سەربەخۆ، سەربەخۆیی سیاسی سیاسی هەیە، بتوانێت بە بێهەبوونی ئابوور
خۆی بپارێزێت، یەكێتی ئەوروپا، بەتایبەتیش ئیتاڵیاو ئەڵمانیا تەنیا پشتیان بەگازی 
روسەكان بەست،  بزانە لە ئێستا دا لە چ قەیرانێكدان وچاوەڕوانی قەیرانێكی چەند 
گەورەترو قووڵتر دەكەن! ئەی ئەگەر هەموو كایەكانی ئابووریەكەت وابەستەی 

بووری دوژمنەكەت كرابێت؟ ئەی ئەگەر خوان دوژمنەكەت لەلایەن دوژمنەكەتەوە ئا
 بۆ ئامادە كراببێت!؟

 ئایدیۆلۆژیا و هەژموونی ئابووری

 
هەرێمی كوردستان لەهەموو شتێكدا، تەنانەت لەدروستكردنی كورتانی 
ئاژەڵیشدا پشت بە دەوڵەتانی داگیر كەر دەبەستێت، چۆن دەكرێت باس لە 
سەربەخۆیی سیاسی بكرێت، لە كاتێكدا ئابوورییەكەت بەو شێوەیە لەلایەن 
دوژمنانتەوە كۆنتڕۆڵ كرابێت!؟ لەمڕووەوە پرسیارێك خۆی دەسەپێنێت، باشە بۆچی 
ئەو هێزە سیاسیانەی كوردستان بەو شێوە وابەستەی داگیركەرانن وتەنانەت لەو 

؟ لێرەدا دەبێت بگەڕێینەوە پێناوەشدا شەڕی نەتەوە وكۆمەڵگاكەی خۆشیان دەكەن
سەر هەمان بنەچەی خێڵایەتی لە كڕۆكی ئەو هێزە سیاسیانەدا، كە تەنیا بەرژەوەندی 
خۆیان رەچاو دەكەن، داگیركەران هوشیارانە ولەسەر ئەو بنەمایەوە مامەڵەیان لەگەڵ 
دا دەكەن، بۆ نمونە بەرامبەر زیان و زەرەرمەند بوونی جوتیارانی كورد، بەهۆی 

ەوەی دەروازەی سنوورەكان لەكاتی پێگەیینی بەرهەمەكاندا، بەشێك قازانجی كردن
بازرگانی وباجی گومرگی خراوەتە دەست ئەو بنەماڵانە! كەواتە راستە كۆی پڕۆسەی 
ئابووری هەرێم وبەپلەی یەكەم جووتیاران زەرەرمەند دەبن، بەڵام ئەو خێلە 

ێت، ئەمەیە وا دەكات، سیاسیانە سوودمەندن وقازانجی زۆریان دەست دەكەو
لەهەرێمی كوردستاندا هەرگیز نەتوانین ئەو هێزانە وەك هێزی سیاسی نیشتمانی 
ونەتەوەیی لە قەڵەم بدەین وباس لە هەبوونی هیچ ئامانجێكی نەتەوەیی ونیشتمانی 
بكەین، هەرچەندە مێشكی خەڵكیان پڕكرد بێت لە دروشمی قەبە قەبەی نیشتمانی 

 !ونەتەوەیی
راستیە بزانین، دروشمەكانیش بە بێبوونی ئایدیۆلۆژیای  دەبێت ئەو

ناسیونالیستی، یاخود هەر ئایدیۆلۆژیایەكی تر ناتوانن رۆڵێكی ئەوتۆ بگێڕن، 
لەبەرئەوەی ئەوە ئایدیۆلۆژیایە، كە دەتوانێت پاساوی رازیكەر پێشكەش بە تاكەكانی 

ۆشكەر دەبێت بۆ كۆمەڵگا بكات، زەمینەی سیاسی وئابووری وكۆمەڵایەتیش رێگە خ

زیاتر بە هەڕمێنكەوتنی ئەو ئایدیۆلۆژیانەو زیاتر بە هاناوەچوونی خەڵك، چونكە ئەو 
یۆتۆپیایەی ئایدیۆلۆژیا دروستی دەكات، بەهەشتێكی وا دەخاتە مێشكی تاكەكانەوە، 
كە جگە لەو بەهەشتە نەتوانن هیچ بەشێكی تری ژیانە ریالیستیەكە ببینن، ئەوان بە 

بە درۆ ودەلەسەو تەڵەكەبازییەكانی دەستەبژێرە بازرگانە سیاسیەكە  ئاسانی باوەڕ
دەكەن وژیان وماندوو بوونی خۆیان لەسەر سینییەكی زێڕێن پێشكەشیان دەكەن، 
ئیتر هێندەی زەحەمەتە تا تێوە دەگلێن، ئەو كاتە لە دوو رێگە زیاتریان لەبەردەم 

ی درۆكان وەك راستی ببینن نامێنێت، یاخود بەردەوام دەبن لە نمایش كردن بەوە
وكوێرانە گوێڕایەڵی هەموو ئەو شتانە بن، كە بۆیان دەخرێتە روو، یاخود دووچاری 
نامۆبوون دەبن، ئەو كاتە ئەگەر بۆیان بلوێت یا لە خێڵە سیاسیەكە، واتە حیزبەكە 
دوور دەكەونەوە، یاخود دەكەونە رەخنەگرتن ولاتەریك دەكرێن، لە هەندێك 

بەڕووی تیرۆری سیاسی دەبنەوە، ئەگەر سەیری مێژووی نوێی كورد حالەتیشدا روو
بكەین، ژمارەیەكی ئێجگار زۆر لە دڵسۆزان وشۆڕشگێڕانی راستەقینەمان بەرچاو 
دەكەوێت، كە یا بەشێوەیەكی راستەوخۆ لەلایەن خودی حیزبەكەی خۆیانەوە تیرۆر 

ئالنگارییەكی  كراون، یاخود لەرێگەی سیناریۆیەكی رووكەشەوە خراونەتە نێو
ناهاوسەنگ، لەپێشەوە بە فیشەكی دوژمن، یاخود لە دواوە بەفیشەكی خۆیان شەهید 

  .كراون
كاتێك پەردەی ئایدیۆلۆژیا لەسەر چاوی تاكەكان لادەچێت وسیحرەكەی 
بەتاڵ دەبێتەوە، ئەو كاتە راستیەكان وەك ئەوە دەبینن، كە هەیە، نەك وەك ئەوەی 

دوون، كاتێكیش راستیە مجردەكە دەبینن، دەتۆرێن ولێی ئایدیۆلۆژیاكە بۆی وێناكر
هەڵدەگەڕێنەوە یاخی دەبن، ئەو كاتە جیابوونەوە وكەرت بوون لەنێو حیزبەكەدا 
روودەدات، ئەوانەی راستیان بۆ دەركەوتووە، دەیانەوێت لاسایی دەستەبژێرە 

بن وەكو سیاسیەكە بكەنەوە، واتە ئەوانیش لە كرۆكی گەمەكە تێدەگەن وئامادە نا
سەربازێكی تەختەی شەترەنجەكە بمێننەوە، بەڵكو چاویان لەوە دەبێت خۆیان ببنە 
پاشاو ئیدارەی گەمەكان بكەن، چونكە یەكێك لە دەرهاویشتەی گەیشتن بە 

راستەقینەی خێڵە سیاسیەكان، دەركەوتنی رووی راستەقینەی كەس وسەركردە 
وێناكردنانە نەبوونەو نین، كە نیشان پیرۆز كراوەكانە، كە نەك لە ئاستی ئەو وشانە و

دەدرێت، بگرە زۆر لە خوارەوەی خۆشیان دەبینێت، بۆیە كەسی یاخی دەگاتە ئەو 
بڕوایەی، كە ئەو سەركردە بەكاریزما كراوانە نیوەی تواناكانی ئەویان نییە وشایەنی 

ەیدا ئەوە نین لەژێر سەركردایەتی ئەواندا بێت، بۆیە دادەبڕێت وئەگەر لە دابڕانەك
بتوانێت بە باشی بۆی دەربچێت وبەساغی لە ژیاندا بمێنێتەوە، ئەویش دەبێتە كرۆكی 
دامەزراندنی خێڵێكی سیاسی تر )حیزبێك تر(، بەڵام زۆر كەمن ئەوانەی دەتوانن لەو 
دابڕانەدا بە سەلامەتی رزگاریان بێت، چونكە لەو كاتەدا روحی شەڕانگێزی خێڵایەتی 

وهەژموونی، هانی سەرۆك خێڵە گەورەكان دەدات، كە  وحەزی دەست بەسەرداگرتن
هەموو رێگەیەكی دەربازبوون لەو تاكە یاخیبوانە بگرن، بۆیە زۆربەی ئەو جۆرە 
كەسانە، بەشێوەیەك لەشێوەكان تیرۆر دەكرێن ولە یارییەكە دوور دەخرێنەوە، هیچ 

یشە سەرۆك خێڵێكی سیاسی حەز ناكات كەسی تری هاوشانی ئەو هەڵكەوێت وهەم
كار لەسەر گەورەكردنی خۆیان بچووك كردنەوەی ئەوانی تر دەكەن، لەگەڵ ئەوەشدا 
هەندێك بۆی دەردەچن ودەتوانن پێگەیەكی سیاسی داگیر بكەن، زۆربەی ئەوانەی 
دەرفەتی دەرچوون ورزگاربوون وسەركەوتنیشیان دەبێت، ئەوانەن، كەوا كلیلی 

ەر كردووە، كە لە دواوە دەتوانێت یاریەكەیان دۆزیوەتەوە وئەو دەستەیان مسۆگ
 .بیانپارێزێت، هەروەك چۆن دەتوانێت یاریشیان پێبكات

بەم چەشنە بەرهەمهێنانی كەسایەتی سەركردەو هێزی بەناو سیاسی نوێ، 
رەنگدانەوەی پێویستیەكانی ناوەخۆی كۆمەڵگە نابێت، هێندە وەك پاشكۆ 
ورەنگدانەوەی ململانێیەكی هەرێمی یاخود جیهانی دەبێت، ئەمەش دیارە دەبێتە هۆی 

ەی لەنێوان كۆن و چەقبەستن وتەنانەت سەر لێشێوانی كۆمەڵگەش، ئەو دیالێكتیك
نوێدا هەیە ولە هەموو كۆمەڵگەیەكی زیندوو وتەندروستدا دەبێتە هۆی نوێبوونەوە 
وپێشكەوتن، سڕ دەبێت وپەكی دەكەوێت، لەبەرئەوەی كۆی پڕۆسەكە، پڕۆسەیەكی 
شازو نامۆ دەردەچێت وبەگوێرەی تەونێكی هەرێمی وجیهانی بەڕێوە دەچێت، كە 

ك بەهۆی رەوتی گەشەسەندنی كۆمەڵگەو لەدایك پێشتر نەخشەی بۆ كێشراوە، نە
بوونی نوێ لە باوەشی كۆنەكەدا، بگرە هەر كۆنەكەیە دەیەوێت تەنیا بۆ فریودانی 
رای گشتی وبەدیهێنانی بەرژەوەندییە خێڵەكی وكەسی وبنەماڵەییەكانی خۆی، 
وانمایش بكات، كە دەیەوێت تەكانێك بەكۆمەڵگا بدات ولەو چەقبەستووییەی رزگار 
بكات، لەو قۆناغانەشدا هەمیشە پەنا بۆ بانگەشەی چاكسازی ونەهێشتنی گەندەڵی 
دەكەن، لەكاتێكدا خۆیان بەرهەم هێنەری گەندەڵیەكەن! بۆیە ئەو جلی نوێبوونەوەی 
نیشانی دەدات دەیپۆشێت، هیچ كرۆكێكی نوێخوازی لەخۆوە ناگرێت، جگە لە 

ێت، ئەم شرۆڤە كردنە رێك حاڵی كاوێژكردن لەسەر كۆنەكە هیچی تری لەباردا ناب
ئەو هێزانەش نیشان دەدات، كە دەیانەوێت رۆڵی ئۆپۆزسیۆن بگێڕن وناڕەزایەتی 
خۆیان بەرامبەر دۆخێك دەردەبڕن، كە بەشێوەیەك لەشێوەكان خۆشیان دەستیان لە 

  .دروست كردنیدا هەبووە

 بەشی پێنجەم

 ەوەیینامۆبوونی سیاسی وتراویلكەی دەوڵەت نەت
 

 نامۆبوونی سیاسی ونەتەوەیی
 

بوونی هێزی خێڵەكی سیاسی وئۆپۆزسۆنی نا بەرپرسیار، لە لایەك 
بێهوودەیی ولەلایەكی تر نامۆبوونی سیاسی وزۆرجاران نەتەوەیشی لێدەكەوێتەوە، 
لەبەرئەوەی لە بنەڕەتدا دروستبوونی ئەو جۆرە ئۆپۆزسیۆنە، رەنگدانەوەی ئەو 

كە لە خودی كۆمەڵگەكەدا روویداوە، بەڵكو تەنیا ململانێیەكی گۆڕانكاریانە نییە، 
خێڵەكیە لەسەر پشكی زیاترو جێكردنەوە لەناو توێژی دەسەڵاتداراندا. لەكۆتایشدا 
ئەمە دەبێتە هۆی نەهێشتنی ئینتیمای تاكەكان وزۆرجار بەكەم سەیركردنی خودی 

ووكایەتیكردن خۆیان، لەو حالەتەشدا مەسەلەی گاڵتە كردن بە نیشتمان وس
بەنەتەوەكەی خۆیان رەواجی زیاتر دەبێت ولاسایكردنەوەی ئەو نەتەوانەش، كەوا 
زوڵمیان لێكردوون، دەبێتە رووێكی پێشكەوتن ونوێخوازی، ئەمەش لە كۆتایدا دەبێتە 
هۆی ئەوەی وردە وردە و بست بەبستی نیشتمانەكە لە دەست بچێت و كەسانی واش 

پەنای ئایدیۆلۆژیای بە پیشەسازیكراوی ترەوە، دەهۆڵ بەناوی ئۆپۆزسیۆن بوون ولە
بۆ لەدەستدان وهەڕاجكردنی ئەو نیشتمانە لێبدەن وشانازیش بەو كارەیان بكەن!. 
ئەمە رێك دۆخی ئەو ئۆپۆزسیۆنەیە، كە بازرگانی بە كەموكوڕییەكانی دەسەڵات 

ی دەكات وخۆشی جگە لە خەمی بەدەستهێنانی پێگەیەك بۆ خۆی وبەدەستهێنان
دەسكەوتێكی كەسی خەمی هیچی تری نییە، خەڵك بۆ ماوەیەك بەو جۆرە 

 .!ئۆپۆزسیۆنە فریودەخوات، بێگومان ئەمەش لە كۆمەڵگە دواكەوتوەكاندا

هەر كاتێك خەڵك هوشیار بێتەوە ولەسەر بنەمای خودی دۆخەكەدا 
ی خوێندنەوە بۆ رووداوەكانی دەوروبەری دەكات و لێیان ورد دەبێتەوە، واتە فێر

ئەوە دەبێت مامەڵە لەگەڵ راستەقینەو ئەو توانایانەدا بكات، كە لەبەردەستیدایەو 
دەتوانێت خزمەتی خۆی پێبكات ولە بیركردنەوە لەو بەهەشتانە دوور بكەوێتەوە، كە 
بۆی دروست دەكرێن، ئەو كاتە ئایدیۆلۆژیاكان كاریگەریان كەم دەبێتەوە ووەك 

ی ئایدیۆلۆژیا، دروشمەكانیش بەهای خۆیان دەرهاویشتەكیش بۆ كەمبوونەوەی رۆڵ
لەدەست دەدەن وتوانای فریودانی خەڵكیان نامێنێت، یاخود بەشێوەیەكی وردتر 
توانای فریودانی خەڵكیان كەمتر دەبێتەوە، ئەو هێزانەی، كە ئایدلۆژیاكانیش وەك 
 هێزێكی نەرم لە گەمە سیاسیەكاندا بەكاردەهێنن، یا دەبێت پشتبەستنی خۆیان بە

ئایدیۆلۆژیاكان كەمبكەنەوە ولەسەر بنەمای گۆڕانكارییە ئابووری وسیاسی 
وكۆمەڵایەتیەكان مامەڵە لەگەڵ كۆمەڵگەكانیاندا بكەن، یاخود دەبێت گۆڕەپانەكە بۆ 

 هێزێكی تر چۆڵ بكەن، كە بتوانێت ریالیستانەتر مامەڵە لەگەڵ كۆمەڵگەكەیدا بكات.
ە دینامیكانەدا، هەمیشە مێژوو جۆرە لە هەموو حالەتێكدا لەو جۆرە كاودان 

گەڕانەوەیەك بۆ دواوە بەخۆیەوە دەبینێت و ئەو ركابەری وململانێیانەی بەر لە 
قۆناغی دروستبوون وسەرهەڵدانی ئایدیۆلۆژیاكە لە ئارادا بووە، سەرلەنوێ لەژێر 
زۆر بچم وشێوەی تردا سەرهەڵدەدەنەوە، باشترین نمونە بۆئەوەی ئەو چەمكەی پێ 

كەینەوە، دۆخی كۆمەڵگەی عەرەبیە لە دورگەی عەرەبیدا بەر لە هاتنی ئیسلام، شێب
كە كۆمەڵگەیەكی بیابانشین وناسەقامگیر بوو، خێڵەكان هەمیشە لەسەر سەرچاوەكانی 
ژیان لەشەڕدابوون، لەو قۆناغەدا یەكیەتیەكی خێڵەكی دروست دەبوو بۆ 

ڵام كاتێك ئیسلام هات، شوێنی رووبەرووبوونەوەی خێڵە گەورەو بەهێزەكانی تر، بە
ئەو یەكیەتییە خێڵەكیەی گرتەوە ولەژێر چەتری خۆیدا هەموو ئەو هێزانەی یەكخست 
وبەیەكەوەیانی كۆكردەوە، بەم چەشنە لەجیاتی هێزی پەرتەوازەی خێڵەكان هێزێكی 
یەكگرتووی ئیسلامی دروست بوو ولەدورگەی عەرەبیدا پەنگی خواردەوە، ئەمە 

ری بۆ كردەوە، ئەویش ئەوەبوو لەجیاتی ئەوەی شەڕو شۆڕو دەروازەیەكی ت



 
 
 

72 

ناسەقەمگیری لەنێوان خێڵەكاندا بەردەوام بێت، كە ئیسلام رێگەی نەدەدا بەردەوام 
بێت، دەبوایە بۆ دەرەوەی سنوورەكان هەنگاو بنێن، بەم چەشنە ئەو پڕۆسە 

فتوحاتی ئیسلامی  داگیركارییە ئاینییە دەستیپێكرد، كە لەمێژووی ئیسلامدا پێیدەڵێن
ولەژێر كاریگەری بیروباوەڕو ئایدیۆلۆژیای ئیسلامی تا سەردەمی عوسمان بێ كێشە 
بوو، دوای ئەوەی ململانێی خێڵەكی لەشێوەی ململانێ لەسەر دەسەڵات زیندوو بووە 
و ئیسلام بۆ سەر هەردوو باڵی شیعەو سوننە دابەش بوو، ئیتر دوای ئەو قۆناغە 

دەچێتە دواوە وئایدیۆلۆژیای ئیسلامی جێگەی دەگرێتەوە، كە بیروباوەڕی ئیسلامی 
زۆر لێزانانە ئەمەوییەكان توانیان ئەو هێزە نوێیە بەكاربهێنن وسنوورەكانی 

 ئیمپراتۆریای ئیسلامی تا ئەوپەڕی فراوان بكەن،.
لەگەڵ ئەوەشدا ململانێ خێڵەكییەكە لەژێرەوە وەكو پەنگر دەگەشایەوە، 

ئەمەوی گەیشتە قۆناغەكانی كۆتایی، مەسەلەی فتوحاتی ئیسلامیش كاتێك دەوڵەتی 
لەگەڵ ئەوان بەكۆتا هات، هەموو تەمەنی دەوڵەتی عەباسی نەیانتوانی بستێك 
ئیمپراتۆریای ئیسلامی فراوان بكەن، ئەوان لەسەر ئەو دەسكەوتانە ژیان، كە 

ەوڵەتی ئەمەوییەكان، ئەمەوییەكان بەدەستیان هێنابوو، واتە دەتوانین بڵێین تەمەنی د
قۆناغێك بوو لە هەڵزنان بەرەو لوتكە، هەرچی دەوڵەتی عەباسی بوو، رۆیشتن بوو 
لەسەر ئەو تەختاییەی لەسەر لوتكەكەدا هەیە، واتە بەچەمكە فەلسەفیەكەی قۆناغی 
مەدەنیەتی ئیسلامی وپاشانیش شۆڕبوونەوە بەرەو خوارەوە وداڕمانی دەوڵەتی 

ەغۆلەكان. كە بەهۆی گەندەڵی دەسەڵاتدارانەوە عەباسی لەسەر دەستی م
ئایدیۆلۆژیای ئیسلامی بەتەواوی رەونەقی لەدەست دابوو وئەو دروشمانەی 
عەباسیەكان شانازیان پێوە دەكردو مێژوویان لەسەر بونیات نابوو كاریگەری نەما، 
بەم شێوەیی كۆمەڵگە پەرتەوازە بوو وسوپا نەیتوانی بەرامبەر مەغۆلەكان خۆی 

 .ابگرێت وقۆناغی عەباسیەكان، واتە دەوڵەتی ئیسلامی بە كۆتا هاتر
 70لەمێژووی نوێدا سۆڤیەتیەكانیش بە هەمان شێوە، بۆ ماوەی نزیكەی 

ساڵ بەشان و باڵی موڵكداریەتی گشتی ودیكتاتۆریەتی پڕۆلیتاریان هەڵدا، بەشێوەیەك 

ۆربەی تاكەكانی بە حەزو ئارەزووی موڵكداریەتی تایبەتی وبەرهەمهێنانیان لای ز
تەواوی سەركوت كرد، جا لەبەرئەوەی حەزو ئارەزووی موڵكداریەتیش بەشێكی 
خۆڕسكە لە سروشتی مرۆڤ، لە دواجار ئەو سەركوتكردنە بووە یەكێك لە فاكتەرە 
سەرەكییەكانی هەڵوەشانەوەی یەكێك لە ئیمپراتۆریا گەورەكان لەمێژوودا، شایەنی 

ئیمپراتۆریاو زلهێزەكانی جیهان، لە ئەنجامی داڕمانی باسی تا ئەو قۆناغە زۆربەی 
ناوەخۆ وپەلاماردانی هێزی دەرەكیەوە دەڕووخان، سۆڤیەت نەبێت لە ئەنجامی 
هۆكارە ناوەخۆییەكان هەڵوەشایەوە وبەهۆی ئەوەی خاوەنی چەكی ئەتۆمی بوو، 

 .!هیچ هێزێك لە دەرەوە بوێری ئەوەی نەبوو پەلاماری بدات وتێكیبشكێنێت
ەم دوو نموونەیەدا مەبەستمان ئەوە بوو، لە كۆمەڵگا ئاسییاییەكاندا، تا ئێستا ل

ململانێیە خێڵەكیان لەژێر كوانووی ململانێیە سیاسیەكاندا كڵپە دەكات و لە نزیكترین 
دەرفەتدا رووی راستەقینەی ئایدیۆلۆژیاكان ئاشكرا دەكات وكرۆكی راستەقینەی 

پێگەی سیاسی و دەستكەوتی ئابووری، ئاشكرا ململانێكان، كە ململانێیە لەسەر 
  دەكات.

 ململانێی خێڵگەرایی و مۆدێلی دەوڵەت

 
سەرهەڵدانەوەی ململانێی خێڵەكی، كە لەدەوڵەتە پێشكەوتووەكاندا ململانێی 
سەرمایەداری جێگەی دەگرێتەوە لەژێر هەر بچم وسیمایەكدا دابێت، دەبێتە هۆی 

دامودەزگا یاساییەكانی دەسەڵاتی سیاسیی، كە بەشێوەیەك وەستاندنی گەشەسەندنی 
لەشێوەكان خۆی لە هاوپەیمانی یەكگرتنی نێوان خێلەكاندا دەبینێتەوە، بۆیە كاتێك 
هاوپەیمانی خێلەكان دەرفەتێكیشی بۆ دەڕەخسێت ولە ئەنجامی قۆناغێكی دیاریكراو 

ۆدێرن وهاوچەرخی لەململانێی سیاسی وسەربازی جیهانیدا، قەوارەیەكی سیاسی م
بۆ دروست دەكرێت، ئەو كاتە لەرێگەی بەكارهێنانی زەبرو زەنگ نەبێت ناتوانێت 
بمێنێتەوە، ئەو زەبرو زەنگەش لە پێناو بەرژەوەندی وڵاتەكەیدا نییە، بەڵكو لە پێناو 
دروستكردنی دەسەڵاتێكی ستەمكاری بنەماڵەییە، واتە بەشێوەیەك لەشێوەكان 

یاسی وتەنانەت خودی وڵاتەكەش لەسەر بنەماڵەكەی خۆیدا هەوڵدەدات دەسەڵاتی س
تاپۆ بكات، بۆ هێشتنەوەی وەلای خێڵە بچوكەكانی تر بەشێكی كەم لەكێكەكەیان 
  لەبەردەم دادەنێت، بەرادەیەك نەتوانن لەرووی چینایەتیەوە هەرگیز خۆیان لە قەرەی

 ئەو بدەن وریزبەندی یەكەمی چینایەتی ئەو بخەنە مەترسییەوە.
لێرەدا دەڵێین دەوڵەتی بۆ  دروست بكرێت، نەك دەوڵەت دروست بكات، 
چونكە ئەو جۆرە پێكهاتە خێڵەكییە هەرگیز ناتوانێت خۆی دەوڵەت دروست بكات، بە 
هۆی پێكهاتە چینایەتی وسروستە خێڵەكییەكەیەوە ناتوانێت، ئەو یەكگرتنە دروست 

و هێزە دژەبەرەكان لە بكات وهێزێكی وا بەرهەم بهێنێت، كە بتوانێت هەمو
چوارچێوەیەكدا كۆ بكاتەوە وبەرەو دامەزراندنی قەوارەیەكی سیاسی هاوچەرخی 
بەرێت، لەبەرئەوەی دروستكردنی ئەو یەكگرتنە بەر لە هەموو شتێك پێویستی بە 
ژێرخانێكی هزری وئابووری هەیە، كە دەكەوێتە دوای قۆناغی خێڵەكییەوە، واتە ئەو 

تی گەشەسەندنی مێژوویدا بەجێماوە، بۆیە توانای ئەنجامدانی قۆناغێكی رێك لە رەو



 
 
 

75 

ئەو ئەركەی نییە، كە قۆناغێك لەپێش ئەودایەو لە ئاستی ئەركەكانی ئەو قۆناغەشدا 
 نییە!.

لە دۆخێكی لەم شێوەیەدا هەندێكجار باس لە توانەوەی چینایەتی، یاخود 
ە ئەو خێڵانە بەهۆی ئەو بازدانی چینایەتی دەكرێت ، كە ماركس لەسەری دواوە، وات

دەوڵەتەی بۆیان دروست دەكرێت، فێری ئەوە دەبن جلی ئەفەندییەكانی قۆناغی 
سەرمایەداری لەبەر بكەن ولەرووی چینایەتیەوە ببنە سەرمایەدارێكی مۆدیڕن، بەڵام 
ئەم چەمكە نە لەرووی تیوورییەوە، نە لەبواری پراكتیزەكردندا لە راستیەوە نزیك 

ەلایەك سەرمایەداری بە تەنیا بە كۆكردنەوە سەرمایە دروست نابێت، نییە، چونكە ل
واتە ئەوەی پارە وسامانێكی زۆری بكەوێتە بەردەست مەرج نییە ببێتە سەرمایەدار، 
سەرمایەداری پرۆسەیەكی مێژووی تەواوەو لەئەنجامی كۆمەڵێك گەشەسەندنی 

روست دروست دەبێت، ئابووری بەپلەی یەكەم وسیاسی وكۆمەڵاتی، بەپلەی دواتر د
لەلایەكی تر بەبۆچوونی ئێمە لە بواری كردەییەوە شتێك نییە پێی بگوترێت بازدانی 
چینایەتی، بەڵكو ئەوەی هەیە خۆ گونجاندنی چینایەتییە، واتە كاتێك چینێك دەگاتە 
ئەو بڕوایەی،  قۆناغە، كە لە بەرژەوەندی ئەودا بەڕێوە ناچێت، جلی ئەو قۆناغە 

كە كاریگەری لەسەر دروستكردنی دەسەڵاتی سیاسی نوێدا هەیە وچینێكی تر، 
دەپۆشێت و وەك نواندنێكی كارامە دەیەوێت كۆی كۆمەلگاكە فریو بدات و وانیشان 
دەدات، كە ئەو بۆ نمونە قۆناغی دەرەبەگایەتی بە تەواوی جێهێشتووەو لەگەڵ چینی 

جۆرەمان بەرچاو  بەشخوراو مەینەتباراندایە، دەشێت لێرەو لەوێ نمونەی لەو
بكەوێت، بەڵام ئەو نمونانە شتێكی سروشتی وگشتگیر نییە ورەنگ بێت كاریگەرییەكی 
كاتی تای ئایدیۆلۆژیا، یاخود پاراستنی بەرژەوەندییەكانی بێت و هەركاتیك تایەكە 
بەریبدات، دەگەڕێتەوە بۆ دۆخەكەی خۆی، ئەگەر بێت و تایەكە نەیكوژێت ووەك 

هڵێتەوە، بە واتایەكی تر، ئەوەی پێی دەگوترێت بازدانی چینایەتی، نمونەیەكی زیندوو بی
جگە لە خۆگۆڕینێكی كاتی ووەك رەنگدانەوەی بەرژەوەندیەكان لە قۆناغێكی 
دیاریكراودا زیاتر نییە، لە بچووكترین دەرفەتدا دەگەڕێتەوە دۆخی خۆی، لە پاڵ 

هەڵیگرتووە، ئاوێتەی ئەمەشدا ئەو كەلتوورە خێڵەكییەكەی لە كرۆك وناخی خۆیدا 
خوێنی كۆمەڵگاش دەكات و زۆرینەی خەڵك دەیەوێت لاسایی بكاتەوە، واتە 
ئەمجارەیان ئەوانەی لە چینی خوارەوە یاخود مامناوەندی كۆمەڵگەدان كاتێك 
دەرفەتێكیان بۆ دەڕەخسێت، ئەوانیش دەیانەوێت لاسایی چینی خێڵەكی دەسەڵاتدار 

ری بەرز دروست دەكەن وبایەخ بە بكەنەوە، وەكو ئەوان كۆشك وتەلا
خۆشگوزەرانییەكی ساختەی ژیان دەدەن ونمایشی رۆڵێكی نوێ دەكەن، ئەم دۆخە 
لە هەرێمی كوردستان دوای راپەڕین بە تەواوی بەرجەستە دەبێت ووەك لەبەشەكانی 
پێشووتردا ئاماژەی پێكرا، ئەوەی خۆیان لا رۆشنبیری شار وشۆڕشگێڕی شاخ بوو، 

ك خێڵەكان كۆشك وتەلاریان لەسەر گردۆڵكەو لووتكە شاخەكانی بەر لە سەرۆ
كوردستان بەرز كردەوە، كە ئەمە لەرووی كۆمەڵایەتی وئابووریەوە كۆمەڵگەی 
كوردی دووچاری قەیرانی گەورە كردەوە، هەرێمی كوردستانی زیاتر پارچە پارچە 

ی هەموو كردو لەرووی ئابووری كشتوكاڵییەوە زیاتر وێرانی كرد، لەبەرئەوە
زەویەكانیان دابەش كردو سیمیان كرد، بەم شێوە رووبەرێكی ئێجگار گەورەی زەوی 
كشتوكاڵی لەدەستدرا ولەجیاتی كێڵگەیەك بۆ بەرهەمهێنانی كشتوكاڵ وبەرهەمە 
كشتوكاڵییەكان، كرایە شوێنی كات بەسەر بردن وبەفیڕۆدانی سامانی گشتی وتێكدانی 

 ئاكاری گشتی كۆمەڵگە.
یە جگە لە هەرێمی كوردستان بەشێكی زۆر لە دەوڵەتانی ئاسیاو ئەم نمونە

وڵاتانی عەرەبی، بە تایبەتی وڵاتانی كەنداو دەگرێتەوە، لەبەرئەوەی ئەو وڵاتانە لە 
بنەڕەتدا خۆیان توانای دامەزراندنی دەوڵەتیان نەبوو، لەگۆڕانكارییەكانی نەخشەی 

كرایەوە، خێڵە باڵا دەستەكانیان سیاسی دوای جەنگی یەكەمی جیهانی شوێنێكیان بۆ 
هێناو قەوارەیەكی سیاسیان بە ناوی دەوڵەتەوە بۆ دروستكردن، ئەركی پاراستنی 
ئەو دەوڵەتانەش، بەرامبەر هەڕەشە ناوەخۆیی دەرەكییەكان كەوتە ئەستۆی خودی 
ئەو زلهێزانەی ئەو دەوڵەتانەیان دروستكرد، دەتوانین بڵێین حوكمێكی بە وەكالەتیان 

زراند لەژێر ناو ووێنەی ئەو خێڵە گەورانەدا هەژموونی خۆیان پاراست، ئەم دامە

پاراستنەش دۆخێكی دۆزەخ ئامێزی لە ناوەوە دروست كردو وڵاتی وەكو 
دەستكەوتێكی شەڕ خستە بەردەست ئەو دەسەڵاتدارە نوێیانەو ئەوانیش لەژێر 

وڵاتەكانی  كاریگەری هزری خێڵەكی هەروەك دەستكەوتی شەڕ مامەڵەیان لەگەڵ
خۆیان كرد، كەوتنە تاڵانی وهەموو سەروەت وسامانەكەیان بۆخۆیان قورخكرد، بۆیە 
تەنیا خێڵی دەسەڵاتدار وئەو خێڵانەی لە مەداری ئەو دا دەخولانەوە بوونە خاوەنی 
هەموو شتێك وزۆرینەی خەڵكیش كەوتە ژێر هێڵی هەژارییەوە، بۆ نمونە دەوڵەتێكی 

% خەڵكەكەی لەژێر هێڵی هەژاریدا دەژیت، 55یاتر وەكو شانشینی سعودیە، ز
ئەوانەی لە دەوری دەسەڵات نەبن لە هەموو شتێك بێبەش دەكرێن، وەك ئەو 
راسیسزمە حیزبیە سەقەتەی لە هەرێمی كوردستاندا هەیە، ئەوانە لە چەوساندنەوەی 

ەكەیان میللەتەكانی خۆیان زیاتر پێدرێژ دەكەن، چونكە بەرامبەر هەڕاجكردنی نیشتمان
وئەو سازشەی بۆ دوژمنانی نیشتمانەكەیان دەكەن، پاراستنێكی تەواو بۆ خۆیان 
مسۆگەر دەكەن، لەلایەكی تر لە پەنای ئایدیۆلۆژیای ئاینی وناسیونالیستی، خەڵك 

 فریودەدەن و شەرعیەت دەدەنە رووتاندنەوە وتاڵانكردنی وڵاتەكانی خۆیان.
ەین، ئەوەیە، كە ئەو جۆرە خاڵێكی تر پێویستە هەڵوەستەی لەسەر بك

دەوڵەتانە هەرگیز ناتوانن ببنە دەوڵەتی یاسایی مۆدێرن، لەبەرئەوەی بەهۆی 
پێكهاتەی وردی هاوسەنگی نێوان خێڵە هاوبەشەكان لە دەسەڵات، ناتوانرێت یاسا 
لەسەر هەمووان وەك یەك جێبەجێبكرێت، كە ئەمە یەكێكە لە تایبەتمەندیە 

یی، بەم چەشنە بەشێك لە كۆمەڵگا دەكەونە سەرەوەی بنەڕەتیەكانی رێسای یاسا
یاساو بەشەكەی تری زۆر بەتوندی یاسایان لەسەر جێبەجێدەكرێت، ئەمەش  
بەدرێژایی رۆژگار تووڕەیی لەناو ئەو بەشە بەهێزتر دەكات ورق وكینە لە ناو 
كۆمەڵگەكە زیاتر رۆدەچێت، ناكرێت لە كۆمەڵگەیەكی لەو شێوەیەش، كە لەسەر 

ای ناعەدالەتی ونا یەكسانی دامەزرابێت باس لە سەقامگیری سیاسی بنەم
وكۆمەڵایەتی بكرێت، هاوكات ناكرێت باس لەپەیوەندی هاوڵاتی بوون بكرێت لە نێوان 

 تاكەكانی ئەو كۆمەڵگەیانەدا.

 تڕاویكەی دەوڵەتی نەتەوەیی
 

لە هەر كۆمەڵگایەكیشدا، كاتێك پەیوەندییەكان لەسەر بنەمای بەرژەوەندی 
وپەیوەستەی خوێنەوە دەگۆڕێت، بۆ پەیوەندییەك بنەما بێت لەسەر ترس وتۆقاندن، 
ئەو كۆمەڵگەیە هەمیشە لەژێر هەڕەشەی ناوەخۆیی ودەرەكیدا دەبێت، هەڕەشەی 

ب ونەریتە خێڵەكییەكان لە ناوەخۆ لەبەرئەوەی هەموو دەبێتە دوژمنی یەكترو دا
توانایاندا نامێنێت ئەو بەرژەوەندییانە بە وردی رێكبخەن، واتە بەشێوەیەك ئەو 
بەرژەوەندیانە رێكبخەن، هەموو لایەك بەلایەنی كەم هەست بە كەمترین رادەی 
دادپەروەری بكات، لەبەرئەوەی داب ونەریتی خێڵەكی لەو جۆرە كۆمەڵگەیانەدا 

ڵی ژیانی ساختەی سەرمایەداری نوێوەو بەهاكانی خۆی لە دەكەوێتە بەر شەپۆ
دەست دەدات، كە بەپلەی یەكەم سەرمایەداران لەرێگەی بازرگانی شەڕەوە 
سامانەكانیان بەدەستدەهێنن، لەو حالەتەدا پارادۆكسێكی سەیر دروست دەبێت، 

لەلایەكی لەلایەك داب ونەریتە خێڵەكییەكان باویان نامێنێت وقۆناغیان بەسەر دەچێت، 
تر ئەو جۆرە سەرمایەدارییەی باسكرا ناتوانێت دەوڵەتێكی مۆدێرن دامەزرێنێت 
وبەڕێوەی بەرێت، چونكە بە پڕۆسەیەكی سروشتی گەشەی نەكردووە وچینێكی 
داتاشراو و لەكارگە دەرچوو دروست كراوە، كە تەنیا جلی سەرمایەداری 

ی جێنەهێشتووە! لە هەمان كاتدا لەبەركردووەو لە ئاستی بیركردنەوەدا قۆناغی خێڵەك
رەگە خێڵەكییەكە كۆسپ بۆ ئەو هەوڵانەش دروست دەكات، كە دەیانەوێت 
بەشێوەیەك لەشێوەكان رادەیەكی كەمی یاسا سەروەر بێت وبەرژەوەندیان لەگەڵ 
دامەزراندنی دامودەزگای مۆدێرنیتەی نیمچە راستەقینە یەكدەگرێتەوە، رێگە نادات بە 

ەر هەمووان وەك یەك جێبەجێبكرێت، چونكە ئەو لە بنەڕەتدا ئاسانی یاسا لەس
باوەڕی بەو جۆرە یەكسانییە نیە، كە قۆناغە نوێیەكە، واتە مۆدێرنیتە ساختەكە دەبێت 

بەرهەمی بهێنێت، ئەوان باوەڕی تەواویان بەوە هەیە، كە )خوا بەردی گەورەو بەردی 
 بچووكی داناوە(.

وردی رووبەڕووی ئەو قەیرانانە ببنەوە، كە ئەو رێسا خێڵەكییانە ناتوانن بە 
كۆمەڵگە بە دەستییەوە دەناڵێنێت، سەردەمی نوێی سەرمایەداری دروستكراو كایەو 
رەفتاری نوێ لەگەڵ خۆیدا دێنێت، كە لە فەرهەنگی داب ونەریتە خێڵەكییەكاندا نییە، 

بە تەنیا لە ئەمە جۆرە ئاژاوەیەكی كۆمەڵگایی وا دێنێتە ئاراوە، هەڕەشەی جدی نەك 
بونیاتی دەسەڵاتی سیاسی دەكات، بەڵكو كۆی بونیاتە كۆمەڵایەتییەكانیش 
تێكدەشكێنێت، هەڵوەشانەوە وبێبەهابوونی داب ونەریتەكان، لەبەرامبەر ئەویشدا 
نەبوونی یاسایەك وتوانایەكی بەهێزی جێبەجێكردنی ئەو یاسایانە، بۆشاییەكی 

بەرهەم دێنێت، كۆمەڵگە دەكەوێتە سیاسی ئابووری فەرهەنگی وكۆمەڵایەتی 
فەوزایەكی وا، كە زیاتر لە دارستان دەچێت وبەهێز بێهێز لرف دەكات، ئەو جۆرە 
كۆمەڵگەیە بەپێچەوانەی هەموو ئەو بنەما هزری وتیوورییە فەلسەفیانەیە، كە بنەمای 
سیستەمی سیاسیی مۆدێرنیتەن، بۆ نمونە كەسێكی وەكو )تۆماس هۆبز( لەگەڵ 

سەڵاتێكی رەها دەبەخشێتە فەرمانڕەوا، واتە لایەكەی تری ئەو گرێبەستە ئەوەی دە
كۆمەڵایەتییەی دەیەوێت بنەماكانی سیستەمی سیاسی وپەیوەندییەكانی نێوان 
فەرمانڕەواو بەرفەرمانی لەسەر شیبكاتەوە، دەسەڵاتی ئەوەی لێدەسەنێتەوە، ژیانی 

اوای دەست بەرداربوون لە تاكەكان بخاتە مەترسییەوە، چونكە ئەو لەكاتێكدا د
هەندێك لە مافە سروشتیەكان دەكات وئەو دەسەڵاتە رەهایە دەداتە دەست 
فەرمانڕەوا، مەبەستی سەرەكی تیایدا ئەوەیە تاكەكان بتوانن لەژێر سایەیدا بە ئارامی 
بژین، بەڵام لەو شێوە كۆمەڵگایانەی باسكرا، كە كۆمەڵگەی كوردیش بەشێكە لەو 

تاك ناتوانێت تیایدا بە ئارامی بژیت وهەمیشە لە ترس ودڵەراوكێدا جۆرە كۆمەڵگانە 
دەژیت، بۆیە لەو جۆرە كۆمەڵگایانەدا رادەكات، پڕۆسەی وڵات جێهێشتن وكۆچكردن 
برەو دەسەنێت، بێئومێدی لەگۆڕانكاری وهاتنە دی رادەی كەمی دادپەروەری، خەڵك 

 ناچاری راكردن و وڵات بەجێهێشتن دەكات!.



 
 
 

80 

اساو توانای جێبەجێكردنی یاسا،  هاوكات بوونی هاوسەنگییەكی نەبوونی ی
  ئاڵۆزی نێوان خێڵە باڵا دەستەكان، جۆرێك لە دەوڵەت دروست دەكات، كە )گونار

(، لەو جۆرە دەوڵەتانەدا Soft Statesمیردال( ناوی ناوە دەوڵەتی نەرم )
بەشێوەیەكی دامودەزگاكان بە خوارو خێچی كاردەكات وناتوانێت كارەكانی خۆی 

تەندروست رایی بكات، بەمەش رێگە لەبەرەو پێشووەچوونی كۆمەڵگەكە دەگرێت ولە 
هەنگاوی كیسەڵانە زیاتر ناتوانێت هەنگاوی خێراو ریشەیی هەڵێنێت و گۆڕانكاری 
بنەڕەتی بێنێتە ئاراوە، لەبەرئەوەی وەك چۆن ئەو دۆخە پەنگخواردوو 

ەمی سیاسی دروست دەكات، وچەقبەستووەی كۆسپ بۆ هەنگاوەكانی سیست
بەشێوەیەكی رەها لەبەرژەوەندی فەرمانڕەواو دەستەبژێری سیاسیدا نییە، بە هەمان 
شێوە گۆڕانكاری ریشەیش لەبەرژەوەندی ئەو دەستەبژێرەدا نییە، چونكە ئەو جۆرە 
گۆڕانكاریانە بەرژەوەندییەكانی ئەویش دەخاتە مەترسییەوەو لەرەگەوە 

ۆئەوەی هاوسەنگییەك لە نێوان ئەو دوو دۆخە نەخوازراوەدا هەڵیدەتەكێنێت، بۆیە ب
دروست بكات، كار بۆ ئەوە دەكات تەمەنی خۆی لە رێگەی بەرزركردنەوەی دروشمی 
چاكسازییەوە درێژ بكاتەوە، بۆ ئەم مەبەستەش دروشمی چاكسازی برەو دەسەنێت 

ەڵك  دروست وهەموو ماكینەكانی سیستەمی بۆ دەخرێتە كار، تاوەك ئومێدێك لای خ
بكات وئەگەر بۆ كەمێكیش بێت لە مەترسییەكانی ئەو دۆخە چەق بەستووە كەم 
بكاتەوە، بەواتایەكی تر لە هەڕەشەكانی سەر مانەوەو بەرژەوەندییەكانی خێلە باڵا 

 دەستەكان، واتە دەستەبژێرە سیاسیەكە كەم بكاتەوە!.

 بەشی شەشەم
 خێزانگرێكوێرەی چاكسازی وتێكشكاندنی 

 

 گرێكوێرەی چاكسازی
 

چەمكی چاكسازی ئامڕازێكە لە كۆمەڵگەی نێودەوڵەتیدا بۆ ئیدارەدانی 
قەیرانەكان بەكاردەهێنرێت، لەناوەوە كۆمەڵگەكانیشدا سیستەمە سیاسیەكان وەك 
دەرچەیەك بۆ خۆدزینەوە لە بەرپرسیارییەتی و درێژەپێدانی گەندەڵیەكانیان 

و زەلكاو پیسایی خۆیاندا، بەكاریدەهێنن، ئەو جۆرە چاكسازییەوەك گێرەكردنێكە لەنی
چونكە هیچ قەوارەیەكی دامەزراو لەسەر خێڵگەرایی، هەرگیز ناتوانێت ئەو 
چاكسازییانە ئەنجام بدات، كە وڵاتەكە، یاخود هەرێمەكە پێویستییەتی، بۆیە لەو جۆرە 
كۆمەڵگەیانەدا دەسەڵاتی سیاسی هێندەی لە دەوری پڕۆسەی چاكسازیدا دەخولێتەوە، 

ئەوەی نییە خۆی لەقەرەی بدات ورووبەڕووی بێتەوە، لەبەرئەوەی هەر  هێندە بوێری
چاكسازییەكی ریشەیی دەبێتە هۆی هەڵتەكاندن و هەڵوەشاندنەوەی بنەمای دەسەڵات 
وفەرمانڕەواییەكەی، بۆیە دەبینین ئەو هەنگاوە كیسەڵیانەی بەناوی چاكسازییەوە 

كاریانەی لە كۆمەڵگەی مرۆڤایەتی هەڵیدەنێن، بەرامبەر بە خێرایی وقووڵی ئەو گۆڕان
روودەدەن، زۆر سادەیەو لە دواوە بەجێدەمینێت، لەلایەكی تر، لە پڕۆسەی ئەو 
چاكسازییە بانگەشە بۆ كراوەشدا، هێندە كێشە لاوەكی ورووكەشەكان دەخریتە 
پێشەوە، هێندەی بوێری ئەوەیان نابێت خۆیان لەقەرەی كێشەو قەیرانە گەورەكان 

یشدا ناتوانن رووبەڕووی دۆسییە هەستیارەكان ببنەوە، كە كۆمەڵگە بدەن، لە راست
دەهێنێتەوە سەر هێڵی راستەقینەی خۆی، لەبەرئەوەی ئەو هەنگاوە بەرژەوەندییەكانی 
خۆشیان دەخاتە مەترسییەوە ورووبەڕووی هێزە دەسەڵاتدارە مۆنۆپۆل كەرانی ناو 

دا نیە مل لەبەر ملی ئەو چین  كۆمەڵگەشیان دەكاتەوە، بێگومان لەلایەك لە توانای

وتوێژە باڵا دەستانە، واتە خێلە بچووكەكانی تر بنێت، كە سەرچاوەیەكی باشی هێزیان 
لەبەر دەستدایە، لەلایەكی تر بەرژەوەندییەكانی بەوانەوە بەستراوەتەوە ودەست درێژ 
كردن بۆ ئەوان زیان بەخۆشی دەگەیەنێت، بەم چەشنە خولانەوە لە بازنەی 

ەكانی چاكسازیدا، رۆژ بەرۆژ پڕۆسەی چاكسازی لە بەها راستەقینەكانی دروشم
خۆی دادەماڵێت ورووی راستەقینەی ئەو سیاسەتە فریودەرە بۆ خەڵك ئاشكرا دەبێت، 
ئەمە ناچاری دەكات، پەنا بۆ سیاسەتی دروستكردنی قەیران وبەرزكردنەوەی 

وە بەرەو قەیرانیكی تر دروشمە ئایدیۆلۆژییەكان بەرێت و كۆمەڵگە لە قەیرانێكە
 ...بەرێت

لەمەشدا ئەو هێزانە دەرەكیانەی بەرژەوەندیان لە مانەوەی ئەو دۆخەدا 
هەیەو ئامانجی ستراتیژیان لەو وڵاتەدا هەیە، بەهەموو شێوەیەك پاڵپشتی ئەو 
دەسەڵاتە دەكەن، چونكە دەیانەوێت لەرێگەی ئەو دەسەڵاتەوە دژایەتی مەسەلەیەكی 

ەیی بكەن، كە بەمەترسی لەسەر خۆیانی دەزانن، چەندەی هەڕەشە نیشتمانی ونەتەو
ناوخۆییەكانیش زیاتر بێت وقەیرانەكان چڕتر ئێخەی دەستەبژیری سیاسی بگرێت، 
هیندە زیاتر دەكەونە ژێر هەژموونی دەوڵەتانی باڵادەست وزیاتر هەوسار دەكرێن، 

تێكی بندەستی داپۆشرا بەم چەشنە وڵاتەكە لەوڵاتێكی سەربەخۆ وئازاد، دەبێتەو وڵا
و داگیركەران لەجیاتی ئەوەی بەشێوەیەكی راستەوخۆ فەرمانڕەوایی ئەو وڵاتە بكەن 
وبەخۆیانەوەی بلكێنن، كەرەنگ بێت لەسەر ئاستی نێودەوڵەتیدا دەرهاویشتەی 
مەترسیداری لێبكەوێتیەوە، لەڕێگەی ئەو دەسەڵاتدارانەوە وبەوەكالەت فەرمانڕەوایی 

كە ئەمە لەلایەك بەرژەوەندییەكان باشتر مسۆگەر دەكات، لەلایەكی خۆیان دەكەن، 
تر لەجیاتی ئەوەی تووڕەیی وناڕەزایەتی خەڵك ئاڕاستەی ئەوان بكرێت، ئاڕاستەی 

 .ئەو دەسەڵاتە دەكرێت، كە پۆشاكێكی خۆماڵی ساختەی لەبەر كراوە
ندا ئەو شرۆڤە كردنە بە وردی لەسەر دەسەڵاتی سیاسی لە هەرێمی كوردستا

پراكتیزە دەبێت، لەئەنجامی ئەو هاوسەنگییەی باس كرا، كۆمەڵێك قەیرانی قووڵ 
رووبەڕووی كۆمەڵگەی كوردی بۆتەوە، كە دەستەبژێری كوردی، بە دەسەڵات 

وئۆپۆزسیۆنەوە ناتوانن وبوێری ئەوەیان نییە خۆیان لە قەرەی بدەن وراشكاوانە 
وو كەسێك بەسەر خۆیان دەشكێتەوە مامەڵەی لەگەڵدا بكەن، لەبەرئەوەی بەر لەهەم

وهەر گۆڕانكارییەكی ریشەیی ئەنجام بدەن، بەر لە هەموو كەسێك خۆیان رادەماڵێت، 
بۆیە لەدۆخی ئێستادا دەسەڵات وئۆپۆزسیۆن لە هەرێمی كوردستان، لەیەك قۆناغی 
تەمەنی ریسوابووندا دەژین، ئەگەر ئۆپۆزسیۆنەكە پیروخەڕۆتر نەبوو بێت، بەهۆی 

یاسەتە هەلپەرستانەی لەماوەی رابردوودا گرتییە بەر وتووڕەیی ودڵسۆزی ئەو س
خەڵكی كوردستانی، لەپێناو بەرژەوەندی تایبەتی خۆی خستە خزمەتی دەسەڵات، 
بۆیە رەنگ بێت هەرێمی كوردستان یەكێك بێت لەو شوێنە دەگمەنانەی جیهان، كە 

ێزەوە تێی دەڕوانێت، هەر خەڵك بارتەقای دەسەڵات لە ئۆپۆزسیۆنیش تووڕەیەو وبەق
لەبەرئەوەشە هەردوولایان بەیەكەوە وشان بەشان، لە زەلكاوی پڕوپاگەندە ودرۆی 
چاكسازی دەخولێنەوە وبەم شێوەیە سەرەتا خۆیان ودواتر خەڵكی كوردستان 
فریودەدەن، كە ئەمە بۆتە یەكێك لە فاكتەرە گرنگەكانی ئەو چەق بەستووییە 

سەیر لەوەدایە، لەكاتێكدا ئەوان بەر لەهەموو كەسێك،  سیاسیەی هەرێمی گرتۆتەوە،
واتە دەسەڵات وئۆپۆزسیۆن، دەبێت بەر پڕۆسەی چاكسازی بكەون، كەچی خۆیان 
لەسەرەوەی پڕۆسەكە دەبینن وهەمیشە رۆڵی ئامۆژگاریكارو پێشكەشكاری یاساو 

وە پڕۆژەی چاكسازی ساختە دەگێڕن، بەمەش دەیانەوێت تەمەنی خۆیان درێژ بكەنە
وبەرژەوەندی زیاتر بەدەست بێنن! لەكاتێكدا چاكسازی لە هەرێمی كوردستان، 
نەپێویستی بە یاسای چاكسازی هەیە، نەپێویستی بە پڕۆژەو ئەو هەموو دەزگایە 
هەیە، بەناوی دەستەی دەستپاكی و ...هتد دوایی، لەبەرئەوەی هەموو ئەو یاسایانەی 

لەهەرێمی كوردستانیش كاری پێدەكرێت،  هەیە، لەوانە یاسای سزادانی ئێراقی، كە
ئەگەر بەتەواوی جێبەجێبكرێت هەموو كێشەكان چارەسەر دەكات وهیچ شتێك 
نامێنێت، كە پێویستی بە چاكسازی بێت، كاتێك تاوانێكی گەورە ناودەنێن گەندەڵی 
ولەرێگەی ئەو زاراوەیەوە دیزە بەدەرخۆنەی دەكەن، ئەوە خۆی لەخۆیدا دەبێتە 

وو گەندەڵییەكان وتەنیا چاككردنەوەی ئەو هەڵەیە هەموو كێشەكانی تر بنەمای هەم



 
 
 

84 

چارەسەر دەكات، بەڵام كاتێك خۆت ودارو دەستەكەت هەموو شتێك بۆ خۆتان 
حەڵاڵ دەكەن ویاساش بۆ چاكسازی دەردەكەن، ئەوە ئەو یاسایە جگە لە پاراستنی 

ەرێنیانەی لێناكەوێتەوە، ئەوانەی وڵاتیان تاڵان كردووە، هیچ دەرهاویشتەیەكی تری ئ
بەم شێوەیە دابەشكردنی خەڵك بۆ ئەوانەی لەخوارەوەی یاسادان ودەكرێنە قوربانی 
و ژمارەی ئەوانەی لەسەرەوەی یاسادان رۆژ بەرۆژ زیاتر دەبێت و تاوانكارانیش 
وەك جەللادێكی روخسار بەڕێز دەمێننەوە ودەخرێنە بەرچاوی خەڵك، كۆمەڵگە لە 

ەو خراپتر ولە چەقبەستووییەكی سیاسی، كە ئەگەرچی بۆ دۆخێكی خراپ بەر
 .ماوەیەكی زۆریش درێژە بكێشێت بەرەو تەقینەوەیەكی جەماوەری دەبات

 سیستەمی گورگ ورێوی

 
دیارە لە هەرێمی كوردستان مەسەلەی چاكسازی زیاد لە پێویست درێژەی  

كێشاوە وئەو هەنگاوانەی نراون زۆر بچووكترە بە بەراورد لەگەڵ ئەو بانگەشانەی 
دەكرێت وئەو كاتەی تیایدا بە فیڕۆ دراوە، ئەوەش راستییەكی تاڵ دەسەلمێنێت، 

ستان شكستی هیناوە ئەویش ئەوەیە، كە پڕۆسەی چاكسازی لە هەرێمی كورد
وچاوەڕوانی هەنگاوی گەورەش، وەك ئەوە وایە تۆ ماسی لە سەر بەرد بەخێو بكەی 
وچاوەروانی گەورەبوون وژیانی لێبكەی! وەك ئاماژەی پیكرا، تاوەكو یاسا بە 
یەكسانی لەسەر هەمووان جێبەجێنەكرێت وهەندێك خۆیان لەسەرەوەی یاساوە 

تێكی ئەندێشەیی زیاتر نابێت وهیچی لێ شین ببینن، مەسەلەی چاكسازی لە بابە
نابێت، بەڵام بۆچی ئەو چەقبەستووییەو ئەو دریژە كێشانە، بەپێچەوانەوەی هەموو 
بیركردنەوەیەكی فەلسەفی ومێژوویی، تا ئێستا تەقینەوەیەكی گەورەی جەماوەری 
لینەكەوتۆتەوە، رەنگ بێت هۆی یەكەمی هەستكردن بە بەرپرسیاریەتی لای خەڵكی 
كوردستان بێت، كە نایانەوێت ئەو ئەزموونەیان لەدەست بچێت وبەدەستكەوتێكی 
نەتەوەیی هەژمار دەكەن  ولەسەرەوەی هێزو حیزبەكان سەیری دەكەن، لەلایەكی تر 
هیچ هێزێك نیە ودەرنەكەوتووە، كە بتوانێت راستگۆیانە ئەركی ئەو قۆناغە بگریتە 

بكات. كە زۆرینەی رەهای خەڵكی ئەستۆ سەركردایەتی خەڵكی تووڕەو ناڕازی 
باشوور پێكدەهێنن، ئەمە جگە لەوەی ئەوانەی خۆیان وەك ئۆپۆزسیۆن نیشان دا، 
خەڵكی كوردستانیان فریوداو متمانەیان بە ئۆپۆزسیۆن بوون ئێجگار لاواز كرد، 
بەتایبەتی بزووتنەوەیەكی وەك گۆڕان، كە خەڵكی هەرێم ئومێدێكی زۆریان لەسەر 

رێك پێچەوانەی ئەو دروشم وبەڵێنانە رەفتاریان كرد، كە بەرزیان  هەڵچنی، كەچی
كردەوەو بە خەڵكیان دا. ئەمە سەرباری ئەوەی ئەو دەستەبژێرە سیاسیەی لە هەرێمی 
كوردستان جڵەوی دەسەڵاتی لە دەستدایە، لەلایەن هێزە هەرێمی وجیهانییەكانەوە 

بەجێكردنی سیاسەت پاڵپشتیدەكرێن ووەك ئامڕازێك بەكاردەهێنرێن بۆ جێ
 وستراتیژی دیاریكراوی خۆیان!. 

ئەو رووداوانەی لە رابردوودا روویاندا وئەو توندو تیژییەی لە 
خۆپیشاندانەكان كەوتەوە، ئومێدی گۆڕانكاری بەشێوەیەكی ئاشتیانە ولەرێگەی 
ئامڕازەكانی دیموكراسییەوە تا رادەیەكی زۆر لەگۆڕنا، هاوكات ئەو ساختەكاریانەی 

ەڵبژاردنەكان كراو دەكرێت وئەو بێڕێزییەی بەرامبەر كاتی هەڵبژاردنەكان لە ه
وتەنانەت خودی پەرلەمانیش دەكرێت، هەر لە دیاریكردنی ئەندامەكانییەوە تا دەگاتە 
هەڵوێستەكانی پەرلەمان بەرامبەر كارە نایاساییەكانی حكومەت وحیزیەكان وئەو 

ی كورد دەكرێت، هێندەی تر پڕۆسەی هەموو تاوان وپێشێلكاریانەی بەرامبەر تاك
دیموكراسی بێبایەخ وریسوا كردووە، ئێستا دیموكراسی لەهەرێم وەك ئەو دێوجامە 
وایە، كە هەموو تاوان و شتێكی دزێو وناشیرینی لە پەناوە ئەنجام دەدرێت،  لە 
راستیشدا ئەوەش ئەرك ورووی راستەقینەی سیستەمی دیموكراسیە، كە  خۆی لە 

یستەمێكە لەسەر درۆو فریودانی خەڵك بونیاتنراوە، هەوڵدانە بۆ پاساو بنەڕەتدا س
هێنانەوە بۆ شێوازێكی فەرمانڕەوایی سەرمایەداری، كە كاری سەرەكی كۆكردنەوەی 
سامانەو لە پێناو ئەوەشدا كۆمەڵگە دەكاتە كۆمەڵگایەكی ماتریالی وپوولەكی وهەموو 

اردنێكی رووكەشەوە، كە جگە لە دەزگا بەها مرۆییەكان تێكدەشكێنێت، لە پەنا هەڵبژ
هەواڵگرییەكانی سیستەمی سەرمایەداری، هیچ تاكێكی تری كۆمەڵگە نازانێت 
دەرئەنجامەكان چۆن یاریان پێدەكرێت وچۆن لەرێگەی رێككەوتنی ژێر بەژێرەوە 
بەرژەوەندیەكان رێكدەخرێن وئەنجامەكان بڵاو دەكرێتەوە، بەمەش بەناوی گەلەوە 

درێتە كەسانێك، كە تەنیا لەو خاڵانەوە پەیوەندییان بەگەلەوە هەیە، كە رەوایەتی دە
بەرژەوەندییەكانیان  لەگەڵیدا یەكدەگرێتەوە، ئەو جۆرە سیستەمانە هەرگیز لەرێگەی 
هەڵبژاردن ودیموكراسییەوە وەك وێنا دەكرێت وبانگەشەی بۆ دەكرێت بەڕێوە ناچن، 

كان وپێگەی دەوڵەتەكانیان لە مەنزوومەی بەڵكو لەرێگەی بەرژەوەندیە جیۆستراتیژیە
هاوپەیمانییە جیهانیەكان بەڕێوە دەبرێن! هەر لەبەرئەوەیە دەبینین كامە سیستەم 

خۆی زۆر بە دیموكراسی نیشان دەدات، نەك بێدەنگە بەرامبەر ئەو تاوانانەی دەرهەق 
بگرە بە  بە مرۆڤەكان دەكرێن، ئەگەر لەگەڵ بەرژەوەندییەكانی ئەوان یەكبگرێتەوە،

چەكی ئەوانیش ئەو تاوانانە ئەنجام دەدرێت، لە هەرشوێنێكی دونیا ئەمڕۆ تاوانێكی 
قێزەون دەرهەق بە مرۆڤایەتی ئەنجام بدرێت، یا بە چەكی ئەو دەوڵەتانەیە، كە خۆیان 
بە پێشەنگی دیموكراسی دەزانن، یا بەدەستی ئەوانە، یاخود بە چەك ودەستی ئەوانە، 

نانەی بەرامبەر گەلی كورد دەكرێت لە هەر چوارپارچەی رەنگ بێت ئەو تاوا
 كوردستان باشترین نمونە بێت!.

دیموكراسی، بێگومان مەبەستم لە دیموكراسی نوێیە، لە بنەڕەتدا بەرهەمی  
سەرمایەو بازاڕەو ئەو هێزانە بەكاریدەهێنن، كە سیفەتی گورگ وڕێویان تیادایە، بۆیە 

رێوی نەك سیستەمی  –بنێین سیستەمی گورگ  دەتوانین ناوی ئەو جۆرە سیستەمە
دیموكراسی، واتە حوكمی زۆرینەی گەل، كە لەبنەڕەتدا حوكمی زۆرینەی گەل نیە، 
بەڵكو حوكمی كەمینەیەكە بەناوی زۆرینەوە پاساو بۆ فەرمانڕەوایی خۆیان 
دەهێنێتەوە رەوایەتی پێدەبەخشن!. جا ئەگەر بنەمای سیستەمی دیموكراسی لە 

و شێوەیە بێت، دەبێت لەكۆمەڵگە دواكەوتووەكان و لەژێر سایەی كرۆكدا بە
دەسەڵاتدارە نانیشتمانی وچاو چنۆكەكاندا چی بەسەر هێنرابێت و چۆن هەتك 

 كرابێت!؟
سەیر لەوەدایە لەو جۆرە كۆمەڵگەیانەدا هەموو لافی دیموكراسی  ولیبڕاڵی  

لە بنەڕەتدا  و ئەو پڕەنسیپ و دروشمە بریقەدارانە لێدەدەن، كە خۆیان
نەتێیگەیشتوون ونەباوەڕیشیان پێی هەیە، بۆ نمونە گەورەترین حیزب لە كوردستان، 
كە پارتی دیموكراتی كوردستانە، كە نەك هەر لافی دیموكراسی بوون لێدەدات، بگرە 
ناوی خۆشی بە دیموكراسیەوە ناو ناوە، كەچی ئەندامە پێشكەوتووەكانی، واتە 

، راشكاوانەو لەسەر شاشەی تەلەفزیۆنەكان وكەناڵەكانی دەستەبژێرەكەی ئەو حیزبە
تۆڕە كۆمەڵایەتیەكاندا بەشانازییەوە بانگەشە بۆ دەسەڵاتی بنەماڵەیی دەكەن 
وسەركردەكان پیرۆز دەكەن وبەر لەوەی كۆنگرەكانیشیان ببەستن، ئاماژە بە ناوی 

یشتمانی سكرتێرو سەرۆك وئەندامانی نوێی مەكتەبی سیاسیان دەكەن! یەكێتی ن
كوردستان، كە خۆی بە عەرابی دیموكراسی دەزانێت لە هەرێمی كوردستان، پێیان 
وایە خاوەنی بنكەیەكی جەماوەری فراوانن و پشت بە توێژی رۆشنبیران دەبەستن 
وهەموو دەستكەوتەكانی هەرێم بەهی خۆی دەزانن، كەچی هەر ئەو رۆشنبیرو كۆنە 

بردووە بە سەروەرییەكانیان، بە قاتی گران شۆڕشگێڕو قارەمانانەی مێشكی خەڵكیان 
بەهاو بۆیناباخی پانەوە، كۆ دەبنەوە وبۆئەوەی دەنگ بە كوڕەكەی تاڵەبانی بدەن ، 
كە رەنگە بەو حیسابەی خۆیان بێت لە هەموو ئەندامێكی سادەی یەكێتی نا 

ی، تێگەیشتووتر وناشایستە تر بێت، بە چەپڵە رێزان بیكەنە سەرۆكی بێڕكابەری یەكێت
كە وەك خۆیان بانگەشەی بۆ دەكەن، خاوەنی دەیان هەزار شەهیدە! ئەم راستییە 
تاڵە بۆ هەموو حیزبەكانی تری هەرێمی كوردستان، بەچەپ وراستەوە، بە سیكیولارو 
دینییەوە، راستییەكی حاشا هەڵنەگرە، هەمووی لەسەر پۆستە چەورەكان لەشەڕ دایەو 

 كورسیەكەی بێت هەرچەندە بچوكیش بێت.هیچ كەسێك ئامادەنیە دەست بەرداری 
لە هەموو ئەو دیاردانە سەیرتر ئەوەیە، هەندێك سكرتێرو سەرۆكی ئەو  

حیزبە بچووكانە، كە رەنگ بێت مێژوویەكی زۆریشیان هەبێت وخەڵكێكی زۆریشیان 
كردبێتە قوربانی،  سەرۆكەكانیان لەلایەن حیزبە باڵا دەستەكانی كوردستانەوە دەست 

رێت وپشتی دەگیرێت و مامەڵەی لەگەڵ دەكرێت!، كەچی بەدەنگی ئەندامە نیشان دەك
شۆڕشگێڕەكانی خۆیان پاساوی بۆ دەهێنرێتەوە! ئایدیۆلۆژیای لیبڕاڵی، كە هەڵبژاردن 
یەكێكە لە ئامڕازەكانی بۆ دەستاودەستكردنی دەسەڵات وپاساو هێنانەوە بۆ 

ێكە لەو ئایدیۆلۆژیایانەی، لە هەرێم پەیوەندییەكانی نێوان فەرمانڕەواو بەرفەرمان، یەك
خەڵكی پێ فریودراوەو گەورەترین زیانی بە ژیان وشێوازو ئاستی بیركردنەوەی 
تاكی كورد گەیاندووە، جگە لەوەش وەك ئامڕازێكی ترسناك بەكار هاتووە بۆ گۆڕینی 

كۆمەڵگەی كوردی لە رەگ دیموگرافیای كوردستان وهەڵتەكاندنی كەلتوورو بەهاكانی 
 یشەوە.ور

 پووچەڵكردنەوەی بەهاكان
 

زیانەكانی ئایدیۆلۆژیای لیبڕاڵی لە هەرێمی كوردستان، لە قازانجەكانی زۆر 
زیاتر بووەو كۆمەڵگەی كوردی رووبەڕووی چارەنووسێكی مەترسیدار كردۆتەوە، 
لەبەرئەوەی ئەو ئایدیۆلۆژیایە لە بنەڕەتدا وەك هێزێكی نەرم بەكاردەهێنرێت لە 

داڕشتنەوەی نەخشەیەكی سیاسی نوێ، كە بەردەوام لە هەڵكشان  ناوچەكە بۆ
وداكشاندایەو دەوەستێتە سەر ئاست وشێوازی یەكلایی بوونەوەی ئەو ململانێیە 
جیهانییە، بۆیە ناكرێت لە دەرەوەی چەمكە جیهانی وجیۆستراتیژییەكانەوە سەیری 

بەرئەوەی لەلایەك هیچ گەمەی دیموكراسی وئایدیۆلۆژیای لیبڕاڵی لە هەرێم بكرێت، لە
بنەمایەكی دیموكراسی بەو پێوەرەی رۆژئاواییەكان دەیانەوێت نەك بە تەنیا لە هەرێم 
بگرە لە هەموو رۆژهەڵاتی ناوەڕاست وتەنانەت زۆرینەی هەرەزۆری كۆمەڵگەكانی 
ئاسیاش دا نییە، لەلایەكی تر رۆژئاواییەكان خۆیان گەورەترین بەربەستن لەپێناو 

دیموكراسی لەو وڵاتانە، ئەوان تا ئەو رادەیە دیموكراسیان دەوێت، كە گەشەسەندنی 
بتوانن كۆمەڵێك داردەستی خۆیان بگەیەننە كورسی دەسەڵات، یاخود لەسەر 
دەسەڵاتی بهێڵنەوە، بە پێچەوانەی ئەمە هیچ پێشكەوتنێكی تر لەبەرژەوەندی خۆیاندا 

و قۆناغی سیستەمی جیهانی نابینن، لەراستیدا جیاوازی نێوان قۆناغی شەڕی سارد
نوێ، كە دوای دەركردنی ئێراق لە كوەیت راگەیەنرا، تەنیا ئەوەبوو پێشتر پاڵپشتی 
هەموو سیستەمە دیكتاتۆرییەكانی ناوچەكەیان دەكرد، هەموو جۆرە چەكێكیان دەدانە 
دەست بۆ ئەوەی هاوڵاتیانی خۆیان سەركوت بكەن وشەڕی بە وەكالەتیان بۆ بكەن، 

ی نوێشدا، ئەمجارەیان لە پەنای بڵاوكردنەوەی دیموكراسی، جلێكی نوێیان لە سیستەم
لەبەر هەمان دیكتاتۆر كردو لەرێگەی هەڵبژاردنێكی رووكەش وساختەوە، شەرعیەتی 
هاتنە سەر دەسەڵات ومانەوەیان بۆ دابین كرد، بۆیە هیچ گۆڕانكاری وبەرەو 

می دیكتاتۆریەت، لەگەڵ پێشوەچوونێك لەو سەردەمەی، كە پێی دەگوترێت سەردە

سەردەمی نوێ، كە ناویان ناوە سەردەمی دیموكراسیەت، روینەداوە، هەمان كرۆك 
و هەمان ئامانج هەیە، ئەویش خزمەتكردنی بەرژەوەندی رۆژئاواییەكانە، لە 
رووكەشدا هەوڵدەدرێت بە شێوەیەكی جیاوازتر نیشان بدرێت، بەڵام لە ناوەڕۆكدا 

كۆمۆتراژیدییە!. رەنگ بێت ئێراق وهەرێمی كوردستان دووبارەبوونەوەی هەمان 
باشترین نمونە بێت بۆ دووڕوویی ئەو سیستەمە دیموكراسییەی، كە رۆژئاواییەكان 
بانگەشەی بۆ دەكەن پشتی دەگرن، ئەگەر پێشتر پشتی تەنیا یەك دیكتاتۆر، یاخود 

خورد كردەوە  یەك ستەمكاریان گرتبێت، ئەوا لە سەردەمی نوێدا ئەو دیكتاتۆریەیان
 وپشتی كۆمەڵێك دیكتاتۆری بچووكتر دەگرن، كە لەژێر جڵەوی خۆیاندایە.

رۆژئاواییەكان بە پێی چەمك وپێوەری خۆیان ئەو دیموكراسیانە دەخویننەوە 
وهەڵیدەسەنگێنن، كە خۆیان باوەڕیان پێی نیەو  لەخودی ولاتەكانی خۆیاندا نە بەو 

قبوول دەكرێت وا پراكتیزەی بكەن، بۆیە ئەو شێوەیە پراكتیزەی دەكەن ونەلێشییان 
دیموكراسیەی بۆ ولاتانی رۆژهەڵاتیان دەوێت زۆر جیاوازە لەو دیموكراسیەی بۆ 
خۆیان كاری پێدەكەن، هەرچەندە وەكو لە بەشەكانی پێشووتردا ئاماژەمان پێكردوە، 
دیموكراسیەكەی خۆشیان جۆرێك لە كۆیلایەتی نوێ بەرهەم دەهێنێت! . ئەمە 

ەكاتێكدایە كرۆكی ئەو چەمكانەی رۆژئاواییەكان بەكاریدەهێنن وبانگەشەی بۆ ل
دەكەن، وەك یەكتر قبووڵكردن وبەیەكەوە ژیانی كۆمەڵایەتی وسیاسی وئاینی، 
رەگێكی قوڵی لە كۆمەڵگەی كوردی دا هەیە، ئەگەر ئایدیۆلۆژیا سیاسی وئاینییەكان 

ئاشتی وئارامییەوە بەیەكەوە ژیاون  خۆیان تێهەڵنەقورتاندبێت، هەموو ئاینەكان بە
ویەكتریشیان قبووڵ كردووە، بەڵام هەركاتێك لە دواوە ولەپێناو بەرژەوەندییەكی 
سیاسی جوولەیەك كرابێت، كێشە لەنێوان ئاینەكان تەنانەت نەتەوەكانیش دروست 
بووە، ئەوە هیچ لە كرۆكی ئەو راستیە كەم ناكاتەوە، كە جووڵەی نەتەوەكانیش لەسەر 
بنەمای بواری ژیاری)المجال الحیوی( وبەرژەوەندییەكانە، هەر كاتێك 
بەرژەوەندیەكان رووبەڕووی یەكتر بووبێتەوە، یاخود هەر كاتێك هاوسەنگی هێز 
لەبەرژەوەندی لایەكدا یەكلابووبێتەوە، لایەنی باڵا درێغی نەكردووە لەوەی پەلاماری 

وە، لەبەرئەوەی پەیوەندییەكان  ئەوانەی تر بدات وبیانخاتە ژێر هەژموونی خۆیە
لەسەر بنەمای ئایدیۆلۆژیاو ئەو دروشمە گەورانەی بەرزدەكرێنەوە رێكناخرێت، 
بەڵكو ئەوەی  لە بنەڕەتدا پەیوەندیەكان رێكدەخات كۆمەڵێك بەرژەوەندی ئابووری 
وجیۆپۆلەتیكیە، ئەوانەی تر، تەنیا ئامڕازێكن بۆ خزمەتكردنی ئەو سیاسەتە 

ن، نەرمبوونەوە وتوندبوونەوەی ئەو پەیوەندییە ئاینی ونەتەوەیی بەكاردەهێنرێ
وئەتنیكی و ... هتد، تا رادەیەكی زۆر دەكەوێتە سەر دۆخی ئەو هاوسەنگی هێزەی، 
كە لەو قۆناغەدا لە ئارادایە، چونكە لەوەتەی ئاین پەیدابووەو مرۆڤ وەك 

ە بۆ شیكردنەوە بیروباوەڕێك ودواتریش وەك ئایدیۆلۆژیایەك پەنای بۆ بردوو
ولێكدانەوەی رووداوەكانی دەوروبەری، ئاینەكان هەمیشە وەك ئامڕازێكی كاریگەر 
لەشەڕوململانێكان بەكارهێنراون، دیارە شەڕەكانیش لە بنەڕەتدا لەسەر ئاین 
وبڵاوكردنەوەی ئاین وپاراستنی ئاین نەبووە، وەك بانگەشەی بۆ كراوە ودەكرێت، 

وونی هێزی نوێ وگۆڕانكاری هاوسەنگی هێزو گەڕان بەڵكو دەرئەنجامی لەدایك ب
بەدوای شوێنی نوێدا بووە، بۆ شوێن كردنەوەی ئەو زیادەیەی لە هێزەكە روویداوە، 
بە تایبەتیش هێزە مرۆییەكان، لەشەڕی خاچ هەڵگرەكان، كە لەكتێبەكاندا وەك 

دا شەڕێكی ئاینی لەنێوان موسڵمان وكریستیانەكان پێناسە دەكرێت، لەبنەڕەت
دەرهاویشتەی ئەو گۆڕانكارییە ئابووریانە بوو، كە لە ئەوروپا روویدا، بۆیە بەشێك 
لە دروشمەكانیشیان گەیشتن بوو بە وڵاتی هەنگوین وشیر، دیارە مەبەستیان 
فەلەستین ووڵاتە دەوڵەمەندەكانی تری رۆژهەڵاتی ناوەڕاست بوو، هەمان شیكردنەوە 

تە، كە بە فتووحات ناوزەد دەكرێت، ئەویش بۆ فراوانخوازییەكانی ئیسلامیش راس
لەبنەڕەتدا دەرهاویشتەی هاتنە دنیای ئەو هێزە گەورەبوو، كە لە ئەنجامی هاتنی 
ئاینی ئیسلام كەوتەوە، ئەو هێزە دەبوایە ئاڕاستە بكرێت وبنێردرێتە دەرەوە، بۆئەوەی 

ێساكانی ئاینە لەلایەك شوێن بۆ ئەو زیادەی دانیشتوان پەیدا بكات، كە لەئەنجامی ر
نوێكە هاتبووە بەرهەم، لەلایەكی تر سەرچاوەی ئابووری وداهاتی نوێش بەدەست 
بێنێت، وەك سەرئەنجامێكیش بۆئەوە ئاینی ئیسلامیان بڵاو دەكردەوە ! ئەگەر 

هۆكاری ئابووری نەبوایە، ئیسلام زیاتر بەرەو ئەفریقا تەشەنەی دەكرد نەك ئاسیا، 
 بەندی بڵاوبوونەوەی ئاینی ئیسلام نزیكتر بوو.لەبەرئەوەی ئەفریقا لە مەڵ

بڵاوبوونەوەی ئاین خۆی لە خۆیدا سەرئەنجامی ئەو بەیەكەوە ژیانەیە، كە 
دروست دەكرێت، یا دەسەپێنرێت، لە هەموو شەڕو هێرشەكانی مێژوودا هەموو لایەنە 
سەركەوتووەكان هەمیشە هەوڵیانداوە ئاینی خۆیان، كەلتووری ورۆشنبیری خۆیان 
بەسەر بن دەستەكانیان بسەپێنن، كە لەبنەڕەتدا ئەوان بۆ ئەمە نەچوو بوون، بەڵكو 
ئەوان شەڕیان كردبوو بۆئەوەی سەرچاوەی داهاتی زیاتر وناوچەی دەوڵەمەندی تر، 
بخەنە ژێر دەستی خۆیان ووەك رێگایەكیش بەكاری بهێنن بۆ زیاتر بڵاوبوونەوەو 

  فراوانخوازی.

حەوتەمبەشی   

 گۆڕینی دیمۆگرافیاو دابەشكردنەوەی دانیشتوان
 

 باسی یەكەم: گۆڕینی دیمۆگرافیا
 

پڕۆسەی بەیەكەوە ژیان، یەكێكە لەو ئامڕازانەی بۆ گۆڕینی دیمۆگرافیا 
بەكاردەهێنرێت، ئایدیۆلۆژیای لیبڕاڵی لە كوردستان بەگشتی وهەرێمی كوردستان بە 
تایبەتی، لەرێگەی چەمكی بەیەكەوە ژیان ویەكتر قبووڵكردنەوە پڕۆسەیەكی گۆڕینی 

دا وێنەی كەم بووە، سەیر لەوەدایە دیمۆگرافی وا بەڕێوە دەبات، كە لەمێژووی نوێ
ئەو پڕۆسەیە بەشێوەیەكی وا نەرم وخێراش بەڕێوە دەچێت،  رووبەڕووی هیچ 
ئالنگارییەك نابێتەوە، لەلایەك لەرێگای ئایدیۆلۆژیاكانەوە، ئەو چینە هوشیارو زرنگە 
پەرتەوازە كراوە و لە قوژبنێك ئاخنراوە، كە گیانی ئالنگاری وبەرەنگاربوونەوەی 

یادایەو وڵاتەكەی خۆی خۆش دەوێت، بۆ ئەوەی رووبەڕووی فشاری كۆمەڵگە ت
نەبێتەوە وەك رەگەز پەرست وراسیزم پێناسە نەكرێت، نقەی لێوە نایەت، لەلایەكی 
تر خوێندەواری كورد بۆئەوەی نیشانی بدات، كە دەیەوێت هاوشانی سەردەمەكەی 

ناسیونالیزمی تێپەڕاندووە،  خۆی هەنگاو بنێت وبیسەلمێنێت، كە قۆناغی بیرتەسكی
نەك هەر بەرەنگاری ئەو تەوژمە نابێتەوە، بگرە پاساویشی بۆ دەهێنێتەوە، هاوكات 
لەرێگەی میدیاو پڕوپاگەندەو بارێكی ئابووری سەخت وفەزایەكی بەڕەڵلاوە، دۆخێكی 
دەروونی وا بۆ تاكەكان دروست كراوە، كە نەك توانای بەرەنگاربوونەوەیان نەماوە، 

ە ئینتیماشیان بۆ خاك ووڵاتەكەیان لەرەگەوە دەرهێنراوە، بۆیە دەبینین لە بگر
رۆژگاری ئەمڕۆماندا نیشتمان زۆر بەئاسانی هەڕاج دەكرێت وخەڵكیش لە خەوێكی 
قووڵدایە، نەك خەڵكی سادە بگرە ئەوانەی خۆیان لا رۆشنبیرو دەستەبژێرو خاوەن 

دێننەوە پارە ودۆلاریان كردۆتە  بڕوانامەی بەرزیشە، پاساو بۆ ئەو هەڕاجكردنە

ئامانجی سەرەتاو كۆتایی، بە بێئەوەی بیر لەوە بكەنەوە، كە پارە ئەو كاتە بەهای 
هەیە، كە تۆ خاكێكت هەبێت، لەسەری بژیت ووڵاتێكت هەبی شانازی پێوە بكەیت، 
بەپێچەوانەی ئەمە ئەو ملیاران دۆلارەی دێتە هەرێمی كوردستان و خاكی پێ هەڕاج 

 ێت. بەرامبەر خاك، لە كاغەزێكی چرووك وبێبەها زیاتر هیچی تری نییە!دەكر
ئێستا پڕۆسەی گۆڕینی دیموگرافیاو بەدەرنانی كورد لەخاكی خۆی، یاخود 
چۆڵكردنی كوردستان لە كورد لەسەر چەند ئاستێكدا زۆر بەچڕی كاری لەسەر 
دەكرێت، دەوڵەتە هەرێمیەكان بۆئەوەی پشتێنەیەكی ئاسایش بۆ خۆیان دروست 

نی دەیبینین وهەست بكەن، دیمۆگرافیای ناوچە سنووریەكانی خۆیان دەگۆڕن، بەئاسا
پێدەكەین، كە توركیا چۆن لەرێگەی دروستكردنی پشتێنیەكی ئاسایش ودروست 
كردنی ناوچەیەكی ئارام، دیمۆگرافیای ناوچە سنوورییەكان دەگۆڕێت، بۆ نمونە گەر 
سەیری ناوچەیەكی وەك عەفرین بكەین، دیمۆگرافیای ئەو شارە بەر لە داگیركردن 

%  98ئێجگار جیاوازە، بەر لەداگیركردنەكە زیاتر لە  و دوای داگیركردنی توركیا
رێژەی دانیشتوان كورد بوو، بەڵام دوای داگیر كردنە نیوەی زیاتری ئەو رێژەیە 
لەدەست چووەو تورك وعەرەبی وەك دەڵێن هاوردەی تیا ئاخنراوە، هاتنی داعشیش 

ن، دەتوانین دەرفەتێكی لەبار بوو بۆ ئەو پڕۆسەیە لە رۆژئاواو باشووری كوردستا
بڵێین هاتنی ئەو رێكخراوە، یەكێك لەو ئامڕازە ترسناكانە بوو، كە دیمۆگرافیای 
كوردستانیان لە رەگەوە گۆڕی، لە رۆژئاوای كوردستان، شاڵاوی عەرەبە سوننەكان، 
كە لەبەر هێرشی سوپاكەی ئەسەدو پەلامارەكانی داعش رایاندەكرد، زۆرینەی بە 

وو، لە باشووریش بە هەمان شێوە، كاتێك داعش لە ئاڕاستەی شارە كوردیەكان ب
( ەوە موسڵی داگیر كردو خەڵكێكی زۆری عەرەبە سوننەكان 2014ساڵی )

ئاوارەبوون، دەرگای ناوچەكانی ناوەڕاست وخوارووی ئێراقیان بە روودا داخرا، 
لەبەرئەوەی لەلایەك لەبەركێشەی ئاینزایی بوێری ئەوەیان نەبوو، یاخود 

بەرەو ئاو ناوچانە بچن، لەلایەكی تر رێگەیان لێدەگیرا، بینیمان چۆن لە  نەیاندەویست
فڕۆكەخانەی بەغدا رێگەیان نەدەدا ئاوارە عەرەبە سوننەكان لە فڕۆكە دابەزن 

ورەوانەی هەرێمی كوردستانیان دەكردن، لە ئێستاشدا بەهۆی  چاوچنۆكی بەرپرسان 
تر پڕۆسەی گۆڕینی دیمۆگرافیاو  وسەرمایەدارە هەڵتۆقیوەكانی كوردستان، جارێكی

بەعەرەبكردن بەشێوەیەكی مەترسیدارتر دەستیپێكردۆتەوە، بە ئاشكرا دەستی 
دەوڵەتە هەرێمییەكان وتەنانەت حكومەتی ئێراقیش لەو پڕۆسەیە دیارە، مەترسیەكە 
لەوەدایە خەریكە چارەسەری مەسەلەی كوردو سەقامگیركردنی ناوچەكە لەوەدا 

ێك نەهێڵن بەناوی مەسەلەی كوردو خاكی كوردستان، لە ئێستادا دەبیننەوە، كە شت
خەریكە دیمۆگرافیای باشووری كوردستان بە تەواوی لەبەرژەوەندی عەرەب 
دەگۆڕێت وكڕینی زەوی خانوو وشارەكانی تێپەڕاندووەو بەرەو گوندەكان 

پۆی رۆیشتووە، لەم رۆژانە لای برادەرێك بووم، بەرپرسی یەكێك لە دایەرەكانی تا
خانوو بەرەی كوردستانە، گوتی بڕیار دەرچووە، لەگوندەكانیش زەوی وخانوو 
بەناوی عەرەب بكرێت، ئەمەش ئەوە دەگەیەنێت، كە دەسەڵاتی كوردی هیچ 
ئیرادەیەكی سیاسی لە دەست خۆیدا نەماوەو لە پێناو مانەوەی خۆیدا بە تەواوی 

 جڵەوی كەوتۆتە دەست داگیر كەران.
نادات خاكەكەی بەو شێوەیە هەڕاج بكرێت، ئەوە مەسەلەی هیچ وڵاتێك رێگە 

دیموكراتی وبەیەكەوە ژیان وقبوڵكردنی یەكتر نیە، بەڵكو ئەوە مەسەلەی 
دابەشكردنەوەی كوردستانە لەسەر بنەمای گۆڕینی دیمۆگرافیا، توركیا كاتی خۆی لە 

و ( یاسای دوورخستنەوە وپەرتەواوەكردنی دەركرد، لەرێگەی ئە1932ساڵی )
یاساییەوە كوردەكانی بۆ شارەكانی رۆژئاوای ئەناتولیا دەگواستەوە، بەشێوەیەك 

% زیاتری دانیشتوان پێكنەهێنن، بۆئەوەی لەنێو خێزانە توركەكان بتوێنەوە 5رێژەی 
وبەتورك ببن، ئێستاش ئەو وڵاتە، هەرچەندە ئەوەی موڵك بكڕێت مافی 

% ژمارەی 25ك رێگە نادات نیشتەجێبوونی پێدەبەخشێت، بەڵام بەهیچ شێوەیە
دانیشتوانی شارەكان تێپەڕێنن، ئەگینا ئەوان كاریگەریان لەسەر كۆمەڵگەی توركی 
دەبێت نەك بە پێچەوانەوە، كەچی لە كوردستان وەك ئەو ئامارانە ئاماژەی پێدەكەن، 
ولەكەسانی پسپۆڕو بەرپرسانی فەرمانگە تایبەتمەندەكان بڵاودەكرێنەوە و 

% نزیك دەبێتەوە 50كە رێژەی عەرەب لەشارێكی وەكو هەولێر لە دەیبیستین، خەری
وئەو رێژەیەش لە گۆڕانێكی زۆر خێرادایە، ئەوەی سەردانێكی نووسینگەكانی كڕین 
وفرۆشتنی خانوو بەرەو فەرمانگەكانی تا پۆ بكات، بە ئاسسانی هەست بەو لێشاوە 

ەیر لەوەدایە ئەوانەی دەكات، كە بەرەو هەرێمی كوردستان دێن ورەوانە دەكرێن، س
رۆژێك لە رۆژان خۆیان بەشۆڕشگێڕو خاوەنی مەسەلەی كورد دەزانی، ئێستا لە 

 هەموو كەس خراپتر كەوتوونەتە وێزەی خاك وئەو وڵاتە هەڕاج دەكەن.
جگە لە خاك لە پەنای دیموكراسی وئایدیۆلۆژیای لیبڕاڵیەوە، خەریكە داب 

رەگەوە هەڵدەكەنرێت، شەڕی زمان ومێژوو ونەریت وبەها كۆمەڵایەتیەكانی كورد لە 
ووێژەو ئەدەبی كوردی دەكرێت هەرچی پیرۆزیەكی وڵات ونەتەوە هەیە سووك 
وریسوا كراوە، لەرێگەی ئەو پەرتەوازەیی وبێسەروبەرییەی لە ئیدارەو بەڕێوەبردن 
دا هەیە، لەرێگەی ئەو لاسایكردنەوە كوێرانەی، كە بۆ كەلتوورو رۆشنبیری رۆژئاوا 

كرێت، لە دایانگەو باخچەی ساواو قوتابخانە سەرەتاییەكاننەوە بگرە تا دەگاتە دە
كۆلیژەكان وئاستی خویندنی باڵاش، بۆی دەردەكەوێت، كە پڕۆسەیەكی چەندە 
سڕینەوەی كوردبوون بەڕێوە دەچێت، دەبێت تاكی كورد درك بەوە بكات، ئەمە 

ی وجیهانیەكان لەپشتەو شتێك كارێكی بەرنامە بۆ داڕێژراوەو دەستی دەوڵەتە هەرێم
نیە پەیوەندی بە بەیەكەوە ژیان ویەكتر قبوڵكردنەوە هەبێت، ئێستا خەریكە 
دیمۆگرافیای باشووری لەسەر بنەمای ئاینزایی ، واتە مەزهەبی  دادەڕێژرێتەوە، 
بۆئەوەی لە جیاتی كورد بوون، مامەڵە لەگەڵ سوننە بوون بكرێت وپێدەچێت 

ە بنەماڵە فەرمانڕەواكانی كوردستان درابێت، كە ئەوان بكرێنە لەژێرەوە بەڵێنێكیش ب
فەرمانڕەواو پاشاو ... هتد ئەو هەرێمە سوننەیە، بۆیە ئەوانیش كار ئاسانی بۆ ئەو 

 پڕۆسەیەی بە عەرەبكردنە ترسناكە دەكەن!.
لەدوای دروستبوونی هەرێمی كوردستانەوە، بەناوی دیموكراسی وئازادی 

كردن بەیەكەوە ژیانەوە هەموو كایەكانی ئەو كۆمەڵگەیە بیروراو یەكتر قبووڵ
تێكشكێنرا، بەرلەوەی ئەو زاراوە سواوانە بگاتە هەرێمی كوردستان، كە دڵنیام 

زۆرینەی خەڵك، بەوانەی خۆشیان لاخوێندەوارو رۆشنبیرە، وەك پێویست 
ڵ بوو تێیانگەیشتووە، خەڵك لەرووی كۆمەڵایەتیەوە تا رادەیەكی زۆرتر یەكتری قبوو

وهاریكاری زۆرتر بوو، كە چی دوای هاتنی ئەو شەپۆڵە، هەموو شتێك بەرەو خراپتر 
چووە، لەرووی كۆمەڵایەتی وئابووری ورۆشنبیری كۆمەڵگەی كوردی 
هەڵوەشێنرایەوە، بە واتایەكی تر كاتێك ئەو چەمكانە هاتنە هەرێم، رێك بەپێچەوانەوە 

یرا، باس لە دیموكراسی دەكرێت، ئەو فەزاو بەكارهاتن و تەنیا لایەنە خراپەكانی وەرگ
بەڕەڵاییەی لەهەرێم هەیە وەك دیموكراسی پێناسە دەكرێت، كەچی لەو شتانەی 
پەیوەندیان بەدیموكراسیەوە هەیە، خۆیانی لێدەدزنەوە هیچی لێجێبەجێ ناكەن، كەس 
نییە نەزانێت حاڵی هەڵبژاردنەكان وبەڕێوەبردن وئەرك ومافی هاوڵاتیان لەو 

 رێمەدا چۆنە؟هە

 لاسایكردنەوەی خراپترینەكان

 
ئەمریكا لەسەر بنەمای جینۆسایكردنی خەڵكی رەسەن و گۆڕینی 
دیمۆگرافیای ئەو جوگرافیایە دروستبووە، بەڵام ئەزموونی گۆڕینی دیمۆگرافیا، 
لەئەوروپاو تەنانەت ئەمریكاش لەكۆتاییەكانی سەدەی نۆزدەو بیستدا، پەیوەستە بە 
ئایدیۆلۆژیای لیبڕاڵی وسیستەمی دیموكراسیەوە، هەندێك لە نووسەرە ئەمریكییەكان 
پێیان وابوو لە رێگەی كۆچكردنی رەگەزە ئەوروپیەكان بۆ ئەمریكا پێكهاتەیەكی 
ئەمریكی نوێ دروست دەبێت، كە دەتوانێت پەیامەكانی ئەمریكا بە باشی هەڵگرێت، 

انە ئارای فرە رەنگییەك و لە هیچ شارێك بەشێكی تر پێیان وابوو دەبێتە هۆی هێن
زۆرینەی پەرلەمانی نامێنێت، ئەو هاوسەنگیە دەبێتە هۆی هێنانەدی پێشكەوتنێكی 
گەورە لە فەزای دیموكراتی، بەڵام ئەوەی ئەوان لە یادیان نەبوو شەپۆڵی كۆچبەران 

ێندە زیاتر لە ئاسیاو ئەفریقیاو ئەمریكاو لاتین رووی تێكردن، بەشێوەیەك، كە ه
بەخێرایی گەشە دەكەن، ئەگەر بەو شێوەیە بەردەوام بێت، ئەوە ئەگەر كۆچبەرە 
ئەمریكیەكان لە سەرەتای دۆزینەوەی ئەمریكا لەرێگەی كوشتن وبڕین وهێزەوە 
دانیشتوانە رەسەنەكە، واتە هیندییە سورەكانیان لە ناوبرد، ئەوە ئەگەری 

مەو وەچە نانەوە، ئەمریكیە كۆچبەرەكانی ئێستا لەرێگەی دەستگرتن بە ناسنا
 .ندییە سوورەكان دەیانكەنە كەمینەئەوروپیەكان لە ئەمریكا جەتوێنێتەوە و وەك هی

لە راستیدا ئێستا كێشەی ناسنامە یەكێكە لەو كێشە گەورانەی كۆمەڵگەی  
 whoئەمریكی دووچاری هاتووە، )سامویل هنتگتن( لەكتێبەكەی خۆیدا ئێمە كێین ) 

are weقەیرانە دەكات وئەو بابەتە بەوردی شیدەكاتەوە، كە چۆن بۆ  ( باس لەو
نمونە ئیسپانیە مەكسیكیەكان دەستیان بە ناسنامەی خۆیانەوە گرتووە، ئەمەش بۆتە 
هەڕەشەیەكی جدی بۆ سەر ناسنامەی ئەمریكی، چونكە گەلانی ئەفریقاو ئاسیاو 

ی وكەلتوورو ئەمریكای لاتین لەو گەلانەن بە ئاسانی دەستبەرداری رۆشنبیر

ناسنامەی خۆیان نابن، ئەم جیاوازیە رۆشنبیریە كاریگەریەكی گەورەی لەسەر 
هەڵبژاردنەكانی ئەم دواییەی ئەمریكا هەبووەو رۆژ بە رۆژ ئەو كاریگەریەش زیاتر 
دەبێت، بەشێوەیەك وای لێدێت هەڵبژاردن لە پڕۆسەیەكی دیموكراتی وئامڕازێك بۆ 

ەبێتە شەڕێكی رۆشنبیری لەنێوان پێكهاتە دەستاو دەستكردنی دەسەڵات، د
( كاتێك بیریان لەدروستكردنی 1991جیاوازەكانی ئەمریكا. ئەوروپیەكانیش لە ساڵی )

یەكێتی ئەوروپا كردەوە، بۆئەوەی لە ناوچەیەكی بازرگانی هاوبەش بیكەنە یەكێتیەكی 
 سیاسی هەمان نیازی ئەمریكیەكانیان هەبوو، بەڵام دووچاری هەمان كێشەی

ئەمریكیەكان بوونەوە، ئەو شەپۆڵەی لەئاسیاو ئەفریقاوە بەرەو ئەو ناوچەیە 
دەستپێكرد، مەترسیەكی گەورەی بۆ سەر گۆڕینی دیمۆگرافیای یەكێتی ئەوروپا 
دروست كرد، كە ئەمە بەشێوەیەك لەشێوەكان هانی بوژانەوە وگەشەسەندنی 

راوردێك بكەین لەنێوان بزووتنەوە راسیستەكان دەدات لەو  وڵاتانەدا، ئەگەر بە
وەرگرتن ورەتكردنەوەی بیری رەگەزپەرستی وراسیستی لەنێوان ئێستا وچەند 
ساڵێكی كەم بەرلە ئێستا، دەبینین جیاوازیەكی ئێجگار گەورە بەدیدەكرێت وئەو بیرە 
توندڕەوانە زۆر بەخێرایی گەشە دەكەن، لە ئەنجامدا ئەو توندڕەوییە لەگەڵ ئەو 

وكەلتووری وسیاسیەی كۆچبەرەكان لەگەڵ خۆیان بردوویانە توندڕەوییە ئاینی 
رووبەڕوو دەبێتەوە، بەم شێوەیە وڵاتانی ئەوروپا نابێت تەنیا چاویان لە 
دوژمنەكانیان بێت لە دەرەوە، بەڵكو دەبێت دڵیان دەربارەی هەڕەشەكانی ناوخۆشیان 

  ئەو هەڕەشەیەسەپتەمبەر ئەمریكا باشترین نمونەیە بۆ  11لێبدات، رووداوەكانی 
 وزۆرینەی ئەوانەی ئەو كارەیان ئەنجامدا ناسنامەی ئەمریكیان هەبوو. 

جگە لەوەی بەهۆی تێكەڵبوونی ئەو هەموو كەلتوور ورەگەزە جیاوازە، 
كۆمەڵێك چەمك ورەفتاری خراپ، كە لەزۆربەی ئاین وپڕەنسیپە كۆمەڵایەتیەكان 
وداب ونەریتەكان بەكارێكی قێزەون لە قەڵەم دراوە، وەك هاورەگەز خوازی 

لەرێلادانە بۆتە  وبازرگانیكردن بە مرۆڤ و... هتد پەرەی سەندووە، تەنانەت ئەو
یەكێك لەو ئامڕازە كاریگەرانەی ئەمڕۆ لە سیاسەتی جیهانی وململانێی زلهێزەكان 

وەك چەكێكی كاریگەر بەكاردەهێنرێت، بۆ نمونە كەسێكی وەكو )ئەلیكساندەر دوگین(، 
جیۆپۆلیتەكستی گەورەی روسیا، كریستیانەكانی ئەوروپاو ئەمریكا وەك كریستیانە 

دەكات، لەبەرئەوەی پاڵپشتی ئەو لەرێلادانە ئاكاری وكۆمەڵایەتیانە  دەجالەكان پێناسە
دەكات، كە لە كتێپە پیرۆزەكاندا وەك كاری خراپ هەژمار كراوە، داوا لە موسڵمانان 
دەكات پشتی كریستیانە ئەرسەدۆكسەكان، واتە ئەو ئاینزایەی كریستیانی، كە روسیاو 

ت پیادەی دەكەن، بگرن، لەبەرئەوەی بەشێكی زۆر لە دەوڵەتانی ئەوروپای رۆژهەڵا
كریستیانی راستەقینە ، لەشەڕی هەرمەگیدۆن، واتە شەڕی دەجاڵ، كە لە كوردیدا 
پێی دەڵێن شەڕی یاجوج وماجوج، یاشەڕی تەجاری )شەڕی كۆتایی دنیا( مەبەستی 
لەو جەنگە جیهانییە، كە پێشبینی دەكرێت،  پشتی كریستیانە راستەقینەكان، واتە 

بگرن، هاوكات سەرۆكی روسیا راشكاوانە ئاماژەی بەوە كرد، كە شارستانی روسیا 
 رۆژئاوا بەهۆی ئەو لادانە ئاكاریانەوە دەڕوخێت.

كەواتە ئەوروپا خۆی بەدەست كێشەكانی دیموكراسیەوە دەناڵێنێت 
وپڕەنسیپی لیبڕاڵی رۆژئاوایی كەوتۆتە قەیرانەوە، كەچی لە هەرێمی كوردستان تازە 

رانە بەدوای ئەو پڕەنسیپانە دەكەون، كە لە قۆناغەكانی كۆتایی تەمەنیدایە! خەریكە كوێ
ئێستا لە هەرێمی كوردستان كۆمەڵێك چەمكی نا باوو ناتەندروستی رۆژئاوایی 
بەهەڕمێن خراوە، كە بەهیچ شێوەیەك لەگەڵ داب ونەریت وكەلتووری كوردەواریدا 

خێزان هەڵدەوەشێتەوە، كە  ناگونجێت، ئێستا خەریكە لەرووی كۆمەڵایەتییەوە
بەهێزترین وپتەوترین یەكەی كۆمەڵایەتیە لەپێناو پاراستنی ناسنامەی هەر میللەتێك، 
ئێستا دۆخی هەرێمی كوردستان لەرووی سیاسی وكۆمەڵایەتی و كەلتوورییەوە، بە 
بەراورد بە پارچەكانی تری كوردستان لە پاشەكشەیەكی زۆر مەترسیداردایەو ئەو 

ۆمەڵایەتیانەی، كە ئەستووندەی كۆمەڵگەی كوردی بوون، وەك راستگۆیی پڕەنسیپە ك
وبە وەفایی و میوان دۆستی ورێزگرتنی ئافرەت و...هتد، خەریكە بەرەواژوو دەبنەوە 
وچەمكە قێزەونەكانی رۆژئاوا جێگەیان دەگرێتەوە، ئەمە جگە لەوەی دەوڵەتانی 

دنەوەی كەلتورو بەهاكانی هەرێمیش، بەگەرمی كار لەسەر هەڵوەشاندنەوەو توان

كۆمەڵگەی كوردی دەكەن وبۆئەم مەبەستەش بەملیۆنان دۆلار سەرف دەكەن، 
چەندین كەناڵی تەلەفزیۆن میدیاو تۆڕەكانی سوشیال میدیایان بەگەڕخستووە بۆ 
هەڵوەشاندنەوەی خێزانی كوردی وسڕینەوەی ئەو پڕەنسیپ وبەهایانەی كۆمەڵگەی 

 كوردیان لەسەر وەستاوە.
م دۆخە بۆتە هۆە ئەوەی لە ئێستادا هەرێمی كوردستان سەرەو خوارو ئە 

لینگەقووچ بێتەوە، ئەوەی پێشتر بە راستگۆیی لە قەڵەم دەدرا، ئێستا تاوان وگەمژەییە، 
بۆ نمونە شارێكی وەكو هەولێر، كە بەناو بۆتە پایتەختی هەرێمی كوردستان، 

یانەت كردن ولەشفرۆشتن، كە لەرەگەوە هەڵتەكێنراوە، مەسەلەی درۆ ودەلەسەو خ
پێشتر لە كەلتووری كوردی بێزراو وقێزەون بوو، ئێستا وەك ئازایی وقارەمانیەتی 
وزیرەكی هەژمار دەكرێت، هەولێر بەداخەوە لەشارێكی خۆپارێزی ناسراو بە رەوشت 
بەرزی بۆتە گەورەترین بازاڕی لەشفرۆشی لە هەموو ئێراقدا، وەك میدیا كوردیەكان 

ن ئاماژەی پێدەكەن، خاوەنی زۆرینەی ئەو شوێنانە بەرپرسان وخزم زۆر جارا
وكەسی بەرپرسەكانن، بەناوی پێشكەوتن ولاسایكردنەوەی رۆژئاواوە ئێستا شوێنی 
نایاب و دانسقە بۆ بەدڕەوشتی دروستكراوە، رەنگ بێت هەندێك كەس پاساو بۆ 

رنیتەی هەژمار بكەن، بەدڕەوشتیەكانیش بێننەوە وەك بەشێك لە پێشكەوتنەكانی مۆدێ
بەڵام وەك ئاماژەی پێكرا، بەشێك زۆر لە گەلانی ئەو دەوڵەتانەی خۆیان 
بەرهەمهێنەری مۆدێرنیتەن، ئێستا لەو هەنگاوانە پەژیوانن بە هۆكاری سەرەكی 
داڕمانی شارستانی رۆژئاوای دادەنێن، هیچ كاتێك وەكو ئێستا ئەو ژمارە زۆرە كتێبە 

ووخان وداڕمانی شارستانیەتی رۆژئاوا بكات، ئەو بەناو دەرنەچووە، كە باس لە ر
پێشكەوتنە ناتەندروستەی كۆمەڵێك خەڵكی گەمژەو سوودمەند بەشان وباڵێ 
هەڵدەڵێن، ئەوە ئاڵوگۆڕو گوێزرانەوەی بەهاكانە وەك فەیلەسوفی ئەڵمانی نیچە ناوی 

بردوو دەبێتە دەنێت سەرلەنوێ هەڵسەنگاندنەوەی هەموو بەهاكانە، كارە باشەكانی را
كاری خراپ وكارە خراپەكانی رابردوو وەك چاكە خوێندنەوەی بۆ دەكرێت، دیارە 
گۆڕانی رۆشنبیری وئاكاری هەر نەتەوەیەك بەو ئاڕاستەیە، سەرەتایەكە بۆ روودانی 

گۆڕانكاری گەورە، لەوانەش روخانی ئەو شارستانیانەی دەگەنە ئەو ئاستە لە 
ی سنورداركردنی منداڵ یەكێك بووە لەو رۆشنبیرییە بیركردنەوە، بۆ نمونە رۆشنبیر

نەرێنیانەی ئەوروپای بەرەو پیری بردو دواتریش بەرەو مردن وداڕمانی دەبات، 
رەنگ بێت بە پێچەوانەی هۆكارەكانی رووخانی هەموو ئیمپراتۆریاكانی پێشوو جگە 

ڵام شارستانی لەیەكێتی سۆڤیەت، پەلاماردانی بووە لەلایەن هێزە دەرەكییەكانەوە، بە
رۆژئاوا بە هەمان شێوەی سۆڤیەت لە ناوەخۆی دەڕوخێت، كە دەشێت یەكێك لە 
هۆكارە سەرەكییەكانیشی رۆشنبیری سنوورداركردنی وەچە نانەوە بێت، كە دەبێتە 
هۆی رێگریكردن لەوەی خوێنێكی نوێ بچێتە ناو جەستەی ئەو شارستانیەتەو 

 ە وژەنگ هەڵبێنێت.خوێنەكۆنەكەش لەشوێنی خۆی پەنگ بخواتەو

 هەڕەشەكان لە ناوەوە

 
ئەو رۆشنبیریە كارەسات ئامێزەی، كە بەناوی لیبڕالیزمەوە و لەرێگای 
میدیاكانەوە بە ناتەندروستی گوێزراوەتەوە  هەرێمی كوردستان، دەكەوێتە 
 چوارچێوەی ئەو شەڕە نەرمەی زۆر بە شێنەیی بەرامبەر گەلی كورد پیادە دەكرێت،

ئەمە جگە لەوەی لە هەموو پارچەكانی تری كوردستان، لەرێگەی بڵاوكردنەوەی 
نەخۆشی و ژاراوایكردنی كەش وهەواو سەرچاوەكانی خۆراك وبەكارهێنانی هێزی 
سەربازی، دەیانەوێت گۆڕینی دیمۆگرافی بە پێچەوانەی بەرژەوەندییەكانی كورد 

بكەنەوە، ئەو رۆشنبیرییە  وەرچەرخێنن ولەبەرژەوەندی دوژمنانی كورد یەكلایی
سەقەتە رێك رووبەڕووی فرەژنی وشانازیكردن بە وەچە نانەوە وژمارەی زۆری 
منداڵان دەبێتەوە، كە لەلایەن ئەو عەرەبانەی هێنراونەتە هەرێم پەیڕەو دەكرێت، ئەوان 
تاوەكو ئێستا باوەڕیان بە فرەژنی هەیەو هەر خێزانەی چەند ئافرەتێكی گەنجی لە 

نداڵبوونی لەخۆوە گرتووەو وەكو كارگەیەك بەردەوام كاردەكەن لەسەر تەمەنی م
بەرهەمهێنانی منداڵی نوێ، كە ئەمە بەشێوەیەك لەشێوەكان شان بەشانی ئەو شەپۆڵە 
مەترسیدارەی بە لێشاو روویان لە هەرێم كردووەو خەریكی كڕینی خانوو وزەوی 

نی خۆی لەرێگەی كڕینی زەوی زارن، تەنانەت بەرپرسە گەندەڵەكانی بەغداش، پارەكا
زارو خانوو وبەرە لە شارەكانی هەرێم سپی دەكەنەوە، لەسەر هەردوو ئاستی مرۆیی 
وخاكدا زیانی گەورە بە كورد دەگەیەنێت، ئەگەر بێتوو بەر بەو لێشاوە نەگیرێت، 

 دۆخی هەرێم زۆر خراپتر دەبێت لەوەی جولەكەكان لە فەلەستین كردیان!.
د خۆگێلكردن لەو گۆڕینە دیمۆگرافیەی، كە بەشێویەكی هەست نەكردن، یاخو

بەرنامەرێژو پلان بۆ دانراو لە هەرێمی كوردستان بەڕێوە دەچێت، ئەگەر خێرا ئاوڕی 
لێنەدرێتەوە وچارەسەرییەكی ریشەیی بۆ دانەنرێت، كە ئێستا دەتوانین بڵێن لە دەست 

ی بە هەموو شتێك دەرچووەو یاخود گەیشتۆتە قۆناغی لە دەست دەرچوون، كۆتای

دەهێنێت وكارەساتێكی نیشتمانی ونەتەوەیی گەورەی لێدەكەوێتەوە، واتە ئەو 
گۆڕانكارییە دەبێتە ئەو فاكتەرەی مەسەلەی كورد لە ناخەوە هەڵتەكێنێت، لەبەرئەوەی 
راستە زۆر جار وڵاتان بەهۆی هێرشی دەرەكییەوە، وەك لە فەلسەفەی مێژوو پێی 

بەربەرییەكانی دەرەوەی سنوور، ئەوانەی مرخی خۆیان دەڵێن بە هۆی پەلاماری 
خۆش دەكەن ولەدەرەوەی سنوورەكانەوە خۆیان ئامادە دەكەن بۆئەوەی لەكاتێكی 
گونجاودا هێرش بكەن، دەڕوخێت، بەڵام ئەگەر بەوردی بیری لێبكەیتەوە، هۆی 

رش سەرەكی رووخانی دەوڵەتان، یاخود شارستانیەكان، ئەو بەربەرانە نین، كە هێ
دەكەن، بەڵكو ئەو دۆخە ناوخۆییەیە، كە هانی بەربەرەكان دەدات پەلاماری بدەن، بە 
واتایەكی تر، ئەوە دۆخی ناوەخۆی ئەو شارستانیەتانەیە، كە داوا لەبەربەریەكان 
دەكات بێن ودوا فیشەكی مردنی پێوە بنێن، بۆئەوەی لە ئازاری ئەو گیانەڵایە پڕ ژانە 

 یەوە دەناڵێنێت!.رزگاری بكەن، كە بە دەست
ئەوەی دەبێتە هۆی رووخانی هەر دەوڵەتێك، هەر قەوارەیەك، هەر  

شارستانییەك، هۆكاری دەرەكی نییە بەڵكو هۆكاری ناوەخۆییە، كە هانی هۆكارە 
دەرەكییەكان دەدات، ئەو دۆخە ناوەخۆییە بقۆزنەوە، ناكرێت لە كۆمەڵگەی 

یا خۆت ببینیت، لەكاتێكدا لەنێو بازنەی نێودەوڵەتیدا بە تەنیا سەیری خۆت بكەیت وتەن
كۆمەڵێك قەوارەی سیاسی ونەتەوەی جیاوازدا بژیت، كە هەر یەكەیان لە قۆناغێكی 
سیاسی وئابووری وكۆمەڵایەتی جیاوازدا دەژیت وبە گوێرەی قۆناغەكەش 
پێویستیەكانیان لە یەكتر جیاواز دەبێت، دیارە جیاوازی پێویستیەكانیش هەمیشە 

ی ئەوەی، كە پەیوەندیەكانی نێوان ئەو یەكە سیاسی و مرۆییانە لە كێشمە دەبێتە هۆ
كێش وململانێدا بێت، واتە ململانێ لەسەر بەرژەوەندیەكان، ئەوەیە، كە لە ئەدەبیاتی 
سیاسی پێی دەگوترێت پەیوەندی نێودەوڵەتان، كە ئەو پەیوەندییە یا بەشێوەیەكی 

كخستنەوەی ئەو بەرژەوەندیانە پەنا بۆ هێزو نەرێنیانە دەبێت، واتە هەوڵدەدەن بۆ رێ
دایساندنی شەڕ ببەن، یاخود پەیوەندیەكی ئەرێنیانە دەبێت، كە هەوڵدەدەن پەنا بۆ 
زمانی گفتوگۆو دیپلۆماسیەت ببەن بۆ رێكخستنەوەی بەرژەوەندییەكان 

وچارەسەركردنی ئەو كێشانەی، كە لە ئەنجامی جیاوازی بەرژەوەندییەكانەوە 
ە، ئەو قۆناغەش لە ئەنجامی هاتنە ئارای هاوسەنگییەكی هێزی وایە، كە دەكەوێتەو

هیچ یەكێك لە لایەنە ركابەرەكان دڵنیا نەبێت، كە دەتوانیت لەرێگەی بەكارهێنانی 
 هێزەوە دەستكەوتی زیاتر بەدەست بێنێت وبەرژەوەەندییەكانی خۆی مسۆگەر بكات. 

ەكی، كۆمەڵێك هۆكاری ئەمە ئەوە دەگەیەنێت، كە هەموو هۆكاریكی دەر
ناوەكی لە دوادایە، كە هانی دەدات، بۆئەوەی ئەو شێوازە سیاسیە دیاربكات، كە 
دەیگرێتە بەر، ئەگەر لە ماوەی سی سالی رابردووی ئەزموونی هەرێم بكۆڵینەوە، بە 
وردی بۆمان دەردەكەوێت، كە هەر لەسەرەتاوە، هۆكاری دەرەكی بۆتە هۆی 

وتەنانەت هێشتنەوەو پاراستنیشی، تاوەكو ئێستاش  دروستكردنی ئەو ئەزموونە
مانەوەی هەریم بەندە بە هۆكارە دەرەكیەكان وبەرژەوەندیە جیۆسترۆاتیژییەكانی 
زلهێزە جیهانییەكان، ئەگینا ئەگەر بە پشت بەستن بە فاكتەری ناوەخۆ بووایە، ئەوە 

ارهێنران بۆ ، دوای ئەوەی هێزەكانی باشوور وەك ئامڕازێك بەك1992هەر لەسالی 
لێدانی بزووتنەوەی كوردی لە باكووری كوردستان، واتە بۆ خواردنەوەی كورد 
خۆی، دەبوایە ئەو ئەزموونە بڕوخابوایەو كۆتایی پێهاتبوایە، بەڵام ئەوە 
رۆژئاواییەكان بوون، لەلایەك هەوڵیان دەدا ئەو شەڕانە بەو هێزانە بكەن، كە خۆیان 

ێزن بۆئەوەی ئەو هاوسەنگی هێزە لە ناوچەكە دەیانویست، لەلایەكی تر بیپیار
بهێڵنەوە، كە لەبەرژەوەندی خۆیاندا بوو، ئێستاش هەرێمی كوردستان لە ناخەوە 
داهێزراوە، ئەوە ئاوەزمەندی وژیری ئەو هێزو  كەسانە نیە، كە خۆیان بە حیزب و 
فەرماندەو سەركردەو بەرپرسی بەروبەحر دەزانن، بەڵكو ئەوەی تا ئێستا ئەو 
ئەزموونەی هێشتووەتەوە پاراستوویەتی، هێزە جیهانییەكانن، بەتایبەتیش 
رۆژئاواییەكان. لەبەرئەوەی هێشتنەوەی ئەو هێزانە وەك بارێكی سەخت بەسەر 
كوردو كوردستان، هێندەی لەبەرژەوەندی دوژمنانی كورددایە، هێندە لەبەرژەوەندی 

رامبەر كوردو مەسەلەی كورد كورددانیە، ئەوەی ئێستا لە پەنای ئەو هێزانەوە بە
دەكرێت لە باشوور، بەناوی سەربەخۆیی وئازادییەوە، هیچ دوژمنێك ناتوانێت بەو 

راشكاویە ئاوا لەگەڵ كورد بكات، یەكێك لەو كارانە، وەك ئاماژەی پیكرا گۆڕینی 
دیمۆگرافیای كوردستانە، رژێمی بەعس بەو هەموو توانایەوە نەیتوانی هێندەی 

ی پڕۆسەی بەعەرەبكردن وگۆڕینی دیمۆگرافیای باشووری دەسەلاتی كورد
كوردستان بەسەركەوتوویی بەڕێوە بەرێت، نەیتوانی ئینتیمای تاكی كورد بەو شێوەیە 
بە نیشتمانەكەی لەق بكات وئەو گەڕەلاوژە سیاسی وكۆمەڵایەتی وئابووریە بێنیتە 

 ێت.كایەوە، كە ئەمڕۆ هەموو خەڵكی كوردستان بە دەستیەوە دەناڵێن
نەك بەتەنیا سیستەمی دیموكراسی وئایدیۆلۆژیای لیبڕاڵی، كە وەك ئاماژەی 
پێكرا، تەنیا ئەو لایەنانەی سوودی لێوەرگیراوە، كە لەبەرژەوەندی كورد نییە، واتە 
تەنیا لایەنە نەرێنیەكەی ئەو ئایدیۆلۆژیایە وەرگیراوەو ئەوەی تر پشتگوێ خراوە، 

ی ساڵدا دەستاودەستكردنێكی ئاشتیانەی دەسەڵات ئەوەتا تاوەكو ئێستا لە ماوەی س
نەك بە تەنیا لە هەرێم، بگرە لە ناو خودی حیزبەكان خۆشیاندا بوونی نیە، تاوەكو 
ئێستا مۆركی دەسەڵاتی بەعس بە كوردستان نەك لەناو نەچووە، بگرە گەشەی 

ێم پێدراوەو جلێكی نوێی كوردانەشی لەبەر كراوە، ئەوەی لەدامو دەزگاكانی هەر
وشێوازی حوكمڕانی كوردی بڕوانێت لەو پارچەیە، بەروونی ئەوەی بۆ دەردەكەوێت، 
كە لە كارەساتێكدا دەژیت، نەك بەعسی لێدەرنەكراوە، بەپێچەوانەوە بۆتە مۆلگەو 
پەناگەیەكی ئارام بۆ ئەو سەركردە بەعسیانەی ئەنفال ورەشەكوژی كوردیان 

لە رووخانی ئەو ئەزموونە بكرێتەوە، ئەوە  كردووە، بۆیە ئەمجارەیان نابێت تەنیا بیر
بەرامبەر ئەو چارەنووسەی چاوەڕوانی كورد لەو پارچەیە دەكات تا رادەیەك 
ئاساییە، چونكە لە بزووتنەوە چەكدارییەكانی تر، كە ناوی شۆڕشی لێنراوە، كاتێك 
 رۆڵی سەركردەكان تەواو دەبوو وپێشمەرگەیان دەناردە مالەوە، خاكی كوردستان تا

رادەیەك سەلامەت دەبوو، یاخود زیانێكی گەورەی بەرنەدەكەوت. راستە پڕۆسەی 
بەعەرەبكردن وراگوێزان بەهێزتر دەبوو، بەڵام بە بەراورد لەگەڵ ئێستا رۆڵیكی 
ئەوتۆی نەبوو، خەلك دەگەڕایەوە بۆ سەركاری خۆی ورژێم دەیویست بەهەر 

ەیان خاكی باشوور هەمووی شێوەیەك بیت دڵی خەلكەكە رازی بكات، بەڵام ئەمجار

لەدەست دراوە، ئێستا لە باشوور، خەریكە شتێك نامێنێت بەناوی زۆرینەی كوردی، 
ئەگەر ئەمجارەش سەركردە كوردەكان ئەركیان تەواو بێت، ئەوە خۆیان ومال 
ومنالەكانیان وەك سەرمایەداری گەورە لەوڵاتێكی تر ژیان دەكەن وگەلی كوردیش 

 پارچەیەی پێی دەگوترا.....!!! باشووری كوردستان. دەبیتە كەمینەیەك لەو

 هەڵوەشاندنەوەو داڕشتنەوەی ئینتیما
 

ئەوەی لە هەرێمی كوردستان بەسەر تاكی كورد هاتووە، لەرووی ئیتیماو 
نیشتمان پەروەرییەوە، بەسەر تاكی هیچ بەشێك لە پارچەكانی تری كوردستاندا 
نەهاتووە، تاوەكو ئێستا نەفەسی بەرەنگاربوونەوە ودروستكردنی كردارو پەرچە 

ەرئەوەی تاوەكو ئێستا لەو كرداری نەتەوەیی لای بەشەكانی تر بەهێز ماوەتەوە، لەب
بەشانەدا، ئەوەی كورد دەچەوسێنێتەوە، خودی كورد خۆی نییە، بەڵكو دوژمنانێكن 
بە  هەمان میكانیزمی سەد ساڵی رابردوو لەبەرچاوی كورد ناشیرین كراون وهەموو 
خراپەكارییەكاریان خراوەتە ئەستۆ، رێك وەك ئەوەی بەر لە راپەڕین لە باشووری 

یدەداو خەڵك لەپەنای دروشمی كوردایەتییەوە، ناشیرینی وتاوانەكانی كوردستان روو
هێزە كوردیەكانیشی لەسەر رژێم هەژمار دەكرد، چونكە ئایدیۆلۆژیای كوردایەتی 
وێنەیەكی وای بۆ دەگواستەوە، توانای ئەوەی لای تاكەكان نەدەهێشت، كە شتەكان 

دۆخێكی هاوشێوەی ئەو  بە رووی و راستەقینەی خۆی ببینێت، بەڵام هەر كاتێك
هەرێمە هاتە ئاراوە، بەتایبەتیش ئەگەر ئەو هێزانە دەسەڵات بگرنە دەست، كە لەرووی 
هزریەوە هێشتا لەسەرەتاكانی سەدەی نۆزدەدا دەژین، دۆخی ئەوانیش هاوشێوەی 
باشووری لێدێت، واتە ئەوانیش دووچاری نامۆبوونێك دەبنەوە وهەموو 

و دەبێتەوە، هۆكاری سەرەكی ئەم نامۆ بوونەش هاوكێشەكانیان لەلا ئاوەژو
ساویلكەیی سەیركردنی كێشەكان بووە لە روانگەی ئایدیۆلۆژیایەكی هاوردەكراوی 
نامۆوە، ئەو ئایدیۆلۆژیاییەی دوژمنێكی سەرسەختی دروستكرد، كە تەمەنی یەك 
 سەدەی تێپەڕاندو تا ئێستاش ئەو بە دوژمن سەیركردنەی دەوروبەر لای تاكی كورد

بە بەهێزی ماوەتەوە، لەبەرئەوەی ماوەیەكی زۆر كاری لەسەر كراوەو بەقووڵی 
چەقیوە، مەترسیەكە لەوەدایە، وەك هەست پێدەكەین ولەبەشەكانی تردا ئاماژەمان 
پێكرد، وەك پەرچەكردارێك بۆ ئەو بەدوژمن كردنەی دەوروبەر، بەهەڵە جارێكی تر 

شێوەیەك وڵات ئەمجارەیان لە پەنای چەمكی بەیەكەوە ژیان پێناسە بكرێتەوە وبە
ئەو دروشمەوە هەڕاج بكرێت، وەك ئەوەی ئێستا سەرەتاكانی لە باشووری 

 كوردستان دەستیپێكردووە!.
پڕۆسەی بەدوژمنكردنی دەوروبەر وسڵەمینەوە لەمامەڵەكردن لەگەڵ 
دەوروبەر، واتە لەگەڵ ئەو رژێمانەی دەسەڵاتی ئەو وڵاتانەیان بەدەست بووە، كە 

وردستانیان بەسەر دابەشكراوە، بەشێكە لەشەڕێكی ئایدیۆلۆژی وبەشێوەیەك لە ك
شێوەكان دەكەوێتە چوارچێوەیەك دیپۆلۆماسیەتی گەلیەوە، واتە لەرێگەی راگەیاندن 
وبەهەڕمێنخستنی ئایدیۆلۆژیاكانەوە، گەلێك ئاڕاستە دەكرێت، بۆئەوەی بەشێوەیەك 

ی ئەوان بكات. بەریتانیەكان، كە هاتنە ئەو رەفتار بكات، كە خزمەتی بەرژەوەندیەكان
ناوچەیە بەر لەهەموو شتێك تۆوی رقێكی قووڵیان لەناو نەتەوەكانی ئەو ناوچەیە 
چاند، هاوكات لەرێگەی ئۆپۆزسیۆنێكی چەكدارییەوە، كە جێگەی داخە كورد لەناو 

ا، كە ئەو ئۆپۆزسیۆنەدا جێگەی كرایەوە، شەڕێكی مالوێرانكەر لەو ناوچەیە هەڵگیرس
ئاورەكەی تا ئێستا بەردەوامە، هەندێك نەتەوە بەناوی دەسەڵات، وەك تورك 
وعەرەب وفارس، هەندێك نەتەوەش بەناوی ئۆپۆزسیۆنی چەكداری ولەپەنای 
ئایدیۆژیای ناسیونالیستیەوە ئەو شەڕەیان ئەنجام دەدا، هەردوولاش بەرێژەی 

مەتی ئێراقی، كە نزیكەی جیاوازی زەرەر مەند بوون، بۆ نمونە شەڕی كوردو حكو
یەك سەدەی خایاند، زیانێكی زۆری بە هەردوولا گەیاند، لەلایەك بەهۆی شەڕو 
شۆڕەوە رێگە لەبەردەم گەشەسەندنی كۆمەڵگەی كوردی لە هەموو ئاستەكانەوە 
داخرا، لەلایەكی تر ئەو نەتەوانەی دەسەڵاتیشیان لەبەردەست بوو، واتە ئەو 

ەرامبەر ئۆپۆزسۆنی چەكدار كوردی دانرابوون، حكومەتانەی وەك ركابەرێك ب
حەسانەوەیان نەبوو، راستە زۆرجار وەك سەركەوتوو وێنا دەكران، بەڵام خودی 
ئەو سەركەوتنانەش دەبووە بنەمایەك بۆ ماڵوێرانیەكی ئێجگار گەورەتر، بۆ نمونە 
بزووتنەوەی چەكداری كوردی، ئەوەی بە شۆڕشی ئەیلوول دەناسرێت، چواردەساڵ 

وێنی لەبەر نەتەوەی كورد چۆڕاند، بەڵام دواتر لەرێگەی سازشكردنێكی هەرێمی خ

ونێودەولەتیەوە، واتە رێكەوتننامەی جەزایر، پشتی ئەو بزووتنەوەیە لە زەوی دراو 
خەباتگێرە چەكدارەكانی بە ریسواییەوە رەوانەی ماڵەوە كران، بەڵام ئەو ریسواكردنە 

ئێرانی، كە بە درێژترین شەڕی  –نی شەڕی ئێراقی بووە یەكێك لە فاكتەرە سەرەكیەكا
سەدەی بیستەم هەژمار دەكرێت، رەنگ بێت بە یەكێك لە كاولكارترین شەڕەكانی 
سەدەی بیستەمیش، كە تیایدا چەندین جۆر چەكی قەدەغەكراوی نێودەوڵەتی بەكار 

ژە هات، لەوانە چەكی كیمیاوی، ئەوەی جێگەی سەرنجە لەو شەڕەدا راشكاوانە ئاما
وهەڕەشە بە بەكارهێنانی ئەو جۆرە چەكانە دەكرا، لەوانە چەكی كیمیایی، سەدام 
حوسێنی سەرۆكی ئێراق لەراگەیاندنەكاندا راستەوخۆ هەڕەشەی لە ئێران كرد، كە 
سەری سەربازەكانیان بۆیە بكەن بۆئەوەی بناسرێنەوە، كەچی كۆمەڵگەی نێودەوڵەتی 

ی دەدا، تاوەكو لەرێگەی ئەو هیزە لە بن نەك هەر لێی بێدەنگ بوو، بگرە هانیش
نەهاتووەی خرایە ژێر دەستی سەدام، ئێران ناچار كرا شەڕ رابگرێت، وەستاندنی 
شەڕیش بووە بنەمایەك بۆ داگیركردنی كوێت ودەستپێككردنی شەڕێكی تری 
فراوانتر، كە بەرووخانی رژێمی بەعسیش لە ئێراق ئەو شەڕە بە كۆتا نەهات، 

ەڕانەش لە پەنای عروبەو پاراستنی دەروازەی رۆژهەلاتی عەرەبی زۆرینەی ئەو ش
وبەكورتی ئایدیۆلۆژیای ناسیونالیستی عەرەبیەوە دەكران، كە تیایدا نەتەوەی 
عەرەبیش سەرباری ئەوەی قوربانی سەرەكی ئەو دەیدا، لەگەڵ ئەوەشدا لەپێشەوەی 

 اتە دەرەوە.هەموو ئەو نەتەوانەدا بوو، كە لەو شەڕانەدا بەریسوایی دەه
ئەمە ئەوەمان بۆ رووندەكاتەوە، كە ئایدیۆلۆژیای ناسیونالیستی، دواتریش 
ئایدیۆلۆژیای ماركسی لەلایەن سۆڤیەتەكانە بە چری بەكارهێنرا، بۆئەوەی نەخشەی 
سیاسی ناوچەكە لەبەرژەوەندیەكانی خۆیان داڕێژنەوە، زۆربەی خەڵكی سادە جگە 

یای ناسیونالیستی هەر چیە، جگە لەو چەند دێرەی لەدروشمەكان نەیدەزانی ئایدیۆلۆژ
میدیاكان بە بەردەوامی لە بن گوێچكەی دەیانگوتەوە، لە پاڵ ئەمەش دەستەبژێرێك، 
كە ئەو ئایدیۆلۆژیایەی بەهەڕمێن دەخست وئاگری دوژمنداری وشەڕی نێوان گەلانی 

ەزیفەی ئەو ناوچانەیان خۆشتر دەكرد، ئەو دەستەبژێرە سیاسیە، كە زۆرینەی و

سەرۆك وپلە باڵاكانی دەسەڵاتیان لەژێر دەستدابوو، لەژێرەوە بۆ دەزگا هەواڵگرییە 
جیهانییەكان كاریان دەكرد وبەكاردەهێنران وئەجیندای ئەو وڵاتە زلهێزانەیان 
جێبەجێدەكرد، لەوانە خودی سەدام حوسێن، كە وەك )جۆن پیركنز(  لە كتێبەكەی 

ڕەكەمان، مەبەستی)سەدام حوسین( ە پەروەردەكرد، )بكوژی ئابووری( یدا دەڵێت، كو
هانمان دا بۆئەوەی لە عەبدولكەریم قاسم بدات، لەبەرئەوەی باجی زۆری دەخستە 
سەر كۆمپانیاكانی نەوت، چەكمان دایە دەستی، لەوانە چەكی كیمیایی بۆئەوەی كورد 

ڕی ئیران لەناو بەرێت...پاشان هەموو جۆرە چەكێكیان خستە بەردەستی بۆئەوەی شە
ئێران درێژترین شەڕ بوو لەسەدەی  -بكات، وەك كیسنجەر دەڵیت شەڕی ئێراق 

 بستەمدا، كە نەماندەویست هیچ لایەك تیایدا سەركەوێت!.

 بەشی هەشتەم

 وەهم وپڕۆسەی بە دوژمنكردن
 

 لەخۆشەویستی وڵاتەوە بۆ دوژمنكاری
 

ووڵات وئەو دروشمە زلانەوە ئەگەر بەناوی نیشتمان وبەرژەوەندی نەتەوە 
نەبێت، هیچ كەسێك ئامادە نابێت لەسەر شتێك دوژمنداری كەسانێكی تر بكات، كە 
نایانناسێت! جەنگاوەرێك چۆن بێ سڵەمینەوە دەستی دەچێتە خوێنی كەسێكی تر، كە 
ئەگەر لە كاودانێكی پێچەوانەوە یەكتریان ببینیایە، رەنگە بونایەتە نزیكترین دۆست 

هیچ سەربازێك ئەگەر لە ژێر سێبەری ئایدیۆلۆژیایەك ولەژێر هەژموونی  وهاوڕێ!
دیسپلینێكی سەربازی وكۆمەڵێك رێسای یاسایی توند نەبێت، ناتوانێت لەپێناو ئەو 
خەونەدا بمرێت، كە بۆی دەڕازێنرێتەوە و واگەورە دەكرێت لەو زیاتر هیچی تر 

ۆ دروست نەكرا بێت، هەرگیز نابینێت! ئەگەر كاودانێكی دەروونی لەو شێوەیەی ب
ناتوانێت تەقە لە مرۆڤێكی تر بكات، وژیانی لێبسەنێتەوە، كە وەك ئەو منداڵەكانی... 
خێزانەكەی، یاخود باوك ودایك وخوشك وبراو هاوڕێكانی لە ماڵەوە چاوەڕوانی 

 دەكەن!.
كەواتە لەشەڕەكاندا ئەركی ئایدیۆلۆژیاكان سڕینەوەی مرۆڤایەتی مرۆڤەكانە، 

سروشتە جوانانەی لە مرۆڤدا هەیە، وەك خۆشەویستی وبەزەیی ووەفاداری و  ئەو
... هتد، لە رەگەوە دەردەهێنێت، لەكاتی ئاشتیشدا مرۆڤ تەیار دەكات بۆ دۆخێكی 
نەخوازراوی لەم شێوەیە! واتە ئەو رق وقینەی لە ماوەیەكی زۆردا لە دەروونی 

وە دەكات لە چەند چركەساتێكی تاكەكاندا دەیچێنێت وپەروەردەی دەكات، بەشی ئە
كەمی شەڕدا ماڵوێرانیەكی وای لێبكەوێتەوە، كە بە دەیان ساڵ برینەكەی ساڕێژ 

نەبێت. ئەو راستیە بۆ زۆربەی شەڕەكانی مێژوو راستە، هەرچەندە ئەو شەڕانە 
بەناوی بەرگری وپارێزگاری لە نیتشتمانیشەوە بێت، هێندە هەیە لە كاتی 

هەیە، بەوەی تۆ بەرگری لە ماڵ وخاكی خۆت دەكەیت، لەو  بەرگریكردندا پاساوێك
حالەتەشدا بێئەوەی هەست بكەیت، بەناوی نیشتمان وخاك وڵاتەوە بەرگری لە 
بەرژەوەندی دەستەو تاقمێك دەكەیت، كە خاك ونیشتمان ووڵات وەك ئامڕازێك 

ی تر بەكاردەهێنن بۆ بە دەستهێنانی بەرژەوەندیەكانی خۆیان! واتە مردنی كەسان
وەبەردەهێنن لە پێناو بەدەستهێنانی سەروەت وسامانی زیاتر ودابینكردنی 
خۆشگوزەرانی زیاتر بۆ منداڵ ونەوەكانی خۆیان! ئەگینا ئەگەر بڕیار وابێت شەڕ لە 
پیناو نیشتمان بێت، بۆچی لەكاتی گەرمەی شەڕەكاندا، زۆرینەی سەركردەكان، بە 

باشترین ولەبارترین ژیان دا دەژین! زۆر  دەگمەن نەبێت، خۆیان ومندالەكانیان لە
دڵگرانم، كە ناچارم ئاماژە بەو راستییە تاڵە بكەم، كە نیشتمانیش وەك پێگەیەكی 
ژیانی ئەبەدی مرۆڤ، چ لەو كاتەی تیایدا دەژی، چ لەوكاتەی لێی رادەكات و 

رێ لەروحەوە لەگەڵی دەژیت وناتوانێت دەستبەرداری بێت، ئاویتەی ئایدیۆلۆژیاو دەك
ووەك كەرەستەیەكی بازرگانی بۆ باشتركردنی ژیانی چەند كەسانێك بەكاردەهێنرێت، 
كە لە بنەڕەتدا جگە لە بازرگانیكردن ومفتەخۆری، هیچ شتێك بە نیشتمانەكەیانەوە 

 نابەستێتەوە!.
كاتێك سەرەتای هەرزرەكاریم بوو، وا تیدەگەیشتم بۆئەوەی ببیە بەرپرسێك. 
یاخود سەركردەیەك، بەرلەهەموو شتێك پێویستە مرۆڤێكی دڵسۆز و لەخۆبوردە بێت 
بۆ خاك وگەلەكەی، دەبێت كەسێكی رۆشنبیرو هزرمەند و..... هتد بیت، بەڵام 

وی مرۆڤایەتییم شەن وكەو بەداخەوە كاتێك كەوتمە ناو دنیای خوێندنەوە ومێژو
كرد، رێك پێچەوانەی ئەوەم بۆ دەركەوت، لەوە تێگەیششتم ئەوانەی لە رۆژگارێكی 
وەكو ئەمڕۆدا دەبنە بەرپرس وسەركردە، خەڵكی دڵسۆزو لەخۆبوردە و فیداكار نین، 
بەلكو خەڵكانێكن، كە ئەوەی ئەوان بۆ دوژمنانی دەكەن، هیچ كەسێك. ئەگەر تۆزێك 

ێت وڵاتەكەی خۆی كەمێك خۆش بوێت ئەوە ناكات، تێگەیشتم ئەوانەی ویژدانی هەب

دەبنە سەركردە زیرەكتریین و رۆشنبیرترین مرۆڤەكانی وڵات نین، بگرە گەمژەترین 
وهەلپەرسترین كەسەكانی وڵاتن، ئەوانەی، كە بازرگانی بە هەموو شتێكەوە دەكەن 

و سەركردانە هێندە زۆرە، وبە ئاسوودەیش خەو دەچێتە چاوەكانیانەوە، نمونەی ئە
مرۆڤ روو بۆ هەرلایەك وەرچەرخێنیت دەیان نمونەی بەرچاو دەكەوێت، سەرۆك 
وشێخ ومیرو پاشاكانی كەنداو نمونەی زەقی ئەو وڵات فرۆشیەن، ئەوان لەلایەن 
زلهێزەكانەوە بەخێودەكرێن ورادەگیرێن ودەپارێزرێن، تەنیا بۆئەوەی خزمەتی 

بكەن، شای سعودیە هەموو سامانی ولاتەكەی خستە بەرژەوەندییەكانی ئەوان 
خزمەتی ئەمریكیەكان، تەنیا بۆئەوەی خۆی ومالومنالەكەی لە هەڕەشە ناوەخۆیی 
ودەرەكیەكان بپارێزن، واتە لە توورەیی میللەتی خۆی بیپارێزن!. سەدام حوسێن 

نێو لەكاتێكدا بەناوی بەرگریكردن لە نیشتمانەوە هەموو خەڵكی ئێراقی خستبووە 
شەڕێكی خوێناویەوە، خۆی خەریكی رابورادن وئافرەت وكات بەسەر بردن بوو، 
لەگەرمەی شەڕە خوێناویەكاندا ئەو دەست بەرداری شەوە سوورەكانی خۆی 
نەدەبوو! ئەمە بۆ بەشێك لە سەركردە و بەرپرسەكانی باشووری كوردستانیش 

ناوەخۆدا زۆربەی  راستەو ئەو دیاردەیە زۆر بەزەقی بەرچاو دەكەوێت، لەشەڕی
خەڵكە نیشتمان پەروەرو وڵاتپارێزەكان، یاخود وردتر ئەوانەی بە تەلیسمی 
ئایدیۆلۆژیای كوردایەتیەوە، یا وردتر حیزبایەتیەوە فریویان خواردبوو، كوژران 
وبوونە قوربانی، كەچی بەرپرسەكان ومندالە بەرپرسەكان خەریكی بازرگانی و 

تەنانەت وەك ئەوەی جۆرە رێكەوتنێكی سەوداكاری بوون لەگەڵ یەكتر، 
ناڕاستەوخۆشیان لەنێواندا هەبووبێت ئازاری یەكتریان نەدەدا، لەشەڕی ناوەخۆی 

ئاب چەندین بەرپرسی گەورەی یەكێتی، لەوانە خێزانی  31نێوان ویەكێتی وپارتی، لە 
خودی سكرتێری گشتی یەكێتی كەوتە دەست پارتی، بەڕێزەوە پاراستیان و رەوانەی 

لێمانیان كردنەوە، لەكاتێكدا سەری منداڵی خەڵكیان بە بلۆك پان دەكردەوە! هاوكات س
لەگەرمەی شەڕی داعشدا، ئەو شەڕەی هەڕەشەی لە بوونی كورد دەكرد وخەریك 

بوو تێكڕای كوردستان جارێكی تر دووچاری كۆڕەو و وڵات جێهێشتن بكاتەوە، 
 زە دڕەندەیەدا!.بەرپرسەكان خەریكی بازرگانی بوون لەگەڵ ئەو هێ

سەرباری ئەوەی لەكاتی شەڕەكاندا گەنج ودڵسۆزانی كورد قوربانی یەكەم 
بوون، لەكاتی شكستەكانیشدا هەر ئەوان لە پێششەوەی قوربانیدانەكان بوون، كاتێك 
شۆڕشی ئەیلوول شكستی هێنا، بەدەیان پێشمەرگەی كورد خۆی كوشت! وەك 

دەیان كەس مەژی لە ئاوەزیان نەماو  سەرچاوە زارەكیەكان ئاماژە پێدەكەن، بە
تێكچوون، واتە شێت بوون، ئەمەش سەرئەنجامی دوو هۆكاری سەرەكی بوو، 
یەكەمیان پاكی ودڵسۆزیان بوو بۆ خاكەكەیان، باوەڕبوونیان بوو بە رەوایی 
مەسەلەی میللەتەكەیان، دووەمیش چۆنییەتی مامەڵە كردنیان بوو لەگەڵ خودی 

تی، لەبەرئەوەی ئەوان وەك ئەشق، وەك سۆز مامەڵەیان لەگەڵ ئایدیۆلۆژیای كوردایە
ئایدیۆلۆژیای كوردایەتی دەكرد، نەك وەك ئاوەزو ئەقڵ،  ئەگەر لە روانگە 
ئاوەزییەكەوە مامەڵەیان لەگەڵ ئایدیۆلۆژیاو دۆخەكە بەگشتی بكردبوایە، بە وردی 

ئەگەر بێتوو بەردەوام لەوە تێدەگەیشتن لە خەباتدا كەوتن هەیە، بەڵام دۆڕاندن نیە، 
بن لە خەبات ورێچكەیەكی زانستی ودامودەزگایی بگرنە بەر، سەیر لەوەدایە لە 
كاتێكدا خەڵكێكی دڵسۆز بەو شێوەیە شكستەكەی پێ هەزم نەدەكرا، بەرپرسەكان، 
هەڵپەی ئەوەییان بوو چۆن خۆیان ماڵومنداڵیان بپارێزن و لەوڵاتە پێشكەوتووەكانی 

 ناهەندەییان دەكرد، بەكەسە یەكەمەكانی شۆڕشیشەوە!. جیهان دا داوای پە
ئەگەر ئەو شۆرشە نەمێنێت، ئەگەر ئەو حیزبە نەمێنێت، با منیش نەمینم،  
ئەوە شێوازی بیركردنەوەی زۆرینەی ئەو گەنجانە بوو، كە لە ئەوەی پێی 
دەگوترێت شۆڕشی نوێی گەلەكەمان، یاخود شۆڕشی گوڵان، بەشدارییان 

ەمكە دەروێشیە لەكاتێكدا بوو، هەندێك لەو حیزبانە، وەك كردبوو، ئەم چ
برادەریك لە نزیكەوە ئاگادار بوو، هەوالگری عراق لە بەغدا دەستی لە 
دامەزراندنیداندا هەبوو،  زۆر كەس لە كوردستان بوونە قوربانی ئایدیۆلۆژیای 
جیا جیا، كە لەبنەڕەتدا گەمەی هەرێمی وجیهانی مەترسیدار بوو وبەهیچ 

ێوەیەك لەبەرژەوەندی ئەودا نەبوو، بەم شێوەیە رق وبەدوژمنكردنی ش
دەوروبەر، ئامڕازێكی مەترسیدار ببوو بۆ فریودانی تااكەكان وپەلكێش كردنیان 

 بەرەو كوورەی دۆزەخێكی راستەقینە لەسەر رووی زەمین.

 وەبەرهێنانی پڕۆسەی بەدوژمنكردن

 
یەكێكە لەو ئەركانەی ئایدیۆلۆژیاكان تیایدا زۆر پڕۆسەی بە دوژمن كردن، 

سەركەوتوو بووە، سیاسەتی پەرتكەو زاڵ بە، كە بنەمایەكی پتەوی لە سیاسەتی 
ناوەخۆو دەرەوە و جیهانیدا هەیە، لەسەر بە دوژمن كردنی بەرامبەر وەستاوە، جا 

بنەمای ئەو دوژمنداریكردنە لەسەر ئاستی ناوەخۆی نەتەوەیەك بێت، یاخود لەسەر 
 ناوچەیەك بێت، وەك ئەو نەتەوانەی لەرۆژهەڵاتی ناوەڕاست دا دەژین!.

ئەگەر بە وردی سەرنج بدەین، بۆمان دەردەكەوێت، كەوا كاریگەری ئەو بە  
دوژمن كردنەی بەرامبەر، لای ئەو نەتەوانەی قۆناغی خێڵایەتیان تێنەپەڕاندووە 

ەوە، لایەنی هەست وسۆزیش تێكەڵ بەهێزترە، لەبەرئەوەی جگە لەلایەنی ئاوەزو هزری
بە رقەكە دەبێت، ئەمە وا دەكات رقەكە لەرقێكی سیاسی وئایدیۆلۆژییەوە بگۆڕێتە 
دوژمندارییەكی كەسی، لە زۆربەی كاتەكاندا دوژمندارییەكی نەتەوەیی، بۆ نمونە ئەو 
دوژمندارییەی ئایدیۆلۆژیای راسیسزمی توركی، كە خۆی لە كەمالیزم ولە ئێستاشدا 

راسیسزمی توركی )هاوپەیمانی ئاكپارتی ومەهەپە(  –ۆی لەبەرەی ئیسلامی خ
فۆرمۆلە دەكات، جۆرێك لە دوژمنداری لای نەتەوەی تورك بەرامبەر كورد دروست 
كردووە، لە مێژوودا وێنەی ئێجگار كەم بووە، ئەگەر بە هەشتا ساڵێك ئەو رقە 

اخود بەلایەنی كەم چێنرابێت، سەدان ساڵی پێویستە بۆئەوەی بسڕێتەوە، ی
لەكاریگەری كەم بكرێتەوە، ئەو دوژمندارییە بە هەمان شێوە، بەڵام بەرێژەیەكی كەمتر 
لەنێوان كوردو عەرەبیشدا دروستكراوە، تەنانەت زۆر لە رۆشنبیرە عەرەبەكانیش 
ئامادەنین دان بەكێشەی رەوای كورد بنێن ووقەوارەیەكی سیاسی بۆ كورد بە رەوا 

كدا رژێمی بەعس كوردی ئەنفال دەكردو شارو گوندەكانی باشووری نابینن. لەكاتێ
كوردستانی كیمیاباران دەكرد، دەسەڵاتدانی عەرەب وشەقامی عەرەبی بەگشتی 

پاڵپشتی ئەو رژێمەیان دەكردو وەك پاڵەوانێكی نیشتمانی سەیری تاوانباری گەورەی 
 دژ بە مرۆڤایەتی )سەدام حوسێن( یان دەكرد!.

ە، وەك لەبەشەكانی پێشووتردا ئامادژەی پێكرا، ئەو سەیر لەوەدای 
ئایدیۆلۆژیانەی، كە بۆتە ئامڕازێكی ترسناك لە پەروەردەكردنی تاكەكان وهاوكات لە 
ململانێیە ئەتنیكی وسیاسیەكان، بەرهەمی خودی ئەو كۆمەڵگایانە خۆیان نییە، 

كەچی لە دواجاردا رۆژئاواییەكان تۆوی ئەو ئایدیۆلۆژیانەیان چاندو برەویان پێدا، 
خۆیان لێی دەرباز كردو لە كاریگەریەكانیان كەمكردەوە، هەرچەندە لەهەموو 
حالەتەكاندا ئایدیۆلۆژیا لەناخی تاكەكاندا،   گەیشتبنە هەر ئاستیكی رۆشنبیری، 
ئامادەگی هەیە ولەهەر چركەیەكدا بێت دەتوانێت سوودی لێوەربگیرێت وبتەقێنرێتەوە، 

تانەدا ئایدیۆلۆژیا تێكەڵ بە ناسنامەی هزری ونیشتمانی دەكرێت، لەبەرئەوەی لەو وڵا
واتە ئایدیۆلۆژیا دەكرێتە بەشێك لەبەرهەمی هزری خۆماڵی وبەشێك لە شانازییە 
نەتەوەییەكان، بەشێوەیەكی وردتر ئایدیۆلۆژیاو ناسنامەی نەتەوەیی وا ئاوێتەی 

ر ئاستەنگ دەبێت، دەیان یەكتر دەكرێن، كە لەیەكتر جیاكردنەوەیان كارێكی ئێجگا
ئامێر ودەزگای رێكخراو كار بۆ سەپاندو بەهێزكردنی رەگی ئەو ئایدیۆلۆژیایانە 
دەكەن، سەرباری ئەوەش تاكەكان خۆیان، واتە مەژی مرۆڤ خۆی زەمینەیەكی 
لەبارە بۆ وەرگرتن وچەسپاندنی هەموو ئەو بیرۆكانەی لە راستییەوە، یاخود لە 

ڤ وەك بوونەوەرێكی ئاڵۆز، بەهۆی ئەو ترس ریالیستیەوە دوورە، مرۆ
ودڵەڕاوكێیەی بەرامبەر ئێستا وئەو دواڕۆژە نادیارەی هەیەتی، هەمیشە حەز ناكات 
گوێی لە راستیەكان بێت، یاخود هێندە ئامادەیە خۆی فریو بدات ومامەڵە لەگەڵ 

ی زۆر وەهمەكاندا بكات، هێندە ئامادە نییە راستەقینەكان وەربگرێت، كە تارادەیەك
ماندووی دەكەن، جا ئەگەر مرۆڤ هەر بەسروشتی خۆی بەو شێوەیە مامەڵە لەگەڵ 
رووداوەكانی دەوروبەریدا بكات، مامەڵە لەگەڵ راستەقینەكان بكات، ئەی چی دەبێت 
ئەگەر بەشێوەیەكی رێكخراوەییش لەروانگەیەكی نیشتمانی ونەتەوەییشەوە 

ەكان رابكات! واتە وەك ئەوەی لێدێت، دەرچەیەكی بۆ بدۆزرێتەوە بۆئەوەی لە راستی

تۆ لە بیابانێكی زۆر وشكدا تراویلكەیەك بە مرۆڤێكی تینوو نیشان بدەیت، كە خۆی 
لەبنەڕەتدا بەدوای ئاودا دەگەڕێت، جا ئەو ئاوە لەدوو توێی هەر روخسارێكدا خۆی 
شاردبێتەوە، یاخود شاردرابێتەوە! لەو دۆخەدا مرۆڤ بەراكردن بەرەو رووی 

ویلكەكە دەچێت وهەوڵدەدات لە دووتوێی ئەو تراویلكەیەدا شەڕ لەسەر ترا
چارەنووسی خۆی بكات، هەرچەندە دڵنیاش بێت، كە ئەنجامی شەڕەكە لەبەرژەوەندی 

 ئەودا نابێت!.

 ونكردنی پەیامەكان

 
ئاشكرایە كە ئاوەز كارگەی سەرەكی ئایدیۆلۆژیاكانە، لەرێگەی 
ئایدیۆلۆژیاكانیشەوە مرۆڤ وەهم دروست دەكات و وەك ئامڕازێك بەكاریدەهێنێت 
بۆئەوەی كۆمەڵگا لە بیركردنەوەیەكی ئاوەزمەندانە دوور بخاتەوە، بۆیە هەركاتێك 
بۆشاییەكی روحی دروست دەبێت ومرۆڤ ناتوانێت لە بوون وهەبوونی خۆیدا 

انە دەبات، كە ئایدیۆلۆژیاكان چارەسەری كێششەكان بدۆزێتەوە، پەنا بۆ ئەو وەهم
بۆیان ئامادەكردووە، چونكە ئایدیۆلۆژیاكان لە كاودانی دروستبوونی بۆشایی و 
شكستهێنان لە دۆزینەوەی چارەسەرییەكاندا دا زیاتر گەشەدەكەن ولە رێگەی 
وەهمەكانەوە چارەسەری بۆ ئایندە پێشكەش دەكەن، واتە رێگە بۆ مرۆڤ خۆش 

لە زەمەنی ئێستادا رووبەڕووی تەنگژەو قەیرانەكان بێتەوە،  دەكات لە جیاتی ئەوەی
رابكات وخۆی بخاتە باوەشی زەمەنی ئایندە وبەدوای بەهەشتیكدا بگەڕێت، كە 

 لەدنیای ریالیستیدا بوونی نیە!.
كەواتە كاتێك ئاوەز )ئەقڵ( شكست دێنێت، یاخود ناتوانێت پەیوەندیەكانی 

بخات، كەچارەسەری كێشەكانی بۆ بكات، لەگەڵ دەرەوەی خۆیدا بەشێوەیەك رێك
وەهم بەرهەم دێنێت، تەنانەت كەسێكی وەكو فریدریك نیچە خودی ئایدیۆلۆژیا وەك 
وەهم وفڕوفێڵ دەناسێنێت، كە مرۆڤ لە رێگەیەوە بە گژ یاسای ژیان دادەچێتەوە، 

ە لەبەرئەوەی پێی وایە، ئاوەز ناتوانێت هیچ بەهایەك بەرهەم بهێنێت، ئەگەر وابەست
نەبێت بەژیانەوە، بە واتایەكی تر ئەوەی دژی ژیان بووەستێتەوە پەنا بۆ بەهای 
وەهمەكان دەبات، دیارە مەبەستی نیچە لە ژیان، ژیانی راستەقینەی پوختە، واتە ئەو 
ژیانەی لە زەمەن وسەردەمی ئێستادا بەڕێوە دەچێت، بە پێچەوانەی ژیانی رابردوو، 

وە وەزیفیەكەیەوە نەبێت ناتوانرێت مامەڵەی لەگەڵدا یاخود ژیانی ئایندە، لە چوارچێ
بكرێت!. ئەمەش دەمانگەیەنێتە ئەوەی، كە یەكێك لە بنەماكانی تێگەیشتن لە 

ئایدیۆلۆژیاكان تێگەیشتنە لە چۆنییەتی مامەڵەكردنی ئەو ئایدیۆلۆژیایانە لەگەڵ 
پەكبخات  یەكەكانی زەمەن، مرۆڤ نابێت هێندە بۆ ئایندە بژیت كارەكانی ئێستای

وبیكاتە قوربانی،  بە هەمان شێوە ناكرێت رابردوو هێندە پیرۆز بكات، كە  لە جیاتی 
ئەوەی بۆی ببێتە دەرس وعیبرەتی بۆ ژیانی ئێستا لێوەرگرێت، جۆرە كۆیلایەتییەكی 
نوێی بۆ بەرهەم بهێنێت، كە خۆی لە كۆیلایەتی بۆ رابردوو دەدۆزێتەوە، لە راستیدا 

مێژوو، بەو چەمكە كلاسیكیكەی لە قوتابخانەو زانكۆكان،  یەكێك لە كێشەكانی
بەتایبەتی لەوڵاتانی جیهانی سێیەم، دەخوێندرێت پیرۆزكردنی ئەو رابردووە 
)مێژووە(یە، كە بەشێوەیەك لەشێوەكان كۆسپ بۆ زەمەنی ئێستا وتێگەیشتن لە 

ن زەمەنی ئێستا دروست دەكات، ئەم جۆرە مامەڵە كردنە تەنیا پاڵەوانە دۆ
كیشۆتییەكان بەرهەم دەهێنێت، ئەوانەی لەكاتی سەرەمەرگدا نەبێت، لە 
گۆڕانكاریەكانی زەمەن تێناگەن، ئەو كاتەش تێگەیشتن یاخود تێنەگەیشتنیان هیچ 

 بایەخێكی نامێنێت!.
كاتێك یەكێك لە ئامانجەكانی ئایدیۆلۆژیا دەبێتە دروستكردنی وەهمەكان، 

ن وەك ئەوەی ئەو خۆی دەیەوێت، یەكێك لە واتە بینین وگوێگرتن لە راستیەكا
مەرجەكانی خۆ رزگاركردن لە وەهمەكان ولە مەترسیەكانی ئایدیۆلۆژیاش، دەبێتە 
خۆ رزگاركردن لە زەمەنی رابردوو وداهاتوو، بەو بڕە نەبێت، كە بۆ زەمەنی ئێستا 

ەست پێویستە، چونكە ژیانی راستەقینە، لە ئێستادا وهەر لەو چركە ساتەدایە، كە ه
بە بوونی خۆت دەكەیت ودەتوانیت وەك یەكەیەكی زیندوو، واتە وەك جەستەیەكی 
بەرجەستە مامەڵە لەگەڵ خودی خۆت وئەو پەیامانە بكەیت، كە لەدەرەوەی جەستەی 
خۆتدا بۆت دێت، ئەو هەستكردنەش تەنیا لە زەمەنی ئێستادا فەراهەم دەبێت ولەدوو 

 و( بوونی نییە. یەكەكەی تری زەمەندا)رابردوو وداهاتو
بۆیە بۆئەوەی وەك راستەقینە مامەڵە لەگەڵ كێشە نەتەوەییەكانی خۆت 
بكەیت، دەبێت رێزبەندی یەكەم بدەیتە ئەو پەیامانەی، كە مامەڵە لەگەڵ ئێستادا دەكەن 
ودەتوانن بەرجەستە بكرێن، واتە مامەڵە لەگەڵ راستەقینەكان دەكەن، بەشێوەیەكی 

ەوڵبدرێت رۆڵی ئەو وەهمانە كەمبكرێتەوە، كە وردتر تا دەكرێت دەبێت ه
ئایدیۆلۆژیاكان دروستی دەكەن، دەڵێم كەمبكرێتەوە، چونكە مرۆڤ هەرگیز ناتوانێت 
وەهمەكان بنەبڕ بكات، لەبەرئەوەی مرۆڤ بەسروشتی خۆی بۆئەوەی لە جەنجاڵی 
ژیان رابكات، هەندێك پێویستی بە وەهمەكانیش دەبێت. ئەوەی بۆ تاكی كوردی 

ەترسیدارە، ئەوەیە، كە ئەو وەهمانە، بوونەتە رێگەیەك بۆئەوەی مرۆڤ ژیانی م
راستەقینەی خۆی بكاتە قوربانی لەپێناویان، دەروێشانە مامەڵە لەگەڵ ئایدیۆلۆژیاو 
حزبابەتیدا بكات، چون دەروێشێكی مورید ناتوانێت دەستبەرداری شێخەكەی بێت، بە 

دەستبەرداری حزبەكەی بێت، ئەگەر  هەمان شێوە ئەندامێكی حزبیش ناتوانێت
حزبەكەی هەرچیەكیش بكات، ئەو هەر وەك ئەوە دەیبینێت، كە خۆی دەیەوێت 
وتوانای ئەوە لە دەستدەدات، كەسەیری رووە راستەقینەكەی بكات، یاخود رووە 
راستەقینەكەی ببینێت، ئەمە جگە لەوەی هەندێكجار بەرژەوەندییەكانیشی هاندەرێك 

ی ئەو دۆخە چەقبەستووەی تیایدا دەژی، بۆیە دەبینین لە كوردستاندا دەبن بۆ مانەوە
حزبایەتی بۆتە بۆماوەیی وپشتاو پشت بۆ نەوەكان دەگوێزرێتەوە وزۆر كەمن 
ئەوانەی دەتوانن، ئەو كەلتوورە تێكبشكێنن، هۆكاری هەموو ئەمانەش دەگەڕێتەوە 

چاوە هێز وەردەگرن، بۆئەوەی، دەروێشایەتی وحزبایەتی، لەبنەڕەتدا لەیەك سەر
ئەویش مامەڵەكردنە لەگەڵ ئەو وەهمانەی ئایدیۆلۆژیاكان دروستی دەكەن، چەندەی 
ئەو كۆمەڵگایەش لە قۆناخێكی دوواكەوتوو تردا بژیت، هێندە زیاتر تاكەكانی دەكەونە 
ژێر كاریگەری ئەو كاودانە هزریە وئەم دۆخەش تا رادەی نەخۆش بوون بەردەوام 

ڵگایانەدا، بێگومان كۆمەڵگەی كوردیش یەكێكە لەوانە، ناسنامەی دەبێت، لەو كۆمە
نیشتمانی ونەتەوەیی وتەنانەت ئاینیش، لەسەر بنەمای ئەو وەهمانە دروست دەكرێت، 

 یا هەوڵدەدرێت دروست بكرێت.

 تەنگژەی ناسنامە

 
كاتێك ئایدیۆلۆژیا ناسنامە دەست نیشان دەكات، ئەو میللەتە دووچاری 

بێتەوە، چونكە ئەمە ئەوە رووندەكاتەوە، كە ئەو میللەتە لە كێشەكەی كارەسات دە
خۆی نەگەیشتووەو لە پەرتەوازەیی ونەزانییەكی ترسناكدا دەژیت، لە راستیدا یەكێك 
لەكێشە بنەڕەتییەكانی كورد ئەوەیە، تا ئێستا لە خودی كێشەكەی خۆی 

خۆی كردووەو كۆمەڵێك تێنەگەیشتووە، تا ئێستا وەك كێشەیەكی نەتەوەیی پێناسەی 
دروشمی پڕ لە كڕووزانەوە ونووزانەوە، یاخود ئالنگاری و بەرەنگاربوونەوەی بەرز 
كردۆتەوە، وەك ئەوەی ئێمە گەورەترین نەتەوەین دەوڵەتمان نییە، هەرچۆنێك بێت 
پێویستە ببینە خاوەنی دەوڵەتی خۆمان، یاخود ئێمە گەلێكی دابەشكراوین ولەلایەن 

دەستەوە دەچەوسێنرێینەوە وغەدرمان لێدەكرێت، ئەمانە رێك ئەو دەوڵەتانی سەر
بۆچوونەی سەرەوە دەسەلمێنن، كە ئێمە وەكو نەتەوەیەك لە كێشەكەی خۆمان 
نەگەیشتووین، كە لەبنەڕەتدا كێشەیەكی نەتەوەیی نییە وكێشەیەكی جیۆستراتیژییە، 

ات وبەرژەوەندییە كێشەی جیۆستراتیژیش مامەڵە لەگەڵ هزرو دنیابینی فراوان دەك
گەورەكان رێكیدەخەن، بۆیە هەرگیز مامەڵە لەگەڵ فرمێسك وقوربانیدان وبەقوربانی 
بوونی میللەتان ناكات!. كەواتە  تاوەكو ئێمە وەكو كێشەیەكی نەتەوەیی مامەڵە لەگەڵ 
كێشەكەی خۆمان بكەین، ناتوانین بگەینە هیچ چارەسەرییەك، چونكە ئەو وێناكردنە 

وێناكردنێكی كوردی نییە بۆ ئەو كێشەیە،  بەڵكو وێناكردن لە بنەماوە 
وپێناسەكردنێكە، ئەو هێزانە دایانهێناوە، كە خۆیان نەخشەی سیاسی ناوچەكەیان 
داڕشتووە، نزیكەی سەد ساڵیشە كورد، بە بێئەوەی بیر بكاتەوە، بەدوای ئەو 

قترو راشكاوانە تر دروشمانە كەوتووەو قوربانی لەپێناو داوە، یاخود بە واتایەكی رە
 تواناكانی خۆی لەپێناو بەفیڕۆداوە!.

كاتێك دەڵێم كێشەیەكی نەتەوەیی نییە، رەنگ بێت دەستەواژەیەكی تا 
رادەیەكی زۆر نامۆو قبووڵكراو نەبێت لە كۆمەڵگەی كوردی، بە تایبەتیش لە روانگە 

دەكەن، بۆیە سیاسییەكەیەوە، یاخود لەلایەن ئەو هێزانەی بازرگانی بەو مەسەلەیەوە 
من دڵنیام وەرگرتنی ئەو بۆچوونە، كارێكی ئاسان نابێت، لەگەڵ ئەوەشدا دەبێت بە 
ئەمانەت وراشكاویەوە مامەڵە لەگەڵ ئەو راستییەدا بكەین وهەوڵبدەین كێشەی ئەو 
نەتەوەیە بخەینەوە سەر هێڵی راستەقینەی خۆی، ئەویش ئەوەیە، كە كرۆكی كێشەی 

ژییەو پەیوەەندی بە جوگرافیاو ئەو بلۆكە كورد كێشەیەكی جیۆستراتی
جیۆستراتیژییەی كوردستانەوە، هەیە، كە لە چوارچێوەی دیمەنە گەورەكەی 
ئۆڕاسیاوە، رۆڵێكی چارەنووس ئامێز دەگێڕێت ودەكەوێتە چەقی پڕۆژە 
جیهانییەكانەوە، بەگوێرەی هەموو تیوورە جیۆپۆلەتیكییەكان و جیۆستراتیژییەكان، 

انێت ببێتە هێزێكی جیهانی، ئەگەر بێت وهەژموون وباڵادەتی خۆی هیچ هێزێك ناتو
بەسەر ئۆڕاسیادا نەسەپێنێت، كوردستانیش وەك جوگرافیا گەورەترین بلۆكی 
جیۆستراتیژی لە پانتایی ئۆڕاسیا داگیر دەكات، بەواتایەكی تر هەر هێزێك بیەوێت 

ار دەبێت سەوداو ئامانجە جیهانییەكانی خۆی بێنێتەدی، ئەوە بێدەستی خۆی ناچ
مامەڵە لەگەڵ ئەو پانتاییە جیۆستراتیژییە بكات، لەبەرئەوەی ئەو تەختەیە خۆی 
یاریزانەكان رادەكێشێت ودڵنیایان دەكاتەوە، كە بەبێ سەپاندنی هەژموونی لەسەر 
ئەو ناوچەیە ناتوانن هەژموونی خۆیان بەسەر ئۆڕاسیادا بسەپێنن، هەر ئەمەشە 

ەكی دیپلۆماسی وسیاسی، هەر لە ئاسیای ناوەڕاستەوە وایكردووە، هەموو گەمەی
بگرە، تاوەكو دەگاتە نیمچە دورگەی هیندی ورۆژهەڵاتی ناوەڕاست وناوچەی 
كەنداوو حەوزی دەریای سپی ناوەڕاست، تارمایی كێشەی كوردی لەسەر بێت و 
بەشێوەیەك لەشێوەكان لینكێكی بەكوردەوە گرێ درابێت، كە لەبنەڕەتدا لینكەكە 

 بەستەیە بە كوردستانەوە نەك نەتەوەی كورد.وا
لە ئێستادا بەروونی ئەوە بەدیاردەكەوێت، كاتێك توركیاو روسیا، روسیاو  

ئەمریكا، ئەمریكا وتوركیا، توركیاو ئێران، ئێراق وتوركیا، توركیاو سوریا، سوریا 

وئێراق ، ئێراق وئێران، هەموویان بەیەكەوە .... هتد، هیچ رێكەوتنامەیەك 
پەیماننامەیەك لەنێوانیاندا بەڕێوە ناچێت، ئەگەر بەشێوەیەك لەشێوەكان پەیوەندی و

بە كوردو خاكی كوردستانەوە نەبێت، لەبەرئەوەی ئەو وڵاتە دەكەوێتە چەقی ئەو 
ململانێیە هەرێمی وجیهانییە، ئەگەر گریمانی ئەوە بكەین، ئەو ناوچەیە ناوی 

رتبوایە، لە جیاتی كوردیش هەر كوردستان نەبوایە وهەر ناوێكی تری هەڵگ
نەتەوەیەكی تری لەسەر ژیابوایە، هەمان چارەنووسی كوردی ئێستای دەبوو، چونكە 
كێشەكە پەیوەندی بەخاك وجوگرافیاو شوێنی جوگرافی كوردستانەوە، هەیە، كە 

 لەروی ستراتیژییەوە بایەخێكی جیۆستراتیژی گەورەی لە ئۆڕاسیادا هەیە. 
وێت لەخودی كێشەی نەتەوەكەی خۆمان تێبگەین، ئەوە كەواتە ئەگەر بمانە

دەبێت لە دیمەنە گەورەكەوە سەیری بكەین، نەك لەروانگە ئایدیۆلۆژییە بەرتەسكەكە، 
كە بەگوێرەی قۆناغەكان گۆڕانكاری بەسەر دادێت، بۆ نمونە لە قۆناغێكدا 

وا، بزووتنەوەی كوردی دروشمی دیموكراتی هەڵگرت وكەوتە ژێر چارشێوی رۆژئا
لەدوای جەنگی دووەمی جیهانیشەوە كەوتە ژێر چارشێوی وڵاتە یەكگرتووەكانی 
ئەمریكاو قاچێكیشی لەژێر سایەی سۆڤیەتیەكاندا بوو، دوای رووخانی بزووتنەوەی 
چەكداری ئەیلوول، زۆرینەی حیزبەكانی كوردستان، وەك پەرچە كردارێك بۆ 

نینی وماویزم و... هتد لی –هەڵوێستی ئەمریكاو رۆژئاوا دروشمی ماركسی 
بەرزكردەوە، راستڕەوترین وخۆپارێزترین حیزبی كوردی لە باشوور، كە پارتی 
دیموكراتی كوردستانە، لە پەیڕەوو پڕۆگرامی خۆیدا ئاماژەی بەوە دەكرد، كە ئەوان 

لینیی وەردەگرن وبەشێوەیەك لەشێوەكان –سوود لە كەلتووری بارزانی وماركسی 
بوون بەخۆیانەوە بلكێنن، یەكێتی لەپاڵ جەلالیزم وخەتی  دەیانویست مۆركی چەپ

 –گشتی، هەوڵیدا كۆمەڵەی رەنجدەرانی كوردستان، كە وەك كۆمەڵەیەكی ماركسی 
لینینی خۆی پێناسە دەكرد و بزووتنەوەی سوسیالیستی كوردستان، كە بەهەمان 

ش شێوە بزووتنەوەیەكی چەپی كوردی بوو، بكاتە بچم وروخساری خۆی!. ئەمە
( باشووری 1975خۆگونجاندنێك بوو لەگەڵ ئەو شەپۆڵە چەپگەراییەی، دوای ساڵی )

كوردستانی گرتەوە، هەموو ئەو تێگەیشتنە ئایدیۆلۆژیانەش یەكێك لە هۆكارە 
سەرەكییەكان بوو بۆئەوەی كورد لەقووڵایی كێشەكەی خۆی تێنەگات، ناتوانێت 

 ناسنامەی نیشتمانی خۆی دەست نیشان بكات.

 بەشی نۆیەم

 ئایدیۆلۆژیا یا جیۆستراتیژی
 

 كۆتایی ئایدیۆلۆژیا !
 

ململانێی ئایدیۆلۆژیاكان و بیركردنەوە لەو ململانێیە، رەنگدانەوەی ئەو 
ململانێیە جیهانییە گەورەیە بوو، كە لەنێوان هەردوو بلۆكدا پیادە دەكرا، واتە بلۆكی 

لیینی دەكرد، بلۆكی رۆژئاواش، كە  –رۆژهەڵاتی، كە پەیڕەوی ئایدیۆلۆژای ماركسی 
رد، ئەگەرچی لە روخساردا دیمەنەكە وا دەخرایە پەیڕەوی ئایدیۆلۆژیای لیبڕاڵی دەك

بەرچاو، بەڵام لەبنەڕەتدا ئەو ململانێیە ململانێیەكی جیۆستراتیژی بوو لەسەر 
بەدەستهێنانی هەژموونی جیهانی، هەركاتێك ئەو ململانێیە دوای نەمانی سۆڤیەت 
بەكۆتا هات، یاخود كاڵ بووەوە، بانگەشەی ئەوە بەرز بووەوە، كە مێژوو 

ەبەرژەوەندی لیبڕالیزمدا بە كۆتا هات، بۆیە سەرهەڵدانی رووی راستەقینەی ململانێ ل
جیهانیەكان، واتە ململانێ جیۆستراتیژیەكان بەكۆتایی سەردەمی ئایدیۆلۆژیا پێناسە 
بكرێت، بە واتایەكی تر روخانی بلۆكی رۆژهەڵات وسەرهەڵدانی سیستەمی نوێێ 

ململانێی نێوان لیبڕاڵیزم وماركسیسزم جیهانی، وەك چۆن بەكۆتایی مێژوویی 
هەژمار دەكرێت، كە لەبەرژەوەندی لیبڕاڵیزمدا بەكۆتا هات، بە هەمان شێوە باس لە 
بەكۆتاهاتنی ئایدیۆلۆژیاش دەكرێت، لەبەرئەوەی كاتێك مللانێی نێوان هێزە رەقەكان 

نەرمەكان،  بە ئاقارێكدا یەكلایی دەبێتەوە، هیچ بەهایەك بۆ مانەوەی ململانێی هێزە
كە ئایدیۆلۆژیاكان بەشێكی گرنگی پێكدەهێنن! بۆیە چۆن مێژوو بەكۆتا هات، بە هەمان 
شێوە ئایدیۆلۆژیاش بە كۆتاهات! بەدەیان كتێب وتوێژینەوە لەسەر كۆتایی 
ئایدیۆلۆژیا كەوتە سەر رەفەی كتێبخانەكان، كە لەراستیشدا نەمێژوو بەكۆتا هات ونە 

رۆڵەی لەماوەی شەڕی سارددا دەیانگێڕا بەكۆتا هات، بە  ئایدیۆلۆژیا، بەڵكو ئەو
واتایەكی تر جیهانگەرایی وبەشێوەیەكی وردتریش شۆڕشی گەیاندن، راستەقینەكانی 
پشت پەردەی هێنایە سەر كەناڵە ئاسمانییەكان وتۆڕە كۆمەڵایەتیەكان، چیتر دەرفەتی 

بشاردرێتەوە، ئەمەش ئەوە نەمایەوە كرۆكی رووداوەكان لە پەنای ئایدیۆلۆژیاوە 
بووە هۆی ئەوەی وێنەو راستەقینەی ململانێ جیۆستراتیژییەكان زیاتر بەدیار 
بكەوێت و تەنانەت خەڵكی ئاسایش هەوڵبدات لە كۆی دیمەنە گەورەكەوە سەیری 

 رووداوەكان بكات وچیتر ئایدیۆلۆژیا نەتوانێت فریوی بدات.
ئایدیۆلۆژی سیاسیە، لەراستیدا خودی چەمكی كۆتایش مێژووش چەمكێكی 

ئەرەستۆ كۆتایی مێژووی بەوە لێكداوەتەوە، كە شارستانیەتی گریكی باڵ بەسەر 
هەموو شارستانیەتەكانی تر بكێشێت ومرۆڤاڤەیەتی لە هۆڤیەتی وبەریەرێتی 
دەرەوەی سنوورەكانی گریك رزگار بكات، بۆ ئەم مەبەستەش دەبوایە قارەمانێك 

لەبەرژەوەندی ئەو شارستانییەتە بەكۆتا بێنێت دروست بكات، كە بتوانێت مێژوو 
وململانێیەكان یەكلایی بكاتەوە، ئەو ئەركەشی دایە دەست ئەسكەندەری مەكدۆنی، 
كە یەكێك بوو لە قوتابیەكانی خۆی، بۆیە دەتوانین شەڕ وفراوانخوازییەكانی 
ئەسكەندەری مەكدۆنی، وەك پراكتیزەكردنی چەمكی كۆتایی مێژوو لای ئەرەستۆ 

ێكبدەینەوە. دواتر هیگل ئەو چەمكەی بۆ كۆتایی ململانێی نێوان كۆیلەو خاوەن كۆیلە ل
بەكارهێنا، پاشانیش فۆكۆیاما، بەهەمان واتا ئەرەستۆییەكەی جارێكی تر 
بەكاریهێنایەوە، بەڵام هەرزوو دەركەوت، كە مێژوو دوای رووخانی نەمانی 

هەڵات نەك هەر بەكۆتا نەهات، ئەسكەندەرە مەكدۆنی و دواتریش روخانی بلۆكی رۆژ
بەڵكو سەرەتایەكی تر لە ململانێكان دەستیپێكردەوە، ئەمجارەیان ساموێل هنتگتۆن 
خێرا تێزی ململانێی شارستانیەتەكانی ورورژاند وناوی نا ململانێی شارستانیەتەكان، 
هێڵی دابەشكردنی شارستانییەتەكانی دیاریكردو بەشێوەیەك لەشێوەكان ئاماژەی 

كرد، كە ململانێی ئایندە لەنێوان شارستانیەتەكاندایە، واتە لەنێوان ئاینەكاندایە،  بەوە
لەبەرئەوەی هەموو ئاینێكی نوێ شارستانیەتێكی نوێ لەگەڵ خۆیدا دێنێت، بە 

واتایەكی تر هەموو ئاینێك شارستانیەتێكی تایبەت بەخۆی هەیە، هنتگتۆن 
ەنێوان ئاینی ئیسلام وئاینەكانی تر دەبێت، وایلێكدایەوە، بەپلەی سەرەكی ململانێیەكە ل

بەمەش رێگەی بۆ ئەمریكا خۆشكرد زیاتر شوێن پێی خۆی لەناوچە ستراتیژییەكانی 
 جیهان پتەو ترو بەهێزتر بكات.

زۆر لەتوێژەران پێیان وایە، ئەو تێزەی هنتگتۆن، وەك سەرئەنجامێك بوو بۆ 
دەستی ئەمریكاو راگەیاندنی شكستی چەمكی كۆتایی مێژوو، لەبەرئەوەی دوای باڵا

سیستەمی تاكجەمسەریش ململانێكان لە ناوچە جیۆستراتیژیە هەستیارەكانی جیهان 
هەر مایەوە وبەردەوام بوو، بەڵام لەراستیدا تێزەكەی هنتگتۆنیش تەواوكەری 
تێزەكەی فۆكۆیامایە، ئەویش كاتێك جەخت لەسەر ململانێی شارستانییەتەكان 

اماژەی بۆ بكات، باس لە شێوازێكی تر لەململانێی ئایدیۆلۆژی دەكاتەوە، بێئەوەی ئ
دەكات، ئەویش ململانێی نێوان ئایدیۆلۆژییە ئاینیەكانە، چونكە كاتێك ئاین وەك 
كرۆكی شارستانیەت وكەرەستەیەك بۆ ململانێكان بەكار دەهێنرێت، دەبێتە 

انی نێوان خواو ئایدیۆلۆژیای ئاینی، ئەوەی پەیوەندی بە بیروباوەڕو پەیوەندیەك
تاكەكانەوە هەیە، دەخرێتە چوارچێوە تاكییەكەوە، كەواتە ململانێی شارستانیەتەكانیش 
بریتیە لە ململانێی نێوان ئایدیۆلۆژیاكان، بەڵام ئەمجارەیان لەجیاتی ئەوەی ململانێ 
لەنێوان چەپ وراست، یاخود ماركسی ولیبڕاڵی بێت، شێوازێكی فراوانتر بەخۆوە 

 دەچێتە قاوغی ململانێی نێوان ئایدیۆلۆژیا ئاینییەكان.وەردەگرێت و
كاریگەری ئەو ململانێیە جیهانییە بەروونی لەسەر باشووری كوردستان 
دەبینرێت، دوای رووخانی بلۆكی رۆژهەڵات، بە چەمكە ئایدیۆلۆژییەكەی دوای بەكۆتا 
هاتنی مێژوویی ململانێی نێوان چەپ وراست، هێزە ئایدیۆلۆژییەكانی كوردستانیش 

ن، هەرچەندە هەوڵیاندا خۆیان زەرەرمەندی یەكەم بوون، بەتایبەتی هێزە چەپەكا
نوێبكەنەوە وگرووپ ورێكخستنی نوێ دروست بكەن، بەڵام نەیانتوانی رووبەڕووی 
ئەو شەپۆڵە جیهانیەی لیبڕاڵیزم ببنەوە، كە دوای سەركەوتن وراگەیاندنی سیستەمی 
تاكجەمسەی، لە هەموو كاتێك زیاتر بەهەڕمێن كەوت، كێشەی سەرەكی هەرێمی 

و، كەوا ژینگەی كۆمەڵایەتی لەباشوور لەبارنەبوو بۆ گەشەسەندنی كوردستان ئەوەبو
هزری لیبڕاڵیش، لەبەرئەوەی لەلایەك ئەمریكا وەك هێزێك، كە خۆی وەك پێشڕەوی 
هزری لیبڕالیزم دەناساند، مێژووێكی تاڵی لەگەڵ گەلی كورد هەبوو، بەتایبەتیش 

زۆری ئەو پڕەنسیپانەی  لەوەی پێیدەگوترێت شۆڕشی ئەیلوول، لەلایەكی تر بەشێكی
لیبڕالیزم بانگەشەی بۆ دەكردو بانگەشەی بۆ دەكات، لەگەڵ كەلتووری كۆمەڵگەی 
كوردی رووبەڕوو دەبێتەوە، لەسەر ئاستی پراكتیزەكردنیش، پڕۆسەی دیموكراسی 
لەبەرژەوەندی هێزە تەقیلیدیە كوردیەكاندا، بەتایبەتیش یەكێتی وپارتی وئەو هێزانەی 

اندا دەخولانەوە نەبوو، لەبەرئەوەی هەر زوو نەیانتوانی خۆیان لەگەڵ لە مەداری ئەو
گۆڕانكارییەكاندا بگونجێنن وكەوتنە ژێر هەژموونی دەوڵەتانی داگیركەر، ئەمەش 
بووە هۆی ئەوەی لەخەڵك دابڕێن، ئەو لەخەڵك دابڕانەش بەقازانجی ئەوان لەسەر 

ی تووڕەیی وناڕەزایەتی خەڵك سندووقی دەنگداندا نەدەشكایەوە، هاوكات رووبەڕوو
بوونەوە، ئەم گۆڕانكاریانە تەنیا دوو دەروازەی لەبەردەمدا بەكراوەیی بۆ هێشتنەوە، 
یەكێكیان گەڕانەوە بوو بۆ بنەماڵە، دووەمیان خۆپاراستن بوو لەژێر چەتری 
داگیركەران. بەواتایەكی تری هێزە سەرەكییەكانی هەرێمی كورد، لەكاتی 

لە دروشمە ئایدیۆلۆژییەكان، هیچ رێگەیەكی تریان لەبەردەم خۆیان بەتاڵبوونەوەیان 
نەدۆزییەوە، بۆ رزگار بوون لەو دۆخە نوێیەی هاتە پێشەوە، جگە لەو دوو دەروازەیە 
نەبێت، كە ئاماژەمان بۆ كرد ) گەڕانەوە بۆ بنەماڵە، خۆپاراستن لەژێر چەتری 

مۆركێكی تایبەت بەخۆی  داگیركەران( دا. بەم چەشنە حزبایەتی لە كوردستان
وەرگرت، كە زیاتر لەمۆركی ئەو دەوڵەتە هۆزگەراییانە دەچێت، كە لە وڵاتە 
 دواكەوتووەكاندا هەیە و ئەمەش زیانێكی ئێجگار گەورەی بە مەسەلەی كورد گەیاند.

لەپاڵ ئەمەشدا كۆمەڵگەی كوردی، وەك هەموو كۆمەڵگەكانی تۆی ناوچەكە،  
ونی ئاینی وهێزە ئیسلامییەكان، لەبەرئەوەی ئەوان كەوتە ژێر كاریگەری هەژمو

زۆرزانانەتر سیاسەتیان دەكردو بەزمانێك قسەیان دەكرد، رەنگدانەوەی زۆرینەی 
كۆمەڵگەی كوردی بوو، كە كۆمەڵگەیەكی ئیسلامییە، بەم چەشنە ململانێیەك 

تی لەباشوور هاتە ئارا، كە خۆی لەنێوان دوو ئایدیۆلۆژیای دژ بەیەك لەسەر ئاس
جیهانی دەدۆزێتەوە، ململانێی نێوان ئایدیۆلۆژیای ئاینی و ئایدیۆلۆژیای لیبڕاڵی، واتە 
كۆمەڵگەی كوردی كەوتە نێو تۆڕی ململانێی شارستانیەكان، ئایدیۆلۆژیایەك 
زۆرینەی ئەوانەی خۆیان بەهەڵگری دەزانی نەتێیگەیشتبوون، نەدەیاندەتوانی 

ایدیۆلۆژیای لیبڕاڵی بوو، نەزانانە وزۆر بەدروستی بەرگری لێبكەن، كە ئەویش ئ
زانانە بەشێوەیەكی سەرەكی مامەڵەیان لەگەڵ ئەو چەمكانەی لیبڕاڵیزم دەكرد، كە 
لەلایەن كۆمەڵگەی كوردییەوە نەك قبووڵكراو نییە، بگرە وەك قێزەونیش سەیر 
دەكرێت، بەرامبەر ئەمەش، لە كوردستاندا ئایدیۆلۆژیایەك بەرامبەر لیبڕاڵیزم 

(ساڵە لەناوچەكە كاردەكات، ئەم ململانێیە ئایدیۆلۆژیە 1400ەستایەوە، كە زیاتر لە )و
ناتەندروستە، لەلایەك كۆمەڵگەی لەناخەوە هەڵتەكاندووە، لەلایەكی تر هەموو مەسەلە 

 ستراتیژی ونەتەوەییەكانی شاردۆتەوە وبەلایناوە!.

 دەمەتەقێیەكی سۆفیستانەی ئازاربەخش
 

ململانێیە ئایدیۆلۆژییە ترسناكەی لە كوردستان دەگوزەرێت، ئەگەر  ئەم
لەرووكەشدا ململانێیەك بێت لەنێوان دوو ئایدیۆلۆژیای جیاوازەوە، لە راستەقینەدا 
دەرهاویشتەی ململانێیەكی جیۆستراتیژی زۆر مەترسیدارە، كە لەناوچەكە 

شییەكانی كورد گەورەترە، كە بەڕێوەدەچێت، ئەو ململانێیە زۆر لە تواناكان وئامادەبا
بەداخەوە  نەك هەر خۆی بۆ ئەو جۆرە ململانێیە ئامادە نەكردووە، بەڵكو زۆر 
ساویلكانەش مامەڵە لەگەڵ ئەو دۆخە نوێیە دەكات وتاوەكو ئێستا وەكو پێویست لە 
هەڕەشەو مەترسییەكانی نەگەیشتووە، كە لەهەردوو ئایدیۆلۆژیاوە رووبەڕووی 

ۆلۆژیای لیبڕاڵی وئایدیۆلۆژیای ئیسلامی، ئایدیۆلۆژیای لیبڕاڵی بەو دەبێتەوە، ئایدی
شێوازەی لە كوردستان، بەتایبەتیش لە هەرێمی كوردستان مامەڵەی لەگەڵدا دەكرێت، 
دەبێتە هۆی تێكشكاندن ولەباربردنی كەلتوور وبەهاكانی كۆمەڵگەی كوردی، كە 

یی كوردی، لەلایەكی تر گرنگترین یەكێكە لە پێكهاتە سەرەكییەكانی  پێكهاتەی نەتەوە
وپڕ بایەخترین یەكەی كۆمەڵایەتی، كە خێزانە هەڵدەوەشێنێتەوە، مانەوەی خێزان 
یەكێكە لەو فاكتەرە گرنگانەی مانەوەی نەتەوە دەپارێزێت وبەهێزی دەكات، 
بەپێچەوانەوەش هەڵوەشاندنەوە ولەیەكترازاندنی خێزان، دەبێتە هۆی ئەوەی ئەو 

ێزەی، كە كۆمەڵگەی كوردی لەسەری وەستاوە، تێكبكشێنێت، ئەستوندە بەه
لەبەرئەوەی كێشەی خێزان یەكێكە لەو كێشە گەورانەی هەموو ئەو وڵاتانە 
بەدەستییەوە دەناڵێنن، كە ئێستا خۆیان بە وڵاتانی دیموكراتی وسەرمایەداری 

 دەناسێنن!.
ئەمریكا، كە خۆی بەپێشەنگی هزری لیبڕاڵیزم دەزانێت، ئێستا بەدەست  

( پڕۆفیسۆرێكی ئەمریكی هاتە 1997هەڵوەشانەوەی خێزان دەناڵێنێت، لە ساڵی )
كۆلیژی ئەدەبیاتی زانكۆی سەلاحەدین وبابەتێكی دەربارەی میدیا پێشكەش كرد، 

كرد، گوتی ئێوە وەك كورد لەدوو توێی بابەتەكەیدا ئاماژەی بەخاڵێكی سەرنجڕاكێش 
پلیتی فڕۆكەیەكتان بۆ دەرچووە بۆ ئەوەی بەرەو پێشكەوتن ودیموكراسی هەنگاو 
بنێن، بەڵام دڵنیابن دیموكراسیەكەی ئێوە لە هی ئەمریكا باشتر دەبێت، چونكە لە 
كۆمەڵگەی ئێوە تاوەكو ئێستا خێزان وەك یەكەیەكی پیرۆزو تۆكمە ماوەتەوە! كەچی 

رێگەی بەناو هەندێك رۆشنبیری كوردەوە كار لەسەر تێكشكاندنی ئەو ئێستا هەر لە
یەكەیە دەكرێت، لەكاتێكدا خێزان بەو شێوەی لە ئاراشدایە، نەك كێشەی گەورە 
لەبەردەم پێشكەوتنە راستەقینەكاندا دروست ناكات، بگرە هاریكارو یاریدەدەریشی 

، كە تاوەكو ئێستا هیچ دەبێت، بەتایبەتیش لە كۆمەڵگەیەكی تەقلیدی وەكو ئێمە
دامودەزگایەكی فەرمی ودەوڵەتی هێندە تۆكمە دانەمەزراوە، كە بتوانێت شوێنی خێزان 
بگرێتەوە، لەئەوروپاو ئەمریكاو زۆر لە وڵاتانی تری دیموكراسی وپێشكەوتوو، كار 
لەسەر تاكییەتی مرۆڤ دەكرێت وهەوڵدەدەن لەرێگای دامودەزگاكانەوە، 

ۆ خێزان پڕ بكەنەوە، یاخود بەلایەنی كەم كەمیبكەنەوە، لەگەڵ پێویستیەكانی مرۆڤ ب
ئەوەشدا، ئەگەر ئەو دامودەزگایانە تا رادەیەكیش توانیبیان رۆڵی خێزان لەرووە 
ماتریالیكیەكەیەوە كەمبكەنەوە وهەوڵبدەن شوێنی پڕ بكەنەوە، لە رووە روحی و 

ق بكەن، لەبەرئەوەی مرۆڤایەتییەكەیدا هەرگیز نەیانتوانیوە شوێن بەخێزان لە
پێشكەوتنی مرۆڤ بە تەنیا لایەنی ماتریالی نییە، بەڵكو لایەنی روحیشە، تەنانەت 
خودی هزرمەندە رۆژئاواییەكان خۆشیان رەخنە لەو نا هاوسەنگییە دەگرن، كە 
لەنێوان لایەنی ماتریالی ولایەنی روحی لە شارستانییەتی رۆژئاوادا هاتۆتە ئاراوە، 

ئاسواڵد شپینگلەر كتێبێكی تایبەتی بەناوی داڕمانی شارستانیەتی  نووسەری ئەڵمانی
رۆژئاوا نووسیوە ورەخنە لە پێشكەوتنە ماتریالییەكانی رۆژئاوا دەگرێت، دەڵێت 
ئەگەر دەربارەی پێشكەوتن پرسیارم لێدەكەن هیچ پێشكەوتنێك لە رۆژئاوا 

بەڵام لەلایەنی رووینەداوە، چونكە راستە لەرووی ماتریالییەوە پێشكەوتووە، 
روحیەوە بەجێماوە، راستیش دەكات، ئەو ئایدیۆلۆژیایانەی تەنیا لە رووە 
ماتریالییەكەوە مامەڵە لەگەڵ پێشكەوتن دەكەن، وەك ئامێرێك، یاخود وەكو ئامڕازێك 

سەیری مرۆڤ دەكەن، كەسێكی وەكو ستالین چەندین ملوێن هاونیشتمانی وڵاتەكەی 
كەی لە وڵاتێكی كشتوكاڵییەوە بگۆڕێتە وڵاتێكی كردە قوربانی بۆئەوەی وڵاتە

پیشەسازی، كاتێك مرۆڤ دەبێتە تەنیا ژمارەیەك، ئەو كاتە شارستانیەتی مرۆڤایەتی 
 لەو كۆمەڵگەیەدا، لە هەموو كاتێك زیاتر دەكەوێتە مەترسییەوە.

لەلایەكی تر ئەو بیرۆكانەی بەناوی لیبڕاڵیزمەوە لەهەرێمی كوردستاندا 
ر دەكرێت وبەهەڕمێن دەخرێن، ئەو بیروبۆچوونە نامۆیانەن، كە گفتوگۆی لەسە

تاوەكو ئێستا لەلایەن زۆرینەی خودی كۆمەڵگا رۆژئاواییەكانەوە، ئەوانەی چەندین 
قۆناغ لەو رووەوە لەپێش ئێمەدان رەتدەكرێتەوە، ئەمە جگە لەوەی برەوسەندنی ئەو 

سكانەی مرۆڤە، وەكو بیروبۆچوونانەی، كە پێچەوانە، یاخود دژی سروشتی خۆر
مەسەلەی هاوڕەگەزبازی و ... هتد، هۆكارێكی سەرەكین لە رووخانی زۆر لە 
شارستانیەتەكاندا، ئەو پڕۆسەیە وەك لە رێدانێكی ئاكاری ودەرئەنجامی 
خۆشگوزەرانییەك لە دایك دەبێت،  وەك ئیبن خەلدون ناوی ناوە، ئەگەر 

اویستی بێت بۆ دروستكردنی خۆشگوزەرانی لە قۆناغێك لە قۆناغەكاندا پێد
شارستانییەت، ئەوە هۆكارێكی سەرەكیشە بۆ رووخانی شارستانییەت، وەك 
رێسایەكی یاسایی هەیە، دەڵێت، هەر شتێك لە رادەی خۆی زیاد بێت، پێچەوانە 
دەبێتەوە، واتە وەك ئیبن خەلدوون خۆی دەڵێت خۆشگوزەرانی پێداویستییە بۆ 

خۆشگوزەرانی زۆر دەبێتە هۆی رووخان  دروستبوونی شارستانییەت بەڵام
وداڕمانی شارستانییەت. جا لەكاتێكدا ئەگەر كۆمەڵگەیەك هەموو قۆناغە 
سروشتیەكانی گەشەسەندنی خۆی بڕیبێت، ئەو هزرو بۆچوونانە ئاوا كۆسپی بۆ 
دروست بكەن وبەرەو هەڵدێری ببەن، دەبێت كۆمەڵگەیەكی وەكو كۆمەڵگەی كوردی، 

ێستادا چ پێویستییەكی بەمجۆرە گفتوگۆیە سۆفیستانە بێت، كە لەقۆناغێكی وەكو ئ
 جگە لەزیان ولەیەكترازان هیچی تریان بۆ كورد پێنیە!

ئەوەی بەناوی ئازادی وكرانەوە ودیموكراسی ولیبڕالیزم لە ناو كۆمەڵگەی 
كوردییەوە دەگوزەرێت، هیچ پەیوەندییەكی بە گفتوگۆیەكی ئەقڵانی ئاوەزمەندانە نییە 

لە ئامڕازێك لە ئامڕازەكانی شەڕی نەرم، كە بەچڕی دژی نەتەوەكەمان ئەنجام وجگە 
دەدرێت زیاتر نییە، لەراستیدا لەهۆكارە سەرەكییەكانی مانەوەی كورد وەكو 
نەتەوەیەك بۆماوەی ئەو هەزاران ساڵە، پتەوی خێزان بووە، لێدان لەخێزان لە پەنای 

خاڵی بەهێزی نەتەوەی كورد، ئەمەش هەر ئایدیۆلۆژیایەكەوە بێت، واتە لێدان لە
شێوازێكی نوێیە لە شێوازەكانی تواندنەوەو سڕینەوەی میللەتێك، ئەم دۆخەش تەنیا 
لەباشووری كوردستان بەو شێوەیە بەڕێوە دەچێت، لەبەرئەوەی ئەو بەشە لەرووی 
جیۆپۆلەتیكییەوە روحی كوردستانی گەورەیە، هەموو سامان وپێگە جیۆپۆلەتیكیە 

ن، كە وەك بواری ژیاری )المجال الحیوی( وان بۆ كورد دەكەونە باشوروو گرنگەكا
رۆژئاوای كوردستانەوە، بەشێكی زۆری رۆژئاوای كوردستان لەدەست كورد 
دەرهێنراوە، بەتایبەتی ئەو ناوچانەی كورد لە دەریا نزیك دەكەنەوە، وا وردە وردە 

شوور دەگۆڕدرێت، ئەگەر ئەو خەریكە، وەك ئاماژەی پێكرا دیمۆگرافیای رۆژئاواو با
دوو بەشەش لە كوردستان بكەیتەوە، هەرگیز توانای دروستكردنی وڵاتێكی گەورەو 
پێشكەوتوو لەسەر خاكی كوردستان نامێنێت، كە بتوانێت خۆی بژیەنێت وپەلبهاوێت، 
بەم چەشنە خەونی دامەزراندنی قەوارەیەكی كوردی بەیەكجاری لەدەست دەچێت، 

ەو هەوڵانەی بەناوی لیبڕاڵیزمەوە لەباشووری كوردستان دەدرێن، بەواتایەكی تر ئ
لەبنەڕەتدا هەوڵێكە بۆ نەهێشتن وتواندنەوەی كورد لەگرنگترین بەشە 
جیۆپۆلەتیكیەكانی كوردستان، لەكاتێكدا كورد خۆی بەدەست كۆمەڵێك كێشەی 

ری گەورەی نەتەوەیی وستراتیژیەوە دەناڵێنێت، لەجیاتی ئەوەی بیر لە چارەسە
بكرێتەوە، دەرگا بۆ ئەو تەوژمە ناڕەسانانە دەكرێتەوە، كە زیانێكی گەورە نەك بە 
تەنیا بە كۆمەڵگەو تاكی كوردی دەگەیەنن، بگرە زەرەری زۆر گەورەش لە دۆسیەی 
كوردی وئایندەی كوردی دەدەن لەو ناوچەیە، هەر لەبەرئەوەشە ئەو گەلانەی، كە 

ی ئەو شارستانیەتانەی مۆركێكی ئۆراسیان هەیە، دەیانەوێت خۆیان بپارێزن، بەتایبەت
سەرباری گەورەیی ئەو هێزانەی لەبەردەستیان دایە، دەرگا لەسەر ئەو هێرشە 
ئاكارییە دادەخەن، كە بەناوی لیبڕالبیزمەوە دەكرێت، بەشێكی زۆری خودی 

 كۆمەڵگاكانی رۆژئاواش، ئەو هەنگاوانەی لیبڕاڵیزم بە لەرێلادانێكی ئاكاری هەژمار
دەكەن ورەتیدەكەنەوە، بۆچی دەبێت كۆمەڵگەیەكی وەكو كۆمەڵگەی كوردی، كە خۆی 
لەبەردەم هەڕەشەی لەناوچووندایە، دەرگا بەرووی ئەم كەلتوورە ورۆشنبیریە 

 دزێوانەدا بكاتەوە. 

 پێناسە كردنەوەی ئاكار

 
یەكانەی دەبێت رۆشنبیری كوردی كار لەسەر ئەوە بكات، سوود لەو 

لیبڕاڵیزم وەربگرێت، كە دەتوانێت ببێتە چرایەك بۆ پێشكەوتن ورزگاربوونی لە 
شەوەزەنگی ئەو نەزانییەی تیایدا دەژیت، لیبڕاڵیزم وەك سیسستەمێكی هزری، زۆر 
لایەنی باشی تیایەو دەتوانرێت لە كۆمەڵگەی ئێمەدا سوودی لێوەربگیرێت، بەڵام 

بەتانەی لە زیانگەیاندن زیاتر هیچ سوودێكی وەستان وچربوونەوە لەسەر ئەو با
تریان بۆ كۆمەلگەكەمان نییە، ئەوە جێگەی پرسیارە!!؟ كۆمەڵگەی ئێمە وەكو كەسێكی 
ئاوبردی  لە هەموو كاتێك زیاتر پێویستی بەوە هەیە دەست بۆ پووشێكیش بەرێت 

ۆژی هێندە بۆئەوەی رزگاری بێت، لەبەرئەوەی ئێمە لەنێو دەریای ململانێیەكی ئایدیۆل
ئاڵۆزو ترسناكدا دەژین، ئەگەر كار لەسەر تێگەیشتنی كرۆكی ململانێكان نەكەین 
وخۆمان بۆ رووبەڕووبوونەوەی ئامادە نەكەین، زیانێكی زۆر گەورەمان بەردەكەوێت 
وپێویستە لەو راستەقینەش تێبگەین، هەر چركەیەك لە ئێستادا بە قەدەر چەندین ساڵ 

خراپ ونەرێنی لەسەر ئێمەدا هەیە، لەبەرئەوەی  لە سەدەكانی تر كاریگەری
گۆڕانكارییەكان هێندە خێران وكاریگەرییەكەیان هێندە بەرفراوان وگشتگیرە، هەرگیز 

 مێژوو شتی لەو شێوەیەی بەخۆیەوە نەبینیوە.
دەبێت زیرەكانە مامەڵە لەگەڵ ئایدیۆلۆژیاكان بكەین و بەگوێرەی 

استە هزری لیبڕاڵی لەهەموو شوێنێكدا پێویستییەكانی خۆمان بەكاریبێنین، ر
سەرچاوەكەی یەكە، بەڵام هەر كۆمەڵگەیەك بەشێوەیەك لێكدانەوەی بۆ دەكات 
وبەگوێرەی پێویستیەكانی خۆی راڤەی دەكات، هیچ نەتەوەیەك، هیچ كۆمەڵگەیەك 
ناتوانێت بیرۆكەیەك دەقاو دەق لە كۆمەڵگەیەكی تردا وەربگرێت لە ناوەخۆیدا 

ات، لەبەرئەوەی كۆمەڵگەكان لەقۆناغی پێشكەوتنی جیاوازدا دەژین پراكتیزەی بك
وبیركردنەوەی هەر كۆمەڵگەیەك، رەنگدانەوەی ئەو قۆناغە مێژووییە، كە 

كۆمەڵگەكەی تیادا دەژیت، هاوكات هەر كۆمەڵگەیەك داب و نەریت وكەلتووری تایبەت 
دیمیستان، بە بەخۆی هەیە، هیچ كاتێكیش رۆشنبیران و سیاسەتمەداران و ئەكا

تەواوی رەنگدانەوەی خودی كۆمەڵگەكانی خۆیان نین ونابن، ئەوان لە هەموو 
تاكەكانی تری كۆمەڵگەكەیان زیاتر دەكەونە ژێر كاریگەری ئەو شەپۆڵانەی 
لەدەرەوەی سنوورەكانی ئەواندا دێت، مەرجیش نییە هەموو جارێك ئەو 

ێت و  بۆ هەموو كۆمەڵگەكان لەیەك گۆڕانكاریانەو كاریگەری ئەو گۆڕانكاریانە لەبارب
ئاستدا بێت، رەنگ بێت یەكێك لەكێشە گەورەكانی كوردیش ئەوە بێت رۆشنبیرو 
خوێندەوارەكانی بە سەقەتی دەكەونە ژێر كاریگەری شەپۆڵی ئەو ئایدیۆلۆژیاو 
بیروباوەڕانەی لە دەرەوەی سنوورەكانەوە دێت، كە ئێستا بەهۆی شۆڕشی 

یش بە تەواوی كراونەتەوە وبەئارەزووی خۆیان كاریگەری گەیاندنەوە دەروازەكان
دروست دەكەن، هیچ دەزگایەكی تۆكمەو پێویست نییە، كە لەئاست بەرپرسیارییەتی 
ئەو قۆناغە ترسناكەدا بێت وكەلتوور وبەهاو شتە جوانەكانی كۆمەڵگەكەمان 

وردستان، بپارێزێت، ئەمەش دەگەڕێتەوە بۆ چەند هۆیەك، لەوانە لەبەشەكانی تری ك
كە لەژێر دەستی داگیركەراندایە، دەسەڵاتی سیاسی لەو وڵاتانەدا بەهەموو شێوەیەك 
هەوڵی سڕینەوەو تواندنەوەی ئادگارەكانی كورد بوون دەدات لەوناوچانەی لەژێر 
دەستیدایە، هەرچی لەباشووری كوردستانە، كە بەرواڵەت لەژێر دەستی دەسەڵاتێكی 

ساییكردنەوە كاریگەرییەكی زۆر نەرێنیانەی دروست كوردی دایە، ئەوە لەلایەك لا
كردووە، خوێندەوارو بەناو رۆشنبیری كورد، لەبەرئەوەی قووڵ نەبوونەتەوەو 
ئامادەی كاركردنی جدی نین وتەنیا هێندە پێویستیان بە زانین وزانیاری هەیە، كە 

پێگەیەكی  ئەگەر بە رووكەشانەش بێت، بتوانن خۆیان لە تاكەكانی تر جیا بكەنەوەو
بەرزتر لەناو كۆمەڵگە بۆ خۆیان دابین بكەن! بۆیە زۆر جاران لاسایكردنەوەیەكی 
كوێرانەو نەزانانە وەك جۆرێك لە پێشكەوتن لێكدەەدەنەوە، هەندێكجاریش، كە 
ئەمەیان جێگەی داخە، بەشێوەیەكی راستەوخۆ یا ناڕاستەوخۆش بێت لەلایەن 

دەدرێن، بۆیە رەفتاری وا دەكەن، كە داگیركەران و دوژمنانی كوردەوە فریو 



 
 
 

139 

نیشانەكەی لەوە زیاتر هیچ واتایەكی تر بەخۆوە ناگرێت، كە ئەوان نە لە گۆڕانكارییە 
 جیهانییەكان و نە لە خودی كۆمەڵگەكانی خۆشیان تێینەگەیشتوون!.

قۆناغی هەشتاكانی سەدەی بیستەم نمونەیەكی لەبارە بۆ ئەو شیكردنەوەیە،  
اری كورد لەقۆناغێكی كشتوكاڵی زۆر دواكەوتوودا دەژیا، گەنجێكی لەكاتێكدا جووتی

كاكۆڵ درێژ وجامانە لەسەر شان، بەناوی كوردایەتی وپێشمەرگایەتی 
وشۆڕشگێڕییەوە دەهات گفتووگۆی لەسەر بوون یا نەبوونی خوای لەگەڵ دەكرد!؟ 

دەژیا بوونی  لەكاتێكدا هەموو ژیانی ئەو، واتە ئەو ژێرخانە ئابوورییەی ئەو تیایدا
خوا بۆ ئەو پێداویستییەكی ئێجگار گرنگ بوو، بۆئەوەی بتوانێت وەڵامی ئەو 
پرسیارانە بداتەوە، كە لەژیانی ریالیستیدا نەیدەتوانی بەدەستیان بێنێت! ئەو گەنجە 
لەپەنای چەپڕەوی وماركسی بوونەوە ئەو بابەتە هەستیارانەی دەوروژاند، كە ئەمەش 

استی رۆشنبیری ئەوی دەنواند، كە زانیارییەكانی زانیاری رەنگدانەوەی سادەیی ئ
سەرپێیبوون ولەدەمی كەسانی ترەوە وەریگرتبوون وئەویش بۆ ئەوەی خۆی وەك 
رۆشنبیرو خوێندەوار نیشان بدات كوێرانە لاسایی دەكردەوە و ئەو قەوانە سواوە، 

وو، كە دژی رۆشنبیری وئاستی هوشیاری زۆرینەی رەهای كۆمەڵگەی كوردی ب
–بەردەوام لێدەدایەوە، لەكاتێكدا ئەگەر زانیاری وردی لەسەر بیروباوەڕی ماركسی 

لینییدا هەبوایە، كە خۆی بە هەڵگری ئایدۆلۆژیای ئەوان دەزانی، هەرگیز بەو شێوەیە 
رەفتاری لەگەڵ ئاین نەدەكردو بەم ساویلكەییە مامەڵەی لەگەڵ هەست وسۆزی ئەو 

ەرە نەدەكرد، كە ئەستوندەی سەرەكی مانەوە چین وتوێژە رەنجەرو قوربانید
وبەردەوامبوونی ئەو جولانەوەیە بوون، كە ئەوان ناویان نابوو كوردایەتی! بە 
بێئەوەی لەوە تێبگەن، كە لینین خۆی دژی ئەوە بوو، كە رێز لەئاین نەگیرێت وبەو 
شێوازە دژایەتی وسووكایەتی پێبكرێت، لەبەرئەوەی ئەو ئاینی وەك سەرخانی 

ۆمەڵگە هەژمار دەكرد، پێی وابوو هەموو سەرخانێكیش رەنگدانەوەی ك
ژێرخانەیەكەیەتی، كەواتە بۆئەوەی كار لەسەر گۆڕینی ئایدیۆلۆژیاو بیروباوەڕە 
ئاینییەكان بكرێت، بەر لەهەموو شتێك پێویستە ئەو ژێرخانە بگۆڕدرێت، كە 

لایەنی كەم پارێزەریتیان، بەرهەمهێنەری ئەو بیروباوەڕو ئایدیۆلۆژیایانەیە، یاخود بە
كەچی برای پێشمەرگەو رۆشنبیر، ژیانی خۆشی خستبووە مەترسیەوە وگفتوگۆی 
لەسەر ئەو بابەتە دەكرد، كە ئەمە زیاتر خزمەتی بە دوژمنانی كورد دەكرد، وەك 
دوای رووخانی رژێمی بەعس، كاتێك هەزاران بەڵگەنامەی دەزگا هەواڵگرییەكان 

كە رژێم خۆی، لەرێگەی چاوساغەكانییەوە هانی ئەو جۆرە بڵاوبووەوە، دەركەوت، 
بیركردنەوەی دەدا وبەهەڕمێنی دەخست، تاوەكو ئەوەی ناویان نابوو شۆڕش، 

 لەبەرچاوی خەڵك سووك ریسوا بكرێت!.
ئێستا خەریكە هەمان هەڵەی هەشتاكانی سەدەی بیستەم، ئەمجارەیان 

ە، هەندێك بابەت، وەك ئاماژەی لەبەرگی لیبڕالیست بوونەوەدا دووبارە دەكرێتەو
پێكرا، كە نەلەدوورو نەلەنزیك خزمەت بە مەسەلەی میللەتەكەمان ناكات، لەكاتێكدا 
ئێمە لە هەستیارترین وناسكترین قۆناغی چارەنووس سازدا دەژین، لەجیاتی ئەوەی 
بەهەموو لایەك تواناكان تەرخان بكەین، بۆئەوەی وڵاتەكەمان لەو قۆناغە بەسەلامەتی 
دەربازبكەین، خەریكی ئەو گفتوگۆ سۆفیستانەن، كە جگە لە خزمەتكردنی رەوتی 
دواكەوتوو وكۆنە پارێزی ناو كۆمەڵگە، كە ئەوان وەك بەرووكەش نیشان دەدەن 
سەنگەریان لێیگرتووە، خزمەت بە كەسی تر ناكات، وڵاتە گەورەكان، ئەوانەی هەموو 

لەبەردەستدایە، بەهەموو شێوەیەك  ئامڕازەكانی خۆپاراستن وبەرەنگاربوونەوەیان
دژی ئەو شەپۆڵە ناتەندروستەی بەناوی لیبڕاڵیزمی نوێوە هێرش دەكات دەبنەوە، 
كەچی ئێمەی بێ چەك، كەتوانای خۆپاراستنی خۆمان نییەو ئەو هێزەی، كە پشتمان 
پێبەستووە لەلایەن داگیركەران وئەو وڵاتانەوە چەك وپێداویستیەكانی بۆ دابین 

كە خۆیان بنچینەی نەهامەتیەكانی كوردستانن وئەوان ئەو وڵاتەیان بەو  دەكرێت،
 دەردەی ئێستا بردووە!

روسیا، چین زۆر لەو وڵاتە گەورانە، لەكاتێكدا، كە سوودێكی باشیان لە 
هزری لیبڕاڵی وەرگرتووە، وەك بانگەشەی بۆدەكەن هزری چەپگەرایی خۆیان بە 

دیاردە هاوڕەگەزیانە بەرێژەیەكی زۆر زیاتر هزری لیبڕاڵیزم موتربە كردووە وئەو 

لە كۆمەڵگاكانی ئەواندا هەیە، كەچی بەشێوەیەكی فەرمی رەتیدەكەنەوە، كەسێكی 
وەكو پوتین، سەرۆكی روسیای فیدڕاڵ، راشكاوانە ئەو كەلتوورەی رەتكردەوە بە 
هۆكارێك لە هۆكارەكانی داڕمانی شارستانیەتی لە قەڵەمدا، روونیكردەوە، كە 

بەرئەوەی شارستانیەتی رۆژئاوا لە كۆتایی قۆناغەكانی ژیانیدایە، بۆیە دەرگا لە
بەرووی ئەو لەرێلادانە ئاكارییە دەكاتەوە، كە هۆیەكی سەرەكی دەبێت بۆ رووخانی 
ئەو شارستانیەتە، وەك ئاماژەی پێكرا لەمێژووشدا زۆر نمونەمان هەیە، كە ئەوە 

كارییەوە لایدابێت، كۆتاییەكەی داڕمان دەسەلمێنن هەر شارستانیەتێك لەرووی ئا
بووە، جا ئەوانەی بانگەشە بۆ ئەو خاڵە رەشەی لیبڕالیزم دەكەن و دەیانەوێت، یاخود 
هەوڵدەدەن ئاكار بەشێوەیەكی تر پێناسە بكەنەوە، هەرگیز لەمڕووەوە سەركەوتن 
 بەدەست ناهێنن، چونكە راستە ئەو لەڕیلادانە)شذوذ( بۆتە دیاردەیەك ولەنێو

كۆمەڵگاكاندا، بە كۆمەڵگا رۆژهەڵاتی ورۆژئاواییەكانەوە، بەپلەی یەكەمیش كۆمەڵگە 
رۆژئاواییەكان، كە بەجدی بانگەشەی بۆ دەكەن بڵاوبۆتەوە ولە پێشوەچوونیشدا یە، 
كەچی تاوەكو ئێستا لەناو خودی ئەو كۆمەڵگەیانەشدا كارێكی پێشوازی لێنەكراوە، 

لماندووە، كە رەفتاری لەرێلادەر ناكرێتە هەرگیز ناكرێت ومێژوو ئەوەی سە
رێسایەكی گشتی بۆ هەمووان وهەر وەك كارێكی نەشیاو قێزەون دەمێنێتەوە، 
جوانكردنی ئەو لەرێلادانەش لەلایەن لیبڕالیزمە نوێیەكانەوە، هێندەی مەبەستێكی 
ئاكاری و كرانەوەی لەدواوەیە، سەد هێندە مەبەستێكی سیاسی وستراتیژی 

ت دەیانەوێت لەو رێگەیەوە لەلایەك كۆنتڕۆڵی رێژەی دانیشتووان بكەن، دەیجوولێنێ
لەلایەكی تر كۆمەڵگاكانی تر بخەنە دۆخێكی واوە، كە لەهەموو ئەو بەهایانە داببڕێت، 
كە توانای بەرەنگاربوونەوەیان لا بەهێز دەكات، بەواتایەكی تر دەیانەوێت لەرێگەی 

شتی خۆڕسكانەی مرۆڤەوە رۆچووە، داڕماندنی ئاكارێكەوە، كە رەگی لەسرو
كۆمەڵگەكان لەباریەك هەڵوەشێننەوە توانای بەرەنگاربوونەوەی نەهێڵن، لەلایەكی تر 
لەرێگەی بڵاوكردنەوەی ئەو هزرانە، جۆشی بزووتنەوە ئاینییەكان، بەتایبەتیش 
بزووتنەوە ئیسلامییەكان بدەن، كە بەتوندی رووبەڕووی ئەو رەوتە مەترسیدارە 

، بۆئەوەی لە كۆمەڵگەكانی خۆیان زیاتر جێی خۆیان بكەنەوە وپتەوتر وبە دەبنەوە
هێزتر بن، تاوەكو لەرێگەی ئەوانیشەوە جڵەوی كۆمەڵگاكان بگرنە دەست ورێگەش 
نەدەن، كۆتایی بەو شەڕە بێت، كە بە شەڕی تیرۆرێ ناوزەد دەكەن وبەگوێرەی 

ەش بكەن، وەك ئەوەی لە بەرژەوەندییە ستراتیژییەكانی خۆیان پێناسەی ئەو شەڕ
ئەفغانستان بینیمان، سەرەتا بۆ لێدانی سۆڤیەت ئیسلامییە توندڕەوەكانیان 
بەكاریانهێنا، پاشان هەر ئەو هێزانەیان وەك بیانووێك بەكارهێنا، بۆ راگەیاندنی 
شەڕی تیرۆر وناشرینكردنی ئاینی ئیسلام، لەدواجاریشدا لەگەڵیاندا رێكەوتن 

 نیان، وەك دەڵێن لەسەر سینییەكی زێرین خستە بەردەستیان!.ودەسەڵاتی ئەفغانستا

 بیركردنەوە و مەترسییەكانی رۆشنبیران

 
كاتێك رۆشنبیری تاكەكان لەسەر بنەمای تێگەیشتنێكی قووڵ وهەوڵی بەردەوام 
بۆ نوێگردنەوەی زانیاریەكان دانەمەزرابێت ونەتوانێت پرسیاری نوێ بەرهەم بهێنێت، 

جۆرە رۆشنبیرو رۆشنبیرییە مەترسیەكی ئێجگار گەورە بۆ سەر كۆمەڵگە  ئەو
دروست دەكات وبەلارێی دا دەبات، لەبەرئەوەی ئەو كاتە بابەتێكی مەترسیدارتر 
شوێنی ئەو فێربوونە راستەقینەیە دەگرێتەوە، كە دەرئەنجامی هەوڵ وماندوو بوون 

ابەتی رازی بوونە بە فێربوونێكی وشەونخونی وگەڕانە بەدوای زانیارییەكان، ئەویش ب
روكەشانە، یاخود ئەگەر بتوانین ناوی بنێین فێربوونێكی ساختە، هەر رۆشنبیری 
وزانیارییەك لەسەر ئەو بنەمایە بەرهەم هاتبێت، هەرگیز نابێتە بنەمایەكی لەبار بۆ 
دروستكردنی یەكەیەكی نوێی هزری، كە بتوانێت لە ئەرك وبەرپرسیارییەتی 

خۆی تێبگات ورووبەڕوو ئەو ئالنگارییانە بێتەوە، كە شاڵاوی بۆ دێنن،  قۆناغەكەی
مەترسیدارترین دیاردە لەو پڕۆسەیە دەكەوێتەوە، دیاردەی لاساییكردنەوەیە! 
لاساییكردنەوە نەك وەك پێشكەوتن هەژمار ناكرێت، بگرە گەورەترین كۆسپیش 

خود كۆمەڵگەیەك لەبەردەم پێشكەوتنەكاندا دروست دەكات، كاتیك گەلێك، یا
بەتەواوی دەكەوێتە ژێر كاریگەری لاساییكردنەوەو ئاڵوودەی دەبێت، ئەو كۆمەڵگەیە 
توانای بیركردنەوە وداهێنان لەدەست دەدات ولەلایەكی تر هیچ بایەخێك بۆ كەلتوورو 
بەها نەتەوەییەكانی خۆی دانانێت و دەكەوێتە سەر توولەرێی خۆ بزركردن 

تر توانای پشت بەخۆ بەستن لەدەست دەدات وهەمیشە  ونبوونەوە، بە واتایەكی
 لەسەر بەرهەمی خەڵكانی تر كاوێژ دەكات.

لەگەڵ ئەوەشدا لاسایكردنەوەیە لە خاڵە ئەرێنییەكان، وەك لاسایكردنەوەی 
گەلێك لە كاركردن بۆ داهێنان ودروستكردنی ركابەری و هەوڵدان بۆ پێشكەوتن 
وشوێنگرتنەوەی گەلانی تر، ئەو لاسایكردنەوەیە جیاوازە لەو لاسایكردنەوە كوێرانەی 

كاتێك تۆ بەرهەمی شارستانیەتێك  لە كۆمەڵگە دواكەوتوەكاندا ئەنجام دەدرێت،
وەردەگریت ووەك ئەوان بەكاریدەهێنیتەوە، واتای ئەوەیە تۆ هیچ ئەركێكی خۆت 
نەخستە سەر پڕۆسەی ئەو بەرهەمهێنانە، ئەم هەنگاوە زۆر جیاوازە لەوەی 
كەرەستەی شارستانییەتێك وەربگریت وبەگوێرەی پیویستییەكانی خۆت 

رێلادان ولەدەستدانی مۆركی نەتەوایەتی دروست بەكاریبهێنیت، ئەوەی یەكەم لە
دەكات، هی دووەمیش جۆرێك لە جۆرەكانی داهێنان بەرهەم دەهێنێت وتوانای 
كۆمەڵگە بۆ بەرەنگاربوونەوە بەهێزتر دەكات، هاوكات دەتوانرێت بكرێتە بنەمایەك 
بۆ هەنگاوی گەورەترو داهێنانی گەورەتر، چونكە شارستانیەتەكانی مرۆڤایەتی 

ەمیشە شت لەیەكتر وەردەگرن وگۆڕانكاری بەسەردادێنن وبەگوێرەی ه
سەردەمەكانی خۆیان شیكردنەوەی بۆ دەكەن وبەكاردیدەهێنن، ئەمە لە بابەتە 
سەرەكی وسەرەتاییەكانی فەلسەفەی مێژووە! هەر ئەوەشە هەندێك لە هزرمەندانی 

ەتی گشتگیرەو ئەو گەیاندۆتە ئەو رایەی، كەشارستانیەتی مرۆڤایەتی یەك شارستانی
شارسستانیەتانەی، كە ناوزەد دەكرێن وهەوڵدەدرێت مۆركی نەتەوەیەك یاخود 
ئاینێكیان پیوەبلكێنرێت، لەراستیدا ئەوانە لقێكن لە شارستانیەتێكی گەورەتر، كە 
شارستانیەتی كۆی مرۆڤایەتییە، واتە پێشكەوتنەكانی كۆی مرۆڤایەتی وەك یەك 

 م دەدەن.شارستانیەتی كۆگیر لە قەڵە
ئەو لاسایكردنەوەی زۆرینەی بەناو رۆشنبیری كوردی خدوویان پێوە گرتووە، 
ئەو لاسایكردنەوە كوێرانەیە، كە بنەمایە لەسەر تەوەزەلی وكارنەكردن، 
دەستپانكردنەوەیە وەكو سواڵكەرێك بۆئەوەی بەرهەمی كەسانی تر بخۆی 

مبێنی، نەك هەر ئەوەندە وئامانەدەبی خۆت كەمترین شتی راستەقینەو رەسەن بەرهە
بگرە شەڕی هەموو توانایەكی تر بكەیت، كە بەدوای هەوڵدان بۆ بەرهەمێنان، یاخود 
بەلایەنی كەم بۆ زیادەكردنێك لەسەر بەرهەمەكانی خەڵكانی تر بدات، ئەو بەرخۆرییە 
مەترسیدارەی لەو شێوازە بیركردنەوەو رەفتارە دەكەوێتەوە، سەرەتایەكی ترسناكە 

ن ولەناوچوونی كۆمەڵگە، داڕمان هەڵوەشانەوەی هەموو نەتەوەكان، هەموو بۆ نەما

كۆمەڵگەكان، هەموو شارستانیەتەكان لەو خاڵەوە دەست پێدەكات، چونكە خاڵی 
سەرەكی بۆ دامەزراندن وبەردەوام بوونی هەموو شارستانیەتێك كاركردن وداهێنانە، 

ەوێت، كە بەردەوام كاردەكەن بەمەش جیاوازی لەنێوان ئەو كۆمەڵگانە بەدیار دەك
ولەپێشەنگدان، لەگەڵ ئەو كۆمەڵگایانەی هەر خەریكی حازر خۆرین، تاك لە 
كۆمەڵگەكانی یەكەم دا رۆژ بەرۆژ توانای بیركردنەوەی زیاتر گەشەدەكات وبەردەوام 
دەبێت، لە كۆمەڵگەكانی بەشی دووەمیشدا، رۆژ بە رۆژ توانای بیركردنەوە لەدەست 

هەر داهێنان ناكەن، بەڵكو ناتوانن بەشێوەیەكی تەندروست لە بەرهەمی دەدات و نەك 
 پێشكەوتووی گەلانی تر تێبگەن ومامەڵەی لەگەڵدا بكەن!.

هەر كاتێك مرۆڤ توانای بیركردنەوەی نەما، نەك هەردەكەوێتە دواوە، بەڵكو  
یان لەلایەن كۆمەڵگە پێشكەوتووەكانەوە وەكو شمەك وكەلوپەلێكی بازرگانی مامەڵە

لەگەڵدا دەكرێت، واتە بە هەمان شێوەی سەردەمی كۆیلایەتی، چۆن كۆیلەكان لەپاڵ 
ئاژەكانی ترەوە، وەك مەڕو مانگاو چارەوی و...هتد هەژمار دەكران، بەهەمان شێوە 
مامەڵە لەگەڵ  كۆیلەكان دەكراو وەكو سەر مەڕەكان، یا سەر مانگاكان حسێبیان بۆ 

وەی دارایی ئەریستۆكرات وخاوەن كۆیلەكانیان دەكراو بەیەكەوە سامان وسەرچا
پێكدەهێنا. لەمێژووی زۆر لەوڵاتان نمونەی زۆر زەق لەمبارەیەوە هەیە، بەڵام رەنگ 
بێت مێژووی ئیمپراتۆریای رۆمانی لێرەدا باشترین نمونە بێت بۆ شیكردنەوەی ئەو 

ن بۆ راستیانەی باسی دەكەین، كە لەرووی یاسایشەوە وەكو كەسایەتی حسێبیا
 نەدەكردن ولەدووتوێی كالاو شمەكەكانیان دادەنا.  

ئەمە ئەوەمان بۆ رووندەكاتەوە، كە جیاوازییەكی زۆر هەیە لەنێوان ئەو 
مرۆڤانەی كاردەكەن وبیردەكەنەوە لەگەڵ ئەو مرۆڤانەی كارناكەن وبیرناكەنەوە، 

تەوە، كاتێك بیركردنەوە پڕۆسەیەكە لەگەڵ كاركردندا بە تەواوی بەیەكەوە بەستراوە
تۆ كارناكەی واتای ئەوەیە تۆ ناتوانی بیركردنەوەی خۆت پێشبخەی، تەنیا لەو 
چوارچێوەیەدا نەبێت، كە هەموو بوونەوەرەكانی تر پێویستییە فیزیەكانی خۆیانی 
بەهۆیەوە پەیدا دەكەن، واتە بیركردنەوە خۆڕسكەكە، كە تەنیا غەریزەكان 

وەرێكی مەدەنییە، ئەمە بەشێك لەراستییەكانی دەیجوولێنن! كاتێك دەڵێن مرۆڤ بونە
تیادا دایە، لەبەرئەوەی، ئەوەی مرۆڤ لەبوونەوەرەكانی تر جیادەكاتەوە مەدەنی 
بوون،. یاخود ئاخاوتن كردنەكەی نییە، بەڵكو بیركردنەوەكەیەتی، مرۆڤ ناتوانێت 

ە هەنگاوێكی ببێتە بوونەوەرێكی مەدەنی یاخود ئاخاوتنكەر، ئەگەر بێت بەر لەو هەنگاو
تری نەنابێت. كە ئەویش پڕۆسەی بیركردنەوەیە، پێویستیەكان، واتە ئەو شەپۆڵانەی 
لە دەوروبەریەوە دێن وكاریگەری لەسەر هەستی مرۆڤەكان دروست دەكەن، ئەو 
هەستكردنەیە ناچاریان دەكات وردتر مامەڵە لەگەڵ ئەو دەوروبەرەیاندا بكەن 

ە، گۆڕانكارییەكانی تر بەدوای یەكدا دێن وكارو وبیربكەنەوە، كاتێكیش بیردەكەنەو
كارلەیەكتركردنێك لەنێوان بیركردنەوە وكاركردنەوە دێتە ئارا، كە تۆوی سەرەكی 
هەموو پێشكەوتنێك وهەوڵێكە بۆ دامەزراندنی كۆمەڵگەیەكی پێشكەوتوو، یاخود بۆ 

ە نەبێت دامەزراندنی شارستانییەت! جا كەتۆ لەماڵەكەی خۆتدا راكشابیت وئاماد
كتێبێك بە تەواوی بخوێنییەوە وحەزیش بكەیت ببیە پڕۆفیسۆر ولافی رۆشنبیر بوون 
وئەكادیمی بوون لێبدەی، ئەو كاتە تەیرێكی هێندە ماقووڵت لێدەردەچێت، كە جگە 
لەخۆت كەس متمانەی پێت نابێت ولەزیان زیاتر هیچت ترت بۆ وڵات ودەوروبەرەكەت 

گە دەبێتە شوێنی تەراتێنی بیرو ئایدیۆلۆژییە نابێت، هەر لەدۆخەشدایە كۆمەڵ
جیاوازەكان وهەركەسەی بەگوێرەی بەرژەوەندییەكانی خۆی ئەو كۆمەڵگەیە، یاخود 
ئەو نەتەوەیە بەكاردەهێنێت وسوودی لێوەردەگرێت، ئەمەش یەك راستەقینەی تاڵی 

ەقینەش بۆ بەیان دەكات، كە بەداخەوە توانای تێگەیشتنیشی لە دەستدەدات، ئەو راست
ئەوەیە ئەو نەك بە تەنیا كەسایەتی خۆی، وەك كەسایەتی كۆمەڵگەیی لە دەست 
دەدات، بەڵكو بوونی خۆی وەك بوونێكی مرۆڤانە و ئازاد لەدەست دەدات ودەكەوێتە 
دوو توێی قۆناغێكی كۆیلایەتی نوێوە، كە لەژێر چەندین بڕو بیانوودا شارداوەتەوە 

 وپەردەپۆش كراوە.
ڵگەیانە، كە دەبێتە ناوەندێكی گونجاو بۆ شەڕوململانێی ئەو جۆرە كۆمە

ئایدیۆلۆژیای ئەو گەل ونەتەوانەی، كە كاردەكەن وبیردەكەنەوە، تاكەكانی ئەو جۆرە 

كۆمەڵگەیانەیە، كە بەئاسانی دەكەونە ژێر كاریگەری ئایدیۆلۆژیا جیاوازەكانەوەو 
وەڕی پێدەكەن، تەنانەت بەزۆر شێوازی جیاواز ئەو ئایدیۆلۆژیایانە وەردەگرن وبا

زۆرجاران بەبێئەوەی بیریان لێبكاتەوەو تێیان بگات، ژیانی خۆی دەكاتە قوربانیان، 
ئێستا كوردستان رێك بۆتە ئەو ناوەندەو تاكی كوردیش نەزانانە بۆتە قوربانی ئەو 
كۆیلایەتییە نوێیەو بەبێئەوەی هەست بكات، خراوەتە ناو كونجی قەفەسێكی گەورەوە 

شمەكێك مامەڵەی لەگەڵدا دەكرێت، نرخی ئەو شمەكەش بەگوێرەی و وەكو 
 پێویستییەكانی ململانێكان گۆڕانكاری بەسەر دادێت.

لەراستیدا چۆن مۆدەی جل وبەرگ بەگوێرەی قۆناغەكان دەگۆڕێت، مۆدەی 
ئایدیۆلۆژیاكانیش بەگوێرەی قۆناغەكان دەگۆڕێن ورووخساری ئەو موریدانەش، كە 

لۆژیایانە دەكەون، لەگەڵ گۆڕانی ئایدیۆلۆژیاكان گۆڕانی بەسەر بەدوای ئەو ئایدیۆ
دادێت، ئەگەر لەسەر شەقامەكانی كوردستان بگەڕێین، هەر لەشێوازی رۆیشتن ونان 
خواردن وجل و بەرگ پۆشین و،،،هتد تێدەگەی، كە چۆن تاكەكانی ئەو وڵاتە لەرێگەی 

وەكو كۆیلەیەكی نوێ  ئایدیۆلۆژیاكانەوە، بیركردنەوەی خۆیان لەدەست داوەو
وهاوچەرخ ژیان بەسەر دەبەن، لەبەرئەوەی زۆرینەی ئەوانەی بانگەشەی ئەو 
ئایدیۆلۆژیا جیاوازنە دەكەن، لێی تێنەگەیشتوون، بۆیە بەشێك كەوتۆتە ژێر كاریگەری 
ئایدیۆلۆژیای لیبڕاڵ وبەشێك ئایدیۆلۆژیای ئاینی وبەشێكی تر ئایدیۆلۆژیای ماركسی، 

یی، لەكۆتایدا هەموو شیان بوونەتە ئەو تەورەی داری نەتەوەكەی یاخود چەپگەرا
خۆیان لەژێرەوە دەبڕنەوە، چونكە ئایدیۆلۆژیا، وەك هەر بەرهەمێكی تر، دەبێت وەك 
ئامڕاز مامەڵەی لەگەڵ دا بكرێت نەك وەك ئامانج، كاتێك ئایدیۆلۆژیا دەبێتە ئامانج 

ۆمەڵگەیەش، كە بەو شێوەیە ئەو كاتە هەموو شتێكی دەكرێتە قوربانی وئەو ك
بیردەكاتەوە ومامەڵە لەگەڵ ئایدیۆلۆژیاكان دەكات، دەكەوێتە سەر رێگەی 

 راستەقینەی توانەوەو فەنا بوون!.
مەبەستمان لەو شرۆڤە كردنە ئەوەیە، كە ئەگەر كۆمەڵگەی كوردی بەردەوام 

یدیۆلۆژیاكان بێت لەسەر ئەو رێگەیەی گرتویەتیە بەرو بەم نەزانییە مامەڵە لەگەڵ ئا

بكات، ئەوە دەبێت دڵنیا بێت كەوتۆتە سەر سكەی لەناوچوون وئەگەر فریای خۆی 
نەكەوێت، ئەوە وەكو زۆربەی ئەو نەتەوانەی لەمێژوودا ناویان دێت، چەند ساڵێكی 
كەمی تر، ئەویش دەچێتە ناو لاپەڕە تاریكەكانی مێژووەو دەبێتە بابەتێك لەو 

نەوەو لەناوچوونی میللەتان لە ئایندەدا توێژینەوەی بابەتانەی بۆ هۆكارەكانی توا
 لەسەر دەكرێت. 

 بەشی دەیەم

 دابەشكردنەوەی ماڵی خودا
 

 وێناكردنێكی تر بۆ كۆمەڵگە
 

مەرج نییە ئایدیۆلۆژیاكان تەنیا كار لەسەر هەڵوەشاندنەوەی كۆمەڵگەكان 
بەرژەوەندییەكانی خۆیان  بكەن ووەك كۆمەڵێك پارچەی نوێ ولەسەر بنەمای

دایبتاشنەوە، وەك ئەوەی لە ئایدیۆلۆژیای لیبڕاڵیدا بینیمان، بەڵكو هەندێكجار 
ئایدیۆلۆژیاكان هەوڵی بەیەكەوە گرێدانەوە دەدەن وجەخت لەسەر بەشێك لەو 
كەلتوورانەش دەكەنەوە، كە لە خودی كۆمەڵگەكەدا لەبرەودایەو كاری پێدەكرێت، 

گرێدانەوەیەدا هەوڵدەدەن مۆركێك بەو كۆمەڵگەیە ببەخشن، كە  بەڵام لەو بەیەكەوە
ئادگارە بنەڕەتییەكانی خۆی لەدەست بدات، واتە بچم وروخسارێكی تری نوێی وای 
لێ دێنێتە بەرهەم، كە هەرگیز لە بچم و روخسارە رەسەنەكەی خۆی نەكات. بە 

، لەگەڵ ئەو واتایەكی تر بەشێوەیەك گۆڕانكاری تیادا دەكات ودایدەڕێژێتەوە
داڕشتنەوەیەدا هەموو ئەو تۆوانەی دەیەوێت تیایدا دەیچێنێت ئەو تەیرەی لێبەرهەم 

 دەهێنێت، كە خۆی دەیەوێت!.
بۆ زیاتر شیكردنەوەی ئەو خاڵە، با هەر ئەو ململانێیە وەك نمونە وەربگرین،  

یەكان، كە لەكوردستان بەناوی ململانێی نێوان سكیولارەكان، كە پێیان دەڵێن عەلمان
تەنانەت هەندێك بە ئەتایست ومولحیدیش ناویان دەبەن، )ئەوەش كێشەیەكی تری 
رۆشنبیرو خوێندەوارانی كوردە لە تێنەگەیشتن وخراپ بەكارهێنانی زاراوەو 
چەمكەكان!(، كە وەك هەڵگرێكی هزری لیبڕاڵی خۆیان نیشان دەدەن لەگەڵ 

انەی ئایدیۆلۆژیای ئیسلامی ئایدیۆلۆژیای ئیسلامی، واتە ئەو بزووتنەوە سیاسی

بەكاردەهێنن بۆئەوەی بگەنە دەسەڵات وبەرژەوەندیەكانی خۆیان مسۆگەر بكەن، 
قسەمان لەسەر لیبڕاڵەكان كرد، كە چۆن كار لەسەر هەڵوەشاندنەوەی بنەمای خێزان 
دەكەن، بەرامبەر ئەوەش ئیسلامیەكان وا نیشان دەدەن، كە ئەوان كار لەسەر 

ی خێزان دەكەن ودەیانەوێت وا لەخەڵكی كوردستان بگەیەنن، كە هێشتنەوە وپاراستن
ئەوان بەرگریكارو پارێزەری خێزانن، كەچی ئەگەر سەیری روخسارو شێوازی ئەو 
مرۆڤانە وتەنانەت ئەو خێزانانەش بكەیت، كە كەوتوونەتە بەر شەپۆڵی پاراستنی 

لەشێوەی مرۆڤ خێزان لەرێگەی ئایدیۆلۆژیای ئاینییەوە، بۆت دەردەكەوێت، كە 
وهەموو خێزانێكی تر دەچن، خێزانی كورد نەبێت، هەر لەجل وبەرگ وستایلی 
رێكخستنی روخسارەوە، تا دەگاتە شێوازی نانخواردن وجولانەوە وهتد، وا دێتە 
بەرچاو، كە لەرێگەی ئاینەوە پڕۆسەیەكی بەعەرەبكردن زۆر بەگەرمی وبەچڕی 

سڵمانی سادەی كوردی بكەی، كە چەند بەڕێوە دەچێت، ئەگەر سەیری خێزانێكی مو
ساڵێك بەر لەئێستا ژیاون، بۆ نمونە دایك وباوك وخێزانی زۆرینەمان، یاخود 
لەئێستاشدا ئەو خێزانانەی بەخۆڕسكی ماونەتەوە وئاینی ئیسلامیان وەك بیروباوەڕ 
وەرگرتووە نەك وەك ئایدیۆلۆژیا، بەئاسانی بۆت دەردەكەوێت، كە دوو شتی زۆر 

ولەهیچ شتێكدا لەیەك ناكەن! چونكە ئاین كاتێك لە بیروباوەڕ )عقیدة( ەوە  جیاوازن
دەبێتە ئایدیۆلۆژیا بەشێك لە سیما روحییەكانی خۆی لەدەست دەدات ولەروانگەیەكی 
ماتریالی پوختەوە مامەڵە لەگەڵ ژیان دەكات، واتە بەتەواوی دەكەوێتە ژێر كاریگەری 

ێستا وتەنانەت كاتێك باسی ئایندە وقۆناغەكانی بەرژەوەندییە ماتریالییەكی ژیانی ئ
دوای ژیانی سەر زەمینیش دەكات، ئەو باسكردنە بە مەبەستێكی سیاسی، نەك ئاینی 
بەكاردێنێت، كە ئامانج تیایدا ئاسوودەیی روحی ودەروونی بێت وپەیوەندیەكانی 

نبكەینەوە، مرۆڤ لەگەڵ خواكەیدا بەهێزو پتەوتر بكات، بۆئەوەی باشتر ئەو بابەتە رو
پێویستە پەنجە بخەینە سەر ئەو خاڵە بنەڕەتییەی، كە راستە  ئیسلام لەرووی 
بیروباوەڕەوە یەكەو باس لەیەك خواو یەك پێغەمبەر دەكات وهەمووان لەدەوری 
یەك كتێبی پیرۆزدا)قورئان( كۆدەكاتەوە، بەڵام كاتێك ئەو بیروباوەڕە، یاخود ئەو 



 
 
 

151 

لۆژیاوە، ئەگەر لەرووكەشیشدا ئەو یەكبوونەی خۆی ئاینە دەچێتە چوارچێوەی ئایدیۆ
بپارێزێت، ئەوە لەكرۆكەوە بەگوێرەی بەرژەوەندی نەتەوەو گەلان، یاخود بەگوێرەی 
بەرژەوەندییەكانی دەسەڵاتداران لەیەكتر هەڵدەوەشێتەوە وكۆمەڵێك ئیسلامی 

ەشار دەدات، بچووكتر پەیدا دەبێت، كە خۆی لە پەنا ئیسلامە راستەقینەو گەورەكەدا ح
ئەوانە نوێنەرایەتی بەرژەوەندییەكانی خۆیان دەكەن نەك ئاینی ئیسلام،  لەو 
روانگەیەوە ئەگەر سەیری ئیسلامی تورك بكەی زۆر جیاوازە لە ئیسلامی فارس و 
ئیسلامی عەرەب و ... هتد، هۆكاری ئەمەش دەگەڕێتەوە بۆئەوەی كاتێك ئاین لە 

ایدیۆلۆژیاوە، دەكەوێتە ژێر كاریگەری ئەو داب بیروباوەڕەوە دەچێتە چوارچێوەی ئ
ونەریت وبەهایانەی، یاخود بەلایەنی كەم بەشێك لەو پڕەنسیپانەی لە كۆمەڵگەدا لە 
ئارادان ودەیانەوێت خۆیان لەگەڵ ئیسلام بگونجێنن وئیسلامیش بەگوێرەی 

یان بەرژەوەندییەكانی خۆیان رێكبخەوە وبەرگریش لەو ئیسلامە نوێیە بكەن، كە خۆ
 دەیانەوێت!.

لەمبارەیەوە )ئەرنۆڵد تۆینبی( هزرمەندی گەورەی ئینگلیز، لە كتێبەكەیدا 
)توێژینەوە لەمێژوو( باسی ململانێی نێوان شمشێرو قەڵەم دەكات، رەنگ بێت ئەو 
نمونەیە لەبار بێت، بۆئەوەی ئەو لێكدانەوەی خۆمانی پێ روونبكەینەوە، لەو 

ۆ دەكات، هەمیشە شمشێرەكە سەردەكەوێت، بەڵام ململانێیەدا وەك ئەو ئاماژەی ب
پێنووسەكە ئەگەر لەژێرەوەو دۆڕاویش بێت كاریگەری خۆی لەدەست نادات 
ولەناخەوە كاریگەری لەسەر ئەو شمشێرە دروست دەكات ودەیگۆڕێت، لەئەنجامی 
كارلەیەكتركردنی شمشێرو پێنووسەكەدا شتێكی نوێ دێتە بەرهەم، كە جیاوازە لە 

شمشێرەكە بەیەكەوە، واتە شارستانییەتێكی نوێ دروست لە دایك دەبێت،  پێنووس و
كە جیاوازە لە شارستانی ئەو شمشێرەی دەیویست بەزرۆ خۆی بسەپێنێت وئەو 
پێنووسەی بەرگری دەكردو دەیویست وەك خۆی بمێنێتەوە! ئیسلام كاتێك هاتە 

ی فارس ناوهێنراوە، تەنیا وڵاتی ئێران، كە لەسەرچاوە ئیسلامیەكان دا بە هەڵە بە وڵات
قورئانێكیان پێبوو لەگەڵ كەلتوورێكی عەرەبی، دیارە قورئانیش لەزۆر بابەتدا 

بەشێوەیەكی گشتگیر قسە دەكات وپێویستی بەشرۆڤەو لێكدانەوە هەیە، لەبەرئەوەی 
لە ئێران شارستانیەتێكی قووڵتر و هەبوو لەشارستانیەتی بیابان نشینی عەرەبی، بۆیە 

كردنەكان دا، ئیسلام كەوتە ژێر كاریگەری ئەو شارستانیەتە، لەئەنجامی لەو راڤە
شمشێری عەرەبەكان وپێنووسی ئێرانییەكان شارستانیەتێكی تر لەدایك بوو، كە پێی 
دەگوترێت شارستانیەتی ئیسلامی، ئەو شارستانیەتە كۆكەرەوەی شمشێرو 

 پێنووسەكە بوو.

 ەشكردنی ماڵی خودابدا

ئەو جیاوازییەی لە كەلتوورو داب ونەریت وبەهاكانی گەل و نەتەوە 
جیاوازەكاندا هەیە، لەپاڵ بەرژەوەندییە ئابووری جیۆستراتیژییەكاندا، وادەكات ئەو 
ئیسلامە یەكگرتووە، كە لەیەك خواو یەك پێغەمبەرو یەك كتێبی پیرۆزدا )قورئان( 

لەنێوان ئەو پارچانە دروست بێت،  یەكدەگرێتەوە، پارچە پارچە بێت و كێشەی گەورە
ئەگەر هەمووان وەك بانگەشەی بۆ دەكەن لەدەوری ئیسلام وەك ئەو بیروباوەڕەی، 
كە هەیە كۆببنەوە، هیچ كێشەیەك لەنێوان ئەو گەل ونەتەوانەدا نامێنێت، كە موسڵمانن، 

ەسەر بەڵام كاتێك بەرژەوەندییە جیاوازەكان دێتە ئارا وهەمووان دەكەونە ململانێ ل
گەیشتنە دەسەڵات،، ئەو كاتە راڤەكردن وشیكردنەوەی جیاواز بۆ دەقە ئاینیەكان 
دەكرێت وهەر كەسەی بەگوێرەی پێویستی وبەرژەوەندییەكانی خۆی لێكیدەداتەوە، 
هەر بەوەندەش ناوەستێت، بەڵكو كار دەكات بۆئەوەی دیدو بۆچوونەكانی خۆی 

وردتر وراشكاوانەتر ئەو كاتە ئاین  لەسەرئەوانەی تریش بسەپێنێت، بە واتایەكی
بەهاكانی خۆی وەك پەیامێكی خوایی لە دەست دەدات ووەك ئامڕازێك، یاخود وەك 

( لەململانێیەكاندا بەكاردەهێنرێت، تەنانەت ئەوانەی Soft Powerهێزێكی نەرم )
لەخوا ترسن وبەپاكی وسادەییەوە ئاینەكەیان وەرگرتووە، توانای ئەوە لەدەست 

كە فریو نەخۆن ولەژێر كاریگەری ئەو ئایدۆلۆژیا ئاینیەدا رەوایی بە زۆر دەدەن، 
تاوانی گەورە دەدەن، كە ئەگەر كەمێك بیری لێبكەنەوە ولێی وردبنەوە، بۆیان 
 دەردەكەوێت، خودی ئاینەكەی خۆیان ئەو كارە  رەتدەكاتەوەو بە تاوانی دەزانێت!. 

ان مێژووی شەڕی نێوان بەشێكی زۆر لە مێژووی كۆن وچاخە ناوەڕاستەك
ئایدیۆلۆژیا ئاینیەكانە، زۆرینەی شەڕەكانی مێژووی بەر لەزاین، شەڕی ئایدیۆلۆژیای 
ئاینی بوو، لەو شەڕانەدا گۆڕستانەكانیش لە توندو تیژی نەدەپارێزران ووێران 
دەكران، بەمەش تۆڵەیان نەك لەزیندووەكان، بگرە لەمردووەكانیش دەكردەوە، 

وابوو ئەگەر گۆڕستانەكان خاپوور بكەن، ئەوە مردووەكان توانای  لەبەرئەوەی پێیان

زیندوو بوونەوەیان لەو دنیای تر نامێنێت! شەڕی خاچ هەڵگرەكان، كە لەبەشەكانی 
تردا ئاماژەمان پێكرد، شەڕێك بوو لەرووكەشدا لەپەنای ئایدیۆلۆژیای ئیسلامی 

ێوەكانی مێژوو، ئەوەی لە وئایدیۆلۆژیای كریستیانی ئەنجام درا، یەكێكە شەڕە دز
ئەوروپا پێی دەگوترێت قۆناغی چاكسازی ئاینی، لە راستیدا قۆناغی شەڕو ململانێی 
نێوان ئایدیۆلۆژیا ئاینەكان بوو، كە لەئەنجامدا بەرامبەر ئەوەی چەند ئاینزایەكی نوێ 
لەدایك بوو، بە دەیان هەزار مرۆڤ بوونە قوربانی، شەڕەكان دڕندەییەكی بێ 

ن تیادا ئەنجام دەدرا وشەڕی قێزەون وخوێناوی بوون، لەراستیدا هیچ شەڕێك وێنەییا
نییە قێزەون نەبێت، بەڵام ئەو شەڕانەی لەپەنای ئایدیۆلۆژیای ئاینییەوە دەكرێن زۆر 
قێزەونترن وتوندوتیژی لە رادەبەریان تیادا ئەنجام دەدرێت، لەبەرئەوەی ئەو شەڕانە 

ەخۆوە دەگرێت وبەناوی خواو بەنوێنەرایەتی قالبێكی دەرەوەی ئیرادەی مرۆڤ ل
پێغەمبەرەكانی بەڕێوە دەبردرێن، باوەڕدارە سادەكانیش لەو شەڕانە، دەگەنە ئەو 
بڕوایەی چەندەی تاوانی گەورە وقێزەونتر زیاتر ئەنجام بدەن، كەئەوان بە 

ەك قارەمانییەتی وخوا پەرستی لەقەڵەم دەدەن، هێندە زیاتر لە خوا نزیك دەبنەوە وو
 دەڵێن بەهەشت بۆ خۆیان مسۆگەر دەكەن!

یەكێك لەكاریگەرییە ترسناكەكانی ئایدیۆلۆژیای ئاینی، هاوشێوەی هەموو 
ئایدیۆلۆژیاكانی تر، شاردنەوەی راستەقینەو دروستكردنێكی وەهمێكی هێندە 
مەترسیدارە، كە تاكەكان جگە لە پێچەوانەی راستیەكان هیچ شتێكی تر نابینن، كێشەی 

لێرەدا ئەوەیە، كە بەناوی راستییەوە مامەڵە لەگەڵ رەفتارە فریوخواردوو  گەورەش
وناڕاستەكانی خۆیان دەكەن ونەك هەر بڕوای پێدەكەن، بەڵكو دەیان بڕوبیانوو بۆ 
خۆیان ودەوروبەریان دەهێننەوە دەیانەوێت ئەوەیان بۆ روونبكەنەوە، كە ئەوان لەلای 

ەرو لەئاین دەرچووە، یاخود كافرەو پێویستە حەق وراستین وبەرامبەرەكەیان لەرێلاد
لەناو ببرێت! كەواتە ئەوانەی دەكەونە ژێر كاریگەری ئەو ئایدیۆلۆژیا ئاینیانەوە 
دووجار فریو دەخۆن، جارێك لەرێگەی ئایدیۆلۆژیاكەوە، جارێكی تر لەلایەن خودی 

ەن، خۆیانەوە، كە بەهەموو شێوەیەك وبەمكوڕی كار لەسەر فریودانی خۆیان دەك

بۆیە هەرگیز ئامادە نابن راستییەكان وەك خۆی ببینن، یا راستتر بڵێین توانای بینینی 
راستییەكان لە دەست دەدەن، بەم چەشنە ئایدیۆلۆژیای ئاینی دەبێتە ئەو دێوجامە 
رەنگاورەنگەی ژمارەیەكی لەبن نەهاتووی لەتاوان لە پەنا ئەنجام دەدرێت! لەو هەموو 

ان دەكەنە بیانوو، بۆ نمونە سەدام حوسێن یەكێك لە ئایەتەكانی تاوانەش دەقە ئاینیەك
قورئانی كردە ناونیشانی ئەو هەڵمەتە جینۆسایدەی بەرامبەر كوردی پیادە كرد، كە 
لەمێژووی هاوچەرخدا بە تاوانی ئەنفال ناسراوە، زۆرینەی زۆری وڵاتانی عەرەبی 

یارمەتیان بۆ كۆكردەوە،  وئیسلامی دەستخۆشیان لەسەدام حوسێن كردو گەلەكانیان
بۆئەوەی بتوانێت ئەو هەڵمەتە ئاینییە)جیهادە( دژی كوردی كافر بەباشی 
بەڕێوەبەرێت، سەرباری ئەوەی زۆرینەی كورد وەكو نەتەوە موسڵمانن، ئەمەش 
بابەتێكی روون وراستییەكی سادەیەو پێویست بە گفتوگۆو سەلماندن ناكات" تەنانەت 

تاشدا سەرنج بدەیت، بۆ نمونە لەشارێكی وەكو هەولێر ئەگەر لەكاتێكی وەكو ئێس
هێندەی چەندین وڵاتی عەرەبی و ئیسلامی مزگەوت هەیە، كەچی هێشتا گومان لە 
موسڵمانبوونی كورد دەكرێت وهەموو هێزە ئیسلامییەكان، بە توندڕەو ونەرم رەوەوە 

د لای ئەو نەیانتوانیوە بەشێوەیەكی فەرمی ئەو بۆچوونە ناڕاستە بەرامبەر كور
دەوڵەتە ئیسلامیانە راست بكەنەوە، هۆی ئەمەش وەك ئاماژە پێكرا، پەیوەندی 
بەخودی ئاینەكەوە خۆی نییە، بەڵكو بە ئایدیۆلۆژیا ئاینییەكەوە هەیە، كە كەوتۆتە ناو 

 مەنزومەیەكی هەرێمی وجیهانی وبۆ خزمەتكردنی ئەو مەنزومەیە بەكاردەهێنرێت!.
زەقەی چاوانی جیهان و وڵاتە ئیسلامیەكانەوە، لە ئێستادا توركیا لەبەر

بەچەكی قەدەغەكراوی نێودەوڵەتی لەكورد دەدات، هەموو توانایەكی بەكاردەهێنێت 
بۆ لەناوبردن وتواندنەوەی ئەو نەتەوەیەو شێلگیرانە كار لەسەر گۆڕینی دیمۆگرافیای 

ەجواب كوردستان دەكات، دەبینین نەك هیچ دەوڵەتێك لەسەر كوردی موسڵمان ب
نایەت بگرە بەشێكی زۆریان، بە هەندێك لەئیسلامییەكانی كوردستانیشەوە، لەژێر 
كاریگەری ئیسلامی توركی ولەژێر پەردەی دوژمندارییەتی پەكەكەی كافردا ! 
رەوایەتی دەدەنە ئەو رەشەكوژیەو ئەو تاوانە دژ بە ئاین ومرۆڤایەتیەی توركیا 

ن، كە زوڵم زۆری توركیا دروستیكردووە دەیكات، واتە پارتی كرێكارانی كوردستا
وبەرگری لەمافی گەلێكی بندەست وچەوساوە دەكات، بەهۆی جیاوازی ئایدیۆلۆژیاوە 
دەكەنە بیانوو بۆئەوەی پاساو بۆ توركیای داگیركەرو زۆردار بهێننەوە، لەكاتێكدا 
 وەك مانگی چواردە روونە، كەتوركیا گەمەیەكی فراوانخوازی جیۆستراتیژی دەكات
ودەیەوێت ئایدیۆلۆژیای ئاینی وەك ئامڕازێك بۆ ئەو مەبەستە بەكاربهێنێت، ئەگینا 
هێندەی ئەردۆگان ودەسەڵاتدارەكانی توركیا دەستیان خستۆتە ناو دەستی 
ماسۆنییەت ودوژمنانی ئیسلام، تەنانەت ئەو دوژمنانەی، كە دوژمنی سەرسەختی 

ێوەیە دەست بخەنە ناو دەستی ئاینی  ئیسلامیشن، بوێری ئەوەیان نەبووە بەو ش
یەكترو ئەو تاوانە گەورانە بەو بێباكییە ئەنجام بدەن! لەگەڵ ئەوەشدا تا ئێستا 

زۆرینەی موسڵمانەكان، وەك ئاماژەی پێكرا بەبەشێك لە ئیسلامییەكانی كوردیشەوە،  
وەك رزگاكەر سەیری ئەردۆگان دەكەن وپێیان وایە، دەیەوێت شكۆی دەوڵەتی 

لامی زیندوو بكاتەوە، كە بەدەستی كافرەكان لەدوای جەنگی یەكەمی عوسمانی ئیس
 جیهانی رووخاو هەڵوەشایەوە!.

بەكورتی لێرەدا دەمەوێت بڵیم ئاین، كاتێك دەبێتە ئاینئایدیۆلۆژیا مۆركی داب 
ونەریت وكەلتووری نەتەوەكان وەردەگرێت، خورد دەبێتەوە ولەژێر چەتری 
گشتگیری ئاینەكەدا، لەسەر هەمان شێوە، بەڵام بەكەمێك دەستكارییەوە ئاینی تا 

م چەشنە ئیسلامی توركی رادەیەك خۆجێی یاخود نیشتمانی لەدایك دەبێت، بە
وفارسی وعەرەبی لەدایك دەبێت، ئەمەش دەرئەنجامی ئەو هەوڵانەیە، كەدەدرێت 
بۆئەوەی ئاین بخرێتە خزمەتی بەرژەوەندییە نەتەوەییەكانەوە، لە رۆژئاوای ئاسیا 
بەگشتی ورۆهەڵاتی ناوەڕاست بە تایبەتی ئەمە بەروونی لە ئاینداری تورك وعەرەب 

رێت، كێشەكەی كورد لەوەدایە لەجیاتی ئەوەی ئاین وەك هەر وفارسدا بەدیدەك
هێزێكی نەرمی تر بخاتە خزمەتی خۆیەوە، كە لەبنەڕەتیشدا هەموو ئاینییەكان وەك 
بانگەشەی بۆدەكەن بۆ ئەوە هاتوون خزمەتی خەڵك بكەن، دەچن خۆیان دەخەنە 

خۆیان لەیاد خزمەت ئاینەوە، توركەكان هەرچەند ئایندار بن، بەڵام توركبوونی 
نەكردووە، ئێستا لە توركیا هەڵوێستی سكیولارو ئایندارو ئەتایست وهەموو ئەوانەی 
تر، بەرامبەر مەسەلەی كورد زۆر لەیەكتر نزیكە، هەموو حیزبەكانی توركیا بە 
ئایدیۆلۆژیا جیاوازەكانەوە دەیانەوێت كورد لەناو پڕۆسەی سیاسی توركیا بكەنە 

اردنەكانی توركیا هیچ حیزبێك ئامادەنییە لەگەڵ هەدەپە دەرەوە، ئەوە تا لە هەڵبژ
بچێتە ناو هاوپەیمانییەكەوە، هەرچەندە ئەو حزبە خۆی وەك حزبێكی نەتەوەیی 
وكوردی دەرنەخستووە! ئەمە واتای ئەوە نییە، كە تاك وتەرا ولێرەو لەوێ ، 

دا ژمارەیەكی زۆر كەم نەبێت پێچەوانەی ئەو بۆچوونە بێت، ئەگینا لە كرۆك
بەشێوەیەكی گشتی ئەوان بەرژەوەندییە نەتەوەیی ونیشتمانیەكانی خۆیان پێش 
ئایندارییەكەیان خستووە! ئەگەرچی بەهەموو توانایەكیش هەوڵدەدەن ئەو راستییە 
بشارنەوە وپێچەوانەكەی نیشان بدەن، ئەو راستییە بۆ عەرەب وفارسەكانیش راستە. 

 656سەری هەڵداوە، بۆ ماوەی زیاتر لە  عەرەبەكان، كەئاینی ئیسلام لەناو ئەوان
ساڵ، واتە تا رووخانی دەوڵەتی عەباسی بە دەستی مەغۆلەكان، هەموو سەروەت 
وسامانی مرۆیی وسروشتی هەموو ئەو نەتەوانەیان خستە ژێر دەستی خۆیانەوە، 
كە بەناوی بڵاوكردنەوەی ئاینەوە داگیریان دەكردن، ئەو كۆگا زێڕەی هۆلاكۆ لەكاتی 

ركردنی بەغدا دا دەستی بەسەر داگرت، نممونەی لە مێژوودا كەم بووە، زۆر لەو داگی
ئیمپراتۆریایانەی رووخان، وەك ئیمپراتۆریای یۆنانی ورۆمانی وفارسی و... هتد، 
هێندەی ئیمپراتۆریای عەباسی زێڕ وسەروەت وسامانیان نەكەوتە دەستی 

ەی مێژوونووسە عەرەبەكان، داگیركەرەكانیانەوە، ئەمە ئەو راستییەیە، كە زۆرب
یاخود ئیسلامییەكان، چاویان لەئاستیدا دەنوقێنن وخۆیانی لێدەدزنەوە! فارسەكانیش 
بەهەمان شێوە، كاتێك هاتنە ناو ئیسلام، هەوڵیاندا ئیسلام بەگوێرەی 
بەرژەوەندییەكانی خۆیان بگونجێنن وراڤە بكەن، راستە لە ئیمپراتۆریاكانی سەفەوی 

ۆماری ئیسلامی نوێدا، مەسەلەی نەتەوەگەرایی پشتگوێ خراو مەسەلەی و .... دواتر ك
تایفەگەرایی هاتە پێشەوە، زۆر لە نەتەوەكانی تری غەیری فارس توانیان بگەنە پلە 
وپۆستی بەرز، بەڵام كۆی سیستەمی سیاسی ئەو وڵاتە لە خزمەتی زمان وكەلتووری 

اردنەوەیەش، ئەگەر بەوردی فارسەكاندا بووەو دایە!، واتە لەپاڵ ئەو هەموو ش
توێژینەوەی لەسەر بكرێت، بەئاسانی دەردەكەوێت، كە هەموو مەسەلە ئاینی 
وئاینزاییەكان، واتە تایفیەكان، بەپلەی یەكەم خراوەتە خزمەت بەرژەوەندییەكانی 
نەتەوەی فارس، بۆ نمونە تا ئێستا لە ئێران تاكە زمانی فەرمی زمانی فارسیە، بەهیچ 

ە نەدراوە زمانەكانی تر ببێتە زمانی فەرمی، یاخود بەلایەنی كەمەوە شێوەیەك رێگ
رێگە بدرێت لەپاڵ زمانە فارسییەكەدا، وەك رێزێك بۆ ئەو نەتەوانەی پاڵپشتی ئەو 
سیستەمە سیاسییە دەكەن، بەلایەنی كەم لەهەندێك كایە بخرێنە كار، بۆ نمونە وەك 

پارێزن ونەتوێنەوە، ئەمە هەمان كایەی پەروەردە تاوەكو تەنیا بتوانن خۆیان ب
سیناریۆی ئایدیۆلۆژیای كۆمۆنستیمان دێنێتە بەرچاو، كە بەناوی دیكتاتۆرییەتی 
پڕۆلیتاریاوە، هەموو تواناكانی ئەو گەل ونەتەوانەی لەچوارچێوەی سۆڤیەتدا دەژیان 

خرایە خزمەتی زمان وكەلتوورو بەرژەوەندییە ستراتیژی وجیۆپۆلەتیكییەكانی 
تەنانەی لەروسیای نوێشدا، وەك پێشتر ئاماژەی پێكرا، بەهۆی گۆڕینی  روسەوە،

دیمۆگرافیای وڵاتەكانی سۆڤیەت لەسەر بنەمای دابەشكردنەوەی روس 
ودروستكردنی جالیەی روسی لەو وڵاتانەدا، ئێستاش ئەو مەسەلەیە وەك بۆمبێكی 

دا، لەشەڕی ئۆكرانیا، ئامادەكراو بەكاردەهێنرێت لەپێناو فراوانخوازییە جیۆپۆلەتییەكان
ئەو دیمەنە بەئاسانی بەدی دەكرێت ودیارە لەناوچەی باڵكانیش هەمان بۆمب 
دانراوەتەوە، كاتێك دەبینین ئاڕاستە فراوانخوازییەكانی روسیا بەرەو ئەو ناوچە 

 هەڵدەكشێت.
ئەمە دەمانگەیەنێتە ئەوەی، كەهەموو ئەو گەل ونەتەوانە ئایدیۆلۆژیاكان 

ی دەخەنە خزمەتی ستراتیژییە نەتەوەییەكانی خۆیانەوە، لەپاڵ بەشێوەیەكی گشت
ئەوەشدا خۆیان وەكو گەبێكی موسڵمان و ئایندار و وابەستە بە ئاینەوە نیشانی خەڵك 
دەدەن، كەچی  گەلێكی ستەمدیدەی وەكو كورد هەموو تواناو نەك بەرژەوەندییەكانی 

ئایدیۆلۆژیایانەوە! باشە خۆی بگرە مانەوەو چارەنووسی خۆی دەخاتە خزمەت ئەو 
ئەگەر مۆدێلی ئیسلامێكی توركی وفارسی وعەرەبی هەبێت، چی دەبێت ئەگەر كورد 
هەوڵبدات، ئیسلامێكی كوردیش لەتەك ئەواندا هەبێت و لەرووی ئاینییەوە چ زیانێكی 
دەبێت!؟ ئەگەر ئاینەكان خۆیان لە بنەڕەتدا بۆ خزمەنی مرۆڤەكان هاتبن؟ نازانم خراپی 

لەچیدایە ئەگەر ئێمە هەوڵبدەین وەكو نەتەوەكانی دەوروبەر ئیسلامێك، ئەوە 
كریستانێك، جوولەكەیەكی تایبەت بەخۆمان هەبێت؟! بۆچی دەبێت ئایدیۆلۆژیایەكی 
ماركسی لەو سەری دنیاوە بێت كورد هەموو تواناكانی خۆیان بخاتە خزمەتییەوەو 

امۆش بكات!؟ بەكورتی ئەگەر بەرامبەر ئەمەش هەموو بەرژەوەندییەكانی  خۆی فەر
دۆخەكە بەو شێوەیە بێت بۆچی ئیسلامێكی كوردیش نەبێت؟ بەلایەنی كەم بۆئەوەی 
بتوانێت بەرژەوەندییەكانی كورد وەكو نەتەوەیەك بپارێزێت وئامڕازێكیش بێت بۆ 
مانەوە وپاراستنی خۆی لەدەست كوشت وكوشتارەكانی برا موسڵمانەكانی تریدا، 

هەوڵبدرێت مۆدێلی توركی بۆ ئیسلام وەربگیرێت وهەوڵنەدرێت،  باشە بۆچی دەبێت

مۆدێلێكی كوردی، كە باپیرانمان كاریان لەسەر دەكرد بۆ ئیسلام دروست بكرێتەوە، 
جل وبەرگی رەسەنی كوردی وەك خۆیان دەڵێن چ شتێكی ناشەرعی تێدایە، تاوەكو 

ی توركی بپۆشن؟! یاخود ئافرەتانی ئێمە فێر بكرێن، كە سەرپۆشەكانیان لەسەر شێواز
لەسەر شێوەی كەنداو وسعودیە جل بپۆشن؟ ئایا ئەمە پێچەوانەی بانگەشەی زیندوو 
كردنەوەی مزگەوت وبەرهەمهێنانی شاعیرانی هاوشێوەی نالی و مەحوی و .... هتد 
نیە!؟ ئەگەر بڕیار وابێت ئیسلام یەك بێت، بۆچی حیزبە ئیسلامییەكان بەسەر چەند 

بووین؟  وەڵامی ئەو پرسیارانە ئەوەمان بۆ روون دەكاتەوە، كە   دەوڵەتێك دابەش
ئایدیۆلۆژیا، بە ئایدیۆلۆیا ئاینییەكەشەوە تەنیا رۆلی هێزێكی نەرم وروكەشانە 
دەبینێت، لە گەمە ستراتیژییەكاندا، بۆیە چۆن حیزبە بەناو سیكیولارەكانی كوردستان 

لامییەكانی كوردستانیش بەسەر بەسەر زۆنی سەوزو زەرد دابەش بووین، حیزبە ئیس
هەمان زۆن دابەش بووین، ئەوانیش لەژێر ناوی چاكسازی و مافی خەڵك و ... هتد، 
بەشێكیان لەگەڵ پارتین وبەشەكەی تریش لەگەڵ یەكێتین، ئەو دوو هێزەش لە 
بنەڕەتدا بەسەر دوو بلۆك وهاوپەیمانی جیاوازاد دابەش بووین، هەرچەندە لە 

دەدەن ئەوە جۆرێكە لە سیاسەتكردن، بەڵام لە راستەقینەدا ئەمە رووكەشدا وانیشان 
دابەشبوونێكی ستراتیژییەو رەگی لە رەهەندە جیۆستراتیژییە هەرێمی وجیهانییەكەدا 

 رۆچووە.
كەواتە هەر ئایدیۆلۆژیای لیبڕاڵی نییە بەشێوەیەك لەشێوەكان مەترسی بۆ 

نی ئەو، واتە لەپاڵ سەر تاك وكۆمەڵگەی كوردی دروست كردووە، شان بەشا
مەترسییەكانی ئایدیۆلۆژیای لیبڕاڵی، ئایدیۆلۆژیای ئاینیش، وردتریش ئایدیۆلۆژیای 
ئیسلامیش مەترسییەكی گەورەی بۆ سەر تاكی كوردی وكۆمەڵگەی كوردی دروست 
كردووە، كە ئیسلام لەكاتی هاتنییەوە بەو شێوە مەترسیدارە دژی كورد 

نی ئیسلام هەوڵیان دەدا كورد رازی بكەن، بەكێك بەكارنەهێنراوە، سەرەتا هێزەكا
یاخود بە قامچی بۆئەوەی ئیسلام وەربگرێت، كەچی ئێستا كار لەسەر ئەوە دەكرێت، 
تاكێكی كوردی لەروانگەی ئایدیۆلۆژیایەكی ئیسلامی دیاریكراوەوە، خۆی پێناسە 

خود جیهانی بكاتەوە، كە هەر شێوازێك لەو شێوازە بەكارهێنانە، هێزێكی هەرێمی، یا
لەپشتەو دەیەوێت لە پەنای ئەو ئایدیۆلۆژییەوە ئامانجە ستراتیژییەكانی خۆی بێنێتە 
دی!. راستە زۆرینەی كۆمەڵگەی كوردی لەرووی ئاینیەوە موسڵمانە، بەڵام ئەو 
ململانێیەی بەناوی ئایدیۆلۆژیای ئاینیەوە بەرامبەر ئایدیۆلۆژیای لیبڕاڵی لە 

ئاین، وەكو كۆمەڵێك پڕەنسیپ وبڕوابوونەوە دوورە  كوردستاندا دەگوزەرێت، لە
ولەروانگەیەكی سیاسی وستراتیژیەوە، وەك هێزێكی نەرم بەكاردەهێنرێت، بۆ 
داڕشتنەوەی ناوچەكە لەسەر بنەمایەكی ئاینزایی، واتە تایفی، ئەو ململانێیەی بەناوی 

ردستان بە ئایدیۆلۆژیای ئیسلامییەوە لەگەڵ لیبڕاڵیزم، لەناوچەكە بەگشتی وكو
تایبەتی بەڕێوە دەچێت، جگە لە بەكارهێنانی ئاین وەك ئامڕازێك لەگەمەیەكی جیهانی 
گەورەدا زیاتر نییە، واتە دوورو نزیك هیچ پەیوەندییەكی بە ئاین وئایندارییەوە نییە!. 
خەریكە لەپەنای ئەو ململانێیەوەش دیمۆگرافیای هەرێمی كوردستان مۆركی كورد 

ت وسەركردە سیكیولارەكانیش، نەك ئەو دۆخە نوێیە رەتناكەنەوە بوون لەدەست دەدا
بگرە پشتگیریشی دەكەن! لەبەرئەوەی ئەو دۆخە بەپلەی یەكەم خزمەت بە بنەماڵەو 
بەرژەوەندییە تایبەتییەكانی ئەوان دەكات، لەكاتێكدا ئەوان پشتگیری گەلی خۆیان 

ن، خەڵكێكی نامۆ وئاوارە لەدەستداوە، دەیانەوێت بۆ پارێزگاری لەدەسەڵاتی خۆیا
بێننە كوردستان، بۆئەوەی بەهەر شێوەیەك بێت بە دەسەڵاتی ئەوان رازی بێت. بۆیە 
دەبینین لەو خاڵەدا، واتە لەخاڵی گۆڕینی مەسەلەی كوردی لە مەسەلەیەكی نەتەوەیی 
ونیشتمانییەوە، وەك خۆیان پێناسەی دەكەن، بۆ مەسەلەیەكی تایفی، هەردوو ئاڕاستە 

وەندییەكانیان یەكدەگرێتەوە وئەوەی زیانمەند دەبێت تەنیا كۆمەڵگەی كوردی بەرژە
وخاكی كوردستانە. دەیانەوێت كوردی باشوور، كە زۆرینەیان لەرووی ئاینزاییەوە 
سووننەن، تێكەڵ بە ململانێی نێوان سووننەو شیعە بكەن ولەو پەنایەشدا دیمۆگرافیای 

ئێران وتوركیا بەگەرمی كار لەسەر ئەو كوردستان بگۆڕن، دیارە هەردوو وڵاتی 
لایەنە دەكەن ودەوڵەتانی سووننەی كەنداویش خەزێنەكانی خۆیان بۆ سوننەكانی 
ئێراق كردۆتەوە بۆئەوەی موڵك وماڵ وخانووبەرە لە هەرێمی كوردستان بكڕن، بە 

ە بێئەوەی نە لەلایەن بەناو سكیولارەكانەوە، نە لەلایەن بەناو هێزە ئیسلامییەكانەو
بەكردەیی هەڵوەستیەك وناڕەزایەتییەكی كردەیی دەربارەی ئەو وڵات هەڕاجكردنە 

 دەرببڕدرێت!.

 دیزە بە دەرخۆنەكردنی راستییەكان

 
ئەو راستیە تاڵە ئەوەمان بۆ روون دەكاتەوە تاوەكو ئێمە تاكی كوردی لەسەر 
بنەمای ئایدیۆلۆژیا پەروەردە بكەین و لەرێگەی ئایدیۆلۆژیاوە ستراتیژیە نیشتمانی 
نەتەوەییەكان بخوێنینەوە و خۆمان لە چوارچێوەی ئەو بازنە داخراوە دەرباز بكەین، 

وییەوە تیایدا دەخولێینەوە. لەمێژووی نوێ كەزیاتر لە سەد ساڵە بە سەرلێشێوا
وهاوچەرخدا، جێگەی داخە مەسەلەی خاك ونەتەوەیەكی دەیان ملیۆنی، هەمیشە 
خراپ ولەپێناو سوودو بەرژەوەندییەكانی زلهێزەكان وهەندێك بنەماڵەی سیاسی 
كوردی خۆی بەكارهێنراوە، واتە مەسەلەی كورد وەك ئەو مانگایە شیردەرە بووە، 

وو لایەك هەوڵی دادۆشینی داوە، كە لەشیردانیش كەوتووە سەریان بڕیوە! كە هەم
بۆیە وەك زۆر جاری تر ئەو راستیەمان دووبارە كردۆتەوەو لێرەشدا دووپاتی 
دەكەینەوە، تاوەكو ئێستا بەدرێژایی ئەو ماوەیەی، كە مۆدێرنیتە هاتۆتە كوردستان 

ەی بەسەر داهاتووە، كوردو وبایەخی جیۆستراتیژیای كوردستان گۆڕانكاری گەور
خاكی كوردستان بۆتە كاڵایەكی بازرگانی وكەم كەس بەخودی كورد خۆشیەوە 
بەدڵسۆزانە لەخەمی نیشتمان وگەلەكەیدا بووە، ئەو لاپەڕانەی بەناوی مێژووی كورد 
نووسراونەتەوە، دەبێت سەرلەنوێ پێداچوونەوەیان پیا بكرێت و لە رەگەوە 

نوێ دابڕێژرێنەوە، ئەگینا تاوەكو كورد لەسەر بنەمای ئەو هەڵبووەشێنرێنەوە سەرلە
مێژووە ساختەو ناڕاستەدا رۆڵەكانی خۆی پەروەردە بكات، جگە لەبەرهەمهێنانی 
كەسایەتیەكی هەلپەرست وشكستخواردوو زیاتر، ناتوانێت هیچ جۆرە كەسایەتییەكی 

وچە!. بۆیە كورد تر بەرهەمبێنێت، وەك دەڵێن ئەوەی لەسەر پووچ بونیاد نرابێت پو
بەدرێژایی ئەو ماوەیە، زیاتر بەدەست ئەو كەسانە ناڵاندوویەتی، كە وەك سەركردە 
وقارەمانی نیشتمانی نیشاندراون، بەشێكی زۆر گەورەی كێشەی كورد لەو بازرگانە 
ساختەچی وبێبەهایانەدا بووە، كە بازرگانیان بە میللەتەكەیان وپیرۆزترین بەهاكانی 

كورد وەكو میللەت، تاكە میللەتێكە، كە بەو پشوو درێژییە، بەردەوام  كردووە، ئەگینا
بووبێت لە قوربانیدان و هەمیشەش گیانی ئەو بەردەوامبوونەی تیادا بووە، 
بەپێچەوانەی ئەوەی ئێستا لەناو شەقامی كوردی وزڕ رۆشنبیرەكان، وەك هەوڵێك 

وام لێدەرێتەوە، هەموو بۆ راكردن لە بەرپرسیارییەتی، وەك قەوانێكی سواو بەردە
تاوانەكان شكشتەكان دەخەنە ئەستۆی كۆمەڵگەی كوردی، لەكاتێكدا ئەو بۆچوونە 
نەك هیچ راستییەكی تیادا نییە، بەڵكو ناحەقی كردنێكی گەورەیەو هەوڵدانێكی پڕ 
شەرمەزارییە بۆ دیزە بەدەرخونە كردن وشاردنەوەی راستییەكان، ئەگینا رووی 

ە كێشەی كورد كۆمەڵگەی كوردییە، ئەو كۆمەڵگەیەی گەشاوەو راستەقینە ل
ئامادەبووە هەموو شتێك پێشكەش بەوڵاتەكەی بكات، سەرباری ئەوەی رەنجی 
بەخەساردراوە، چەند ساڵ جارێك لاپەڕەیەكی رەشی تر بەسەر ئەو مێژووە 
دادراوەتەوە وهەموو قوربانیدانەكەیانی لە ئاو كراوە، ئەمەش دەگەڕێتەوە بۆ دوو 

یەكەمیان خەڵكی كوردستان بەهۆی خۆڕسكی و دوور بوونی لەفڕوفێڵەكانی هۆ، 
مۆدێرنێتە، هەمیشە ئاسانتر كەوتۆتە ژێر كاریگەری ئایدیۆلۆژیا جیاوازەكان وهێشتا 
رووی راستەقینەی هیچ ئایدیۆلۆژیایەكی بە تەواوی  بۆ دەرنەكەوتووە، كاتێك 

ە، بە واتایەكی تر سەرەتای سەرەتای هاتنی ئایدیۆلۆژیایەكی تر دەستیپێكردوو
قۆناغێكی تر لە فریودانی دەستیپێكردووە، هۆی دووەم وبنەڕەتی دەگەڕێتەوە بۆ ئەو 
دەستەبژێرەی كوردی، كە خۆی لە سیاسەتمەدارو رۆشنبیرو ئەكادیمیستان 
دەدۆزێتەوە، ئەوانە كێشەی راستەقینەی كوردن، لەبەرئەوەی ئەوانە لەهەموو كەسێك 

خۆیان فریو داوە، یاخود هانی فریوخواردنیان داوە! گەورەترین زیاتر میللەتەی 
چارەسەری بۆ كێشەی كورد، تێگەیاندنی تاك وكۆمەڵگەی كوردییە لە سروشتی 
راستەقینەی ئایدیۆلۆژیاكان، بە تێگەیشتن وچۆنییەتی مامەڵەكردنییەتی لەگەڵ 

ئەو كاتە دەتوانێت بە ئایدیۆلۆژیاكان، چونكە هەر كاتێك توانی ئەو قۆناغە تێپەڕێنێت، 
ئاسانی لەكرۆكی كێشەكەی خۆی تێبگات وئەو كاتەش دۆزینەوەی چارەسەری رەنگ 

 بێت زۆر ئاسانتر بێت لەوەی وەك نیشان دەدرێت!.

لەم نووسینەدا بەروونی كاریگەرییە ترسناكەكانی ئایدیۆلۆژیا جیاوازەكانمان 
م چۆن دەتوانین لەسەر تاكی كورد وكۆمەڵگەی كوردی بۆ روونبووەوە، بەڵا

بەشێوەیەكی تەندروست مامەڵە لەگەڵ ئەو كاریگەرییانە بكەین ورێگەی گەشەسەندنی 
زیاتری لێبگرین، یاخود بەلایەنی كەم رێگەی گەشەسەندنی لێكەم بكەینەوە، بۆئەوەی 
بتوانین مێژوو بخەینەوە سەر رێچكەی راستەقینەی خۆی، كە هەوڵ وماندوو 

ەەك وبەرەو پێشكەوتن وسەركەوتن ئاڕاستەی بكات، بوونەكان بخاتە چوارچێوەی
واتە كێشەی كورد لەو نەخۆشییە سیزیڤیە رزگار بكات، كە هەمیشە لەكاتێكدا بەرەو 
ترۆپك هەنگاو دەنێت، لەجیاتی ئەوەی بیر لەسەركەوتن بكاتەوە، بیری لای خژۆل 

نە رزگاری بوونەوەو كەوتنە خوارەوە بێت، بۆئەوەی لەو دونییەتەو خۆ بەكەم زانی
بێت، كە لەرێگەی بەكارهێنانی ئایدیۆلۆژیاكان وەك شەڕێكی رۆشنبیری لەناخیدا 

 چێنراوە.
بۆ وەڵامدانەوەی ئەو پرسیارەی، كە ئایا ئێمە چۆن دەتوانین ئەو هەنگاوە 
هەڵێنین باشتر وایە، پرسیارەكە بەشێوەیەكی تر بكەین، ئەویش ئەوەیە ئەگەر 

ریگەرە ترسناكەی لەسەر تاك وكۆمەڵگەی كوردی ئایدیۆلۆژیا تا ئێستا ئەو كا
هەبووبێت، ئەی چۆن دەتوانین ئەمە چارەسەر بكەین، لەكاتێكدا لەوە دڵنیا بین، كە 
بوونی ئایدیۆلۆژیاكان پەیوەستە بە بوونی بیرو بیركردنەوەی مرۆڤ، واتە تاوەكو 

ن هەر مرۆڤ وەك بوونەوەرێكی بیركەرەوە بمێنێت وبیربكاتەوە، ئایدیۆلۆژیاكا
 دەمێنن؟! 

وەك ئاماژەی پێكرا ئایدیۆلۆژیاكان، وەك ماشێنێك وان بۆ بەرهەمهێنانی 
وەهم و داڕشتنەوەی راستەقینەكان بەو شێوەیەی خۆیان دەیانەوێت، بەندە بە ئاوەزو 
مێشكی مرۆڤەوە، لەگەڵ دەستپێكردنی پڕۆسەی بیركردنەوە وترسان لەبیركردنەوە، 

دەخرێنە كار، لەبەرئەوەی بیركردنەوە چۆن مرۆڤ ئایدیۆلۆژیان لەدایك دەبن و
لەبوونەوەرێكی سروشتیەوە دەگۆڕیت بۆ بوونەوێكی مەدەنی، واتا رێگەی بۆ رۆشن 
دەكاتەوە، كە شتەكان وەك خۆی ببینێت، ترسان لە بیركردنەوەش رێك ئەو پڕۆسەیە 

پێچەوانە دەكاتەوە، لەبەرئەوەی زۆرینەی مرۆڤەكان كاتێك بیر دەكەنەوە، 
لەچوارچێوەی ئەو زەمەنەدا بیردەكەنەوە، كە تێیان پەڕاندووە، واتە لەچوارچێوەی 
رابردوو وئەو ئەزموونانە بیر دەكەنەوە، كە بەدەستیان هێناوە، ئەگەر ئەم شێوازە 
بیركردنەوە لەلایەك شێوازێك بێت بۆ سوود وەگرتن لە رابردوو، لەلایەكی تردا 

نی ئێستا لەلایەن رابردووەوە، جا لەبەرئەوەی شیوازێك بووە بۆ مۆنۆپۆلكردنی زەمە
مرۆڤ كاتیك بیردەكاتەوە، هەمیشە رووبەڕووی پرسیاری سەخت دەبێتەوە، كە 
بوون وهەبوونەكەی دەخەنە مەترسییەوە، ترسان لەبیركردنەوە وا لەمرۆڤ دەكات، 
هەمیشە لەرێگەی رابردووەوە، ئەو رابردووەی لەرێگەی بیركردنەوەی و 

نی خۆیەوە و بەو شێوەیەی خۆی دەیەوێت دایدەڕێژێتەوە، هەوڵدەدات وێناكردنەكا
وەڵامی ئەو پرسیارانە بداتەوە،  كە پڕۆسەی بیركردنەوەكەی دەیوروژێنن! 
مەبەستمان لە دەربڕینی بەو شێوەیەی خۆی دادەڕێژێتەوە، ئەوەیە، كە مرۆڤ 

ەی تێگەیشتنی رابردوو لە دیگای خۆیەوە، یاخود لەروانگە وەزیفیكەیەوەو بەگوێر
خۆیەوە دووبارە دادەڕێژێتەوە، ئەمەش دەرفەتێكی لەبار بۆ بەرهەمهێنانی وەهمەكان 
دروست دەكات، كە سیاسەتمەدارەكان، یاخود ئەوانەی ئایدیۆلۆژیاكان دەخەنە 
خزمەتی بەرژەوەندییەكانی خۆیانەوە بۆئەوەی سوودی لێوەربگرن و هەمیشە لەپێناو 

 بەكاریبێنن! بەرژەوەندییەكانی خۆیاندا
رەنگ بێت ئەوەی رێگەی بەردەوام بوون گەشەسەندنی وەهمەكانیش خۆش 
دەكات، ئەوە بێت، كە ئایدیۆلۆژیاكان هەمیشە بناغەی خۆیان لەسەر تیوورە 
مێژووییەكان، یاخود بەواتایەكی تر هەمیشە لەسەر گریمانە مێژووییەكاندا 

وورانەوە ئێستا كۆنتڕۆڵ دەكات وا دادەڕێژنەوە، بۆیە ئەو رابردووە، لەرێگەی ئەو تی
لەمرۆڤ دەكات لەچوارچێوەی رابردووەوە، یاخود بەچەمكە كلاسیكیەكەی مێژووەوە 
بیر لە ئایندە بكاتەوە، ئەمەیە لە بواری فەلسەفەدا پێی دەگوترێت یۆتۆپیای رابردوو، 
كە زۆرجاران هانی گەلان دەدات، یاخود رێگە بۆ گەلان رۆشن دەكات، كە هەوڵی 

یندو كردنەوەی ئەو شتانە بدەن، كە بەگرنگ ودەستكەوتی مێژوویی خۆیانی دەزانن، ز

دیارە بەرامبەر ئەمەش هەندێكجار مرۆڤ خەونی گەورە بەداهاتووەوەش دەبینێت، 
وێنەیەكی جوان بۆ داهاتوویەكی گەش دەكێشێت وهەوڵدەدات ئاڕاستەی مێژوو بەرەو 

یندە هەمیشە لەسەر تێكشكاندنی پۆتۆپیای ئەو داهاتووە بگۆڕێت، ئەو یۆتۆپیانەی ئا
رابردووەوە گەشەدەكات، لەبەرئەوەی مرۆڤ بۆئەوەی خەونەكانی خۆی جوانتر و 
ئاوەزمەنداتر نیشان بدات، ئەو كارەی لەسەر بنەمای ناشرین كردن وتێكشكاندنی 
یۆپۆتپیای رابردوو ئاسانتر بۆ مەیسەر دەبێت، لەگەڵ ئەوەشدا نەتەوە هەیە، 

كەی رابردووی خۆی بە باشی دەپارێزێت ودوای هەزاران ساڵیش دەتوانێت یۆپۆپیا
ئەو یۆتۆپیایە بكاتە راستەقینە، وەك ئەوەی جولەكەكان بە دامەزراندنی ئیسرائیل 
كردیان وئێستاش لەسەر پڕۆژەكەیان بەردەوامن!. بەكورتی بیركردنەوەی مرۆڤ 

رۆڵێكی گرنگ لە دروستكردنی  لەنێوان دوو یۆتۆپیادا گەمە دەكات، ئایدیۆلۆژیاكان
ئەو یۆتۆپیایانەدا دەبینن، لەكۆتایشدا چۆنییەتی مامەڵەكردن لەگەڵ ئەو پۆتۆپیایانە، 
چارەنووسی هەر میللەتێك دیاری دەكات، بەرەو هەڵدێری دەبات، یاخود رێگەی 
سەركەوتنی بۆ رۆشن دەكاتەوە، ئەمەش دەوەستێتە سەر چۆنییەتی بەكارهێنان 

لەگەڵ ئەو یۆتۆپیایانە. چونكە لەكاتێكدا ئەو یۆتۆپیایانە خۆیان وەك ومامەڵەكردن 
ئامانج نیشان دەدەن، وەكو خودی ئایدیۆلۆژیاكە خۆی، ئامڕازێكن لە پڕۆسەی 
ستراتیژێكی نیشتمانی گشتگیرو فراوانترەوە، ستراتیژی هەر میللەتێكیش لەسەر 

ئەو دوو یەكە هزرییە، دەبن بنەمای ئایدیۆلۆژیا و یۆپیاكان دا دانامەزرێت، بەڵكو 
بەئامڕازێك لە دووتویی ستراتیژێك ودەخرێنە گەڕ لەپێناو هێنانەدی ئامانجێكی 

 راستەقینەدا.

 بەشی یازدەهەم
 جیۆستراتیژی، لە پەرتەوازەییەوە بۆ كۆكردنەوە

 
 ئیدارەدان لەجیاتی خۆبەدەستەوەدان

 
بوونی ئایدیۆلۆژیاو یۆتۆپیاكان پێداویستییەكی گرنگە لەكایە سیاسی 
وكۆمەڵایەتی وئابوورییەكانی هەموو كۆمەڵگەیەك، بەڵام سەرئەنجامەكەی دەوەستێتە 
سەر چۆنییەتی تێگەیشتن ومامەڵەكردن لەگەڵ ئەو چەمكانەدا، دەكرێت لەروانگەیەكی 

كرێن، هاوكات دەكرێت لەروانگەیەكی ئاینییەوە، مامەڵەیان لەگەڵدا بكرێت وپیرۆز ب
واقعبینانەو وەك كەرەستەیەكی خاو مامەڵەیان لەگەڵدا بكرێت، لەدۆخی یەكەمدا 
دەكرێنە ئامانج، لەو حالەتەدا لەجیاتی سەركەوتن، كۆمەڵگە بەرەو دواكەوتوویی 
ونەزانی دەبات، وەك پاردەیەك بەرچاوی دەگرێت ورێگەی نادات راستییەكان وەك 

نێت. واتە وەك یەكەیەك مامەڵە لەگەڵ بایەخی ئایدیۆلۆژیاكان ناكات، كە بۆ خۆی ببی
ئامانجێكی گەورەتر بەكاردەهێنرێت، بەڵكو خودی ئایدیۆلۆژیاكە دەكاتە ئامانج و 
پیرۆزی دەكات، ترسناكی ئایدیۆلۆژیا ئا لێرە و لەو خاڵە دایە، ئەمەیە هۆی سەرەكی 

وهۆكاری سەركەوتن وفراوانخوازی بۆ  ئەوەی ئایدیۆلۆژیاكان دەبنە خێرو بێر
هەندێك گەل و نەتەوە ودەبنە ماڵوێرانیش بۆ بەشێكی تر، لەبەرئەوەی لە دۆخی 
دووەمدا، ئایدیۆلۆژیاكان وەك ئامڕازێك بۆ ئەودیوی ئایدیۆلۆژیاكان بەكاردەهێنرێت، 
لەو حالەتەشدا بە سادەیی و وەك كەرەستەیەك، كە بەرهەمی ئاوەزی خۆیانەو 

او مەبەست ئامانجێكدا دایانناوە مامەڵەی لەگەڵدا دەكەن، واتە دەیخەنە لەپێن
چوارچێوەی ستراتیژێكی نیشتمانی ووەكو هەموو یەكەكانی تر، یاخود ئامڕازەكانی 
تری ناو ئەو یەكەیە، بەگوێرەی قۆناغەكان رۆڵ بە ئایدیۆلۆژیاكان دەدەن، دووری 

نەوە، لە هەمو حالەتەكانیشدا، وەك دەخەنەوە یاخود دەیهێننە پێشەوە وبەرزی دەكە
ئاماژەی پێكرا، ناتوانن دەستبەرداری ئایدیۆلۆیاكان بن، جا هەر ئایدیۆلۆژیایەك بێت، 
لەقۆناغێكی دیاویكراودا رۆڵێكی بۆ دیار دەكەن و لەروانگەی ئەو رۆڵەدا مامەڵەی 

راتیژ، لەگەڵدا دەكەن، واتە وەكو ئامڕازێكی تەكتیكی بەكاریدەهێنن و نایكەنە ست
بەپێچەوانەی ئەو گەلانەی وەك ستراتیژ مامەڵە لەگەڵ ئایدیۆلۆژیاكان دەكەن 
ودەیانەوێت ئەو وەهمانە بێننە دی، كە ئایدلۆژیاكان دروستی دەكەن! لێرەدا 
رووبەڕووی دوو دنیا بینی جیاواز دەبینەوە، دنیابینییەك لەسەر راستەقینە بونیات 

ەكان، بێگومان ئەوەی لەسەر وەهم بونیات دەنرێت، دونیابینییەكیش لەسەر وەهم
دەنرێت هیچ ئایندەیەكی نابێت، لەبەرئەوەی ستراتیژی هیچ وڵاتێك لەسەر بنەمای 
ئایدیۆلۆژیا داناڕێژرێت، بەڵكو لەسەر بنەمای راستەقینە جوگرافی 
وجیۆستراتیژیەكاندا دادەڕێژرێت، ئایدیۆلۆژیا لەروانگەیەكی گشتگیرەوە، جگە لە 

دیاریكراو لە دوو توێی ستراتیژێكی بەرفراوانی نەتەوەیی ونیشتمانیدا، ئامڕازێكی 
ناتوانێت رۆڵی گەورەتر بگێڕێت، ئەمەش هەرگیز كەمكردنەوە نیە لە بەهای 
ئایدیۆلۆژیاكان، بەڵكو راستكردنەوەی ئەو روانگە نا تەندروستەیە، كە بۆ 

موو قازانێك، لەكاتێكدا ئایدیۆلۆژیاكان وێنا دەكرێت ودەیانەوێت بیكەنە ئەسكووی هە
 تەنیا ئامڕازێكە وەك هەموو ئەو ئامڕازانەی دەخرێتە چوارچێوەی ستراتیژێكەوە!.

گومانی تیا نیە، كە ئایدیۆلۆژیا ئامڕازێكی كاریگەرە، بۆ یەكخستنی رێزی  
گەل و ئاڕاستەكردنی ئەو گەلە بەرەو ئامانجێكی دیاریكراو، بەڵام ئەو ئامڕازە نییە، 

بە تەنیا سەركەوتن مسۆگەر بكات، بۆ نمونە ئایدیۆلۆژیا دەتوانێت كە بتوانیت 
سەربازێكی قارەمان دروست بكات، كە بەهەموو توانایەكییەوە بەرگری لە وڵاتەكەی 
خۆی بكات، بەڵام ناتوانێت سەركەوتن بۆ سەربازە مسۆگەر بكات، ئەوەی سەركەوتن 

لە رەهەندە جیۆستراتیژییەكان، بۆ ئەو سەربازە قارەمانە مسۆگەر دەكات، تێگەیشتنە 
كە ململانییە جیهانییەكانی تیادا دەگوزەرێت، واتا بینینی خودی شوێن و پێگەی 
خۆیەتی لەنێو دیمەنێكی گەورەتری جهانیدا، ئەگەر لەو دیمەنە گشتگیرە تێنەگات، 

هەرگیز ناتوانێت لەو بازنە دەربچێت، كە بۆی كێشراوە، ئەمەش بە بێهەبوونی 
نیشتمانی گشتگیر، كە لەسەر بنەمای یەكەكی جوگرافی یەكگرتوودا  ستراتیژێكی

داڕێژرابێت.  كارەساتەكە ئا لێرەدایە، دەبێت مرۆڤی رزگاریخواز هیچ چوارچێوەیەك، 
یاخود هیچ بازنەیەك، یاخود هیچ كۆت وبەندێك هزری نەبەستێتەوە، چونكە لە 

كراوە، جا ئەو كۆیلە كردنە  بنەماوە هزری بەستراوەتەوە، بە واتایەكی تر بە كۆیلە
لەرێگەی هێزی رەقەوە بێت یاخود هێزی نەرم، گرنگ نییە، گرنگ ئەوەیە مرۆڤ 
نەتوانێت لە بازنەیەكی بیركردنەوەی دیاریكراودا دەربچێت وخۆی رزگار بكات، ئەمە 
یەكێكە لەو دەرهاویشتە مەترسیدارانەی بە ئاشكرا لەو بزووتنەوانە بەدیدەكرێت، كە 

 ەگوترێت بزووتنەوەی رزگاریخوازی كورد!پێیان د
ئەگەر بەوردی سەیر بكەین، بەهۆی بوونی مەسەلەیەكی رەواو بوونی زوڵم  

زۆرێكی لە بن نەهاتوو، كاریگەری ئایدیۆلۆژیاكان لەسەر تاكی كوردی زۆر زیاتر 
 بووە بە بەراوورد بە نەتەوەكانی تر، بەتایبەتیش ئایدیۆلۆژیای چینی باڵادەست، ئەوانە

بەسەركردایەتی بزووتنەوەكان نیشان دراون، ئەگەر بە پێی پۆلینكردنەكەی كارل 
مانهایم بۆ ئایدیۆلۆژیا لەم بابەتە بكۆڵێنەوە، كە ئایدیۆلۆژیا بەسەر ئایدیۆلۆژیای چینی 
دەسەڵاتدارو چین بن دەست، واتە فەرمانڕەواو بەرفەرمان دابەش دەكات، ئەو كاتە 

انڕەواكان هەمیشە دەیانەوێت لەرێگەی بۆمان دەردەكەوێت، كە فەرم
ئایدیۆلۆژیاكانەوە هەژموون خۆیان بسەپێنن وبەرژەوەندییەكانی خۆیان بپارێزن، 
بەپێچەوانە ئەمەش بەرفەرمانەكان هەمیشە هەوڵدەدەن لەرێگە ئایدیۆلۆیاكانی 
خۆیانەوە دۆخەكە بەشێوەیەك دابڕێژنەوە، كە بتوانن ئەوانیش بەرامبەر هەژموونی 

انڕەواكان بەرژەوەندییەكانی خۆیان بپارێزن و بەرگری لەخۆیان بكەن، لێرەدا فەرم
دەتوانین جیاوازی لە نێوان كۆمەڵگە پێشكەوتوو وخوێندەوارەكان لەگەڵ 
كۆمەڵگەكانی تر، ئەوانەی پێیان دەگوترێت جیهانی سێیەم دیار بكەین، لەكۆمەڵگە 

ان ئەو دوو ئایدیۆلۆژیایەدا پێشكەوتووەكاندا هەمیشە جۆرێك لە هاوسەنگی لەنێو
هەیە، یاخود بەلایەنی كەم هاوسەنگییەكە بەشێوەیەكی وا لاسەنگ نەبووە، كە چینی 

بەرفەرمان نەتوانێت بەرژەوەندییەكانی خۆی بپارێزێت وبەرگری لێبكات، 
بەپێچەوانەی گەلانی دووەم، كە توانای تێگەیشتن وبەرەنگاربوونەوەیان هێندە لاوازە، 

وو هەژمار دەكرێت، بۆیە ئەوانە بەشێوەیەكی نا ئاوەزمەندانە دەكەونە كە وەك نەب
ژێر كاریگەری ئایدیۆلۆژیای فەرمانڕەواكان وكوێرانە خۆیان بە دەستەوەی دەدەن، 
هەر بۆیە دەبینین لەو جۆرە كۆمەڵگایانەدا پڕۆسەی بەمێگەلكردنی كۆمەڵگە باشتر 

 سەركەوتن بەدەست دێنێت.
یەكێكە لەو كۆمەڵگانەی دەكەوێتە خانەی جۆری  دیارە كۆمەڵگەی كوردی

دووەمەوە، لەبەرئەوەی لەلایەك ئاستی خوێندەواری و هووشیاری تاك تاوەكو 
ئێستاش وەكو پێویست نییە و وەك بەشێك لە ستراتیژیەكانی دوژمنان هەمیشە كار 
لەسەر ئەوە كراوە، بەنەخوێندەواری وناهووشیاری بمێنێتەوە، دیارە بەرپرسە 

دەكانیش سوودیان لەم خاڵە وەرگرتووە، لەلایەكی تر بوونی زوڵم و چەوسانەوە، كور
وایكردووە كۆمەڵگەی كوردی دەست بۆ هەموو پووشێك بەرێت بۆئەوەی خۆی 
رزگاربكات، ئەمە بۆتە هۆی ئەوەی لەژێر چەتری خزمەتكردنی بەرژەوەندی گشتیدا 

م! لە كوردستاندا ئایدیۆلۆژیا هەموو شتێك بكاتە قوربانی بەرژەوەندی چینەكەی یەكە
توانیویەتی سەربازو پێشمەرگەو شەڕڤان و گەریلاو جەنگاوەری زۆر قارەمان بێنێتە 
بەرهەم، لەگەڵ ئەوەشدا سەربازی ئەو قوربانیدانە گەورەی ئەو جەنگاوەرە قارەمانانە 
 پێشكەش بەگەل ونیشتمانەكەیان كردووە، كە لەدونیادا وێنەی كەمە، نەییانتوانیوە

سەركەون، لەبەرئەوەی ئەوان لەبنەڕەتدا لەچوارچێوەیەك و بەئاڕاستەیەكدا كاریان 
پێكراوە، واتە بەكارهێنراون، كە لەخودی ئامانجە راستەقینەكان دوور بووە، یاخود 
جۆرە ناتێگەیشتنێك هەبووە لە ئامانجەكە راستەقینەكان، لەهەموو راپەڕین 

ە بە روونی بەدیاردەكەوێت، چ لەو شەڕانەی وبزووتنەوە چەكدارییەكانی كوردیدا ئەم
لەگەڵ دوژمناندا كراوە، یاخود لەو شەڕانەی بەشەڕی ناوەخۆ، یاخود شەڕی 
براكوژی دەناسرێت روویداوە، لەهەردوو جۆرە شەڕیشدا جەنگاوەران شەڕی 
قارەمانەنەیان كردووە، تەنانەت دەتوانین بڵێین قارەمانییەتی بێوێنەیان نواندووە، بۆ 

نە لەشەڕی بەرگرییكردن لە عەفرین، كۆمەڵێك گەنجی لەخۆبوردە بەگژ دنیادا نمو
چوونەوە، بەگژ رێكەوتنی ناتۆو ئەمریكاو روسیا داچوونەوە، كە گڵۆپی سەوزیان بۆ 
توركەكان دایساند بۆئەوەی عەفرین داگیر بكات، سەرباری كەمی چەك وتفاق 

زە، توانیان بۆ ماوەی زیاتر لە ونەبوونی خاڵیكی بەراوردكاری لەنێوان ئەو دووهێ
رۆژ بەرگری لەشارەكەیان بكەن، تەنانەت ئەو بەرگرییە بێوێنە وای لەسەرۆكی  58

ئەمریكا كرد، كە لەرووكەشدا وەك خەمخۆر و هاوپەیمانی كورد نیشان دەدا، 
بەناڕاستەوخۆ داوا لەتوركیا بكات، مەسەلەی عەفرین زوو بەكۆتا بێنێت، واتە دەست 

ت لەداگیركردنی ئەو شارە، بۆئەوەی ئەو بەرەنگارییە دلێرانەیە كاریگەری و برد بكا
 نەرێنیانە لەسەر كۆمەڵگەی نێودەوڵەتی دروست نەكات.

سەرباری ئەو قارەمانییەتە، شەڕڤانان نەیانتوانی سەركەوتن بەدەستبێنن و 
لەدواجاردا بەناچاری لەشارەكە كشانەوە، هۆكاری ئەمەش دەگەڕێتەوە بۆئەوەی 

ەبنەڕەتدا مەسەلەی عەفرین مەسەلەیەكی جیۆستراتیژی گرنگ بوو و پەیوەندی ل
بەدابەشكردنەوە، یاخود گۆڕینی جیۆپۆلەتیكی هەموو رۆژهەڵاتی ناوەڕاستەوە 
هەبوو، دەروازەیەكی تری لەسەر دەریای سپی ناوەڕاست دەكردەوە، كە 

كەدا دەبوو، كە كاریگەرییەكی نەرێنیانەی لەسەر داڕشتنەی نەخشەی سیاسی ناوچە
لە دوای جەنگی یەكەمی جیهانبییەوە داڕێژرابوو و دەبووە هۆی هەڵوەشاندنەوەی 
كۆی سیستەمی نێودەوڵەتی!. ئەو راستییە بۆ بزووتنەوە چەكدارییەكانی تری 
كوردیش لەمێژووی كۆتاییەكانی سەدەی نۆزدەهەم وسەرەتای سەدەی بیستەمەوە 

می سارددا، كوردستان، بەتایبەتی باشووری راستە، بۆنمونە لە ماوەی شەڕی یەكە
كوردستان بووە گۆڕەپانی شەڕێكی خوێناوی، بەهۆی هەوڵەكانی هەردوو بلۆكی 
رۆژهەڵات و رۆژئاوا لە ناوچەكەدا، كۆتاییەكەی بە كیمیابارانكردن و  خاپووركردنی 
هەزاران گوندو لادێی كوردی بەكۆتا هات، هەركاتێك ئەو دوو هێزە لەسەر 

ەندییەكانیان رێكدەكەوتن، مەسەلەی كوردیان لە سویچی سەرەكییەوە بەرژەو
دەكوژاندەوە. نەتەوە و جەنگاوەرە كوردەكانیان دەدایە دەست دەسەڵاتە 

مەركەزییەكان، واتە ئەو دەوڵەتانەی كوردستانیان بەسەر دابەش كرابوو، بۆئەوەی 
 رووبەڕووی قەدەر وچارەنووسی خۆیانیان بكەنەوە!. 

هەموو بەشەكانی كوردستاتدا مەسەلەی كورد هەر یەك مەسەلە  ئەگینا لە
بوو، لەباكوور و رۆژهەڵات و رۆژئاوای كوردستان، لەجیاتی ئەوەی یارمەتی كورد 
بدەن، یارمەتی دەوڵەتانی داگیركەری كوردستانیان دەدا بۆئەوەی بەئاگرو ئاسن 

كوردستان،  بەربنە گیانی كوردو سەركوتی بكەن، لەهەمان كاتدا لەباشووری
بەشێوەیەكی ناڕاستەوخۆ چەك وتفاقی شەڕیان دەدایە دەست كورد وشەڕیان 
پێدەكرد، تەنیا ئەو چەك وتفاقانەشیان پێدەدان، كەبتوانن ئەو شەڕانەی پێبكەن، كە 
ئەوان خۆیان دەیانویست! نەك شەڕێك بتوانێت كاریگەری لەسەر دیاریكردنی 

امانجانە بێنێتە دی، كە ئەو نەتەوە چارەنووسی میللەتی كورد هەبێت و ئەو ئ
ستەمدیدەیە خەونی پێوە دەبینی، شەڕی ئەیلوول چواردە ساڵانی خایاند، كەچی 
گۆڕەپانی شەڕەكان هەرلەدوورەوەو لەناو چیا سەختەكانی كوردستان دابوو، 
بەدرێژایی چواردە ساڵ نەتوانرا شارێك رزگار بكرێت ووەك پایتەختێك بۆ كاری 

مەتداری بەكاربهێنرێت، ئەمەش لەبەرئەوە بوو ئەو چەكانە دیپلۆماسی وحكو
نەدەدرایە دەست كورد، كە بتوانێت شارەكانی رزگار بكات و لەكاتی هێرشی تانك 
وزرێپۆشەكاندا بەرگری لەو شارانە بكات، ئەم كارە لەلایەكی تریشەوە كاریگەرییەكی 

ئیدارەیەك دابمەزرێت، نەرێنیانەی لەسەر ئیدارەدانی كوردیەوە هەبوو رێگەی نەدا 
كەلەسەر بنەمایەكی دامودەزگایی كاربكات وخەڵكی كوردستان ئەزموونی حوكمداری 
پەیدا بكات، هەركاتێك هاوسەنگییەكان گۆڕان وئەو فشارانەی لەسەر حكومەتی 
ئێراقیان كرد هاتە بەرهەم، كوردیان گورگان خواردوو كرد وەك كیسنجەری وەزیری 

كاتە راشكاوانە رایگەیاند، كە ئەمریكا وڵاتێكەو ستراتیژی دەرەوەی ئەمریكای ئەو 
خۆی هەیە ودەزگایەكی خێرخوازی نییە! كەواتە ئایا هۆكاری ئەمە بۆ جەنگاوەرەكان 
دەگەڕێتەوە، كە لەسەر بنەمایەكی نیشتمانی ونەتەوەییەوە گۆشكرابوون یاخود بۆ 

اشاگەردانی گەمە جیۆستراتیژییەكە، زۆربەمان دەزانین، سەرباری ئەو پ

وبێسەروبەرییەی لەناو ئەو بزووتنەوەیەدا هەبوو، هێشتا هەزاران پێشمەرگە 
ئامادەبوون گیانی خۆیان لەپێناو وڵاتەكەیاندا بەخت بكەن وچەك وتفاقی پێویستیش 
مابوو بۆئەوەی بتوانن ماوەیەكی زۆرتر بەرگری بكەن، كەچی كاتێك گەمە هەرێمی 

بەختی كوردیش كوژایەوە ولەماوەی چەند وجیهانییەكە بەكۆتا هات، چرای 
ساڵ لە قوربانیدان خۆبەختكردن، وەك  14هەفتەیەكی كەمدا بەری رەنجی 

سلێمانییەكان دەڵێن لەئاوا كرا! بۆیە وەك لەزۆر شوێنی تر لەنووسینەكانماندا 
ئاماژەمان پێكردووە، ئەو بزووتنەوانە جگە لەزیان هیچ سوودێكیان بۆ كورد نەبووەو 

رەساتانەی بەسەر كوردیان هێناوەو زۆر كەمتر نەبووە لەوەی داگیركەرانی ئەو كا
كوردستان بەسەر ئەو میللەتە ستەمدیدەیان هێناوە، هۆكاری ئەمەش بۆ ئەوە 
دەگەڕێتەوە، كە ئەو بزووتنەوانە لە بنەڕەتدا ستراتیژێكی تایبەت بەخۆیان نەبووە 

نیدا خراونەتە كارو ولەچوارچێوەی ستراتیژێكی گەورەتری هەرێمی وجیها
بەكارهێنراون، كۆمەڵێك كەسانی بەرژەوەندیخوازو خۆپەرست، بەناوی 
سەركردایەتیكردنی بزووتنەوەی كوردەوە  ئەو دەرفەتەیان قۆستۆتەوە، سوودیان 

 لەو بزووتنەوانە وەرگرتووەو وەك كاڵایەكی بازرگانی بەكاریان هێناوە!.

 شاردنەوەی بایەخی تەختەكە

 
ئەم قەیرانە گەورەیەی تاكی كوردی دووچاری هاتووە، یەكێك لە بنەماكانی 
دەگەڕێتەوە بۆ ئەم دركپێنەكردن وخولانەوە  لە ناو ئەو بازنە داخراوەدا، كە تاوەكو 
ئێستا كلیلەكە نەدۆزراوەتەوە نەتوانراوە وەكو پێوست هۆكارەكانی ئەو دۆخە 

، واتا دوای دابەشكردنی كوردستان، تێیكەوتووە شرۆڤە بكات، نزیكەی یەك سەدەیە
دەڵێم دابەشكردن، ناڵێم پارچە كردن، چونكە كوردستان لەرووی جوگرافی 
وجیۆپۆلەتیكیەوە پارچە ناكرێت ویەك تەختایی جیوستراتیژی بایەخداری هەیە، بەڵام 
لەلایەنی سیاسی ویاساییەوە دابەشكراوە، لەنێوان ئەو پارچەكردن ودابەشكردنەدا 

كی وا خولقێنراوە، كە سەرلەنوێ هەموو كایەكانی كۆمەڵگەی كوردی پاردۆكسێ
پێناسە كردۆتەوە و تاكی كوردی دووچاری نامۆبوون كردووەو لە ناخەوە 
هەڵیتەكاندووە، ئەوانەی بەناوی كوردایەتی وخەباتی نەتەوەیشەوە كاریان كردووە، 

استنی بەرژەوەندییە ئەو پارادۆكسەیان زیاتر زەق كردۆتەوە و وەك بنەمایەك بۆ پار
 تایبەتییەكانی خۆیان بەكاریانهێناوە!. 

كاتێك باس لە كوردستانی ئێران وئێراق وتوركیا و... هتد دوایی دەكەیت، 
واتای ئەوە دەگەیەنێت تۆ لەرووی دەروونی پەروەدەییەوە تاكەكانت وا گۆش 

كی دەكەیت، كە كوردستان لەرووی جوگرافیشەوە پارچە كراوە، ئەمە مەترسیە
ئێجگار گەورە لەسەر بایەخی جیۆستراتیژی كوردستان دروست دەكات ودەبێتە هۆی 
ونبوونی قوڵایی ستراتیژی نەتەوەیەك، ئەمە ئامانجی یەكەمی داگیركەرانی 
كوردستانە، كە دەیانەوێت بە هەموو شێوەیەك كوردستان لەو بایەخە داماڵن، یاخود 

گۆڕەپانی سیاسەتی نێودەوڵەتی وجیهانیدا ئەو بایەخە بشارنەوە، كە ئەو وڵاتە لەسەر 
هەیەتی،  بە سەدان وبگرە بەهەزاران كتێب لەسەر بایەخی جیۆپۆلەتیكی توركیا 
وئێران وئێراق وسوریا نووسراوە، كەچی بە چاك وبەخراپ ئاماژە بە پێگەی 

جوگرافیای كوردستان نەكراوە، ئەمەش هەوڵێكە بۆ شاردنەوەی بایەخی 
ان لە دوو توێی جیۆپۆلەتیكی ئەو دەوڵەتانەدا، هیچ جیۆستراتیژی كوردست

نووسەرێك، بەداخەوە بە نووسەرانی كوردیشەوە كاریان لەسەر تێكشكاندنی ئەو 
تەلیسمە نەكردووە، كە مەسەلەی كوردی لە رێگای خۆی لاداوە وئاڕاستەكەی 

ەكەن، لێشێواندووە، ئەمەك رێك ئەو ئامانجەیە، كە داگیركەرانی كوردستان كاری بۆ د
كاتێك تۆ دەڵێیت پەكەكە لە باشووری كوردستان چی دەكات، یاخود دەڵین حیزبەكانی 
رۆژهەڵات لەباشووری كوردستان چیدەكەن!؟ ئەمە رێك ئەو پرسیارەیە،  كە 

 دوژمنانی كورد شێلگیرانە كار بۆ وروژاندن وبرەو پێدان دەكەن.
یۆستراتیژی، كوردستان وەك تەختە، یاخود وەك بلۆكێكی یەكگرتووی ج 

ناتوانێت مەسەلەی كوردستان لە بەشە جیاوازەكانی كوردستاندا لەیەكتر جیا بكاتەوە، 
چونكە لەبنەڕەتدا كێشەی كورد لەهەموو پارچەكاندا یەك مەسەلەیە، بەش بەش 
كردنی ئەو مەسەلەیە رێگە نادات، یاخود گەورەترین كۆسپ لەبەردەم پێشوەچوونی 

اتێك هەر بزووتنەوەیەكیش نەتوانێت بەرەو پێشەوە بزاڤی كورد دروست دەكات، ك
بچێت، بێگومان لەشوێنی خۆی دەچەقێت، بەر امبەر ئەمەش گەلانی دەوروبەر زۆر 
بەخێرایی لەگەڵ گۆڕانیەكان دەگۆڕێن وفۆرمی نوێ وەردەگرن، دیارە ئەمەش خۆی 

 ڤایەتیدا.لە خۆیدا دەبێتە هۆی زیاتر بەجێمانی و دابڕانی لە رەوتی گەشەسەندنی مرۆ
رەنگ بێت یەكێك لە مەترسیە گەورەكانی ئایدیۆلۆژیای كوردایەتی، ئەوە 
بێت، كار لەسەر ئەوە دەكات، یاخود دەیەوێت ئەو دابەشبوونەی كوردستان بە 
ناسنامەیەكی نەتەوەیی ونیشتمانی ببەستێتەوە، واتە بەكردەیی بزمارێك لە تابووتی 

ات، كە دوژمنانی كورد لە ماوەی رابردوودا ئەو بەیەكبەستنەوە روحی ونەتەوەییە بد
نەیانتوانیوە ئەنجامی بدەن، ئەمەش ئەوە دەگەیەنێت، كە كورد خۆی خەریكە دەكرێتە 
ئامڕازێك لە رەهەندە جیۆستراتیژیەكان و دژی خۆی بەكاردەهێنرێت! ئەم 
شیكردنەوەیە شیكردنەوەیەكی یۆتۆپیانەی خەیاڵ ئامێز نییە، بەڵكو هەوڵدانە بۆ 

رلەنوێ داڕشتنەوەی پێكهاتەكانی دۆسیەی كوردی ورێكخستنەوەیەی سە

بەشێوەیەك لەبەرژەوەندی نەتەوەیی ونیشتمانی كورد خۆی دابێت. لەراستیدا كەس 
ناتوانێت نكووڵی لەوە بكات، وەك ئاماژەی پێكرا، كوردستان لەرووی سیاسی 

رەهەندە خەریكە  ویاساییەوە دابەشكراوە، لە ماوەی سەد ساڵی رابردوودا ئەو دوو
رەهەندی دەروونی كەلتوور ی وسیاسی وپەروەردەیی و زمان و ... هتد لەگەڵ حۆیدا 
دەهێنێت، ئەمە واقعێكە كورد خۆشی كاری لەسەر كردووەو تۆختری كردۆتەوە، 
لێرەدا كێشەكە خۆ لەو خاڵەدا نادۆزێتەوە، بەڵكو كرۆكی كێشەكە لەوەدایە، كە هیچ 

نێت ستراتیژێكی سەربەخۆی هەبێت، هەوڵدان بۆ خۆ بەشێك لەو بەشانە ناتوا
جیاكردنەوە ودانانی ستراتیژێك لەسەر بنەمای ئەو دابەشكارییە لەگەڵ كۆی دیمە 
جیۆستراتیژییەكەی كوردستان ناگونجێت، بۆیە هەر جولانەوەیەك لەو چوارچێوەیەدا 

ركەوتن ئەنجام بدرێت، لە جیاتی ئەوەی بەهەوڵێك بۆ رزگاری وبەدەستهێنانی سە
هەژمار بكرێت، دەكەوێتەوە چوارچێوەی هەوڵێك بۆ تێكشاندن وریشەكێش كردنی 
بنەماكانی بوونی نەتەوەیەك وهەڵتەكاندنی وڵاتێك، كە هەموو پێویستییەكانی 

 وڵاتبوون ومانەوەی تێدایە.
ئایدیۆلۆژیاكان سەرباری ئەوەی لەروكەشدا وایان نیشان داوە، كە دان 

ن نانێن وبەرژەوەندییە نەتەوەییەكانی كورد لە هەموو بەدابەشبوونی كوردستا
كوردستان بەیەك چاو سەیر دەكەن وبەیەك چارەنووسی دەبەستنەوە، بەڵام 
لەراستیدا ئەم بانگەشەیە راست نییەو لەبواری پراكتیكدا رێك پێچەوانە كاریان 

ە كردووە، بۆ نمونە پارتی دیموكراتی كوردستان، كە لەدوای كۆماری مهابادەو
دەیەوێت خۆی وەك پێشەنگی بزووتنەوەی نەتەوایەتی كوردی نیشان بدات، لەكاتێكدا 
دەبینین لەهەموو بەشەكانی كوردستان، بەدەستی ئەو حیزبە، یاخود لەژێر كاریگەری 
ئەو حیزبە پارتی تری كوردی لەژێر هەمان ناو وبەهەمان ئایدیۆلۆژیا دروست 

لەسوریاو توركیا، دیارە پارتی سەرەتا  بووینە، وەك پارتی دیموكراتی كوردستان
خۆی لەژێر كاریگەری پارت دیموكراتی كوردستان رۆژهەڵات دامەزراوە، واتە 
سەرباری ئەوەی ئەو حیزبە لە هەموو بەشەكانی كوردستاندا بوونی هەیە، كە ئەمە 

لەرووی پراكتیكییەوە دەبێت ببێتە هۆی دروستكردنی یەكێتییەكی نەتەوەیی، كەچی 
ستەقینەدا رۆڵێكی رێك پێچەوانەی بینیوە، بەشێكی زۆر لەسەركردەكانی پارتە لە را

دیموكراتەكانی پارچەكانی تر، بەدەستی پارتی باشوور یا تیرۆر كراون یا دراونەتەوە 
دەست داگیر كەران، وەك سلێمان موعینی، یاخود كوژراون، وەك )سەعید قرمزچی( 

ەكانی تری پارتی دیموكراتی كوردستان كە بە د. شڤان ناسراوە، بەشێك لەسەركرد
سوریا، لە زیندانەكان ئەو حیزبە رووبەڕووی ئازارو ئەشكەنجە بوونەتەوەو بە  –

سەدان لاپەڕە بیرەوەرییەكانی خۆیان دەربارەی زیندانەكان وشێوازی 
ئەشكەنجەدانەكان تۆمار كردووە، ئەمە جگە لەو شەڕە خوێناوییەی، كە لەنێوان 

موكراتی كوردستانی باشوورو رۆژهەڵات، واتە ئێران وئێراقدا هەردوو پارتی دی
روویدا بەدەیان گەنجی تێكۆشەرو دڵسۆزی كوردیان كردە قوربانی بەرژەوەندییە 

 تایبەتییەكانی خۆیان  لەپێناو خزمەتكردنی داگیركەرانی كوردستان.
كەواتە ئایدیۆلۆژیای كوردایەتی، لەجیاتی ئەوەی ببێتە فاكتەرێك بۆ  

ڕێزی ناو ماڵە گەورەكەی كوردی، بۆتە هۆی پەرتەوازە كردن ودوژمنداری یەك
دروستكردن لەنێوان بەشەكاندا، پارتی دیموكراتی كوردستانی ئێراق، وەك ئامڕازێك 
بەكارهێنراوە بۆ رێگەگرتن لەسەر بەرزكردنەوە وگەشەسەندنی مەسەلەی كورد 

ركردایەتی ئەو حیزبە لەهەموو بەشەكانی تری كوردستان، بەرامبەر ئەوەش سە
توانیویەتی بمێنێتەوە وپاڵپشتی لە هەموو لایەك وەربگرێت، بۆ نمونە مەرجی 
ئێرانییەكان لە یارمەتیدانی ئەو حیزبە لەماوەی بزووتنەوەی چەكداری ئەیلوول ئەوە 
بووە، كە رێگە نەدات بزووتنەوەی كورد لە رۆژهەڵات گەشە بكات، بەرپرسە 

هەواڵگرییەكانی ئێران بەئاشكرا ئاماژە بەو خاڵە ترسناكە ئیسرائیلییەكان ودەزگا 
دەكەن،  بەهەمان شێوە كوشتی د. شڤان، بەهاندانی توركیاو بەهەمان ئامانج بووە، 
بەم چەشنە ، ئایدیۆلۆژیای كوردایەتی نەك هەر نەیتوانی یەكێتی نەتەوەیی دروست 

ەوە دوژمنداری لەنێوان بكات، وەك دەبوایەو پێویست بوو كاری بۆ بكات، بەپێچەوان
 هەموو پارچەكاندا دروست كرد.

مەبەستمان لە ئاماژەكردن بەو خاڵانە كولاندنەوەی برینەكان نییە، هێندە 
مەبەستمان گەڕانە بەدوای هۆكارەكانی ئەو لەرێلادانە ئایدیۆلۆژییەو پێشكەشكردنی 

تە چارەسەرێكی ریشەیی بۆ مەسەلەی كورد، بۆئەوەی لەو مێژووە پر لەشكس
رزگاری بێت ورێگەی راستەقینەی خۆی بدۆزێتەوە، ئەم راستیانەی باسكرا، 
راستەقینەیەكی پوخت نیشان دەدات، ئەویش ئەوەیە لەرێگەی ئایدیۆلۆژیاوە كورد 
نەك هەر نەیتوانیوەو ناتوانێت یەكێتی نەتەوەیی بەدەست بێنێت ورزگاری بێت، بەڵكو 

ش ئەمە دەگەڕێتەوە بۆئەوەی كێشەی زیاتر پەرتەوازە دەبێت، بەشێوەیەكی سادە
كورد لەبنەڕەتدا كێشەیەكی ئایدیۆلۆژی نییە و لە ئایدیۆلۆژیا گەورەترە!. ئایدیۆلۆژیا 
لەماوەی سەد ساڵی رابردوودا شكستی خۆی لە چارەسەركردنی مەسەلەی كورد بە 
تەواوی نیشان دا، سەرباری ئەو دروشم رێگەچارانەی بەرزكرایەوە، هەر لە 

ییەوە تا دەگاتە فیدڕاڵی ودەوڵەتی نەتەوەیی كوردی، لەبەرئەوەی ئەو پڕۆژانە ئۆتۆنۆم
لە بنەماوە هیچیان پرۆژەی كوردی نەبوون وئاوەزی كوردی بەرهەمی نەهینابوون 
وغەوارە بوون، ئەمە لەلایەك، لەلایەكی تر وەك ئاماژەی پێكرا، كێشەی كورد لە 

كی ئایدۆلۆژییە، بەڵكو كێشەیەكی بنەرەتدا نە كێشەیەكی نەتەوەییە، نەكێشەیە
جیۆستراتیژییەو پەیوەندی بە بایەخی جیۆستراتیژی كوردستانەوە هەیە، وەك 
گەورەترین وپڕ بایەخترین تەختەی جیۆپۆلەتیكی لە ئۆڕاسیادا! لێرەدا دەكەوینە تەنگ 
وچەڵەمەیەكی میتۆدی و پارادۆكسێكی ئاڵۆز، كەپێویستە روونیبكەینەوە، واتای چییە 

دیۆلۆژیا ناتوانیت چارەسەری كێشەی كورد بكات، لەكاتێكدا هەموو تاكێك وهەموو ئای
 كۆمەڵگەیەك بەشێوەیەك لەشێوەكان دەكەوێتە ژێر كاریگەری ئایدیۆلۆژیاوە ؟!

 لە پەرتەوازەییەوە بۆ كۆكردنەوە

 
خاڵێكی گرنگ هەیە دەمەوێت هەڵوەستەی لەسەر بكەم، ئەویش ئەوەیە 
ئایدیۆلۆژیاكان چەندە كاریگەرییەكی ترسناكیان لەسەر تاك وكۆمەڵگەی كوردی 
دروست كردبێت، ئیدارەدانی ئایدیۆلۆژیاكان كاریگەرییەكانیان دەیان هێندە ترسناكتر 

ۆلۆژیای كەسی، دەرهاویشتەو كردووە، لەبەرئەوەی ئایدیۆلۆژیا، بەتایبەتیش ئایدی
كاریگەرییەكانی تەنیا لەسەر خودی مرۆڤەكە دروست دەكات، مرۆڤیش تا رادەیەكی 
زۆر ئازادە، كە چۆن مامەڵە لەگەڵ ژیانی خۆیدا دەكات. ئەگەر هەركەسێك 
لەچوارچێوەی ئایدیۆلۆژیایەكیشدا بحولێتەوە، بەڵام ململانێی نێوان ئایدیۆلۆژیاكان 

كی باش ولەسەرچاوەیەكی نیشتمانییەوە ئیدارە بدرێت، رەنگ  بێت دەبێت بەشێوەیە
ئەمە نەك بەتەنیا رێگە لە مەترسییەكان بگرێت، بەڵكو بەپێچەوانەش بیشكێنێتەوە، 
واتە لەبەرژەوەندی كۆی كۆمەڵگەكەیدا بەكاریبێنێت. لەو روانگەیەوە دەتوانین بڵێین 

ندین ئایدیۆلۆژیای جیاواز لە راستە لە كوردستان، وەك هەر كۆمەڵگەیەكی تر چە
جوولانەوەو ململانێدایە، بەڵام ئەوەی دۆخی كۆمەڵگەی كوردی لە كۆمەڵگەكانی تر 
جیا دەكاتەوە، ئەو ململانێیانە لەچوارچێوەی ئەو دابەش بوونەدا دەگوزەرێن، كە 
بەسەر كوردستان دا هاتووە، ئەمە بۆتە هۆی دروستكردنی بەرژەوەندی جیاواز 

ێك وبەشێكی تردا، لەكۆتاییدا كوردستان لەیەك ژینگەی سیاسییەوە لەنێوان بەش
كراوەتە چەندین ژینگەی سیاسی و بەهۆی نەبوونی چەترێك بۆ ئیدارەدانی ئەو 
ئایدیۆلۆژییە جیاوازانە لەچوارچێوەیەكی رێكخراوەوە، بۆیە هەموو هەوڵێك بۆ 

ە لەجیاتی سەركەوتن ویەكخستنەوەی ناو ماڵی كورد شكست دێنێت، بەم چەشن
ئەوەی ئایدیۆلۆژیاكان ببنە هۆكارێكی ئەرێنی بۆ هێنانەدی ئامانجەكانی كورد، 
بوونەتە هۆكارێك بۆ ماڵوێرانی تێكدانی و شیرازەی خێزان وكۆمەڵگەی كوردی!. تاكە 
چارەسەریش بۆ راستكردنەوەی ئەو دۆخە خوارو خێچە ئەوەیە، ئەو ئایدیۆلۆژیایانە 

ەرفراوانی نیشتمانی، كە بەلایەنی كەم دەبێت وپێویستە لەچوارچێوەی ستراتیژێكی ب
لەو ستراتیژییەدا كوردستانی گەورە وەك بلۆكێكی جیۆستراتیژی یەكگرتوو ئیدارە 
بكرێت،لەسەر ئەو بنەمایە پێویستە ستراتیژێكی نیشتمانی بەرفراوان و ورد دابنرێت، 

ێت سەرەتا، ئیدارەدانێكی كە ببێتە هۆی ئەوەی، تەنانەت ئەگەر لەلایەنی تیووریشەوە ب
یەكگرتووی ئایدیۆلۆژیا و بەرژەوەندییە جیاوازەكان بكات  و ململانێی نێوان ئەو 
ئایدیۆلۆژیایانە بەشێوەیەك رێكبخاتەوە، كە لەبەرژەوەندی كوردو خاكی كوردستاندا 
بێت، ئەو كاتە رۆڵ وكاریگەرییەكانی ئایدیۆلۆژیاش گۆڕانێكی ریشیەیی ئەرێنی 

 ت! بەسەر دادێ
بەڵام لە ئێستادا وایدەبینین دۆخەكە رێك پێچەوانەیە، سەرباری ئەوەی ئەو 
دەوڵەتانەی كوردستانیان بەسەر دا دابەش كراوە، لەسەر لێدان وچرووككردن و 
نەهێشتنی مەسەلەی كورد یەكن، سەرباری ئەوەی ئەوان تاك تاكە، واتە بەجیاوازی 

هەوڵیداوە لچكێكی ئایدیۆلۆژیاكانی كوردستان، بە بەرژەوەندییەكانەوە، هەریەكێكیان 
واتایەكی وردتر لچكێكی هێزێك، یاخود حزبێكی كوردی لەبەردەستدا بێت و 
بەگوێرەی بەرژەوەندییەكانی خۆی بەڕێوەبەرێت. مەنزومەیەكی هەرێمیش هەیە، كە 
كە كار لەسەر چارەسەركردنی ئەو جیاویازیانە وگێشەو ناكۆكییەكانی ئەو هێزە 

ەرێمیانە دەكات، كە بەهۆی بەرژەوەندییە جیاوازەكانەوە دێتەدی، واتە چەترێكی ه
هەرێمی هەیە، كە ئەو دەوڵەتانە لەسەر بەرژەوەندییە جیاوازەكان بەیەكەوە 
كۆدەكاتەوە، بۆئەوەی سیستەمی نێودەوڵەتی بپارێزێت، پاراستنی ئەو سیستەمە 

، ئاشكرایە، كە هەرگیز نێودەوڵەتیەش، كە كوردستانی تیادا دابەش كراوە
لەبەرژەوەندی كورد دا نییەو تا ئەو سیستەمەش تێكنەشكێنرێت، مەسەلەی كورد 
چارەسەر نابێت و كورد ناگاتە ئاواتەكانی، ئەمەش كارێكی ئاسان نییە! بۆیە ئەو 
چەترەی، كە بۆ كۆكردنەوەو وبەیەكەوە گرێدانەوەی هێزەكانی كوردی لە پارچە 

دەكرێت، رێك دەبێتە ئەو فاكتەرەی، كە هەمان رۆڵی مەنزومە  جیاوازەكاندا پێشنیار
ئەو چەترە دەبێت بەنهێنی ولەپشت پەردەدا كار بكات،  هەرێمییەكە دەگێڕێت.

رێكحستنێكی وای بۆ بكرێت، بتوانێت بڕیار لەسەر ئاشتی وسەقامگیری  ناوچەكە 
 ت.بدات، ئەمەش لەرێگەی دامودەزگایەكی زۆر رێكخراو وئاڵۆزەوە دەبێ

ئاشكرایە، كە بەگوێرەی تیووری ریالیستی لە سیاسەتی نێودەوڵەتیدا، بنەمای 
سەقامگیری نێودەوڵەتی دەوەستێتە سەر هاوسەنگی هێز، كەواتە دەبێت ئەو دەزگا 
نیشتمانییە لەلایەك بتوانێت هاوسەنگی هێزی ناوچەكە لەبەرژەوەندی كورد و 

ك دەزگای بچووكتر، كە ئەركی لەرێگەی خوردكردنەوەی ئەو دەزگایە بۆ كۆمەڵێ
رێكخستنی هەموو كایە گرنگەكانی تر و بەگوێرەی ئەو ستراتیژییە نیشتمانییە 

نهێنییەی، كە نابێت لەبازنەیەكی تەسك وداخراودا تێپەڕ بكات، دابڕێژێتەوە. ئەمەش 
لەسەر بنەمای ئەو گۆڕانكاریانەی لەژێرخانی سیاسەتی نێودەوڵەتی وجیهانیدا 

لەبەرئەوەی هەر بەگوێرەی ئەو تیوورە ریالیستییە هیچ هێزێك دەكەوێتەوە، 
لەسیستەمی جیهانیدا تا سەر بە چەسپاو سەقامگیر نامێنێتەووە، قەوارەی هێزەكان 
بچووك وگەورە دەبێتەوەو ولەگەڵ ئەویشدا بەشێوەیەكی مەتاتی سنوورەكان 

و هێزانەدا دادەڕێژرێنەوە وگەورەو بچووك دەبنەوە!. لە پەنای بەهێزبوونی ئە
لەرووی چەك وتفاقەوە، واتە لەبواری هێزی رەقەوە، زۆر هێزی نوێی تر بە چەمكە 
مەعریفییەكەی لەدایك دەبێت، بۆ نمونە لەسەرەمی شۆڕشی گەیاندندا رۆڵی ئابووری 
زیاتر لەجاران دێتە پێشەوە، ئەمەش واتای ئەوەیە، كە رۆڵی ئابووری لەهەموو 

ە بزوێنەری رەوڕەوەی مێژووە، وەك ماركس باسی قۆناغەكاندا رۆڵی گەورەی هەی
دەكات، بەڵام لەسەردەمی شۆڕشی گەیاندندا، بەتایبەتی لە قۆناغی سیستەمی 
تاكجەمسەری ئاشكرابوو ئەو شتانەی لە پشت پەردەو لەودیوی كورسی و 
مێزەكانەوە روودەدات، زیاتر كەوتنە بەرچاوی زۆرینەی خەڵك، بۆیە دەركەوت، كە 

ی پێشكەوتنی ئابووری، هەماهەنگی ئابووری دەتوانێت كاریگەریەكی شان بە شان
ئەرینیانەی لەسەر پەیوەندی نێوان هێزەكانی تردا دروست بكات، واتە لە كاریگەرییە 
نەرێنیەكانی ئایدۆلۆژیا كەم بكاتەوە، رەنگ بێت یەكێتی ئەوروپا نمونەیەكی زەقی ئەو 

شەڕی ئەتنیكی و ئایدیۆلۆژی ئاینی  شیكردنەوەیە بێت. ئەوروپا دوای چەندین ساڵ
خویناوی، بۆی دەركەوت، كە لەرێگەی كاركردن بۆ هێنانەدی هاوسەنگی هێز و 
یەكلاییكردنەوەی كێشەكان لەسەر بنەمای شەڕو بەكارهێنانی هێزی رەقدا، هەرگیز 
ناتوانرێت پێشكەوتن وگەشەسەندنی شارستانییەتەكەیان بەردەوام بێت وهەنگاوی 

بۆیە لە پاڵ دەستگرتنی بەهاوسەنگی هێزەوە، كە زیاتر لە سێ سەدەیە  گەورە بنێت،
گۆڕەپانی سیاسەتی نێودەوڵەتی كۆنتڕۆڵكردووەو بۆتە كرۆكی سیاسەتی جیهانی، 
سوودی لەهێزەكانی تر، وەك هێزی نەرم وەرگرت، كە دەتوانرێت رۆڵی زیاتری 

ر هاتە پێشەوە، پێبدرێت، شان بەشانی ئەمەش بایەخی هێزە ئابوورییەكە زیات
دەرئەنجامی ئەو هەوڵە كاریان بۆئەوە كرد، كە یەكێتییەك، لە پەنای بلۆكێكی 
یەكگرتووی جیۆستراتیژی ئەوروپادا دروست بكەن، كە بۆ ماوەی زیاتر لەنێوسەدەیە، 
 ئەو یەكێتیە رۆژ بەرۆژ هەنگاوی گەورەتر دەنێت وپێشكەوتنی زیاتر بەدەست دێنێت.

ە، واتە یەكێتی ئەوروپا، زۆربەی نەتەوەكان لەرێگەی ئەو یەكێتیەو
جیاوازەكان، ئەوانەی پێشتر وەك دوژمن لە یەكتریان دەڕوانی،لەرێگەی  بەرژەوەندی 
ئابووریەوە بەیەكەوە لكێنرانەوە، بوونە دۆست وتەنانەت یەك ناسنامەی گشتگیریش، 

ەوەری لەو رێگەیەشەوە كێشەو ناكۆكیەكانی خۆیان هەناردەی دەرەوە كردو بەخت
خۆیان لەسەر ماڵوێرانكردنی گەلانی تری جیهانی سێیەم درێژە پێدا. ئەو پەرتەوازە 
ئەتنیكیەو ئایدیۆلۆژییەی لە رۆژهەڵاتی ناوەڕاستدا هەیە، بەشێكی گەورەی بۆ 
سیاسەتی پەرتكەو زاڵبەی رۆژئاواییەكان دەگەڕێتەوە، كە وەك دەرئەنجامێك بۆ 

ەوە، كە توانیان جێ پێی خۆیان لەو ناوچانە رێنیسانس وشۆڕشی پیشەسازی دەگەڕێت
 بەهێز تر بكەن وبیخەنە ژێر هەژموونی خۆیانەوە. 

كوردستان پێویستی بە یەكێتییەكی ئاوا هەیەو بۆئەوەی كورد خۆی ئیدارەی 
ململانێكان بكات وئەو و رۆڵە لەهێزە هەرێمی وجیهانییەكان بسەنێتەوە، واتە لەجیاتی 

ەلایەن هێزە هەرێمییەكانەوە كاریان پێبكرێت و وەك ئەوەی هێزە كوردییەكان ل
داشێكی دامە یاریان پێبكرێت، پێویستە لەلایەن دەزگایەكی نیشتمانی باڵاوە، ئەو كارە 
ئەنجام بدرێت، بێگومان ئەمەش وەك باسمانكرد لەسەر بنەمای دانانی ستراتیژێكی 

ات وخۆی بۆ هەموو وردو درێژ خایەندا، كە رەچاوی هەموو قۆناغە جیاوازەكان بك
ئەگەرەكان ئامادە بكات، دادەنرێت، ئەو بیرۆكەیە تا رادەیەك وەك بیرۆكەیەكی 
ئەندێشەیی دێتە بەرچاو،  لەبەرئەوەی كوردستان لەسەر خاكدا هیچ قەوارەیەكی 
رێكخراوو دامودەزگای نیشتمانی نییە، بەڵام لەسەردەمی شۆڕشی گەیاندندا، كە وەك 

كی گچكە، دەتوانرێت ئەو دەزگایانە لە هەر شوێنێكی دەڵێن دنیا بۆتە گوندێ
سەرزەمیندا دابنرێت ولەرێگەی شەپۆڵەكانی ئەنتەرنێتەوە كاربكات و ئیدارەی 

 مەسەلەی كوردی، وەك یەك مەسەلەی جیۆستراتیژی بكات! 
من دڵنیام زۆرینەی سیاسەتمەدارو رۆشنبیرانی كورد رەنگ بێت ئەو 

ۆژەی لێبنێین، بە خەیاڵات وبە ئەندێشە بزانن، لەمەشدا پڕۆژەیە، ئەگەر بكرێت ناوی پڕ
ئەوان راست دەكەن، ئەو پڕۆژەیە پێویستی بە ئیرادە و بەرچاو روونییەك هەیە، كە 
ئەوان نەك نیانە، بەڵكو تازە بەهۆی پەیوەندییە ژێر بەژێرەكانیان لەگەڵ داگیركەرانی 

دیخوازانەی لەنێویاندا هەیە، كوردستان ئەو ململانێیە نا ئاوەزمەندا نەو بەرژەوەن
دیارە ئەوەی بەتیلە چاوێك سەیری دۆخی ئەمڕۆی كوردستان بكات، ئەوەی بۆ 
دەردەكەوێت، كە ئەو دەستە بژێرە سیاسییە، ئەگەر بتوانین ناوی دەستی 

دەستەبژێری سیاسیان بۆ بەكاربێنی، توانای ئەوەشیان نییە بەو شێوەیە بیر بكەنەوە، 
گەی هەزار میل بەیەك هەنگاو دەست پێدەكات، هەر كاتێك دەست بەڵام وەك دەڵێن رێ

بەو هەنگاوە بكرێت، درەنگ نییە، بەپێچەوانەوە، چۆن لەماوەی سەد سالی رابردوودا 
بەشێكی زۆری خاكی كوردستان لەدەستچووە،ئەگەر بەخۆمان نەكەوین، لەسەردەمی 

ە دەچێت، لەبەرئەوەی شۆڕشی گەیاندندا پڕۆسەی ئەو لەدەستدانە زۆر خێراتر بەڕێو
لەلایەك دوژمنەكانی كورد ئامڕازی زۆر نوێ وپێشكەوتوویان كەوتۆتە بەر دەست، 
كە دەتوانن ئەو پڕۆسەیە خێراتر بكەن، ئەمە جگە لەوەی كە شۆڕشی گەیاندن 
گۆرانكارییەكانی بەشێوەیەك خێراكردووە،  كۆمەڵگەی مرۆڤایەتی پێی راناگات 

 ئاقار هەنگاو دەنێت!.وخەریكە نازانێت بەرەو كام 

 سەرئەنجام

 
ئایدیۆلۆژیا، بە هەموو جۆرەكانیەوە شتێكی پیرۆز نیەو نابێت مرۆڤ -

دەروێشانە بكەوێتە ژێر كاریگەرییەكانی ئایدیۆلۆژیاوە، هەرچەندە بریقەدار بێت و 
لێكدانەوە وشرۆڤەكردنێكی وردو لۆژیكیانە بۆ دیاردە كۆمەڵایەتی وسیاسی 
وئابووری وئاینیەكان پێشكەش بكات، چونكە لەبنەڕەتدا ئایدیۆلۆژیا هەرچەندە 
لۆژیكیش بێت، لەگەڵ بنەمای بیركردنەوەی لۆژیكیانە داناگونجێت! لەبەرئەوەی یەكەم 
هەنگاوی یركردنەوەی لۆژیكیانە لەوەوە دەست پێدەكات، كە دەبێت مرۆڤ بەر 

یر بكاتەوە، نەك وەك خەڵكانی تر، لەهەموو شتێك خاوەنی خۆی بێت و وەكو خۆی ب
ئایدیۆلۆژیاكان ئەو تایبەتمەندیە رەسەن وخۆڕسكە لە مرۆڤەكان دەسەننەوە، واتە 
وابەستبوونی تەواو بەئایدیۆلۆژیا، بەشێوەیەك لەشێوەكان جۆرە كۆیلایەتیكی 
شاردراوەو ئارەزوومەندانە لای مرۆڤ دروست دەكات، شێلگیرانەش بەرگری لەو 

دەكات وهەموو هەوڵێك دەدات بۆئەوەی بەكۆیلەتی بمێنێتەوە وئەو كۆیلایەتیە 
 كۆیلەتیە بپارێزێت!

وەك لەدووتویی ئەم نووسینەدا بۆمان دەركەوت، گرنگترین ئەركی -
ئایدیۆلۆژیا ئەوەیە، وا لە وەرگر بكات، ژیان بەو شێوەیە ببینێت، كە ئەو دەیەوێت، 

وێرەی جیاوازی ئایدیۆلۆژیاكانەوە جا وێنا كردنی ئەو ژیانە هەر چۆنێك بیت بەگ
دەگۆڕێت، بۆیە یەكەم هەنگاو بۆئەوەی خۆمان لەكاریگەرە ترسناكەكانی ئایدیۆلۆژیا 
بپارێزین، پێویستە هەمیشە لەسەر بنەمای ئەوەی دەیبین وهەستی پێدەكەین، ژیانی 
خۆمان وێنا بكەین، بەواتایەكی تر لەچركەساتی ئێستادا، ئەو هەنووكەیەی تیایدا 
دەژین مامەڵە لەگەڵ چركەساتەكانی تەمەندا بكەین وژیان ببینین، نەهێندە بایەخ بە 
رابردوو بدەین، بەشێوەیەك بێئەوەی هەست بكەین، ببینە كۆیلەی مێژوو، واتە 
نەتوانین لە زەمەنی خۆماندا بژین ولە رابردوودا بمێنینەوە، نەهێندەش عەوداڵی ئایندە 

ەدەست بدەین، ژیانی راستەقینە ئەو چركە ساتەیە، بین، كە چركەساتەكانی ئێستا ل

كە ئێستا تیایدا دەژین، شەڕی ئایدیۆلۆژیاكان هەمیشە لەسەر ئەوەیە چۆن مرۆڤ 
لەو چركە ساتە دوور بخەنەوە وای لێبكەن بۆ زەمەنیك بژیت، كە هی خۆی نییە، 

نییە دێت!؟ وەك كورد دەڵێت ئەمڕۆ بە قەرز دەداتە بەیانی، بەڵام كێ دەڵێت ئەو بەیا
لەكاتێكدا هاتنی ئەو بەیانییە بەو شێوەیەی ئایدیۆلۆژیاكان دەیانەوێت دڵنیا نییە 
وهەمیشە شتی وا لەژیانی مرۆڤ، لە رەورەوەی مێژوودا روودەدات، كە ناكەوێتە 
ژێر چوارچێوەی خەمڵاندنەوە. بۆ نمونە لە بزووتنە رزگاریخوازییەكان، ئایدیۆلۆژیای 

ڤ دەكات بۆ داهاتووێك بژیت و كار بكات، كە تیایدا ئازاد دەبێت چەپگەرایی، وا لەمرۆ
ودەتوانێت هەموو شتێك بە ئازادی بەدەست بێنێت، یاخود كۆمەڵگەیەك دروست 
دەكات، كە چەوسانەوەی چینایەتی تیادا نابێت، لە ئایدۆلۆژیای ئاینیدا لەسەر حسێوی 

ازێنێتەوە، كە نەسەری دیارە بەدۆزەخ كردنی ژیانی ئێستا بەهەشتێك لە ئایندەدا دەڕ
نەبن وئەوەی خۆت گەرەكتەو لەژیان لیی بێبەش بووی، لەوێ قەرەبووت بۆ 
دەكرێتەوە، ئایدیۆلۆژیای لیبڕاڵیش لەرێگەی ئازادی ومافی مرۆڤەوە هەموو كارە 
قێزەون وناشیرینەكانی خۆی دەشارێتەوە، هەموو ئەو ئایدیۆلۆژیایانەش، خۆیان لە 

ەدزنەوە، یاخود چركەساتی ئێستا دەكەنە چركەی كاركردنێكی چركە ساتی ئێستا د
كوێرانە لەپێناو هێنانەدی ئەو خەونانەی، كە ئەوان دروستیان كردووە، بەم چەشنە 

 چركە ساتەكان بە چاوەڕوانیكردنی ئایندەیەك بەڕێدەكرێت، كە دڵنیا نییە دێت یا نا!
ە بنەرەتییەكانی مامەڵەكردن لەگەڵ زەمەنی ئێستادا یەكێكە لە هەنگاو-

دووركەوتنەوە لە كاریگەرییە ترسناكەكانی ئایدیۆلۆژیا، وەك دەڵین چۆلەكەیەك 
لەنێودەست بێت لە دە چۆلەكەی سەر دار باشترە، بەڵام ئایا ئەو شێوازە مامەڵە 
كردنە هەروا بەئاسانی دەكرێت، لەكاتێكدا ئایدیۆلۆژیاكان بەدەیان شێوە لە دەرگای 

وێت بن دەستی بخەن، بێگومان فێركردنی تاكەكان بۆئەوەی مرۆڤ دەدەن ودەیانە
خۆیان لەمەترسییەكان ئایدیۆلۆژیا بپارێزن، یاخود رێگە نەدەن ژیانیان بەئایدیۆلۆژیا 
بكرێت، پێویستی بە پەروەردەو راهێنان هەیە، دەبێت سەرەتا هەوڵ بدرێت قوتابخانەو 

كبكرێنەوە، ئینجا بەشێوەیەكی تایبەت كایە پەروەردەییەكان لە بابەتە ئایدیۆلۆژیاكان پا
فێربكرێن، كە چۆن مامەڵە لەگەڵ ئایدیۆلۆژیاكان دەكەن، دەبێت لەقوتابخانەكاندا 
قوتابی فێربكرێت چۆن ژیانی ئێستایان خۆش دەوێت وچۆن دەژین، بەتایبەتیش لە 

تەواوی قوتابخانە سەرەتاییەكاندا، ئەو وانانەی پەیوەندیان بە زەمەنی ئێستاوە نییە، بە
لەو قۆناغە دوور بخرێنەوە، بەتایبەتیش ئەوانەی پەیوەندییان بە رابردووەوە )مێژوو( 

و ئاینەوە هەیە، دەبێت لە قۆناغەكانی سەرەتایی بەهیچ شێوەیەك ئەو بابەتە 
مێژووییانە نەخوێندرێن، چونكە ئەو بابەتانە لە بنەڕەتدا كەرەستەی سەرەكی 

خاڵی سەرەكی بۆ پاراستنی تاكەكان لە كاریگەرییە گەشەكردنی ئایدیۆلۆژیایە. بۆیە 
ترسناكەكانی ئایدیۆلۆژیاكا، بێكاریگەر كردنی رابردووە لە ژیانی ئێستادا، ئەمەش 
لەرێگەی پەروەردەوە دەبێت، بەڵام دیارە ئەمەش كارێكی ئاسان نییە، لەبەرئەوەی 

، لەسەر بنەمای ئەركی دەزگاكانی پەروەردە لە سیستەمی مۆدێرنیتەی سەرمایەداریدا
كۆپیكردنی گشتی دامەزراوە ودەیەوێت كەسایەتیەك بەرهەم بێنێت، كە 
پێویستییەكانی بازاڕی سەرمایەداری پڕ بكاتەوە، واتە ئەركی خوێندنی گشتی لە 
سیستەمی مۆدێرنیتە دروستكردنی تاكێكە، هێندە زانیاریی رووكەشەی پێدەبەخشێت، 

اربردن دەكات، لەدەرەوەی ئەمە شتیكی كە خزمەت بەپڕۆسەی بەرهەمهێنان وبەك
 تری فێر ناكات، ئەمەش جۆرێكە لە جۆرەكانی دروستكردنی كۆیلەیەكی نوێ!.

لەو روانگەیەوە رەنگ بێت دەزگا پەروەردەییەكان لەسەر ئاستی دەزگایی  
و لە قۆناغی ئێستادا نەتوانن لەمەدا رۆڵێكی بەرچاوبگێرن، چونكە ئەو جۆرە 

بە سیستەمیكی سیاسی هەیە، بەكردەیی رەنگدانەوەی  پەروەردەیە پێویستی
راستەقینەی ئیرادەی خەڵكەكەی بێت ولەپێناو خزمەتكردنی ئەواندا كاربكات، لەقۆناغی 
ئێستادا لەپارچەكانی تری كوردستان، هیچ سیستەمێكی لەو شێوەیە بوونی نییە، 

چەوانەی ئەمە بەڵكو بەپێچەوانەوە سیستەمی وڵاتانی داگیركەری كوردستان رێك پێ
دەجوولێنەوە ودەیانەوێت تاكێكی بێ ئینتماو داڕماو دروست بكەن، كە بەتەوای لە 
بەها نەتەوەییەكانی داماڵرابێت ولەناخەوە هەڵوەشێنرابێتەوە! ئەو شێوازە سیستەمە 
بەناو كوردییەی لەباشوریشدا هەیە، گرەوی لەسەر ناكرێت ولەئاست ئەو ئەركەدا 

پلەی یەكەم بگەڕێینەوە بۆ كایە سەرەتاییەكانی پەروەردە، كە نییە، بۆیە دەبێت بە 
ئەویش خێزانە، دەبێت خێزانی كوردی هێندە هووشیار بكرێتەوە، كە رێگە نەدات 
مێشكی مناڵەكەی بە ئایدیۆلۆژیایەك ئاو بدرێت، هەموو ژیانی بكاتە دۆزەخ، دەبێت 

روونبێتەوە، كە هەر  خێزانی كورد لە جیاوازی نێوان نەوەكان تێبگات وئەوەی بۆ
نەوەی بەشێوەیەك بیردەكاتەوە وكاردەكات، بۆیە دەبێت ئەو نەوەیە خۆی 
بەرهەمهێنەری بیركردنەوەی خۆی بێت ولەرێگەی ئایدیۆلۆژیا جیاوازەكانەوە 
كۆپیەكی لێ دروست نەكرێت، كە لەهەموو كەسێك بچێت خۆی نەبێت، خێزانی 

نێت، دەبێت مناڵ تا تەمەنێكی دیاریكراو هوشیار لەمەدا رۆڵیكی ئێجگار گەورە دەبی

نەخرێتە ژێر كاریگەری هیچ ئایدیۆلۆیاییەك، لەبەرئەوەی ئەو جۆرە كەوتنە 
ژێركاریگەرییەی  ئایدیۆلۆژیا، جا هەر جۆرە ئایدیۆلۆژیایەك بێت مۆركێكی ئاینی 
پێدەبەخشرێت وپیرۆز دەكرێت، ئەمەش یەكێكە لە رێگە سەركەوتوەكانی 

دڕەوی، دیارە هەموو توندرەویەكیش دوژمنی سەقامگیری وژیانی دروستكردنی تون
 ئارامە لەنێو كۆمەڵگەدا

ناكریت رۆڵی میدیا لە بەئایدیۆلۆژیكردنی هەموو كایەكانی كۆمەڵگە بەكەم -
وەربگرین، چونكە میدیا زمانحاڵی حیزب وهێزە سەرەكییەكانە لەكۆمەڵگەدا، چ 

بێت، وەك لای خۆمان پێیدەڵێن میدیای بەشێوەیەكی راستەوخۆ، یاخود ناراستەوخۆ 
سێبەر، سەرباری بە ئایدیۆلۆژیكردنی هەموو بابەتێك، میدیاكان سەكۆیەكی 
لەباریشن بۆ تێكشكاندنی پەروەردە، ئەو گۆڕانكارییانەی بەسەر میدیادا هاتووە، 
لەوەی هەر كەسەی دەتوانێت لەرێگەی تۆڕە كۆمەڵایەتییەكانەوە ببێتە خاوەنی 

تایبەت بەخۆی وبتوانێت بیخاتە خزمەتی بیروبۆچوونەكانی خۆی، میدیایەكی 
دەتوانرێت وەك هەنگاوێكی ئەرێنیانە وەربگیرێت وسوودی لێوەربگیرێت، ئەگەر 
هاتوو بەباشی بەكاربهێنرێت، گوێزرانەوەی میدیاكان لەنێو دەزگا فەرمییە 

ە، ئەگەر پێشتر داخراوەكانەوە بۆ ناوەوەی هەموو ماڵێك، رۆلی میدیای زیاتر كردوو
دەگوترا راگەیاندن دەسەڵاتی چوارەمە لەپاڵ سێ دەسەڵاتەكەی تر، ئەوە ئێستا تۆرە 
كۆمەڵایەتیەكان ئەو شوێنەی گرتۆتەوە وهەركەس لە رێگەی مۆبایلەكەی خۆیەوە 
دەتوانێت دەنگی بگەیەنێتە هەموو لایەك، ئەمە رۆڵێكی گرنگ لە پەروەدەكردنی 

، ئەگەر بەشێوەیەكی بەرنامە بۆ داڕێژراو زانستیانە تاكەكانی كۆمەڵگە دەبینێت
بەكاربهێنرێت، هەروەك چۆن دەتوانرێت وەك ئامڕازێك بۆ تێكدانی بنەما 
پەروەردەییەكان و تێكدانی شیرازەی خێزان بەكاربهێنرێت، وەك ئەوەی ئێستا 

ود لەهەرێمی كوردستان روودەدات، لەم بوارەدا دوژمنانی كورد توانیویانە باشتر سو
لەو ئامڕازە وەرگرن ولەتێكدانی شیرازەی كۆمەڵگەی كوردی تێكشكاندنی بەهاكانیدا 
زۆر لەپێشەوەی ئەو هەنگاوانەن، كە دەیەوێت ئەو ئامڕازە بۆ پەروەدەكردن 

 دروستكردنی كەسایەتییەكی سەركەوتوو بەكاربێنێت.
وەك لەدووتوێی ئەو نووسینەدا روونكرایەوە، ئایدیۆلۆژیا پەیوەندی -

ەخودی بیركردنەوەوە هەیە، كەسانێك دەیانەوێت لەرێگەی تیووریزەكردنی ب
بیركردنەوەی خۆیان، راستیەكانی خۆیان گشتگیر بكەن وبەسەر هەمووانی بسەپێنن، 

لەكاتێكدا راستی بە تەنیا لای یەك یەكەی بیركەرەوە نییە ودنیا فرە رەهەندە، 
ێت هەموو گۆشەكان ببینرێت، ئەمە لەگۆشەنیگایەكی یەك رەهەندییەوە هەرگیز ناتوانر

وا دەكات هەمیشە راستییەكان دابەش ببن وهەر بەشەی لای كەسێك، یاخود 
كۆمەڵێك، یاخود لەچوارچێوەیەكی گەورەتر حزبێك بێت، یەكێك لەمەترسییە 
ترسناكەكانی ئایدیۆلۆژیا ئەوەیە، دەیەوێت تاك رەهەندی خۆی بەسەر هەموو لایەكدا 

كارێكی ئەستەمە وهەمیشە كێشەو ململانێی لێدەكەوێتەوە، بسەپێنێت، كەئەمەش 
لەبەرئەوەی بەرژەوەندی جیاواز دروست دەكات وئەو بەرژەوەندییانە لەگۆشە نیگا 
و رەهەندی جیاوازدا رووبەڕووی یەكتر دەكاتەوە، لێرەدا پشت بەبەستن بەهێزی 

دووچاری هزر دەگۆڕێت، بۆ پشت بەستن بەهێزی ماتریالی، ئەوەیە مرۆڤایەتی 
پێشبڕكێی چەك كردووە ولە ئەنجامی ئەو پێشبڕكێیەشدا، بۆ سەرفكردنی چەكەكان 

 بیانووی دایساندنی شەڕ رۆژ بەرۆژ زیاتر دەبێت. 
چەند راستییەك هەیە دەبێت بە راشكاوی دانی پیابنێین، ئایدیۆلۆژیاكان -

ەواتایەكی وەهم بەرهەمدێنن وتێدەكۆشن بۆئەوەی ئەو وەهمانە بكەنە راستەقینە، ب
تر لەرێگەی ئەو ئامڕازانەی لەبەر دەستیاندایە وا لە مرۆڤەكان دەكەن وەك راستەقینە 
مامەڵە لەگەڵ ئەو وەهمانەدا بكەن وبەچاویلكەی ئەوان بیانبینن، هەموو 
ئایدیۆلۆژیایەك بەشێوەیەك لەشێوەكان كاریگەری لەسەر ئاوەزی مرۆڤ دروست 

ی خۆیەوە، بۆیە ئامانجی راستەقینەی دەكات ودەیەوێت بیخاتە ژێر كۆنتڕۆڵ
ئایدیۆلۆژیاكان سەرەتا كۆنتڕۆڵكردنی ئاوەزی مرۆڤەكانەو دواتر بەكارهێنانییەتی 
وەك ئەوەی خۆی دەیەوێت، ئایدیۆلۆژیا وابەستەیە بەبیری مرۆڤەوە، تاوەكو مرۆڤ 

ن بیربكاتەوەو بیركردنەوە بمێنێت، ئایدیۆلۆژیاكان هەردەمێنن، كەواتە مامەڵە كرد
وپەنجە نەرم كردن لەگەڵ ئایدیۆلۆژیا دا بژاردەی تیادا نییەو مرۆڤ هەرچەندە 
هەوڵبدات خۆی لێ بەدوور بگرێت، لەكەلێنێك لەكەلێنەكان لەدەرگا،یاخود 
لەپەنجەرەیەكی بچووكی مێشكییەوە دەچێتە ژوورەوەو كاریگەری خۆی دروست 

ە ترسناكەكانی دەكات، بۆیە باشترین چارەسەر بۆ كەمكردنەوەی مەترسیی
ئایدیۆلۆژیا مامەڵە كردنە لەگەڵیدا، بەڵام مامەڵەیەكی ئاوەزمەندانە، لەجیاتی ئەوەی 
مرۆڤ بكەوێتە ژێر كاریگەری ئایدیۆلۆژیاكان و بە ئارەزووی خۆیان بیجولێنن، 
دەبێتە مرۆڤ خۆی كۆنترۆڵی ئایدیۆلۆژیاكان بكات وبەو شێوەیە بەكاریان بێنێت، كە 

ەندییەكانی ئەو، یاخود خزمەت بە بەرژەوەندییەكانی كۆمەڵگەكەی خزمەت بە بەرژەو
 دەكەن!.

كاتێك مرۆڤ دەبێتە مرۆڤێكی تاك رەهەندو بەتوندڕەوی مامەڵە لەگەڵ -
ئایدیۆلۆژیادا دەكات، دواتریش بەهۆی تێپەڕینی رۆژگار، بەشێك لە راستییەكانی 
دیوەكانی تر، واتە گۆشەكانی تری بۆ دەردەكەوێت، ئەگەری هەڵگەڕانەوەی لە 

ۆژیای سەرەتایی، یاخود ئایدیۆلۆژیاكەی زۆرتر دەبێت، بۆیە ئەوانەی لە ئایدیۆل
یەكەمیان یاخی دەبن زۆر بەجدی دەكەونە دوژمنایەتیكردنی، واتە وەك 
پەرچەكردارێك هەرگیز ناتوانن بە میانڕەوی مامەڵە لەگەڵ ئایدیۆلۆژیا نوێیەكە بكەن، 
رەنگ بێت باشترین نمونە لێرەدا هەردوو ئایدیۆلۆژیای ماركسی وئیسلامی بێت، 

ەگەڕێنەوە خۆیان وەك لیبڕاڵێك یاخود وەك ئیسلامییەكی كاتێك ماركسیەكان هەڵد
نیشان دەدەن، ئیسلامییەكانیش كاتێك هەڵدەگەڕێنەوەو لە توندڕەوبوونی  24عەیار 

خۆیان پاشگەز دەبنەوە، هەموو ئەو شتانە ئەنجام دەدەن، كە ئیسلام پێی ناخۆشە، 
ی سەرەكی ئەمەش هەر تەنیا بۆئەوەی مۆركی ئیسلامی بوونیان لەسەر لابچێت،  هۆ

بۆئەوە دەگەڕێتەوە، بەتایبەتی لەو وڵاتانەی پێیاندەگوترێت جیهانی سێیەم، 
ئایدیۆلۆژیاكان لەسەر بنەمای لاسایكردنەوە وەردەگیرێن، نەك لە ئەنجامی تێگەیشتن 
و قووڵبوونەوە لە كرۆكی ئایدیۆلۆژیاكە خۆی، چونكە بەشێكی گرنگی بڵاوبوونەوەی 

ەمای لاسایكردنەوەیە، نەك ئاوەز، ئەگەر سەیری ئایدیۆلۆژیا لەسەر بن
كۆمۆنیستەكانی رۆژهەڵات بكەی، ئەو راستیەت بە ئاسانی بۆ دەردەكەوێت، خۆیان 
بە كۆمۆنیستێكی پاك وبێگەرد دەزانن وكەچی بەردەوام لەبەر دەرگای 
مزگەوتەكانیشدان، ئەم دوالیزمەی ئایدیۆلۆژیاكان دروستی دەكات، دەرهاویشتەی 

داری لەسەر كەسایەتی سادەو خۆڕسكانەی مرۆڤ لێدەكەوێتەوە، چونكە مەترسی
لاسایی كردنەوە خووێكی سروشتیە و مرۆڤ هەمیشە هەوڵدەدات لاسایی 
دەوروبەری خۆی بكاتەوە،  كاتێك ئایدیۆلۆژیاش  دەیەوێت تەنیا  ئەو راستیانە 

ۆیان گەورەتر نیشان بدات، كە لەبەرژەوەندی ئەودایە، ئەو راستیانە لە قەبارەی خ

دەكات وئەوانەش دەشارێتەوە، كە لەبەرژەوەندی ئەودا نین، بۆیە كاتیك مرۆڤ 
دەكەوێتە ژێر كاریگەری ئایدیۆلۆژیا، هەمیشە بەشێكی زۆر لەراستیەكانی لێ ون 
دەبێت، تەنانەت ئەو راستیانە بە ناڕاستیش دەزانێت، كە تارادەیەكی زۆر لە راستی 

ەی لەرێگای ئایدیۆلۆژیاوە مرۆڤ بەشێوەیەك  بەرنامەرێژ بوونیان دڵنیابە، لەبەرئەو
دەكرێت، كە نەتوانێت لەیەك گۆشە نیگا زیاتر ببینێت، كەواتە ئایدیۆلۆژیا چەند 
ترسناكە ئەگەر بەشێوەیەكی تەندروست مامەڵەی لەگەڵ نەكرێت، 

 پەرچەكردارەكەشی، ئەگەر مەترسییەكانی زیاتر نەبێت هەرگیز كەمتر نییە!.
ر تاكەكان لەتەمەنێكی بچووكدا بكەونە ژێر كاریگەری ئایدیۆلۆژیا، ئەگە -

ئایدیۆلۆژیا دەتوانێت بەهەردوو رووی نەرێنی وئەرێنی، ئەو مرۆڤانە تێكبشكێنێت 
وسەرلەنوێ دایانبڕێژێتەوە، واتە ئەگەر بەراوردێك لەنێوان كەسایەتی هەمان تاكدا 

لۆژیاو قۆناغی دوای بكەین، لەقۆناغی بەر لەئاڵوودەبوونی بە ئایدیۆ
ئاڵوودەبوونەكەی، جیاوازییەكی زۆر لەنێوان ئەو قۆناغە جیاوازەدا بەدیدەكرێت، بەڵام 
لەهەموو حالەتێكدا ئایدیۆلۆژیا دەتوانێت ئیرادەیەكی بەهێز دروست بكات، بەڵام 
رێگەی سەركەوتن بۆ ئەو ئیرادەیە رۆشن ناكاتەوە، وەك ئاماژەی پێكرا، ئایدیۆلۆژیا 

ێت سەربازێكی ئازاو قارەمان بەرهەمبهێنێت، بەڵام ناتوانێت سەركەوتنی بۆ دەتوان
مسۆگەر بكات، ئەمەش هەرگیز لە بەهای ئایدیۆلۆژیاكە كەم ناكاتەوە، چونكە ئەركی 
ئایدیۆلۆژیا ئەوەیە بتوانێت ئەو مرۆڤە ئامادە بكات، كە دەیەوێت ئەركێكی پێ بسپێرێت 

جێبەجێی بكات، بەڵام داڕشتنی ئەو ئەركەو بۆئەوەی لە قۆناغێكی دیاریكراودا 
چۆنییەتی جوولەپێكردنی ئەو سەربازە ئەركی ئەو ستراتیژە نیشتمانییەیەیە، 
كەئایدیۆلۆژیاكەی تیادا وەك هێزێكی نەرم بەكاردەهێنرێت، ئەمەش ئەوەمان بۆ 

ی رووندەكاتەوە، كە ئایدیۆلۆژیا تەنیا ئامڕازێكە لەپاڵ ئامڕازەكانی تر ولەچوارچێوە
ستراتیژێكی نیشتمانیدا دەبێت كاری پێبكرێت، ئەگینا لەجیاتی سەركەوتن، 
سەرگەردانی وماڵوێرانی بۆ كۆمەڵگە لەگەڵ خۆیدا دێنێت، لەباشووری كوردستان ئەو 

ساڵە  70دیمەنە زۆر بەزەقی بەرچاو دەكەوێت، كە دوو بنەماڵەی سیاسی زیاتر لە 
ێكانی خۆیان لەسەر دەسەڵات وهێنانەدی لە پەنای ئایدیۆلۆژیای جیاوازەوە، ململان

بەرژەوەندی تایبەتی خۆیان شاردۆتەوە، بەڵام زەمەن كەفالەتی ئەوە دەكات، كە 
رۆژێك لەرۆژان ولە چركەیەك لەچركەكاندا رووی راستەقینە بۆ خەڵك دەركەوێت 

ووەكو كابرای درۆزن، هەزار راستیش بڵێن كەس باوەڕیان پێنەكات، ئەمە ئەو 
ە ئێستا هەردوو هێزە سەرەكییەكەی باشووری كوردستان بەدەستییەوە دۆخەیە، ك

 دەناڵێنن.
یەكێك لەلایەنە ترسناكەكانی تری ئایدیۆلۆژیا ململانێیەتی لەگەڵ ئایدیۆلۆژیا -

جیاوازەكانی تردا، چونكە ئەگەر ئەو ململانێیانە لە دەوڵەتێكی دیموكراتی 
یەكلایی بكرێنەوە، ئەوا لەو كۆمەڵگە  پێشكەوتوودا لەرێگەی سندووقەكانی دەنگدانەوە

دواكەوتووەكانەدا لەرێگەی لوولەی تڤەنگەوە یەكلایی دەكرێتەوە، بۆیە ئەگەر 
چوارچێوەیەكی نیشتمانی نەبێت، كە ئیدارەی ململانێیە ئایدیۆلۆژییەكان بكات، ئەوا 
نەك ململانێیەكی ناتەندروست، بگرە كۆی كۆمەڵگەكە بەرەو هەڵدێر دەبات، بە 

یبەتیش ئەگەر ئەو ململانێیە لەچوارچێوەی یەك دەوڵەت ویەك مەسەلەی تا
رزگاریخوازی وەكو مەسەلەی كورد دابێت، لەو حالەتەدا كۆمەڵگە بەرەو پچڕ پچڕی 
دەبات، چونكە هەر ئایدیۆلۆژیایەك لەو ئایدیۆلۆژیایانە لەلایەن هێزێكی هەرێمییەوە 

رەش نەكات ئەوە جێگەی نابێتەوە ئیدارە دەدرێت وبەكاردەهێنرێت، ئەگەر ئەو كا
وبەخێرایی لە گۆڕەپانەكە دەردەكرێت، بەم شێوەیە ئەو هێزانەی ئەو ئایدیۆلۆژیایەیان 
بەرزكردۆتەوە، هەر ئایدیۆلۆژیایەك بێت، ئیرادەی سیاسی خۆیان لەدەست دەدەن 
ووەك بوكەڵەیەك لە گەمە سیاسییەكاندا یارییان پێدەكرێت، لەرێگەی ئەمەشەوە رێگە 
لەپێشوەەچوونی مەسەلەی نیشتمانێك، وڵاتێك، نەتەوەیەك دەگیرێت، رێك وەك 
ئەوەی لەناو هێزە كوردیەكاندا لە ئێستادا دەگوزەرێت، لەبەرئەوەی دەروازەی 
كوردستان بەواڵایی هێشتراوەتەوە و ئەوەی دێت وەك خاوەن ماڵ رەفتاری لەگەڵ 

ی ستراتێژێكی نیشتمانی فراوان دەكات، تاوەكو ئێستا ئاوەزی كوردی بیری لە دانان
وگشتگیر نەكردۆتەوە، كە سەرەداوی ململانێی نێوان ئایدیۆلۆژیاكانی كوردستان لە 
دەست دوژمنانی كورد دەربێنێت وخۆی ئەو ململانێیانە لەپێناو پێشكەوتن وبەرەو 

 پێشوەچوونی كۆمەڵگەی كوردی ئیدارە بدات.
سەردەستە، واتە ئایدیۆلۆژیای لەسەر ئاستی ناوەخۆ هەمیشە ئایدیۆلۆژیای -

دەسەڵاتدارو فەرمانڕەواكان، هەوڵدەدەن هەژموونی خۆیان بسەپێنن، بەرامبەر 
ئەمەش خەڵكی بندەست هەوڵدەدەن وەرامی ئەو ئایدیۆلۆژیایە بدەنەوە وبەگوێرەی 
بەرژەوەندییەكانی خۆیان هەموواری بكەنەوە، كەواتە ئەگەر ئایدیۆلۆژیای 

ۆسەپاندن بدات، ئایدیۆلۆژیای بن دەستان، واتە بەرفەرمانەكان دەسەڵاتدارن هەوڵی خ

هەمیشە هەوڵدەدات رووبەڕووی ئەو هەژموونییە ببێتەوەو كاریگەری كەم بكاتەوە، 
لەسەر ئاستی نێودەوڵەتی وجیهانیشدا، هەمیشە گەلانی سەردەستەو پێشكەوتوو، 

وڵدەدەن ئەوانەی توانیویانە شارستانی وهێزی گەورە بونیات بنێن، هە
ئایدیۆلۆژیاكانی خۆیان بەسەر گەلانی تردا بسەپێنن، هەمیشە بەچاوێكی نزمترەوە 
سەیری هەموو گەلانی تر دەكەن، تەنانەت زاراوەی بەربەرییەتیش، كە لەبواری 
فەلسەفەی مێژوودا زۆر بەكاردەهێنرێت، كە نەخوێندەوار، یاخود نەزان دەگەیەنێت، 

لەدەرەوەی ئەو شارستانییەتانە ژیاون، بۆ نمونە  بۆئەو گەلانە بەكارهێنراوە، كە
گریكەكان، رۆمانییەكان، چینیەكان، كە خاوەنی شارستانی گەورەبوون، گەلانی 
دەرەوەی سنوورەكانی خۆیان بە بەربەری ناوزەد دەكرد، گریكەكان لەرێگەی 
ئەسكەندەی مەكدۆنییەوە هەوڵیاندا ئەو بەربەریانە فێری شارستانیەت بكەن 

تانییەتی خۆیان بەسەریاندا بسەپێنن مێژوو لەبەرژەوەندی شارستانییەتی وشارس
گریكی بەكۆتا بێنن، چینییەكانیش شورای چینیان وەك ناوبڕێك لەنێوان خۆیان 

 بەربەرییەكان دروست كرد، بۆئەوەی خۆیان لەوان جیا بكەنەوە.
ێت ئایدیۆلۆژیا كاتێك لە روانگەی راستییەكانەوە وەهمەكان بەرهەم دێن-

جارێك ترسناكە، كاتێك ئەو وەهمانە بەكاردێنێت، لەپێناو بەدیهێنانی وەهمێكی 
دیاریكراودا دوو جار ترسناك دەبێت، بەڵام لەهەموو ئەمانە ترسناكتر ئەوەیە، كاتێك 
ئایدیۆلۆژیا وەك ئامڕازێك لەلایەن دوژمنانی خۆتەوە ولەژێر ناوی خۆتەوە 

ی ئایدیۆلۆژیا لە هەموو كاتێك زیاتر دەبێت، بەكاردەهێنرێت، ئەو كاتە مەترسییەكان
لەبەرئەوەی ئەوانەی هەڵگری ئایدیۆلۆژیاكەن، جڵەوی ئیرادەی خۆیان لەدەستدەدەن 
وبەنیازی ئامانجێك كار دەكەن، بەڵام لەراستیدا رێك پێچەوانەی ئامانجەكانی خۆیان 

كاردەهێنرێن، دەجوولێنەوە، بە بێئەوەی پێی بزانن دژی بەرژەوەندییەكانی خۆیان بە
زۆر گرنگە سەرچاوەی ئایدیۆلۆژیاكان هەرچیەك بێت، جڵەوی ئیدارەدان وچۆنییەتی 
بەكارهێنانی ئایدیۆلۆژیا لە دەستێكی نەتەوەیی ئەمیندا بێت، كە دەڵێم دەستێكی ئەمین، 
مەبەستم كەسێك نییە، بەڵكو مەبەستم دەزگایەكی نەتەوەیی باڵایە، بۆ نمونە لە 

ستان، بتوانێت ئیدارەی چۆنیەتی كاركردن وململانێی نێوان دۆخێكی وەكو كورد
هەموو ئایدیۆلۆژیا جیاوازەكان بكات، لە بەرژەوەندی بەرژەوەندییە نەتەوەیی 
ونیشتمانییەكاندا بیشكێنێتەوە، تاوەكو دەزگایەكی لەو شێوەیەش دروست نەكرێت، 

ی بەكارت بوون دۆخەكە وەكو ئێستا دەمێنێتەوە وكورد هەرگیز ناتوانێت لەئازار
 رزگاری بێت وببێتە خاوەنی دیدو ئیرادەی راستەقینەی خۆی!. 

 ند دێرێكداچه ر لهنووسه

 
 نتك(ران مهران احمد محمدامین )كامهكامه

  .واوكردوهولێر تهشارى ههندى لهتایى وناوهرهى سهقوتابخانه
 .واوكردوهتهولێر ههباى لهشى كارهبهسازى یى پیشهئاماده 1982ساڵى 
یى بهمى ئامادهشهكى بۆ پۆلى شهرهى دهوهتاقیكردنهشدارى لهبه1992ساڵى

 یى كردوهشى وێژه
دین لاحهبیاتى زانكۆى سهدهكۆلیژى ئهمێژوو، لهكالۆریۆسى لهبه 1997ساڵى 

 .ست هێناوهدهبه
 مان كۆلیژوزانكۆدا. ههر لهمێژوو، ههر لهماسته 2000ساڵى 
كان ، زانكۆى تییهوڵهنێودهندییهیوهى مێژووى پهفهلسهفهدكتورا له 2007ساڵى

 .موسڵ
 دین.لاحهیاسا ، زانكۆى سهكالۆریۆس لهبه 2000ساڵى  -
ی پڕۆفیسۆری بۆ پله وهتهرزكراوهی زانستی بهپله 2011ساڵی  له -

 ر.دهیاریده
بواری  ی پڕۆفیسۆر لهبۆ پله وهرزبۆتهی زانستی بهپله 2017ساڵی  -
 كان.تیهوڵهنێوده ندیهیوهی پهفهلسهفه
 بێژىزموونى وانهئه
 وهتهى گوتوهدین وانهحهكۆلیژى مافى زانكۆى سهله 2004-له
گوتوه ىولێر وانهكنیكى ههیمانگاى تهیاندنى پهشى راگهبهبێژێك لهك وانهوه
 .وهته

 ولێرهه - دینلاحهزانكۆى سهكان لهرامیاریهكۆلیژى زانستهله ئێستا مامۆستایه
 كانىبڵاوكراوهمهرههبه
 زمانى كوردىبه
 بىدهئه

  1988 -شعر  -، ستێرهفرمێسكى ئه
  1992وتن ، چامهركهى رێگاى سهپریاسگه

 2004 -م  _كۆچ كهرگى یهبێوار ، رۆمانێكى مێژوویى ، به
 2005 –ن م ، گێژهرگى دووهبێوار ، رۆمانێكى مێژوویى ، به

 2021-كتێبی ئەلیكترۆنی -بێوار، رۆمانێكی مێژوویی، بەرگی سێیەم، گەڕانەوە
 كانتیهوڵهنێوده ندیهیوهی پهفهلسهفه
كى یهوهییدا ، توێژینهتى وناوچهوڵهنێوان ململانێى نێودهكوردستان له -

  2000 م،ردهزگای سهكانی دهبڵاوكراوه ئابوورى. –سیاسى 
نتهكانی سه، بڵاوكراوه1955-1932تیدا رێمایهتى ههسیاسهكوردستان له-

 .2010رى نما، 
ی كان، چاپخانهتیهرێمایههه ندیهیوهی پهوهوت وداڕشتنهشی نهبازرگانی ره-

 2017ولێر، دین، ههلاحهزانكۆی سه
دین، لاحهی زانكۆی سهمریكی، چاپخانهكۆتا هاتنی ئیمپراتۆریای ئهداڕمان وبه-

 2017ولێر، هه
 2018ولێر، دین، ههلاحهی زانكۆی سهوكوێ، چاپخانهرهكوردستان به -
ت دیپلۆماسیه ك لهیهوهتوێژینه –ی رێگای ئاوریشمی نوێدا پڕۆژه كورد له -

خشی زگای چاپ وپهده ورێگا، پشتێنه-ری تپێشخهسده تی چین لهوستراتیژه
 .2020م، سلێمانی، ردهسه

ڵگای ی كۆمهروانگه كانی نێوان توركیاورێكخراوی داعش لهندیهیوهپه -
 2020م، سلێمانی، ردهخشی سهزگای چاپ وپه، دهوهتیهوڵهنێوده

 2021 -ەلیكترۆنیكوردستان لە رۆژگارە سەختەكاندا، كۆمەڵە وتار، كتێبی ئ-
كوردستان لەگۆڕانكارییەكانی سیستەمی جیهانیدا، بەرگی یەكەم، بەكۆتاهاتنی -

 2022تاكجەمسەری وشەڕی نوێی سارد، چاپخانەی كارۆ، سلێمانی، 
كوردستان لەگۆڕانكارییەكانی سیستەمی جیهانیدا، بەرگی دووەم، كوردستان  -

 .2022، لە پڕۆژەی ئۆڕاسیادا، چاپخانەی كارۆ، سلێمانی
كوردستان لەگۆڕانكارییەكانی سیستەمی جیهانیدا، بەرگی سێیەم، كوردستان  -

لەئۆكرانیاوە بۆ كوردستان، كوردو گرێكوێرەی گەیشتن بەدەریا، چاپخانەی 
 .2022كارۆ، سلێمانی، 

 .2023كوردستان لە رۆژگارە سەختەكاندا، بەرگی سێیەم، كتێبی ئەلیكترۆنی، -
 .2023 رێهەول ،ندنەوەیەك تر بۆ مەسەلەی كوردێخو ،ێزینی وەرتی شەێك-
 
 ی مێژووفهلسهفه
ى یاساوسیاسهفهلسهفهك لهیهوهویاسادا ، توێژینهفهلسهنێوان فهئازادى له -

 2005م، ردهزگای سهكانی دهتدا، بڵاوكراوه

كی تر بۆ زانستی مێژوو، یهوهنی مێژوویی وخوێندنهمهدیالێكتیكی زه -
 2017ولێر دین، ههلاحهی زانكۆی سهچاپخانه

دین، لاحهی زانكۆی سهكردنی مێژوو، چاپخانهتیزهوهارمۆنهوهشیكردنه -
 2018ولێر هه
 
 بىرهزمانى عهبه
 فهلسهفه
، دار المعرفةنقدیة تحلیلیة ، دراسهفی ضوء فلسفة الحضارة الدولیة السیاسه-

 .2009، لبنان ، 
 
 كانكراوهبڵاونهمه رههبه
 كانبیهدهئه
 ، رۆمان. تۆڵه-
 چیرۆك. فسوناوى ، كورتهگوڵى ئه-
 شیعرڵهنگ، كۆمههاوارى بێده-
 

 )كتێب(وهتوێژینه
 2021دەروازەیەك بۆ بیركردنەوەی ستراتیژی،  -
 كانتییهوڵهنێودهكۆبانى ومملانێیه-
 تىوڵهڵگاى نێودهتوركیاوكۆمه-
 ى مێژوو. فهلسهفهك لهیهوهت ، توێژینهئازادى وشارستانیه-
 تى كوردى. وایهتهتى وبزاڤى نهوایهتهنه-
ژێر رۆشنایى م لهههی نۆزدهدهكانى سهكۆتاییهكانى كوردى لهڕینهراپه-

 .كاندائابوریهگۆڕانكاریه
 رێمى كوردستان ومانیفێستى قۆناغێكى نوێكۆمۆتراژیدیاكانى هه-
 ڵگاى كوردىكردنى كۆمهدیموكراتیزهكوردوبه-
 كى مردوویهستهجهدین، نوقورچێكى توند لهلاحهزانكۆى سهزانكۆ یا نه-
 بیرهزمانی عه به
 دراسة في ضوء فلسفة الحضارة. -إنحطاط الامبراطورية الأمريكية وسقوطها -
النفط وإعادة صياغة العلاقات الاقليمية في الشرق الاوسط، دراسة في ضوء -

 فلسفة العلاقات الدولية

 ة القوى العظمى)روسيا، الصين، الهند( ومستقبل أوراسياثلاثي-
 دراسة تاريخية سياسية تحليلة-
دراسة في ضوء فلسفة العلاقات  -تغير طبيعة القوى وأثره في العلاقات الدولية-

 الدولية
 دراسة فلسفية تاريخية -الحرية بين جدلية العقل والارادة -
 

 وتار
كوردیهڕهوماڵپهگۆڤارورۆژنامهوتارونووسین لهكى زۆر لهیهڵ ژمارهگهله-

 .كاندا
 :ریلى نووسهئیمه

